
 
 

ᓄᓇᕗᑦ   ᑲᓇᑕᒥ 
 
 

ᓄᓇᕗᑦ ᒪᓕᒐᓕᐅᕐᕕᖓ 
 
 
 

ᐊᐃᑉᐹᓂᒃ ᑲᑎᒪᓂᖅ ᐊᐃᑉᐹᓂᒃ ᒪᓕᒐᓕᐅᖅᑏᑦ 
 
 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 
 

ᑎᑎᕋᖅᓯᒪᓂᖏᑦ 
 

ᐅᓪᓗᖅ 28 
 

ᕿᑎᖅᑰ, ᒫᔾᔨ 17, 2005 
 

ᖁᑉᐱᕐᓂᓖᑦ 1908ᒥᒃ 1964ᒧᑦ 
 
 

ᐃᖃᓗᐃᑦ 
 
 

ᐅᖃᖅᑎ: ᔫᐱ ᓄᑕᕋᒃ, ᒪᓕᒐᓕᐅᖅᑎ 



ᓄᓇᕗᑦ ᒪᓕᒐᓕᐅᕐᕕᖓ  
 

ᐅᖃᖅᑎ 
ᔫᐱ ᓄᑕᕋᒃ 
(ᑐᓄᓂᖅ) 

 
ᐊᖓᔪᖅᑲ ᓕᐅᓇ ᐊᒡᓘᒃᑲᖅ 

(ᓇᑦᑎᓕᒃ) 
ᒥᓂᔅᑕ ᑮᓇᐅᔭᓕᕆᓂᕐᒧᑦ; 

ᒐᕙᒪᒃᑯᑦ ᓯᕗᓕᖅᑎᖓᑦ ᑲᑎᒪᕕᒻᒥ 
ᐃᒥᐊᓗ `ᒧᑦ ᓚᐃᓴᑖᖅᑎᑦᓯᔨᒃᑯᑦ 

ᑲᑎᒪᔨᖏᓐᓄᑦ  
ᒐᕙᒪᒃᑯᑦ ᑎᒥᖁᑎᖏᓐᓄᑦ ᑲᑎᒪᔩᑦ 

 
ᑕᐃᕕᑎ ᐊᓚᕋᓚᒃ 

(ᐊᕐᕕᐊᑦ) 
 

ᔭᐃᒥᓯ ᐋᕆᐊᖅ 
(ᐅᖅᑯᕐᒥᐅᑦ) 

 
ᐊᖓᔪᖅᑲ ᐅᓛᔪᒃ ᐊᑭᓱᒃ 
(ᕿᑭᖅᑖᓘᑉ ᓂᒋᐊᓂ) 

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᐃᖅᑲᓇᐃᔭᖅᑎᓂᑦ 

ᐋᓐᓂᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ 
 

ᓖᕙᐃ ᐹᓇᐸᔅ 
(ᖁᑦᑎᒃᑐᖅ) 

 
ᐊᖓᔪᖅᑲ ᓚᕖᓐᓂᐊ ᐳᕋᐅᕐ 
(ᑲᖏᖅᖠᓂᐅᑉ ᓂᒋᐊᓂ - 

ᑎᑭᕋᕐᔪᐊᖅ) 
ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 
ᐋᓐᓂᐊᖅᑐᓕᕆᓂᕐᒧᑦ ᐊᒻᒪ 

ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 
ᐊᕐᓇᐃᑦ ᑲᑎᒪᔨᖏᓐᓄᑦ 

ᑕᒑᖅ ᑰᓕ 
(ᑲᖏᖅᖠᓂᐅᑉ ᑐᓄᕕᐊᓂ) 

 
ᔫ ᐃᕕᒍᑕᐃᓚᒃ 
(ᖁᕐᓗᖅᑑᖅ) 

 
ᐲᑕ ᑲᑦᑐᒃ 
(ᓴᓂᑭᓗᐊᖅ) 

 
ᐊᖓᔪᖅᑲ ᐲᑕ ᕿᓚᕝᕙᖅ 

(ᐸᓐᓂᖅᑑᖅ) 
ᒥᓂᔅᑕ ᓄᓇᓕᓐᓂ ᒐᕙᒪᓕᕆᓂᕐᒧᑦ 
ᐊᒻᒪ ᒐᕙᒪᒃᑯᑦ ᐱᔨᑦᑎᕋᐅᑎᖏᓐᓄᑦ, 

ᒥᓂᔅᑕ ᑲᒪᒋᔭᓕᒃ ᓄᓇᕗᒥ 
ᐃᒡᓗᓕᕆᔨᖅᔪᐊᒃᑯᓐᓄᑦ 

 
ᓯᑏᕝ ᒪᑉᓴᓚᒃ 
(ᐊᑯᓪᓕᖅ) 

 
ᐸᑎᖅ ᓇᑦᑎᖅ 

(ᓇᓄᓕᒃ) 
 

ᐊᖓᔪᖅᑲ ᓗᐃ ᑕᐹᖅᔪᒃ 
(ᐊᒥᑦᑐᖅ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ 
ᒥᓂᔅᑕ  ᐃᖅᑲᓇᐃᔭᖅᑐᓕᕆᓂᕐᒧᑦ 

ᒥᓂᔅᑕ ᑲᒪᒋᔭᓕᒃ ᓄᓇᕘᒥ 
ᐱᓐᖑᐊᖅᑐᓕᕆᔨᖏᓐᓄᑦ 

 
Hᐊᓐᑕ ᑐᑐ 

(ᐃᖃᓗᐃᑦ ᕿᑎᖓᓂ) 

ᓯᕗᓕᖅᑎ ᐹᓪ ᐅᑲᓕᖅ 
(ᐃᖃᓗᐃᑦ ᐅᐊᓐᓇᖓᓂ) 

ᓯᕗᓕᖅᑎ; ᒥᓂᔅᑕ 
ᐃᖅᑲᖅᑐᐃᔪᓕᕆᓂᕐᒧᑦ; ᒥᓂᔅᑕ 

ᒐᕙᒪᒃᑯᑦ ᓯᕗᓕᖅᑎᖏᓐᓂ ᐊᒻᒪᓗ 
ᒐᕙᒪᐅᖃᑎᒌᑦᑐᓕᕆᔨᖏᓐᓄᑦ 
ᐃᑯᒻᒪᖅᑯᑎᓕᕆᓂᕐᒧᑦ ᕿᒥᕐᕈᔩᑦ 

ᑲᑎᒪᔨᖏᓐᓄᑦ 
 

ᑮᑦ ᐲᑕᓴᓐ 
(ᐃᖃᓗᑦᑑᑦᑎᐊᖅ) 

 
ᐊᖓᔪᖅᑲ ᐃᐊᑦ ᐲᑯ 

(ᐃᖃᓗᐃᑦ ᑲᓇᓐᓇᖓᓂ) 
ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; 
ᒥᓂᔅᑕ ᑲᒪᒋᔭᓕᒃ ᓄᓇᕗᒥ 

ᓯᓚᑦᑐᓴᕐᕕᒻᒥᒃ; ᒥᓂᔅᑕ ᑲᒪᒋᔭᓕᒃ 
ᐊᖏᕐᕋᖃᓐᖏᑦᑐᓕᕆᓂᕐᒧᑦ ᐊᒻᒪ 
ᓄᓇᑖᖅᐸᓪᓕᐊᔪᓕᕆᓂᕐᒧᑦ 

 
ᐊᖓᔪᖅᑲ ᑕᐃᕕᑦ ᓯᒪᐃᓚᒃ 

(ᖃᒪᓂᖅᑐᐊᖅ) 
ᒥᓂᔅᑕ ᐱᕈᖅᐸᓪᓕᐊᔪᓕᕆᓂᕐᒧᑦ 
ᐊᒻᒪ ᐃᖏᕐᕋᔪᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᖁᓪᓕᖅ 
ᐃᑯᒻᒪᖅᑯᑎᓕᕆᓂᕐᒧᑦ 
ᑯᐊᐳᕇᓴᒃᑯᓐᓂᑦ 
ᓇᒻᒥᓂᖃᖅᑐᓄᑦ 
ᐊᑐᖅᑐᐊᖅᑎᑦᑎᔩᑦ 

ᓄᓇᕘᒥ ᐱᕙᓪᓕᐊᑎᑦᓯᓂᕐᒧᑦ 
ᑯᐊᐳᕇᔭᖏᓐᓄᑦ 

 
ᐊᐅᓚᑦᑎᔩᑦ 
ᐊᓪᓚᑦᑎ 
ᔮᓐ ᑯᐊᒃ 

 
ᐊᒡᓚᑦᑎᐅᑉ ᑐᓪᓕᐊ 

ᓈᓐᓯ ᑐᐱᖅ 
ᑲᑎᒪᔨᕋᓛᓄᑦ ᐊᓪᓚᑦᑎ 

ᖂᔪ ᓄᓱᑦᑕᖅ 
 ᒪᓕᒐᓕᕆᔨ 
ᓲᓴᓐ ᑰᐸ   

ᐃᖅᓱᒃᑎ 
ᓴᐃᒪᓂᖅ ᕿᓚᕝᕙᖅ  

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

 
ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 
ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᖏᑦᑐᖅ (877) 334-7266 

ᖃᕆᑕᐅᔭᑎᒎᖓᔪᖅ ᓯᓚᕐᔪᐊᒧᑦ: www.assembly.nu.ca



ᐃᓗᓕᖏᑕ ᓇᓕᖅᑲᖏᑦ 
 
 

ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ ....................................................................................................................................................... 1908 

ᐊᖓᔪᖅᑳᑦ ᐅᖃᐅᓯᖏᑦ ................................................................................................................................................................... 1908 

ᒪᓕᒐᓕᐅᖅᑏᑦ ᐅᖃᐅᓯᖏᑦ ............................................................................................................................................................ 1909 

ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ.................................................................................................................... 1917 

ᐅᖃᐅᓯᒃᑯᑦ ᐊᐱᖅᑯᑎᑦ .................................................................................................................................................................... 1920 

ᓴᖅᑭᑕᐅᔪᑦ ᑎᑎᖅᑲᐃᑦ .................................................................................................................................................................... 1938 

ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ .................................................................................................................................................. 1938 

ᑲᑎᒪᔨᕋᓛᓂᑦ ᐱᒋᐊᖅᑎᑕᐃᑦ......................................................................................................................................................... 1939 

ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ................................................................................................ 1943 

ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ ............................................................................................................................................... 1963 

ᑲᑎᒪᔾᔪᑎᒃᓴᐃᑦ .................................................................................................................................................................................. 1963 

 



ᐃ. 
ᖃᐅᑕᒫᒧᑦ ᖃᐅᔨᒋᐊᕈᑎᑦ 

 
ᓯᑕᒻᒥᖅ, ᒫᑦᓯ 17, 2005................................................................................................................................................................ 1908 

 
ᐅ. 

ᐊᖓᔪᖅᑳᑦ ᐅᓂᒃᑳᖏᑦ 
 
089 - 2(2): ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᕐᓯᓕᕆᔩᑦ - ᓄᓇᕗᒥ ᐊᐅᓚᓂᐅᔪᓄᑦ (ᐊᑭᓱᒃ) ............................................ 1908 

 
ᐊ. 

ᒪᓕᒐᓕᐅᖅᑏᑦ ᐅᓂᒃᑳᖏᑦ 
 
231 - 2(2): ᐃᓕᓴᕐᓯᓂᖅ ᐃᓄᑐᖃᕐᓂᖅ (ᐅᑲᓕᖅ) ................................................................................................................ 1909 

232 - 2(2): ᐆᒪᔪᓕᕆᓂᕐᒧᑦ ᒪᓕᒐᐃᑦ ᒪᓕᒐᔅᓴᓕᐊᖑᓯᒪᔪᑦ (ᐊᓚᕋᓚᒃ) ............................................................................ 1909 

233 - 2(2): ᐃᓐᓇᒻᒪᕆ ᑲᑎᒪᓂᖓ ᐃᓄᐃᑦ ᖃᐅᔨᒪᓂᑐᖃᖏᓐᓂᒃ (ᑕᐹᕐᔪᒃ).................................................................. 1910 

234 - 2(2): ᐊᕐᕌᒍᐃᑦ 60ᒋᔭᖓᓂᒃ ᓇᓪᓕᐅᓂᖅᓯᐅᖅᑐᑦ ᑲᑎᑎᑕᐅᓂᕐᒥᒃ - ᐅᕌᐳᑦ ᐊᒻᒪ ᐋᓂ ᑖᑎᒃᑯᒃ (ᑰᓕ) ...... 1911 

235 - 2(2):  ᐃᓕᓐᓂᐊᕐᓂᖅ ᓄᓇᕘᒥ (ᐹᓇᐸᔅ) .................................................................................................................... 1911 

236 - 2(2):  ᐃᓕᑕᖅᓯᓂᖅ ᐅᓇᓕᒃᓴᓂᑦ ᓄᓇᕗᒻᒥ (ᐃᕝᔭᕈᑕᐃᓚᒃ).................................................................................. 1912 

237 - 2(2): ᐃᓪᓗᖃᑦᓯᐊᖏᓐᓂᖅ ᓄᓇᕗᒥ (ᓇᑦᑎᖅ) ........................................................................................................... 1913 

238 - 2(2):  ᒐᕙᒪᑐᖃᒃᑯᑦ ᐱᓕᕆᐊᖏᑦ ᐅᑭᐅᖅᑕᖅᑐᒧᑦ (ᑐᑐ) ........................................................................................ 1914 

239 - 2(2): ᓇᓪᓕᐅᑎᔪᓄᑦ ᓇᓪᓕᐅᓂᖅᓯᐅᑦᑎᐊᖁᔨᓂᖅ (ᕿᓚᕝᕙᖅ).............................................................................. 1915 

240 - 2(2): ᐅᑎᖅᑐᔅᓴᐃᑦ (ᑲᑦᑐᒃ).............................................................................................................................................. 1915 

241 - 2(2): ᐊᑖᑕᓪᓚᕆᒻᒥᓂᒃ ᕿᓂᖅᑐᑦ (ᐋᕆᐊᒃ) ................................................................................................................ 1917 

 

ᐱ. 
ᐅᖃᐅᓯᒃᑯᑦ ᐊᐱᖅᑯᑎᑦ 

 
305 - 2(1):  ᓇᓗᓇᐃᖅᓯᓂᖅ ᑕᓪᓕᒪᓄᑦ ᐊᕐᕌᒍᓄᑦ ᐊᑭᑐᔪᓄᑦ ᐸᕐᓇᐅᑦ ᖃᓄᐃᓕᖓᓕᕐᓂᖓᓂᑦ (ᑐᑐ) ............... 1920 

306 - 2(2): ᑐᓴᕆᐊᕐᓂᖅ ᐊᕙᑎᓕᕆᓂᕐᒧᑦ ᐃᓕᓐᓂᐊᕐᓂᖅ (ᓇᑦᑎᖅ) .............................................................................. 1923 

307 - 2(2):  ᖃᓄᐃᓕᖓᓂᖓ ᐊᖏᕈᑕᐅᓯᒪᙱᑦᑐᑦ ᐊᑐᐊᒐᐃᑦ ᐆᒪᔪᓕᕆᓂᕐᒧᑦ ᒪᓕᒐᕐᒥᑦ (ᐊᓚᕋᓚᒃ) ................. 1925 



308 - 2(2): ᓯᓚᑦᑐᓴᕐᕕᒻᒥ ᐃᓕᓐᓂᐊᖅᑎᓄᑦ ᑮᓇᐅᔭᐃᑦ (ᐹᓇᐸᔅ) .................................................................................... 1927 

309 - 2(2): ᓂᐅᕐᕈᑎᖃᕐᓂᖅ ᐊᓯᖏᓐᓂᒃ ᓇᑦᑎᕋᔭᕐᓂᒃ ᓴᓇᓯᒪᔪᓂᒃ (ᐋᕆᐊᒃ) .............................................................. 1929 

310 - 2(2): ᐃᑲᔫᑏᑦ ᐃᑲᔪᖅᓰᔾᔪᑏᑦ ᐃᒪᕐᒥᐅᑕᓕᕆᓂᕐᒧᑦ ᐱᔨᑦᑎᕋᐅᑎᓄᑦ ᐊᑭᓕᕆᐊᓕᓐᓄᑦ (ᑰᓕ)......................... 1930 

311 - 2(2):  ᐃᑲᔪᖅᓱᕐᓂᖅ ᐃᓐᑲᒻᑖᒃᓯᓕᕆᓂᕐᒧᑦ (ᑲᑦᑐᒃ).................................................................................................... 1931 

312 - 2(2): ᓴᖅᑭᑕᐅᓂᖓ ᑎᑎᕋᖅᑕᐅᓯᒪᔪᖅ ᑕᓪᓕᒪᓄᑦ ᐊᕐᕌᒍᓄᑦ ᐊᑭᑐᔪᓄᑦ ᐸᕐᓇᕐᓂᖅ (ᑐᑐ) ............................ 1932 

313 - 2(2): ᑐᑭᓯᒋᐊᕈᑦ ᐅᖅᓱᐊᓘᑉ ᒥᒃᓵᓄᑦ (ᓇᑦᑎᖅ) ......................................................................................................... 1936 

314 - 2(2): ᖃᐅᔨᒋᐊᒃᑲᓂᕐᓂᖅ ᐃᓚᒃᓴᔭᖓᓂᒃ ᒐᓴᓕ ᐱᐅᖏᑦᑑᑉ (ᑲᑦᑐᒃ) .................................................................... 1937 

 
ᐳ. 

ᓴᖅᑭᑕᐅᔪᑦ ᑎᑎᖅᑲᐃᑦ 
 
104 - 2(2): ᑐᔅᓯᕋᐅᑦ 4 - 2(2) ᑯᐊᐸᒃᑯᓐᓂ ᐅᑎᖅᑎᑕᐅᔭᕆᐊᓖᑦ ᐊᒻᒪ ᐊᔪᖅᓴᖅᑐᓄᑦ ᐃᑲᔫᓯᐊᑦ (ᑎᑎᕋᖅᑎ) ... 1938 

 
ᐸ. 

ᐱᒋᐊᑦᑎᑕᐃᑦ 
 
017 - 2(2): ᐃᒪᕐᒥᐅᑕᐃᑦ ᐱᔨᑦᑎᕋᐅᑕᐅᓂᖏᓐᓄᑦ ᐊᑭᓕᕆᐊᓖᑦ - ᖃᐅᔨᒃᑲᐃᔾᔪᑎ (ᑰᓕ) ......................................... 1939 

017 - 2(2): ᐃᒪᒃᑯᑦ ᐱᔨᑦᑎᕋᕐᓂᕐᒧᑦ ᐊᑭᓕᕆᐊᓖᑦ (ᑰᓕ) .................................................................................................... 1939 

 



ᓯᑕᒻᒥᖅ, ᒫᑦᓯ 17, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    
 

 

1908

ᐃᖃᓗᐃᑦ, ᓄᓇᕗᑦ 
ᓯᑕᒻᒥᖅ, ᒫᑦᓯ 17, 2005 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ, ᐊᖓᔪᖅᑳ ᐅᓛᔪᒃ ᐊᑭᓱᒃ, ᑕᐃᕕᑎ ᐊᓚᕋᓚᒃ, ᔭᐃᒥᓯ ᐋᕆᐊᒃ, ᓖᕙᐃ ᐹᓇᐸᔅ, 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ, ᑕᒑᖅ ᑰᓕ, ᔪ ᐊᓚᓐ ᐃᕝᔭᕈᑕᐃᓚᒃ, ᐲᑕ ᑲᑦᑐᒃ, ᐊᖓᔪᖅᑳ ᐲᑕ ᕿᓚᕝᕙᖅ, ᓯᑏᕝ 
ᒪᑉᓴᓚᒃ, ᐸᑎᖅ ᓇᑦᑎᖅ, ᐅᖃᖅᑎ ᔫᐱ ᓄᑕᕋᒃ, ᓯᕗᓕᖅᑎ ᐹᓪ ᐅᑲᓕᖅ,  ᐊᖓᔪᖅᑳ ᐃᐊᑦ ᐲᑯ, ᐊᖓᔪᖅᑳ 
ᑕᐃᕕᑎ ᓯᒪᐃᓚᒃ, ᐊᖓᔪᖅᑳ ᓗᐃ ᑕᐹᖅᔪᒃ, Hᐊᓐᑕ ᑐᑐ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᑐᓵᔨᒃᑯᑦ): ᐊᐱᕆᔪᒪᔭᕋ ᑰᓕ ᑐᔅᓯᐊᓂᕐᒧᑦ ᐱᒋᐊᖅᑎᑦᑎᖁᓪᓗᒍ. 
 
>>ᑐᔅᓯᐊᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᐃᖏᒋᔅᓯ. ᐅᓐᓄᓴᒃᑯᑦ, ᓯᕗᓕᖅᑎ, ᐊᖓᔪᖅᑳᑦ ᒪᓕᒐᓕᐅᖅᑏᓪᓗ. ᑲᑎᒪᔾᔪᑎᔅᓴᓅᕐᓗᑕ 
ᐅᓪᓗᒥ. ᑲᑎᒪᔾᔪᑎᔅᓴᖅ 2. ᐊᖓᔪᖅᑳᑦ ᐅᖃᐅᓯᔅᓴᖏᑦ. ᐊᖓᔪᖅᑳ ᐊᑭᓱᒃ.  
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖏᔪᖅᑳᑦ ᐅᖃᐅᓯᖏᑦ 089 - 2(2): ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᕐᓯᓕᕆᔩᑦ - ᓄᓇᕗᒥ ᐊᐅᓚᓂᐅᔪᓄᑦ 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑎ. ᐅᓪᓗᒃᑯᑦ. ᐅᓪᓗᒥ ᓇᖏᕐᓯᕗᖓ ᐃᓕᓴᕐᓯᔪᒪᓪᓗᖓ ᓄᓇᕗᒥ 
ᐊᐅᓚᓂᐅᕙᑦᑐᓂᒃ ᐃᖅᑲᓇᐃᔭᖅᑎᓄᑦ ᓇᓪᓕᐅᒃᑯᒫᕐᓯᓕᕆᔩᑦ. ᐃᖅᑲᓇᐃᔭᖅᑎᓄᑦ ᓇᓪᓕᐅᒃᑯᒫᕐᓯᓕᕆᔩᑦ 
ᐊᓪᓚᕝᕕᖃᕐᖓᑕ ᑲᖏᖅᖠᓂᕐᒥ ᐃᖃᓗᓐᓂᓗ, ᐱᔨᑦᑎᕋᐅᑎᖃᖃᑦᑕᖅᑐᑎᒃ ᐊᑦᑕᓇᖅᑐᒦᑦᑕᐃᓕᕐᒥᒃ 
ᐃᓕᓐᓂᐊᑎᑦᑎᓂᕐᒥᓪᓗ, ᐃᖅᑲᓇᐃᔭᖅᑎᓄᑦ ᐅᑎᕐᕕᐅᔪᒪᔪᑦ ᐱᔨᑦᑎᕋᐅᑎᓂᒃ ᐊᒻᒪᓗ ᐃᖅᑲᓇᐃᔭᖅᑎᑦᑎᔨᓄᑦ 
ᐱᔨᑦᑎᕋᐅᑎᓂᒃ, ᐊᒻᒪᓗᑦᑕᐅᖅ ᑲᑐᔾᔨᖃᑕᐅᕙᑦᑐᓄᑦ ᐃᑲᔪᕐᓂᕐᒧᑦ ᐊᐅᓚᓂᐅᔪᓄᑦ.  
 
ᐃᖅᑲᓇᐃᔭᖅᑎᓂᒃ ᓇᓪᓕᐅᒃᑯᒫᕐᓯᓕᕆᔩᑦ ᓄᓇᕗᒥ ᐊᐅᓚᓂᖏᑦ ᑲᔪᓯᓂᖃᑦᑎᐊᕐᓯᒪᓪᓚᕆᑦᑐᑦ ᑕᑯᑎᑦᑎᓂᕐᒥᒃ 
ᐃᖅᑲᓇᐃᔭᐃᓐᓇᑎᑦᑎᓂᕐᒥᓪᓗ ᐱᓕᕆᔪᓐᓇᑎᐊᖅᑐᓂᒃ ᑲᑦᑐᖓᐃᖅᓯᒪᑦᑎᐊᖅᑐᓂᓪᓗ ᐃᖅᑲᓇᐃᔭᖅᑎᓂᒃ. 
ᖁᕕᐊᓱᑦᑐᖓ ᓇᓗᓇᐃᕐᓯᔭᕆᐊᔅᓴᖅ ᓄᓇᕗᒥ ᐃᖅᑲᓇᐃᔭᖅᑎᓂᒃ ᓇᓪᓕᐅᒃᑯᒫᕐᓯᓕᕆᔩᑦ ᐊᓪᓚᕝᕕᖏᑦ ᒫᓐᓇ 
ᐃᓐᓄᔅᓯᒪᑦᑎᐊᑐᐃᓐᓇᐅᒻᒪᑕ, 44 ᐳᓴᙱᑦ ᐃᓅᓪᓗᑎᒃ ᐃᖅᑲᓇᐃᔭᖅᑎᖏᑦ.  
 
ᐱᔾᔪᑎᒋᓪᓗᒋᑦ ᐱᓕᕆᔪᓐᓇᕐᓂᖏᑦ ᑲᑦᑐᖓᐃᖅᓯᒪᑦᑎᐊᕐᓂᖏᓪᓗ ᐃᖅᑲᓇᐃᔭᖅᑏᑦ, ᐃᖅᑲᓇᐃᔭᖅᑎᓄᑦ 
ᓇᓪᓕᐅᒃᑯᒫᕐᓯᓕᕆᔩᑦ ᓄᓇᕗᒥ ᐊᐅᓚᓂᖏᑦ ᐱᔨᑦᑎᕋᐅᑎᖃᕈᓐᓇᖃᑦᑕᖅᑐᑦ ᓄᓇᓕᓕᒫᓄᑦ ᓄᓇᕗᒥ 
ᓈᒻᒪᓈᖅᓯᒪᑦᑎᐊᑐᒃᑯᑦ. ᒪᕐᕉᓐᓂᒃ ᐅᖃᐅᓯᖃᓗᐊᕈᒪᒐᒪ: 
 
• ᐃᖅᑲᓇᐃᔭᖅᑎᓄᑦ ᐱᓇᓱᐊᕈᑕᐅᔪᑦ ᑲᒪᒋᔭᐅᓴᕋᐃᓐᓂᖅᓴᐅᕙᑦᑐᑦ. 2005, 93 ᐸᓴᓐᑦ ᐱᓇᓱᐊᕈᑕᐅᓯᒪᔪᑦ 

ᓯᕗᓪᓕᖅᐹᒥ ᐊᑭᓕᖅᑕᐅᔪᒧᑦ 25 ᐅᓪᓗᐃᑦ ᓈᓚᐅᖅᑎᓐᓇᒋᑦ. ᑖᓐᓇ ᖁᕝᕙᕆᐊᕐᓯᒪᔪᖅ 35 ᐳᓴᓐᑦᒥᒃ 2004-
ᒥᓂᑦ. ᑕᒪᓐᓇ ᑐᑭᓕᒃ ᐋᓐᓂᖅᓯᒪᔪᑦ ᐃᖅᑲᓇᐃᔭᖅᑏᑦ ᐋᖅᑭᐸᓪᓕᐊᓂᖏᓐᓂᒃ ᐃᓱᒪᒋᔭᖃᑐᐃᓐᓇᕈᓐᓇᕐᖓᑕ, 
ᐃᓱᒫᓗᒍᑎᖃᙱᓪᓗᑎᒃ ᐊᑭᓕᖅᓱᕆᐊᓕᖏᓐᓂᒃ.  

• ᐃᓕᓐᓂᐊᑎᑦᑎᓂᕐᒧᑦ ᐱᓕᕆᐊᑦ ᐊᒻᒪᓗ ᐊᑦᑕᓇᙱᒃᑲᓗᐊᕐᒪᖔᑕ ᖃᐅᔨᓴᕐᓂᐅᕙᑦᑐᑦ ᖁᕝᕙᕆᐊᕐᓯᒪᒻᒪᕆᑦᑐᑦ. 
ᑎᓴᒪᐅᔪᖅᑐᑦ ᐊᑕᐅᓯᕐᓗ ᓄᓇᓕᐅᔪᑦ ᓂᐅᕐᕈᕕᐅᔭᕇᕐᓯᒪᔪᑦ ᑕᖅᑮᓐᓂᒃ ᒪᕐᕉᓕᖅᑑᓐᓂᒃ 2005-ᒥ. ᑖᒃᑯᐊ  



ᓯᑕᒻᒥᖅ, ᒫᑦᓯ 17, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    
 

 

1909

• ᐱᓕᕆᐊᑦ ᐃᑲᔪᖃᑦᑕᖅᑐᑦ ᐋᓐᓂᖅᑕᐃᓕᑎᑦᑎᓂᕐᒧᑦ. ᑕᒪᓐᓇ ᐱᓪᓗᒍ, ᐃᖅᑲᓇᐃᔭᖅᑏᑦ ᐋᓐᓂᐸᑦᑐᑦ 
ᖃᑦᑏᓐᓇᕈᖅᐸᓕᕐᓯᒪᔪᑦ 17 ᐳᓴᓐᑦᒥᒃ ᓄᓇᕗᒻᒥ ᐃᖅᑲᓇᐃᔭᖅᑏᑦ ᐱᕈᖅᐸᓪᓕᐊᑐᐃᓐᓇᑎᓪᓗᒋᑦ.  

 
ᐱᓕᕆᖃᑕᐅᒃᑲᓐᓂᖃᑦᑕᓂᐊᖅᑐᑦ ᐃᖅᑲᓇᐃᔭᖅᑏᑦ ᐃᖅᑲᓇᐃᔭᖅᑎᑦᑎᔨᐅᔪᑦ, ᐊᒻᒪᓗ ᑲᑐᔾᔨᖃᑕᐅᕙᑦᑐᑦ 
ᐱᓕᕆᕕᒻᒥ ᐊᒻᒪᓗ ᒐᕙᒪᒃᑯᖏᑦ ᐱᓕᕆᕕᖏᑦ 2005-ᒥ ᐃᖅᑲᓇᐃᔭᖅᑎᓂᒃ ᓇᓪᓕᐅᒃᑯᒫᕐᓯᓕᕆᔩᑦ 
ᐱᒋᐊᖅᑎᑦᑎᖃᑦᑕᕐᖓᑕ ᐊᒥᓱᓂᒃ ᓄᑖᓂᒃ ᐸᕐᓇᐅᑕᐅᓯᒪᔪᓂᒃ, ᐱᖃᐅᓯᐅᔾᔨᓪᓗᑎᒃ ᓄᑖᓂᒃ ᐋᖅᑭᓯᒪᔪᓂᒃ 
ᐃᓂᒋᔭᐅᕙᑦᑐᓂᒃ, ᑲᔪᓯᑎᒋᐊᕋᔅᓴᐅᔪᓂᒃ ᐊᑦᑕᓇᖅᑐᒦᑦᑕᐃᓕᕐᓂᕐᒧᑦ ᐸᕐᓇᐅᒻᒥᑦ ᐊᒻᒪᓗ ᒪᓕᒐᔅᓴᓄᑦ 
ᐊᓯᔾᔨᕈᑎᔅᓴᓂᒃ. ᖁᔭᓐᓇᒦᒃ, ᐅᖃᖅᑎ.  
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳᑉ ᐅᖃᐅᓯᔅᓴᖏᑦ. ᑲᑎᒪᔾᔪᑎᔅᓴᓅᕐᓗᑕ ᐅᓪᓗᒥ. ᑲᑎᒪᔾᔪᑎᔅᓴᖅ 3. 
ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᐅᑲᓕᖅ.  
 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 231 - 2(2): ᐃᓕᓴᕐᓯᓂᖅ ᐃᓄᑐᖃᕐᓂᖅ 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᖃᓄᖅ ᐅᖃᕐᓂᐊᕐᒪᖔᒃᑯ ᓇᓗᔪᖓ, 
ᖁᕕᐊᓱᓪᓚᕆᑦᑐᖓ ᐃᓄᑐᖃᐃᑦ ᐅᕙᓃᒻᒪᑕ. ᐅᐱᒍᓱᓗᐊᓚᐅᖅᑐᖓ ᐅᓐᓄᒃ ᑲᑎᖃᑎᒋᔪᓐᓇᓚᐅᕋᒃᑭᑦ ᐃᓄᑐᖃᐃᑦ 
ᐊᒻᒪᓗ ᑕᑯᕋᓐᓈᖃᑎᒋᓪᓗᒋᑦ. ᖃᐅᔨᒪᔪᖓ ᐊᖏᔪᐊᓗᒻᒥᒃ ᖃᐅᔨᒪᓂᖃᕐᖓᑕ ᐊᒻᒪᓗ ᓱᕈᓯᐅᔮᓕᓚᐅᕋᒪ 
ᑲᑎᖃᑎᒌᓐᓂᖃᖅᑎᓪᓗᑕ.  
 
ᖁᔭᓐᓇᒦᖅᑕᐃᓐᓇᕆᔪᒪᔭᒃᑲ ᐃᓄᑐᖃᐃᑦ, ᑕᕝᕙᓂ ᐃᔅᓯᕚᖅᑐᑦ ᒪᓕᒐᓕᐅᕐᕕᒻᒥ, ᐃᑲᔪᖃᑦᑕᕐᓂᖏᓐᓄᑦ. 
ᐱᒻᒪᕆᐊᓘᓚᐅᕐᖓᑦ ᐊᒻᒪᓗ ᑕᑯᔅᓴᐅᓪᓚᕆᑦᑐᓂ ᐅᐱᒍᓱᓐᓂᖏᓐᓂᒃ ᐃᓄᓐᓂᒃ ᐊᒻᒪᓗ ᐅᐱᒍᓱᑦᑐᑎᒃ 
ᒐᕙᒪᑦᑎᓐᓂᒃ, ᐊᒻᒪᓗ ᖃᓂᔅᓴᑲᓐᓂᓂᕐᓴᐅᔪᒪᓪᓗᑎᒃ ᒐᕙᒪᒃᑯᖏᓐᓂᒃ. ᑕᒪᓐᓇ ᐅᔾᔨᕐᓇᓚᐅᖅᑐᖅ ᐅᓐᓄᒃ 
ᑲᑎᒪᖃᑎᒌᓐᓂᖃᖅᑎᓪᓗᑕ.  
 
ᖁᔭᓐᓇᒦᓪᓚᕆᑉᐸᓯ ᑕᒪᔅᓯ, ᐅᐱᒍᓱᓪᓚᕆᑦᑐᖓ ᐃᓕᔅᓯᓐᓂᓕᒫᑦᑎᐊᖅ ᐊᑐᓂᑦ. ᑕᐃᑲᓃᖃᑎᒋᓚᐅᕋᒃᑭᑦ 
ᕿᑐᕐᖓᒃᑲ ᐊᒻᒪᓗ ᑕᑯᓚᐅᖅᑐᑦ ᐱᒻᒪᕆᐅᓂᖏᓐᓂᒃ ᐃᓄᐃᑦ. ᓱᕈᓯᑯᓘᒻᒪᑕ ᑭᓯᐊᓂ ᑕᑯᓚᐅᖅᑐᑦ 
ᐱᒻᒪᕆᐅᓂᖓᓂᒃ ᐱᖃᑎᖃᕐᓂᕐᒥᒃ ᐃᓄᑐᖃᕐᓂᒃ. ᐊᐱᕆᓚᐅᕋᒃᑭᑦ ᖃᓄᐃᖅᑲᐅᒻᒪᖔᑦ ᐊᒻᒪᓗ ᐅᖃᓚᐅᖅᑐᑎᒃ 
ᑐᑭᓯᒃᑲᓂᕐᓂᕋᖅᑐᑎᒃ ᑭᒃᑰᓂᕐᒥᓐᓂᒃ. ᐱᓕᕆᐊᕆᕙᑦᑕᓕᒫᓯ ᐱᓪᓗᒋᑦ, ᑲᔪᓯᑎᑦᑎᐊᕐᓂᐊᕋᑦᑎᒍ ᐊᖓᔪᖅᑳᑎᒍᑦ 
ᑲᒪᒋᔭᖃᖅᑐᒃᑯᑦ.  
 
ᖁᔭᓐᓇᒦᓪᓚᕆᑉᐸᔅᓯ ᑲᑎᖃᑎᒌᒍᓐᓇᓚᐅᕋᑦᑕ ᐅᓐᓄᒃ. ᓯᕗᒧᐊᒍᑎᒋᓂᐊᕋᑦᑎᒍ ᓯᓚᑐᓂᓯ. ᖁᔭᓐᓇᒦᒃ, ᐅᖃᖅᑎ.  
 
>>ᐸᑦᑕᑐᖅᑐᑦ  
 
ᐅᖃᖅᑎ (ᑐᓵᔨᒃᑯᑦ): ᐃᒃᓯᕙᐅᑕᖅ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᐊᓚᕋᓚᒃ.  
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 232 - 2(2): ᐆᒪᔪᓕᕆᓂᕐᒧᑦ ᒪᓕᒐᐃᑦ ᒪᓕᒐᔅᓴᓕᐊᖑᓯᒪᔪᑦ 
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᓪᓗᒥ ᓇᖏᕐᓯᔪᖓ ᓇᓗᓇᐃᕐᓯᔪᒪᓪᓗᖓ ᐃᓱᒫᓘᑎᓐᓂᒃ 
ᐱᔾᔪᑎᒋᓪᓗᒍ ᐱᕙᓪᓕᐊᑎᑕᐅᓂᖓ ᒪᓕᒐᔅᓴᐃᑦ ᐊᑖᓂ ᓄᑖᑦ ᐆᒪᔪᓕᕆᓂᕐᒧᑦ ᒪᓕᒐᑦ. ᓄᑖᑦ ᒪᓕᒐᔅᓴᐃᑦ 
ᑲᔪᓯᑎᑕᐅᔪᒻᒪᑕ ᓯᕗᓪᓕᕐᒥ ᒪᓕᒐᓕᐅᕐᕕᒻᒥ ᑲᑎᒪᓂᖃᖅᑎᓪᓗᒋᑦ;  

ᑕᐃᒪᐃᒃᑲᓗᐊᖅᑎᓪᓗᒍ, ᖃᐅᔨᒪᔪᒍᑦ ᒪᓕᒐᔅᓴᓕᐊᖑᕙᑦᑐᑦ ᐊᑖᓂ ᒪᓕᒐᐅᑉ ᐊᑦᑐᐃᓂᖃᓪᓚᕆᖃᑦᑕᕐᖓᑕ ᖃᓄᖅ 
ᑖᓐᓇ ᓄᑖᖅ ᒪᓕᒐᖅ ᐊᑦᑐᐃᓂᖃᕐᓂᐊᕐᒪᖔᖅ ᐊᓯᕙᖅᑎᖁᑎᑦᑎᓐᓄᑦ ᒥᑭᒋᐊᕐᓂᐊᖅᑎᖁᑎᑦᑎᓄᓪᓗ. 
 
ᐊᑦᑐᐃᓂᖃᓪᓚᕆᙳᓱᑦᑐᖅ ᐊᒻᒪᓗ ᓈᒻᒪᖏᑦᑐᒥᒃ ᐊᑦᑐᐃᓂᖃᙳᓱᑦᑐᓂ. ᐊᑦᑐᖅᑕᐅᓂᖅᐸᐅᓂᐊᖅᑐᑎᒃ 
ᐊᖑᓂᐊᖅᑎᑦ ᒥᑭᒋᐊᓐᓂᐊᖅᑎᓪᓗ. ᑎᑎᖅᑲᒥ ᐅᓪᓗᖓᓂ ᔮᓄᐊᕆ 10 ᐅᑭᐅᒋᔭᑦᑎᓐᓂ, ᐊᕙᑎᓕᕆᓂᕐᒧᑦ 
ᐊᖓᔪᖅᑳ ᐅᖃᐅᔾᔪᐃᓚᐅᕐᒪᑦ ᐊᔭᐅᖅᑎᑯᓐᓂᒃ, ᒫᓐᓇᓵᒃᑯᑦ ᑐᓂᓛᓕᕐᒪᒡᔪᒃ ᐆᑐᕋᐅᑎᐅᔪᑦ ᐊᑐᐊᒐᕈᓯᑦ 
ᓯᕗᓕᐅᖅᑎᓄᑦ ᐊᖏᓛᕐᒪᒡᔪᒃ ᓄᓇᓕᓐᓅᖅᑕᐅᓚᐅᖏᓐᓂᖏᓐᓂᒃ ᐅᖃᖃᑎᖃᓛᕐᓗᑎᒃ, ᐅᖃᖃᑎᖃᓚᐅᕋᑎᒃ 
ᐊᖑᓂᐊᖅᑎᓂᒃ ᒥᑭᒋᐊᓐᓂᐊᖅᑎᓂᓪᓗ ᐊᒻᒪᓗ ᐊᑦᑐᐊᔭᐅᔪᓂᒃ. 
 
ᖃᐅᔨᒪᔪᖓ ᐊᖓᔪᖅᑳ ᓇᒻᒥᓂᖅ ᐊᖑᓂᐊᖅᑎᐅᒻᒪᑦ ᐊᒻᒪᓗ ᓇᓗᖏᑦᑐᖓ ᐅᕙᓐᓂᒃ ᐊᖏᖃᑎᖃᓐᓂᐊᕐᒪᑦ, 
ᓇᒻᒥᓂᖅ ᐊᖑᓂᐊᖅᑎᐅᓪᓗᓂ, ᐅᖃᕌᖓᒪ ᐊᖑᓂᐊᖅᑎᑦ ᐊᑦᑐᖅᑕᐅᓂᖅᐹᖑᓂᐊᖅᑐᑦ ᐊᑐᐊᒐᕈᓯᕐᒧᑦ 
ᐱᕕᖃᖅᑎᑕᐅᒋᐊᖃᕐᓂᖏᓐᓂᒃ ᐅᖃᕈᓐᓇᕐᓗᑎᒃ ᐱᕙᓪᓕᐊᔭᐅᓂᖏᓐᓂᒃ ᑕᒪᒃᑯᐊ ᐊᑐᐊᒐᕈᓯᑦ. 
 
ᐅᖃᖃᑎᒌᓐᓂᖃᕆᐊᖃᕐᓂᐊᖅᑐᖅ ᒪᓕᒐᓕᐅᖅᑎᓂᒃ ᒪᓕᒐᓕᐅᕐᕕᖕᒥ, ᐊᑦᑐᖅᑕᐅᔪᓂᓪᓗ ᐊᖑᓂᐊᖅᑎᓂᒃ 
ᒥᑭᒋᐊᓐᓂᐊᖅᑎᓂᓪᓗ ᐊᒻᒪᓗ ᐃᓄᓕᒫᓂᒃ ᓄᓇᓕᓐᓂ, ᐊᑯᓂᒃᑯᑦ ᐊᑦᑐᐃᓂᖃᓚᖓᒻᒪᑕ ᑖᒃᑯᓂᖓ. 
 
ᖃᓗᓇᐅᔭᕐᓂᐊᕋᒪ. (ᑑᓵᔨᒃᑯᑦ ᐃᓱᓕᑦᑐᖅ) ᐊᖑᓇᓱᓐᓂᖅ ᑐᙵᕕᒋᒻᒪᒍ ᐃᓕᖅᑯᓯᖅᑕ ᐃᓄᑦᑎᒍᑦ. ᐊᑐᐊᒐᕈᓯᑦ 
ᐆᒪᔪᓕᕆᓂᕐᒧᑦ ᐱᖁᔭᒥ ᐃᓱᒪᒃᓴᖅᓯᐅᕈᑕᐅᑦᑎᐊᕆᐊᖃᕐᒪᑦ. (ᑐᓵᔨᒃᑯᑦ): ᐃᓱᒪᒃᓴᖅᓯᐅᕈᑕᐅᑦᑎᐊᕆᐊᖃᕐᓂᐊᖅᑐᖅ. 
ᐃᓇᑦᑐᒪᕙᒃᑲ ᒐᕙᒪᒃᑯᑦ... 
 
ᑕᒪᒃᑭᓐᓄᑦ ᐊᖏᖅᑕᐅᔪᒪᔪᖓ ᐱᐊᓂᓐᓂᐊᕋᒃᑭᑦ ᐅᖃᐅᓯᒃᑲᒃᑲ, ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᒪᓕᒐᓕᐅᖅᑎ ᐊᖏᖅᑕᐅᔪᒪᒻᒪᑦ ᑕᒪᒃᑭᓐᓄᑦ ᐱᐊᓂᓐᓂᐊᕐᒪᒋᑦ ᐅᖃᐅᓯᒃᓴᓂ. 
ᐋᒡᒑᖅᑐᖃᖅᐸ? ᐋᒡᒑᖅᑐᖃᖏᑦᑐᖅ. ᑲᔪᓯᑐᐃᓐᓇᕆ, ᐊᓚᕋᓚᒃ. 
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑲᐅᒐᒪ ᕿᒥᕐᕈᔭᐅᑦᑎᐊᕆᐊᖃᕐᓂᐊᕐᒪᑦ ᐊᑦᑐᖅᑕᐅᔪᓄᑦ ᓲᕐᓗ 
ᐊᖑᓇᓱᒃᑎᓄᑦ ᐊᒻᒪ ᒥᑭᒋᐊᕐᓂᐊᖅᑎᓄᑦ ᐊᑕᖏᕐᓗᒍ. ᐅᐱᒋᒻᒪᕆᐊᓗᑉᐸᒃᑲ ᐃᓐᓇᑐᖃᖁᑎᕗᑦ ᓄᓇᕘᒥ ᐊᒻᒪᓗ 
ᒪᓕᒐᐃᑦ ᑲᔪᓯᑎᑕᐅᖁᓐᖏᓚᒃᑲ ᕿᒥᕐᕈᔭᐅᓚᐅᖅᑳᖅᑎᓐᓇᒋᑦ ᑕᐃᒃᑯᓄᓐᖓ ᐊᑦᑐᖅᑕᐅᔪᓄᑦ. ᖁᔭᓐᓇᒦᒃ ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑎᑦ ᐅᖃᐅᓯᒃᓴᖏᑦ. ᑕᐹᕐᔪᒃ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 233 - 2(2): ᐃᓐᓇᒻᒪᕆ ᑲᑎᒪᓂᖓ ᐃᓄᐃᑦ ᖃᐅᔨᒪᓂᑐᖃᖏᓐᓂᒃ 
 
ᐊᖓᔪᖅᑳ ᓗᐃ ᑕᐹᕐᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐃᓐᓇᒻᒪᕆᑦ ᑕᒫᓃᑦᑐᑦ ᐃᓕᖅᑯᓯᓕᕆᔨᒃᑯᑎᒍᑦ, 
ᐅᖃᐅᓯᕐᒥᓪᓗ, ᐃᓐᓇᓂᓪᓗ ᐊᒻᒪ ᐃᓅᓱᑦᑐᓄᑦ. ᐃᓚᖏᓐᓄᑦ ᐃᓐᓇᒻᒪᕆᐅᔪᓄᑦ, ᑕᒪᐅᙵᕆᐅᕈᑎᖃᖅᐳᑦ ᐊᒻᒪᓗ 
ᑐᙵᓱᒃᑎᑕᐅᖁᑦᑎᐊᖅᑐᒋᑦ. ᐊᖏᕐᕋᑦᑎᒪᑦᑐᐊᕋᓱᒋᕙᒃᑲ ᑕᕝᕙᓂ ᒪᓕᒐᓕᐅᖅᕕᒻᒥ ᓲᖃᐃᒻᒪᓕ ᓴᓇᔭᐅᓯᒪᒻᒪᑦ 
ᐃᓐᓇᑐᖃᐃᑦ ᐃᓱᒪᒋᔭᐅᓪᓗᑎᑦ. 
 
ᑕᒫᓃᒍᑎᖃᖅᐳᑦ ᑲᑎᒪᔨᐊᖅᑐᖅᑐᑎᑦ ᐊᒻᒪ ᓄᒃᑭᒃᓴᕚᓪᓕᕈᑎᒋᕙᑉᐸᕗᑦ ᑕᑯᑐᐊᕌᖓᑦᑎᒍ ᐃᓐᓇᑐᖃᐃᑦ. 
ᐊᖏᔪᐊᓗᒻᒥᒃ ᐃᑲᔫᑎᖃᖅᑎᓯᒪᕗᑦ. ᒐᕙᒪᙳᕆᐊᖓᓕᖅᑎᓪᓗᑕ, ᐅᖃᓚᐅᖅᓯᒪᕗᒍᑦ ᐱᖃᓯᐅᑎᑦᑎᓂᐊᕋᑦᑕ 
ᐃᓄᐃᑦ ᖃᐅᔨᒪᔭᑐᖃᖏᓐᓂᑦ ᒐᕙᒪᒃᑯᓐᓂ. 

ᓈᒻᒪᓯᒃᐸᑦ ᐱᕕᖃᓕᕈᒪ ᐃᓕᑕᖅᓯᔪᒪᓂᐊᖅᑐᖓ ᐃᓐᓇᑐᖃᕐᓂᑦ ᑕᕝᕙᓂ ᒪᓕᒐᓕᐅᖅᕕᒻᒦᑦᑐᓂᑦ. ᖁᔭᓐᓇᒦᒃ, 
ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑰᓕ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 234 - 2(2): ᐊᕐᕌᒍᐃᑦ 60ᒋᔭᖓᓂᒃ ᓇᓪᓕᐅᓂᖅᓯᐅᖅᑐᑦ ᑲᑎᑎᑕᐅᓂᕐᒥᒃ - 

ᐅᕌᐳᑦ ᐊᒻᒪ ᐋᓂ ᑖᑎᒃᑯᒃ 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᓪᓗᒥ ᓇᖏᖅᓯᕗᖓ ᐊᒻᒪ ᑕᓯᐅᖃᑦᑖᖃᑎᖃᕈᓐᓇᕐᓂᐊᖅᑐᑕ 
ᐃᓐᓇᑐᖃᕐᓂᑦ ᑕᒫᓂ ᐃᒃᓯᕙᖃᑕᐅᔪᓂᑦ. 
 
ᐅᑯᐊ ᐃᓱᒪᒋᓗᐊᖅᑖᒃᑲ ᓄᓕᐊᕇᒃ ᖃᖏᖅᖠᓂᕐᒥᐅᑖᒃ, ᖁᕕᐊᓲᑎᖃᕐᓂᐊᓕᕐᒪᑕ ᑲᑎᑎᑕᐅᓯᒪᓂᖏᓐᓂᑦ - 
ᐅᕌᐳᑦ ᐊᒻᒪ ᐋᓂ ᑖᑎᒃᑯᒃ, ᒫᔾᔨ 23ᖑᓕᖅᐸᑦ. ᑖᒃᑯᐊᒃ ᑲᑎᑎᑕᐅᓯᒪᓂᖃᓕᕐᒪᑎᒃ ᐊᑯᓂᐅᑎᒋᔪᖅ 60-ᓂᒃ 
ᐅᑭᐅᓂᒃ ᒫᑦᓯ 23-ᖑᓕᖅᐸᑦ. 
 
ᐊᐅᓪᓚᑎᑦᑎᔪᒪᓐᓂᕈᔅᓯᒃ ᑐᓂᕐᕈᓯᐊᖅᑎᑕᐅᓗᑎᒃ ᓇᓪᓕᐅᓂᖅᓯᐅᕐᓂᖏᓐᓂᒃ ᑲᑎᑎᑕᐅᕝᕕᒻᒥᓂᒃ ᐊᐃᑉᐸᕇᓐᓄᒃ 
ᑖᑎᒃᑯᓐᓄᑦ, ᒥᓂᔅᑕᐅᔪᖅ ᐊᕙᓂ ᐃᒃᓯᕙᔪᖅ, ᒥᓂᔅᑕᐅᔪᖅ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᐊᒻᒪᓗ ᐊᓯᖏᑦ 
ᒥᓂᔅᑕᐅᔪᑦ ᐊᐅᓪᓚᑎᑦᑎᔪᒪᑐᐃᓐᓇᕆᐊᓖᑦ ᑲᑎᑎᑕᐅᓯᒪᓂᖏᑦ ᓇᓪᓕᐅᓂᖅᓯᐅᕈᑕᐅᑎᓪᓗᒋᒃ. 
 
ᑕᒪᒃᑯᐊ ᐃᓚᖏᑦ ᐊᒥᓱᒻᒪᕆᐅᒻᒪᑕ.  ᐊᐱᕆᒐᒪ ᖃᑦᑎᓂᒃ ᐃᕐᖑᑕᖃᓕᕐᒪᖔᑕ ᐊᒻᒪᓗ ᑭᐅᔭᐅᓚᐅᖅᑐᖓ, 
ᓲᕐᓗᖃᐃ, ᐅᖓᑖᓂ 50-ᐅᓕᖅᑐᑦ.  ᐅᐊᑦᑎᐊᕈᐊᓗᒃ ᓱᕈᓯᕈᓘᑎᓪᓗᖓ ᓴᓪᓕᓂ, ᐊᖑᓇᓱᒋᐊᖅᐸᓚᐅᖅᓯᒪᒻᒪᑕ 
ᕿᒧᒃᓯᒃᑯᑦ, ᑭᓯᐊᓂᓕ ᕿᒻᒥᖃᕈᓐᓃᖅᐸᓪᓚᐃᒻᒪᑦ.  ᑭᓯᐊᓂᓕ ᐊᐅᓪᓚᖃᑦᑕᓲᖑᒐᓗᐊᖅ ᓱᓕ.  ᐅᖄᓚᔪᓐᓇᕐᓂᕈᔅᓯᒃ, 
ᖃᐅᔨᒪᑐᐃᓐᓇᕐᓂᕋᕐᓂᐊᙱᓐᓇᔅᓯᒃ, ᐅᖄᓚᐅᑎᖓᑦ:  867-645-2617. 
 
ᖃᐅᔨᒪᑦᑎᐊᖅᑐᖓ ᑕᐅᑐᒻᒪᑕ ᑲᑎᒪᓂᕐᒥᒃ ᐊᒻᒪᓗ 60-ᒃᑲᓐᓂᕐᒥᒃ ᐅᑭᐅᓂᒃ ᑲᑎᑎᑕᐅᓯᒪᐃᓐᓇᖁᔨᒐᓗᐊᕆᕗᒍᑦ.  
ᖁᔭᓐᓇᒦᒃ, ᐅᖃᖅᑎ.  
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ):  ᖁᔭᓐᓇᒦᒃ.  ᒪᓕᒐᓕᐅᖅᑏᑦ ᐅᖃᐅᓯᖏᑦ.  ᐹᓇᐸᔅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 235 - 2(2):  ᐃᓕᓐᓂᐊᕐᓂᖅ ᓄᓇᕘᒥ 
 
ᐹᓇᐸᔅ (ᑐᓵᔨᒃᑯᑦ):  ᖁᔭᓐᓇᒦᒃ, ᐅᖃᖅᑎ.  ᓇᖏᖅᓯᕗᖓ ᐅᓪᓗᒥ ᐅᖃᐅᓯᖃᕈᒪᓪᓗᖓ ᐊᑯᓂᐊᓗᒃ 
ᐅᖃᐅᓯᕆᓯᒪᓕᖅᑕᑎᓐᓂ ᑕᕝᕙᓂ ᒪᓕᒐᓕᐅᕐᕕᒻᒥ. 
 
ᖃᐅᔨᒪᔪᖓ ᒪᓕᖓᓕᐅᖅᑎᐅᖃᑕᐅᒧᑦ ᒪᓕᒐᓕᐅᕐᕕᒻᒥ ᐊᖏᖃᑎᖃᕋᔭᕐᑕ ᑕᒪᓐᓇ ᐃᓅᓯᓕᒫᕐᒧᑦ 
ᐃᓕᓕᓐᓂᐊᕐᓂᐅᔪᖅ ᐱᒻᒪᕆᐊᓘᒻᒪᑦ ᓄᓇᕘᒧᑦ.  ᐊᑯᓂᐊᓗᒃ ᑕᒪᔅᓱᒥᖓ ᐱᓕᕆᖃᑦᑕᖅᓯᒪᓕᖅᑐᒍᑦ 
ᐱᕚᓪᓕᖁᓪᓗᒋᑦ ᐃᓕᓐᓂᐊᖅᑎᖁᑎᕗᑦ ᐃᓕᓐᓂᐊᕐᕕᓂ.  ᐱᓕᕆᖃᑦᑕᖅᓯᒪᓕᖅᑐᒍᑦ ᑕᒪᓐᓇ ᐃᓐᓇᐃᑦ 
ᐃᓕᓐᓂᐊᕐᓂᖓᓗ ᐱᕚᓪᓕᖅᑎᓇᓱᐊᖃᑦᑕᖅᑐᒍᑦ ᐊᒻᒪᓗ ᓇᒻᒥᓂᖅ ᒪᑭᒪᑎᓇᓱᐊᓕᖁᓗᒋᑦ ᐊᒻᒪᓗ 
ᐱᓕᒻᒪᒃᓴᖅᑎᓪᓗᒋᑦ ᐊᒃᓱᕈᒻᒪᕆᑦᑐᑕ ᐱᓕᕆᐊᕆᓯᒪᓕᖅᑕᕗᑦ ᑕᒪᒃᑯᐊ ᐃᓕᓐᓂᐊᖅᑎᐅᔪᑦ ᐱᔭᕇᕈᓐᓇᖁᓪᓗᒋᑦ 
ᖁᕝᕙᓯᓐᓂᓕᒻᒥᒃ 12-ᒥᒃ ᓇᓗᓇᐃᒃᑯᑎᑖᖁᓪᓗᒋᑦ ᐊᒻᒪᓗ ᐱᔪᓐᓇᖅᓯᖁᓪᓗᒋᑦ. 

(ᑐᓵᔨ ᓄᖅᑲᖅᐳᖅ) ᐊᖏᖃᑎᖃᖅᓯᒪᕗᖓ ᑕᒪᒃᑯᐊ ᐃᓕᓐᓂᐊᖅᑎᖁᑎᕗᑦ ᐃᓐᓇᐃᓪᓗ ᐃᓕᓐᓂᐊᖅᑐᑦ 
ᑲᔪᖏᖅᓴᖅᑐᒋᑦ ᑲᔪᓯᑎᖁᕙᒃᑲ ᐃᓕᓐᓂᐊᕐᓂᖏᓐᓂᒃ ᑕᒪᓐᓇ ᐱᒻᒪᕆᐊᓘᒻᒪᑦ ᓄᓇᕗᑉ ᓯᕗᓂᒃᓴᖓᓄᑦ.  
ᐊᖏᖅᐳᖓᓗ ᓇᒻᒥᓂᖅ ᑕᑎᒋᖃᑦᑕᕆᐊᖃᕋᓗᐊᕐᒥᒐᑦᑕ ᐊᒻᒪᓗ ᑕᒪᒃᑯᐊ ᐱᔪᓐᓇᐅᑎᐅᔪᑦ ᐃᓕᒋᐊᖃᖅᑐᑎᒍᑦ 
ᐃᖅᑲᓇᐃᔮᖅᑖᕈᓐᓇᕈᑏᑦ ᒫᓐᓇᐅᔪᖅ ᐃᖅᑲᓇᐃᔮᖅᑖᕆᔭᐅᕙᓪᓕᐊᔪᑦ ᐊᒻᒪᓗ ᐱᓕᒻᒪᒃᓴᖅᑕᐅᓪᓗᑎᑦ 
ᖃᓪᓗᓈᓂᕐᒥᐅᑕᓄᑦ. 
 
ᐊᖏᕆᕗᖓ ᐃᑲᔪᖅᓱᕆᐊᖃᕋᓗᐊᕐᒥᒐᑦᑎᒍ ᓄᓇᕘᒥᐅᑕᐅᔪᑦ ᖃᓄᐃᓕᐅᕈᒪᔭᖏᓐᓂᒃ ᐱᓕᒻᒪᒃᓴᖅᓯᒪᒍᒪᓂᖏᓐᓂᒃ 
ᑎᑭᒍᓐᓇᖁᓪᓗᒋᑦ ᐊᒻᒪᓗ ᐃᓕᓐᓂᐊᖅᓯᒪᓂᖃᑦᑎᖁᓪᓗᒋᑦ.  ᐊᖏᕈᑎᒋᙱᓚᒃᑲᓕ ᑕᒪᒃᑯᐊ ᓱᕈᓯᕗᑦ 
ᖃᓄᐃᓕᐅᕈᒪᓯᒪᔭᖏᑦ ᐊᒻᒪᓗ ᐃᓕᓐᓂᐊᖅᑎᑕᐅᑦᑎᐊᓚᐅᕋᓗᐊᖅᑐᑎᑦ ᑕᒪᒃᑯᓂᖓ ᐊᖅᑯᓯᐅᓚᐅᕋᓗᐊᖅᑐᑎᒍ 
ᑕᒪᒃᑯᐊ ᐃᓕᓐᓂᐊᖅᓯᒪᑦᑎᐊᓕᖅᑎᓪᓗᒋᑦ ᐃᑲᔪᖅᑕᐅᒍᓐᓃᑐᐃᓐᓇᖅᑐᑎᑦ ᐊᒻᒪᓗ ᑮᓇᐅᔭᖅᑎᒍᑦ 
ᐃᑲᔪᖅᑕᐅᑐᐃᓐᓇᕈᓐᓃᕐᓂᖏᓐᓂᒃ. 
 
ᓄᓇᕗᑦ ᑮᓇᐅᔭᖅᑎᒍᑦ ᐃᑲᔪᕈᓐᓇᕈᑎᖃᕐᒪᑦ ᓄᓇᕘᒥᐅᑕᓄᑦ ᐃᓕᓐᓂᐊᖅᑎᓄᑦ.  ᐃᓚᖏᑦ ᐃᓕᓐᓂᐊᖅᑎᐅᔪᑦ 
ᓇᒻᒥᓂᖅ ᐊᓐᓇᐅᒪᑎᖑᓐᓇᑦᑎᐊᓲᖑᒻᒪᑕ.  ᐱᔭᕇᑦᑎᐊᓲᖑᓪᓗᑎᑦ ᓯᓚᑦᑐᓴᕐᕕᕐᔪᐊᕐᒥᒃ ᐊᒻᒪᓗ ᑲᔪᓯᓂᖃᓲᖑᓪᓗᑎᑦ 
ᓯᓚᑦᑐᓴᕐᕕᒻᒥ ᐃᓕᓐᓂᐊᖅᑐᑎᒃ. 
 
ᓘᒃᑖᕈᕋᓱᐊᖅᑎᓪᓗᑎᑦ, ᐅᕝᕙᓘᓐᓃᑦ ᓴᓇᔭᐅᔪᒃᓴᓂᒃ ᐸᕐᓇᒃᑎᐅᕈᕋᓱᐊᕐᓂᕈᕕᑦ ᐃᖅᑲᓇᐃᔮᕐᒥᒃ 
ᐃᓕᓐᓂᐊᖅᑕᐅᓯᒪᓪᓚᕆᒋᐊᓕᓐᓂᒃ, ᐊᒥᓱᓂᒃ ᐊᕐᕌᒍᓂᒃ ᐃᓕᓐᓂᐊᕆᐊᖃᓲᖑᒐᕕᑦ. 
 
(ᑐᓵᔨᒃᑯᑦ)  ᐅᖃᖅᑎ, ᑕᐃᒪᓕ ᐊᖏᖅᑐᐃᓐᓇᐅᖁᕙᒃᑲ ᐅᖃᐅᓯᒃᑲ ᐱᔭᕇᕈᒪᓪᓗᒋᑦ. 
 
ᐅᖃᖅᑎ (ᑐᓵᔨᒃᑯᑦ):  ᒪᓕᒐᓕᐅᖅᑎᐅᖃᑕᐅᔪᖅ ᐊᖏᖅᑕᐃᓐᓇᐅᖁᔨᕗᖅ ᐅᖃᐅᓯᒃᓴᖏᓐᓂᒃ 
ᓄᖅᑲᐅᓯᖃᕈᒪᓕᖅᑐᓂ.  ᓈᒻᒪᒃᓴᙱᑦᑐᑦ?  ᓈᒻᒪᒃᓴᖅᑐᐃᓐᓇᐃᑦ.  ᐊᑏ, ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ):   ᖁᔭᓐᓇᒦᒃ, ᐅᖃᖅᑎ, ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ ᑕᒪᒃᑯᐊ ᐅᖃᐅᓯᒃᑲ 
ᐱᔭᕇᕈᓐᓇᖅᑎᑕᐅᒻᒪᑕ.  (ᑐᓵᔨ ᓄᖅᑲᖅᐳᖅ) ᑕᒪᒃᑯᐊ ᒐᕙᒪᒃᑯᑦ ᐊᔭᐅᕆᐊᖅᐸᒃᑲ 
ᑮᓇᐅᔭᖃᖅᑎᑦᑎᑦᑎᐊᕋᓗᐊᕐᒪᖔᕐᒥᒃ ᖃᐅᔨᒪᑦᑎᐊᕋᓱᐊᖃᑦᑕᕐᓗᑎᑦ ᑖᒃᑯᓄᖓ ᐃᓕᓐᓂᐊᖅᑎᓄᑦ ᐱᓕᕆᔪᑦ 
ᐃᓕᓐᓂᐊᕈᑎᒥᓂᒃ ᐱᔭᕇᕋᓱᐊᖅᑐᑦ ᓯᓚᑦᑐᓴᕐᕕᔾᔪᐊᕐᒥ ᐊᒻᒪᓗ ᑕᒪᒃᑯᐊ ᐃᓕᓐᓂᐊᖅᑕᐅᓯᒪᔭᕆᐊᓕᓐᓂᒃ 
ᐃᓕᓐᓂᐊᕋᓱᐊᕐᓂᖏᓐᓂᒃ ᐃᓛᓐᓂᒃᑯᑦ, ᐊᒥᓱᓂᒃ ᐊᕐᕌᒍᓂᒃ ᐱᔭᕇᕋᓱᐊᕆᐊᖃᓲᖑᒻᒪᑕ ᑕᒪᒃᑯᐊ ᐃᓕᓐᓂᐊᕋᒃᓴᑦ 
ᐱᔭᕇᖅᑕᐅᓯᒪᓂᕋᐃᓗᑎᑦ. 
 
ᐱᔪᓐᓇᕐᓂᖃᖅᑐᓂᒃ ᐱᑕᖃᕆᐊᖃᕋᑦᑕ ᓄᓇᕗᒻᒥᐅᓂᑦ ᓄᓇᕗᒻᒥ.  ᑕᐃᒃᑯᐊ ᐃᑲᔪᖅᓱᕆᐊᖃᕋᑦᑎᒍ ᓄᓇᕗᒻᒥᐅᑦ 
ᐱᔪᓐᓇᕐᓂᖅᑖᕋᓱᐊᒃᑲᓂᖅᑐᑦ.  ᑭᐱᓯᓂᖅ ᐃᓕᓐᓂᐊᖅᑏᑦ ᑮᓇᐅᔭᖏᓐᓂᑦ ᐱᓪᓗᒍ ᓂᕆᐅᓇᙱᑦᑐᓄᑦ ᒪᓕᒐᐃᑦ 
ᖃᓄᑎᒋ ᐊᑯᓂ ᐃᓕᓐᓂᐊᖅᑎ ᑮᓇᐅᔭᖅᑖᕈᓯᐊᖃᑦᑕᓂᕐᐊᕐᒪᑕ ᑕᕝᕗᖓᑦᑎᐊᖅ ᑕᑯᓐᓈᕐᓂᐅᒻᒪᑦ ᐊᒻᒪᓗ 
ᐱᕙᓪᓕᐊᑎᑦᑎᓂᐅᙱᒻᒪᑦ. 
 
ᐊᔭᐅᕆᐊᖃᕋᑦᑎᒍ ᐃᑲᔪᖅᓱᕐᓗᒋᓪᓗ ᒪᒃᑯᑦᑐᐃᑦ ᐃᓕᓐᓂᐊᖅᑏᑦ, ᑕᐃᒪᐃᓕᖓᐅᑎᑐᐃᓐᓇᖏᓪᓗᒋᑦ 
ᐱᕕᔅᓴᐃᒍᓪᓗᑎᒃ. 
 
ᓈᒻᒪᓯᑉᐸᑦ ᐱᕕᔅᓴᕋ ᐊᐱᖅᑯᑎᒋᓂᐊᕋᒃᑯ ᑕᒪᓐᓇ.  ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ.  ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ.  ᐃᕝᔭᕈᑕᐃᓚᒃ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 236 - 2(2):  ᐃᓕᑕᖅᓯᓂᖅ ᐅᓇᓕᒃᓴᓂᑦ ᓄᓇᕗᒻᒥ 

ᐃᕝᔭᕈᑕᐃᓚᒃ:  ᖁᔭᓐᓇᒦᒃ, ᐅᖃᖅᑎ.  ᐅᓪᓗᒥ ᓂᑯᕕᑉᐳᖓ ᒪᓕᒐᓕᐅᕐᕕᒻᒥ ᐃᓕᑕᖅᓯᔪᒪᓪᓗᖓ 
ᖃᓄᐃᓕᐅᕐᓂᐅᕋᑖᓚᐅᖅᑐᓂᑦ ᖁᕐᓗᖅᑐᕐᒥᑦ.  ᖁᕐᓗᖅᑐᕐᒥ ᐅᓇᓕᔅᓴᐃᑦ ᐱᔨᑦᓯᖅᐸᑉᐳᑦ ᐱᒻᒪᕆᐅᔪᓂᑦ ᓄᓇᓕᒻᒧᑦ.  
ᐅᓴᖠᔅᓴᐃᑦ ᐃᑲᔪᖅᑐᒻᒪᕆᐅᕙᑉᐳᑦ ᐊᓯᐅᔪᖃᕐᓂᕋᐃᒻᒪᑦ ᕿᓂᖅᑎᐅᓪᓗᑎᒃ ᐊᒻᒪᓗ ᐊᓯᖏᓐᓂᑦ ᐱᒻᒪᕆᐅᔪᓂᑦ 
ᐱᔨᑦᓯᖅᐸᑦᑐᑎᒃ. 
 
ᐱᓱᓐᓂᐊᕐᒪᑕ ᐊᒻᒪᓗ ᐃᓕᓐᓂᐊᖅᑏᑦ ᐱᔭᕇᖅᑎᓪᓗᒋᑦ ᑲᑎᓐᓂᐊᖅᑐᑎᒃ ᐅᓐᓄᒃ 7-ᒥ, 9-ᒥ ᐃᖃᓗᐃᑦ 
ᓯᕿᙳᔭᖓᒍᑦ.  ᑕᒪᓐᓇ ᐃᓕᑕᖅᓯᔾᔪᑕᐅᓯᓐᓈᕐᓂᐊᕆᕗᖅ ᑎᓴᒪᐅᓚᐅᖅᑐᓄᑦ ᐸᓖᓯᓄᑦ ᑐᖁᑕᐅᓚᐅᖅᑐᓄᑦ. 
 
ᐊᐱᕆᔪᒪᕙᔅᓯ ᒪᓕᒐᓕᐅᖅᑎᓕᒫ ᐃᖅᑲᐅᒪᑦᑎᖁᓪᓗᓯ ᐅᓇᓕᔅᓴᓕᒫᓂᑦ ᓄᓇᕗᒻᒥ.  ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ):  ᖁᔭᓐᓇᒦᒃ.  ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ.  ᓇᑦᑎᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 237 - 2(2): ᐃᓪᓗᖃᑦᓯᐊᖏᓐᓂᖅ ᓄᓇᕗᒥ 
 
ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ.  ᐃᓛᓐᓂᒃᑯᑦ ᑯᔅᓴᓱᓕᖅᐸᑲᑦᑕ, ᐱᓗᐊᖅᑐᒥᑦ ᐅᓪᓗᒥ.  
ᖃᐅᔨᒪᔪᐃᓐᓇᐅᒐᑦᑕ ᐊᒃᓱᒻᒪᕆᒃ ᐅᓪᓗᒥ ᓴᖅᑭᔮᖅᑐᒥᑦ ᓄᓇᕗᒻᒥ ᐃᓪᓗᓂᒃ ᐊᒥᒐᖅᓴᓗᐊᕐᓂᕐᒥᑦ.  ᐊᒥᓱᑦ 
ᑲᑎᒪᔨᐅᖃᑎᒃᑲ ᐅᖃᐅᓯᖃᖃᑦᑕᖅᓯᒪᒻᒪᑕ ᑕᕝᕙᓂ ᒪᓕᒐᓕᐅᕐᕕᒻᒥ ᑕᒪᑐᒪ ᒥᒃᓵᓄᑦ. 
 
(ᑐᓵᔨ ᓄᖅᑲᖅᐳᖅ) ᒪᓕᒐᓕᐅᖅᑏᑦ ᑕᕝᕙᓂ ᒪᓕᒐᓕᐅᕐᕕᒻᒥ ᓴᖅᑮᓯᒪᒻᒪᑕ ᐊᑲᖅᓴᙱᑦᑐᑎᒃ ᐱᔾᔪᑎᒋᓪᓗᒍ 
ᐃᓪᓗᓂᑦ ᐊᒥᒐᖅᓴᓗᐊᕐᓂᖅ ᓄᓇᕗᒻᒥ, ᐱᓗᐊᖅᑐᒥᑦ ᒪᓕᒐᓕᐅᖅᑏᑦ ᐊᑲᖅᓴᖏᒻᒪᑕ ᒐᕙᒪᑐᖃᒃᑯᑦ 
ᑐᑭᓯᐊᙱᓐᓂᖏᓐᓂᑦ ᑕᒪᑐᒥᖓ. 
 
ᐊᐃᑉᐱᕐᒥ ᐅᓐᓄᒃᑯᑦ, ᓰᐲᓰᒃᑯᑦ ᐱᕙᓪᓕᐊᔪᒃᑯᑦ ᓴᖅᑭᔮᖅᑎᑦᑎᓚᐅᖅᐳᑦ ᐃᓪᓗᓕᕆᓂᖅ ᖃᓄᐃᓕᖓᒻᒪᖔᖅ 
ᓄᓇᕗᒻᒥ ᖃᓪᓗᓈᓂᑦ ᑕᑯᓐᓇᖅᑐᓄᑦ.  ᑕᐃᑲᙵᑦ ᑐᑭᓯᖁᓇᖅᑑᒐᓗᐊᑦ ᖃᓄᐃᓐᓂᑎᓐᓂᑦ ᑕᒪᑐᒧᖓ. 
 
ᖃᐅᔨᒪᒐᑦᑕ ᐱᖓᔪᐊᓐᓂᑦ 2004-05 ᐊᑭᑐᔪᓄᑦ ᐃᓚᒋᐊᕈᑏᑦ ᓴᓂᕐᕙᖅᑕᐅᓯᒪᔪᓄᑦ ᒪᓕᒐᖅ $490,000-ᖃᕐᒪᑦ 
ᓂᐅᕕᕐᓂᕐᒧᑦ ᐱᖓᓱᓂᑦ ᐃᓪᓗᓂᑦ ᐅᖅᓱᖅᑑᕐᒥᑦ ᐊᑐᖅᑕᐅᓂᐊᖅᑐᓂᑦᒃ ᐃᖅᑲᓇᐃᔭᖅᑎᓄᑦ ᐃᓪᓗᓄᑦ ᓄᓇᕗᒻᒥ 
ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᓄᑦ. 
 
ᐅᖅᓱᖅᑑᖅ ᓄᓇᓕᑑᙱᒻᒪᑦ ᐃᓪᓗᓂᒃ ᓂᐅᕕᐊᒃᓴᖃᖅᑐᓂᑦ.  ᒪᕐᕉᕘᒃ ᐃᓪᓘᒃ ᓂᐅᕕᐊᒃᓵᒃ ᐃᓪᓗᓕᒑᕐᔪᒻᒥᑦ 
ᐃᓐᓄᔅᓯᒪᙱᑦᑑᒃ, ᐱᔾᔪᑎᒋᓪᓗᒍ ᓇᒻᒥᓂᖁᑎᖃᖅᑐᖅ ᒪᓕᒋᐊᖃᕐᓂᖓ ᐃᓪᓗᓄᑦ ᐊᑭᓕᖅᓱᖅᑕᐅᔪᓂᑦ. 
 
ᐱᐅᙱᑦᑐᒻᒪᕆᐅᕗᖅ ᑕᒪᒃᑯᐊ ᐃᓪᓗᐃᑦ ᐃᓐᓄᒃᓯᒪᙱᒻᒪᑕ ᓱᕋᖅᑎᖅᐸᓪᓕᐊᓪᓗᑎᓪᓗ ᐃᓪᓗᓂᑦ 
ᐊᒥᒐᖅᓴᑐᒻᒪᕆᐅᑎᓪᓗᑕ ᓄᓇᓕᓐᓂᑦ.  ᐊᔭᐅᖅᓱᖅᐸᕋ ᐊᖓᔪᖅᑳ ᓄᓇᕗᒥ ᐃᒡᓗᓕᕆᔨᖅᔪᐊᒃᑯᓐᓄᑦ 
ᖃᐅᔨᒋᐊᕈᓐᓇᕐᒪᖔᖅ ᑖᒃᑯᓂᖓ ᐃᓪᓗᓂᑦ ᓂᐅᕕᕈᓐᓇᕐᒪᖔᑕ, ᑕᒪᒃᑯᓂᖓᓗ ᑕᐃᒪᐃᑦᑐᓂᒃ ᐃᓪᓗᓂᑦ ᓄᓇᕗᒻᒥ 
ᐃᓚᓕᐅᔾᔭᐅᖁᓪᓗᒋᑦ ᐃᓪᓗᓕᕆᓂᕐᒧᑦ. 

ᐊᐱᕆᔪᒪᕙᔅᓯ ᖁᔭᓐᓇᒦᖁᓪᓗᓯ ᓰᐲᓰᒃᑯᓐᓂᑦ ᑲᓇᑕᒥ ᓴᖅᑭᔮᑎᑦᑎᓚᐅᕐᒪᑕ ᐃᓪᓗᓄᑦ 
ᐊᑲᐅᙱᓕᐅᕈᑎᑕᖃᖅᑐᒻᒪᕆᐅᒻᒪᑦ ᓄᓇᕗᒻᒥ.  ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ):  ᖁᔭᓐᓇᒦᒃ.  ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ.  ᑐᑐ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 238 - 2(2):  ᒐᕙᒪᑐᖃᒃᑯᑦ ᐱᓕᕆᐊᖏᑦ ᐅᑭᐅᖅᑕᖅᑐᒧᑦ 
 
ᑐᑐ:  ᖁᔭᓐᓇᒦᒃ, ᐅᖃᖅᑎ.   ᒪᓕᒐᓕᐅᖅᑏᑦ ᐅᖃᐅᓯᒃᓴᖏᓐᓅᓚᐅᙱᓂᓐᓂ ᐅᖃᑲᐃᓐᓇᓵᕈᒪᕗᖓ 
ᒥᑭᔪᒻᒪᕆᐅᖅᑰᔨᒐᒪ, ᑕᐃᒪᐃᓲᖑᒐᒪ ᓄᓇᒧᑦ ᐊᐅᓪᓚᕋᐃᒐᒪ ᒥᑭᔪᕈᓘᔮᖅᑐᖓ.  ᖃᐅᔾᔨᑎᒃᑯᑦ, ᑕᐃᒪᐃᖅᑰᔨᒐᒪ 
ᐅᓪᓗᒥ ᖃᐅᔾᔨᑎᓕᑦᑕᓕᒻᒪᕆᐅᓪᓗᓂ ᑕᕝᕙᓂ ᒪᓕᒐᓕᐅᕐᕕᒻᒥ ᐊᒻᒪᓗ ᐃᓕᓴᕆᔪᒪᓪᓗᒋᑦ ᐅᕙᓃᓐᓂᖏᓐᓂ. 
ᐃᖅᑲᐃᔾᔪᑎᒋᒐᒃᑯ ᓇᑭᙶᕐᓯᒪᒻᒪᖔᑦᑕ ᐊᒻᒪᓗ ᐅᐱᒍᓱᑦᑎᑎᓪᓗᓂ ᐅᕙᓐᓂᒃ ᓇᒦᒻᒪᖔᑦᑕ ᐊᒻᒪᓗ 
ᓇᓗᓇᐃᕐᓯᑲᓐᓂᖅᑐᓂ ᓇᒧᙵᕈᒪᓂᐊᕐᒪᖔᑦᑕ.  
 
ᐅᖃᖅᑎ, ᐅᓪᓗᒥ ᓇᖏᕐᓯᔪᖓ ᓇᓗᓇᐃᕐᓯᔪᒪᓪᓗᖓ ᐱᔾᔪᑕᐅᔪᒥᒃ ᒐᕙᒪᑐᖃᒃᑯᓐᓄᑦ ᑲᒪᒋᔭᐅᕙᑦᑐᓂᒃ 
ᐅᑭᐅᖅᑕᖅᑐᒥ. ᐅᖃᖅᑎ, ᑐᖁᑕᐅᕕᐊᖑᖅᐸᓪᓕᐊᒻᒪᑦ, ᑕᑯᖁᔨᒐᒪ ᖃᐅᔨᒪᒐᕕᑦ ᒐᕙᒪᑐᖃᒃᑯᑦ ᒪᑭᕝᕕᐊᓂ 
ᐅᑲᓕᖁᑎᐊᑦ ᐊᒡᒋᐸᓪᓕᐊᒻᒪᑦ ᓄᓇᑦᑎᓐᓄᑦ. ᐊᒻᒪᓗ ᓴᖅᑭᕐᕕᐅᕙᓐᓇᑕ, ᑭᓯᐊᓂ ᒪᕐᕉᓐᓂᒃ ᒐᕙᒪᑐᖃᒃᑯᓐᓂᒃ 
ᑐᓴᕋᔅᓵᓐᓂᒃ ᐱᕙᒃᑲᓗᐊᖅᑐᒍᑦ ᑖᔅᓱᒪᓂᔅᓴᐃᓐᓇᖅ ᐅᓪᓗᕐᒥ ᓇᓗᓇᐃᕐᓯᔪᓂᒃ ᑮᓇᐅᔭᖅᑖᖅᑎᑕᐅᓂᖏᓐᓂᒃ ᓄᑖᑦ 
ᐱᓕᕆᐊᑦ.  
 
ᐃᑉᐸᔅᓴᖅ ᒪᓕᒐᓕᐅᕐᕕᒻᒥ, ᒪᓕᒐᓕᐅᖅᑎᐅᖃᑎᒐ ᖁᑦᑎᑦᑐᒧᑦ ᐅᖃᐅᓯᖃᓚᐅᕐᖓᑦ ᑲᑎᒪᕕᒻᒥ ᑲᑎᓐᓂᐅᓚᐅᖅᑐᒥᒃ 
ᒐᕙᒪᑐᖃᒃᑯᑦ ᐊᖓᔪᖅᑳᖓᑦ ᐃᓄᓕᕆᔨᑐᖃᒃᑯᓐᓄᑦ ᑲᑎᒪᑎᑦᑎᕕᒋᔪᔭᖓᓂ ᑕᒫᓂ ᐱᓇᓱᐊᕈᓯᕐᒥ ᔨᐊᓗᓇᐃᒥ.  
 
ᐅᖃᖅᑎ, ᑕᑯᓯᒪᒐᒪ ᖃᐅᔨᒃᑲᐃᔾᔪᑎᓂᒃ ᑕᒫᓂ ᓄᓇᑦᑎᓐᓂ ᓇᓗᓇᐃᕐᓯᓯᒪᔪᓂᒃ ᒐᕙᒪᑐᖃᒃᑯᓐᓂᑦ ᐊᖓᔪᖅᑳ 
ᖃᐅᑉᐸᑦ ᐅᓪᓛᒃᑯᑦ ᐅᓪᓛᕈᕐᒥᑕᕆᐊᕐᓯᒪᓛᕐᖓᑦ ᒪᓕᒐᓕᐅᖅᑎᓄᑦ ᓇᒻᒥᓂᖅ ᒐᕙᒪᓕᕆᔨᖏᓐᓄᑦ, ᑭᓯᐊᓂ 
ᑕᑯᓚᐅᙱᑦᑎᐊᕋᒪ ᐱᓇᓱᐊᕋᔅᓴᐅᔪᓂᒃ ᑭᒃᑯᑐᐃᓐᓇᕐᓄᑦ ᐅᖃᖃᑕᐅᔪᓐᓇᕋᔭᕐᓂᖓᓂᒃ. ᑕᒪᓐᓇ 
ᖁᓅᒻᒥᓇᓪᓚᕆᒻᒪᑦ, ᖃᐅᔨᒪᒐᒪ ᐃᓄᐃᑦ ᐃᖃᓗᓐᓂ ᐅᖃᐅᓯᔅᓴᓕᒻᒪᕆᐊᓘᒻᒪᑕ ᐃᓪᓗᓕᕆᓂᖅ 
ᐋᓐᓂᐊᖃᕐᓇᖏᑦᑐᓕᕆᓂᕐᓗ ᐱᓪᓗᒍ.  
 
ᐅᖃᖅᑎ, ᐊᕐᕌᒍᐸᓗᓕᖅᑐᖅ, ᖃᐅᔨᓴᖅᑎᒻᒪᕆᒃ ᓇᓗᓇᐃᕐᓯᔪᒻᒪᑦ ᒪᓕᒐᓕᐅᕐᕕᔾᔪᐊᕐᒥ ᐱᔾᔪᑎᒋᓪᓗᒍ ᓅᑦᑎᓂᖅ 
ᒐᕙᒪᑐᖃᒃᑯᓐᓂᒃ ᑲᒪᒋᔭᐅᕙᑦᑐᓂᒃ ᐅᑭᐅᖅᑕᖅᑐᒧᑦ. ᑕᑯᓯᒪᔭᖓᑕ ᐃᓚᖓᑦ ᐃᒪᐃᑦᑑᓚᐅᕐᖓᑦ, ᐊᒻᒪᓗ ᐅᕙᖓ 
ᐅᖃᐅᓯᕆᓪᓗᒍ, "ᖃᐅᔨᔭᐅᓯᒪᔪᖅ ᐃᓄᓕᕆᔨᑐᖃᒃᑯᓐᓂᒃ ᑲᓇᑕᒥ ... ᐱᓕᕆᓂᕆᕙᑦᑕᖓᓐᓂᒃ ᖃᐅᔨᓴᖃᑦᑕᖏᒻᒪᑕ 
ᑲᔪᓯᑎᑦᑎᕙᓪᓕᐊᒻᒪᖔᑕ ᐱᔾᔪᑎᒋᔭᖏᓐᓂᒃ ᐊᖏᖃᑎᒌᒍᑕᐅᓯᒪᔪᓂᒃ ᒐᕙᒪᑐᖃᒃᑯᓐᓂᒃ ᐊᒻᒪᓗ ᐅᑭᐅᖅᑕᖅᒥ 
ᒐᕙᒪᐅᔫᓐᓂᒃ ᐊᒻᒪᓗ ᓄᓇᖃᖅᑳᕐᓯᒪᔪᓂᒃ." 
 
ᐅᖃᖅᑎ, ᑐᑭᓯᔪᖓ ᒪᓕᒐᓕᐅᕐᕕᔾᔪᐊᕐᒥ ᑭᒃᑯᑐᐃᓐᓇᕐᓄᑦ ᑮᓇᐅᔭᓕᕆᓂᕐᒧᑦ ᑲᑎᒪᔨᕋᓛᑦ ᓈᓚᒋᐊᖅᑐᕐᓯᒪᓛᕐᖓᑕ 
ᐃᖃᓗᓐᓄᑦ ᑕᖅᑭᐅᓛᖅᑐᒥ ᐱᔾᔪᑎᒋᓪᓗᒍ ᒐᕙᒪᑐᖃᒃᑯᑦ ᐱᓕᕆᓂᕆᕙᑦᑕᖓᑦ ᑕᒪᑐᒥᖓ. ᑖᓐᓇ 
ᐅᐸᔅᓯᒪᒍᒥᓇᓪᓚᕆᓛᕐᖓᑦ.  
 
ᐊᒥᓱᓂᒃ ᒐᕙᒪᑐᖃᒃᑯᓐᓄᑦ ᐊᑭᓕᒃᓴᖃᕐᒪᑕ ᓇᓗᓇᐃᖅᑕᐅᔭᕆᐊᖃᖅᑐᓂᒃ. ᑭᒃᑯᑐᐃᓐᓇᕐᓄᑦ 
ᑲᑦᑐᖓᐃᕐᓯᒪᙱᓗᐊᕐᓂᖅ ᐅᓪᓗᒥᒧᑦ ᐊᐅᓚᓂᕐᒥᒃ ᓄᓇᕗᑦ ᒐᕙᒪᒃᑯᖏᓐᓂᒃ ᐊᒻᒪ ᓄᓇᕗᑦ ᑐᙵᕕᒃᑯᑦ ᑎᒥᖓᓐᓂ 
ᖁᓕᓄᑦ ᐊᕐᕌᒍᓄᑦ ᐱᓕᕆᓂᕐᒧᑦ ᐸᕐᓇᐅᑎᖓᓐᓂ ᐃᓪᓗᓕᕆᓂᕐᒧᑦ. 

ᐅᖃᖅᑎ, ᒫᓐᓇᐅᔪᖅ ᑕᑯᔪᒪᓂᐊᖅᑐᖓ ᓈᒻᒪᓴᖅᑐᐃᓐᓇᐅᔪᓂᒃ ᐊᖏᖅᑐᓂᒃ ᐱᔭᕇᕐᓂᐊᕐᓗᒍ ᐅᓂᒃᑳᕋ. 
 
ᐅᖃᖅᑎ (ᑐᓵᔨᒃᑯᑦ): ᒪᓕᒐᓕᐅᖅᑎ ᐃᓘᓐᓇᖏᓐᓄᑦ ᐊᖏᖅᑕᐅᔪᒪᔪᖅ ᐱᔭᕇᕐᓯᔪᒪᑎᓪᓗᒍ ᐅᓂᒃᑳᖏᓐᓂᒃ. 
ᐋᒡᒑᖅᑐᖅᖃᖅᑲ? ᐋᒡᒑᖅᑐᖃᙱᒻᒪᑦ, ᐊᑏ ᑲᔪᓯᒋᑦ ᑐᑐ.  
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᒃ, ᒪᓕᒐᓕᐅᖅᑎᐅᖃᑎᒃᑲ. ᓄᑖᓂᒃ ᐊᑐᓕᖅᑎᑦᑎᓂᕐᒧᑦ 
ᑳᓐᑐᕌᒃᑕᖃᙱᓐᓂᖓᓄᑦ, ᐱᓕᕆᔪᖃᙱᓗᐊᕐᓂᖓᓄᑦ ᐃᓱᒫᓘᑕᐅᓯᒪᔪᓄᑦ ᐱᔾᔪᑎᒋᓪᓗᒋᑦ ᑳᓐᑐᕌᒃᓯᖃᑦᑕᕐᓂᕐᒧᑦ 
ᐱᓕᕆᓂᐅᕙᑦᑐᑦ.  
 
ᐅᖃᖅᑎ, ᑎᑎᕋᕐᓯᒪᒐᒪ ᑎᑎᖅᑲᓂᒃ ᐱᓕᕆᔨᓪᓚᑦᑖᓄᑦ ᑲᒪᔪᓄᑦ ᑕᒪᒃᑯᓂᖓ ᐃᖅᑲᓇᐃᔭᖅᑎᑖᕆᐊᖃᕐᓂᑎᓐᓄᑦ 
ᓄᓇᓕᓐᓂᑦ ᐅᑭᐅᖅᑕᖅᑐᒥ ᖃᐅᔨᓴᕐᕕᐅᔪᓄᑦ ᐊᐅᔭᒃᑯᑦ ᐱᓕᕆᐊᖑᕙᑦᑐᓂᒃ.  
 
ᒪᕐᕉᓐᓂᒃ ᓇᓂᓯᖅᑲᐅᒐᓗᐊᖅᑎᓪᓗᑕ ᒪᑭᕝᕕᐊᕐᓯᐅᑏᓐᓂᒃ ᒪᓐᓃᓐᓂᒃ ᐅᓪᓛᖅ, ᐃᓗᐃᑦᑐᒥᒃ ᓂᐊᖃᐅᔭᕐᒥᒃ 
ᐱᔪᒪᔪᒍᑦ, ᑲᙵᕐᓗᑯᑐᐃᓐᓇᐅᙱᑦᑐᓂᒃ. ᓄᓇᕗᒻᒥᐅᑕᐃᑦ ᑕᐃᒫᒃ ᐱᔭᕆᐊᖃᖅᑐᒋᒐᓗᐊᕋᑦᑎᒍᓕ. ᖁᔭᓐᓇᒦᒃ, 
ᐅᖃᖅᑎ.  
 
>>ᐸᑦᑕᑐᖅᑐᑦ  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᖃᐅᓯᔅᓴᖏᑦ. ᕿᓚᕝᕙᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 239 - 2(2): ᓇᓪᓕᐅᑎᔪᓄᑦ ᓇᓪᓕᐅᓂᖅᓯᐅᑦᑎᐊᖁᔨᓂᖅ 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ):  ᖁᔭᓐᓇᒦᒃ, ᐅᖃᖅᑎ. ᓯᕗᓕᕐᒥ, ᑐᙵᓱᑦᑎᒍᒪᓪᓗᒋᑦ ᐳᓛᕆᐊᕐᓯᒪᔪᑦ 
ᒪᓕᒐᓕᐅᕐᕕᒻᒧᑦ, ᓯᕗᓕᖅᑎᐅᒻᒪᑕ ᓄᓇᕗᒻᒧᑦ.  
 
ᑕᒫᓂ ᑕᖅᑭᕐᒥ ᒫᑦᓯᒥ, ᐊᒥᓱᑦ ᓇᓪᓕᐅᓂᕐᓯᐅᕐᓂᐊᕐᒥᒻᒪᑕ ᒫᑦᓯᒥ, ᐊᒻᒪᓗ ᑭᓇᑐᐃᓐᓇᖅ ᓇᓪᓕᐅᓂᕐᓯᐅᕈᓂ ᐅᓪᓗᒥ, 
ᐅᓪᓗᒥ ᓇᓪᓕᐅᓂᕐᓯᐅᑦᑎᐊᖁᓪᓚᕆᑉᐸᒃᑲ. ᐅᓪᓗᒥ ᓈᓚᐅᑎᒃᑯᑦ ᓰᐱᓰᒃᑰᖃᐅᙱᑕᐃᓐᓇᕋᒪ, 
ᓇᓪᓕᐅᓂᕐᓯᐅᑦᑎᐊᖁᓪᓗᒋᑦ. ᐊᑦᑕᒐ, ᒦᑲ ᕿᓚᕝᕙᖅ, ᐃᓪᓗᐊᕐᔪᒐ ᔫᓇ ᕿᓚᕝᕙᖅ, ᓂᖓᐅᖓ ᑎᒥᐅᓯ ᑎᐊᓚ, 
ᐊᒻᒪᓗᑦᑕᐅᖅ ᓇᒻᒥᓂᕗᑦ ᒪᑉᓴᓚᒃ, ᐊᒻᒪᓗ ᓯᕗᓕᖅᑎᑦᑕ ᐃᖅᑲᓇᐃᔭᖅᑎᖁᑎᖓ, ᐲᑕ ᒫ, 
ᓇᓪᓕᐅᓂᕐᓯᐅᑦᑎᐊᖁᕙᒃᑲ ᐅᓪᓗᒥ.  
 
ᑕᐃᒪᓕ, ᐅᕙᓐᓄᑦ ᐅᖃᕈᓐᓇᕐᓯᓂᐊᓕᖅᑯᑦ ᓇᒥ ᐃᓅᓐᓂᕐᒪᖔᑕ ᐊᒻᒪᓗ ᖃᖓᒃᑯᑦ ᐃᓅᓐᓂᕐᒪᖔᑕ, ᐊᒻᒪᓗ 
ᐃᓚᖏᑦ, ᓇᓗᓇᙱᑦᑐᖅ, ᐃᓅᔪᔅᓴᐅᓂᕐᒥᔪᑦ ᐊᑕᐅᑦᑎᒃᑯᑦ, ᓇᒥᑐᐃᓐᓇᖅ ᐃᓅᓐᓂᕋᓗᐊᕈᑎᒃ, 
ᑐᐱᕐᒥᐅᓐᓂᕋᓗᐊᖅᑲᑦ ᐃᓪᓕᒥᐅᓐᓂᕋᓗᐊᖅᑲᓘᓐᓃᑦ, ᐅᖃᐅᑎᔪᓐᓇᓂᐊᖅᑕᒃᑲ ᓇᓪᓕᐅᓂᖅᓯᐅᑦᑎᐊᖁᓪᓗᒋᑦ. 
ᖁᔭᓐᓇᒦᒃ, ᐅᖃᖅᑎ.  
 
>>ᐸᑦᑕᑐᖅᑐᑦ  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᓇᓪᓕᐅᓂᕐᓯᐅᑦᑎᐊᕆᑦ, ᒪᑉᓴᓚᒃ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᑲᑦᑐᒃ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 240 - 2(2): ᐅᑎᖅᑐᔅᓴᐃᑦ 

ᑲᑦᑐᒃ (ᑐᓵᔨᒃᑯᑦ): ᑐᙵᓱᑦᑎᒍᒪᕙᒃᑲ ᐃᓄᑐᖃᐃᑦ ᐊᒻᒪᓗ ᖃᓱᖓᑦᑎᐊᓲᖑᒐᒪ ᓴᓂᐊᓃᑦᑐᖓ. 
ᐃᖅᑲᐃᔾᔪᑎᒋᓲᕆᒐᒃᑭᑦ ᐊᑖᑕᑦᑎᐊᒃᑯᒋᓚᐅᖅᑕᓐᓄᑦ, ᐃᓛ, ᓂᖏᒐᓄᒃ ᐱᕈᖅᓴᔭᐅᓯᒪᒐᒪ ᑕᐃᒪ 
ᐃᖅᑲᐃᑎᖃᕐᓂᐅᓴᑐᐃᓐᓇᖅᑐᖓ. ᖃᐅᔨᒪᓂᓯ ᐱᓇᓱᐊᕐᓂᐊᖅᑕᒃᑲ ᐊᒻᒪᓗ ᓯᓚᑐᓂᑦᓯᑐᑦ ᓯᓚᑐᖅᓴᕐᓗᖓ 
ᐃᓕᑦᓯᓐᓂᒃ ᑐᖁᖅᑳᖏᒃᑯᒪ. 
 
ᐅᖃᖅᑎ ᓇᖏᖅᓯᔪᖓ ᐅᓪᓗᓯᒥ ᐃᑲᒪᑖᑦᓯᓂᒃ ᐅᖃᐅᓯᖃᕈᒪᓪᓗᖓ. ᐅᖃᖅᑎ, ᐃᒃᐸᑦᓴᖅ ᑲᑎᒪᕕᔾᔪᐊᒥ, 
ᐊᐱᖅᑯᑎᖃᓚᐅᕐᒥᔪᖓ. (ᑐᓵᔨᒃᑰᕈᓐᓃᖅᑐᖅ) ᑎᑎᖅᑲᓂᐊᕐᕕᓕᐊᓚᐅᕋᒪ ᐊᐃᑦᓯᖅᑐᖓ ᑕᑕᑎᕋᑦᓴᓂᒃ 
ᐃᑲᒻᒪᑖᑦᓯᓴᓐᓂᒃ, ᐊᒻᒪᓗ ᐅᖃᐅᓯᖃᕈᒪᕗᖓ ᐃᓗᐊᓃᑦᑐᒥᒃ. 
 
"ᐃᒪᓐᓇᑎᒋ ᐲᖅᓯᒍᓐᓇᖅᑐᑎᑦ 208ᒥ, ᐊᒻᒪᓗ ᐅᑯᐊ ᒪᓕᓗᒋᑦ: RRSP ᒧᑦ ᐲᔭᐃᖃᑦᑕᕈᕕᑦ ᐊᒻᒪᓗ 
ᖃᐅᔨᒃᑲᐃᓯᒪᔪᓂᒃ ᐊᕐᕌᒍ 2003, ᐊᒻᒪᓗ ᑕᐃᒃᑯᐊ RRSP ᐲᔭᖅᑕᒥᓂᑦᑎᑦ ᒫᑦᓯ 2, 2004ᒥᑦ ᒫᑦᓯ 1, 2005ᒧᑦ 
ᐃᓚᓕᐅᑎᖏᓪᓗᒋᑦ ᑕᐃᒃᑯᐊ HBP ᐅᕝᕙᓘᓐᓃᑦ LLP ᐊᑭᓕᐅᑎᒥᓃᑦ ᑎᑎᕋᖅᓯᒪᔪᓂᒃ 6ᒥ ᐊᒻᒪᓗ 7ᒥ". 
 
ᐅᖃᖅᑎ ᑕᐃᒃᑯᐊ ᖃᓪᓗᓈᐅᔭᕈᓐᓇᑑᒐᓗᐊᑦ ᑐᑭᓯᕋᑖᖅᐸᓪᓚᐃᖏᑦᑐᑦ. ᐃᓱᒪᑲᐃᓐᓇᕆᑦᓯ ᖃᓄᖅ 
ᖃᓪᓗᓈᔭᕈᓐᓇᖏᑦᑐᖅ ᑐᑭᓯᐊᖏᑎᒋᓂᖓᓂᒃ. ᐅᖄᓚᒋᐊᖅᑐᓯᖅᑲᐅᔪᖓ ᓴᓂᑭᓗᐊᕐᒧᑦ ᓂᐅᕕᕐᕕᖓᓄᑦ. 
ᐅᖃᐅᔾᔭᐅᖅᑲᐅᒻᒥᔪᖓ ᓱᒃᑲᓕᔪᓂᒃ ᐃᒃᑲᒻᒪᑖᑦᓯᓕᕆᔨᖃᙱᓐᓂᕋᖅᑕᐅᓪᓗᑎᒃ.  
 
ᐊᐱᕆᖅᑲᐅᔭᒃᑲ ᑕᑕᑎᕆᐊᓖᑦ ᐱᔭᐅᒍᓐᓇᕐᒪᖔᑕ ᑐᔫᑕᐅᓗᑎᒃ ᐃᖃᓗᓐᓄᑦ, ᓂᐅᕕᕐᕕᖓᓄᑦ ᓱᒃᑲᔪᓂᒃ 
ᐃᒃᑲᒻᑖᓯᓕᕆᔨᖃᕐᒪᑕᓕ. ᐅᖃᖅᑎ, ᑭᐅᔭᐅᑐᐃᓐᓇᕆᕗᖓ ᐊᒡᒑᖅᑕᐅᓪᓗᖓ.  
 
ᒪᕐᕉᒃ ᐊᕐᕌᒍᓕᖅᑑᒃ ᒫᑦᓯ 19, 2003ᖑᑎᓪᓗᒍ ᐅᖃᓚᐅᖅᓯᒪᔫᒐᓗᐊᖅ ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ 
ᑐᓴᕋᑦᓴᖁᑎᒋᓪᓗᓂᐅᒃ ᑮᓇᐅᔭᓕᕆᔨᒃᑯᑦ ᐱᓕᕆᖃᑎᖃᕐᓂᐊᕋᖅᑕᐅᓪᓗᑎᒃ ᒐᕙᒪᑐᖃᖅᑐᓂᑦ ᓄᓇᓕᓐᓄᑦ 
ᐊᑭᓕᖅᓱᖅᑕᐅᖏᑦᑐᓂᒃ ᐃᑲᔪᖅᑎᖃᕐᓂᐊᕐᓂᕋᐃᓪᓗᑎᒃ ᐃᒃᑲᒻᑖᓯᓕᕆᔨᒃᓴᒃ. 
 
ᐅᖃᖅᑎ (ᑐᓵᔨᒃᑯᑦ):  ᒥᔅᑕ ᑲᑦᑐᒃ, ᐱᕕᕈᒃᑲᕕᑦ. 
 
ᑲᑦᑐᒃ (ᑐᓵᔨᒃᑯᑦ) ᐊᖏᖅᑕᐅᒍᒪᒐᓗᐊᖅᐳᖓ ᐅᖃᐅᓯᒃᓴᓐᓂᒃ ᐅᖃᒃᑲᓐᓂᕈᒪᓪᓗᖓ.  
 
ᐅᖃᖅᑎ (ᑐᓵᔨᒃᑯᑦ): ᑲᑎᒪᔨ ᐊᖏᖅᑕᐅᒍᒪᒐᓗᐊᖅᐳᖅ ᐱᔭᕇᕈᒪᓪᓗᓂ. ᐊᖏᖏᑦᑐᖃᖅ. ᐊᖏᖏᑦᑐᖃᖏᑦᑐᖅ, 
ᐱᒋᐊᓕᕆᑦ. 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ, ᐊᒻᒪᓗ ᑲᑎᒪᔨᑦ ᑲᑎᒪᕕᔾᔪᐊᒥ. ᐅᖃᖅᑎ, ᒪᕐᕉᒃ ᐊᕐᕌᒍᓕᖅᑑᒃ ᒫᑦᓯ 19, 
2003ᖑᑎᓪᓗᒍ ᐅᖃᓚᐅᖅᓯᒪᔫᒐᓗᐊᖅ ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ ᑐᓴᕋᑦᓴᖁᑎᒋᓪᓗᓂᐅᒃ ᑮᓇᐅᔭᓕᕆᔨᒃᑯᑦ 
ᐱᓕᕆᖃᑎᖃᕐᓂᐊᕋᖅᑕᐅᓪᓗᑎᒃ ᒐᕙᒪᑐᖃᖅᑐᓂᑦ ᓄᓇᓕᓐᓄᑦ ᐊᑭᓕᖅᓱᖅᑕᐅᖏᑦᑐᓂᒃ 
ᐃᑲᔪᖅᑎᖃᕐᓂᐊᕐᓂᕋᐃᓪᓗᑎᒃ ᐃᒃᑲᒻᑖᓯᓕᕆᔨᒃᓴᒃ. 
 
ᖃᐅᔨᒪᒐᓗᐊᖅᑐᖓ ᒐᕙᒪᑐᖃᒃᑯᓐᓄᑦ ᑲᒪᒋᔭᐅᒐᔪᒻᒪᑕ. ᓂᕆᐅᒍᒪᒐᓗᐊᖅᑐᐳᖓ ᒥᓂᔅᑕᕆᔭᕗᑦ ᑕᒪᒃᓱᒥᖓ 
ᒥᓇᕋᖁᓪᓗᒋᑦ ᒐᕙᒪᑐᖃᒃᑯᑦ ᒥᓂᔅᑕᖏᓐᓄᑦ  ᒫᓂᑦᑐᓄᑦ ᑕᒪᓂ ᐱᓇᓱᐊᕈᓯᕐᒥ.  ᒐᕙᒪᑐᖃᒃᑯᑦ 
ᐅᑎᖅᑐᒃᓴᖁᑕᐅᕙᑦᑐᓂᒃ ᐱᔪᒪᓪᓚᕆᒃᑯᑎᒃ, ᒐᕙᒪᑐᖃᒃᑯᑦ ᐃᓄᒃᑎᑑᕈᓐᓇᖅᑐᓂᒃ ᑭᐅᔨᑖᕆᐊᓕᐅᒐᓗᐊᑦ 
ᐊᑭᖃᖏᑦᑐᒃᑯᑦ 1-800ᑯᑦ. ᑭᓯᐊᓂᑦᑕᐅᖅ,  



ᓯᑕᒻᒥᖅ, ᒫᑦᓯ 17, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    
 

 

1917

ᑕᑕᑎᕆᐊᓖᑦ ᐃᓗᓕᖃᕐᒥᒻᒪᑕ ᓄᓇᕗᒻᒥ ᐲᔭᐃᒍᑎᐅᕙᑦᑐᓂᒃ. ᑕᑯᔭᓐᓂᓪᓕ ᑕᑕᑎᕆᐊᓕᓐᓂᒃ ᐃᓄᒃᑎᑑᖓᔪᑐᐊᖅ 
"ᓄᓇᕗᓚᓯᒪᔪᖅ". (ᑐᓵᔨᒃᑯᑦ): ᑕᐃᒪᑐᐊᑦᓯᐊᖅ ᐃᓄᒃᑎᑐᖓᓂᖓ. 
 
(ᑐᓵᔨ ᓄᖅᑲᖅᐳᖅ) ᐅᖃᖅᑎ, ᑕᑯᔪᒪᔪᖓᓕ ᓄᓇᕗᒻᒥ ᒐᕙᒪᒃᑯᑦ ᐱᓕᕆᑦᑎᐊᕐᓂᖅᓴᐅᖁᓪᓗᒋᑦ ᓄᓇᓕᓐᓂᑦ 
ᐃᑲᔪᕐᓗᒋᑦ ᑭᒡᒐᑐᖅᑕᕗᑦ.  ᐃᒻᒪᖃ ᓄᓇᕗᒻᒥ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ ᓄᓇᓕᕋᓛᖑᓂᖅᓴᓂᑦ 
ᐊᖏᖅᑕᐅᓗᑎᒃ ᐱᔪᓐᓇᖅᑎᑕᐅᓗᑎᒃ ᐃᖅᑲᓇᐃᔮᒥᓂᒃ ᕿᒪᐃᑲᐃᓐᓇᕐᓗᑎᒃ ᐃᑲᔪᖁᓪᓗᒋᑦ ᐃᓐᓇᑎᖃᕐᓂᑦ ᐊᒻᒪᓗ 
ᐊᓯᖏᓐᓂᑦ ᑕᒪᒃᑯᓂᖓ ᑕᑕᑎᕆᑎᓪᓗᒋᑦ.   ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ):  ᖁᔭᓐᓇᒦᒃ.  ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ.  ᐋᕆᐊᒃ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 241 - 2(2): ᐊᑖᑕᓪᓚᕆᒻᒥᓂᒃ ᕿᓂᖅᑐᑦ 
 
ᐋᕆᐊᒃ (ᑐᓵᔨᒃᑯᑦ):  ᖁᔭᓐᓇᒦᒃ, ᐅᖃᖅᑎ.  ᑐᙵᓱᑦᑎᒍᒪᕙᒃᑲ ᓯᕗᓕᖅᑎᕗᑦ, ᐃᓐᓇᑐᖃᐃᑦ. 
 
ᒪᓕᒐᓕᐅᖅᑏᑦ ᐅᖃᐅᓯᒃᓴᖏᓐᓂᑦ ᐅᖃᐅᓯᒃᓴᖃᕋᒪ.  ᐃᒻᒪᖃ ᑯᔅᓴᓱᓐᓂᐊᕋᓗᐊᖅᑐᖓ.  ᐅᖃᐅᓯᖃᕈᒪᕗᖓᓕ 
ᖃᓄᐃᓐᓂᐅᓚᐅᖅᓯᒪᔪᒥᑦ ᐃᒻᒪᖃ 1900 ᐱᒋᐊᓕᕋᑖᖏᓐᓂᑦ ᖃᓪᓗᓈᑦ ᑎᑭᖃᑦᑕᓕᖅᑎᓪᓗᒋᑦ ᓄᓇᕗᒻᒧᑦ. 
 
ᖃᓪᓗᓈᑦ ᑎᑭᖃᑦᑕᓕᓚᐅᕐᒪᑕ ᓄᓇᕗᒻᒧᑦ ᐊᒻᒪᓗ ᕿᑐᕐᖏᐅᖅᑐᑎᒃ.  ᐊᑭᕋᖅᑐᖏᒃᑲᓗᐊᖅᑐᖓ ᑭᓇᑐᐃᓐᓇᕐᒥᑦ 
ᐊᒻᒪᓗ ᐱᓕᕆᖃᑎᒋᔭᐃᓐᓇᕆᔪᒪᓪᓗᓯ, ᖃᓄᑐᐃᓐᓇᖅ ᐅᑉᐱᕐᓂᖃᕋᓗᐊᖅᐸᑕ ᐅᕝᕙᓘᓐᓃᑦ ᐊᒥᐊᖏᑦ 
ᖃᓄᐃᑦᑑᒐᓗᐊᖅᐸᑕ.  ᐊᒥᓲᒻᒪᑕ ᐊᔾᔨᒌᙱᑦᑐᑦ ᓄᓇᕗᒻᒥ ᐃᓄᐃᑦ ᐊᓯᖏᓐᓂᑦ ᐊᖏᔪᖅᑳᓕᓐᓂᑦ ᐅᕝᕙᓘᓐᓃᑦ 
ᐊᑖᑕᓕᓐᓂᑦ ᐊᒥᓱᓪᓗ ᖃᐅᔨᒪᙱᒻᒪᑕ ᑭᓇᒥᑦ ᐊᑖᑕᖃᕋᓗᐊᕐᒪᖔᑕ.  ᓇᓗᕙᒻᒪᑕ ᕿᓂᕈᒪᑎᓪᓗᒋᑦ ᑭᓇᒥᑦ 
ᐊᑖᑕᓪᓚᑦᑖᖃᕐᒪᖔᕐᒥᒃ.  ᐅᖃᐅᑎᔪᒪᑐᐃᓐᓇᖅᐸᒃᑲ ᓄᓇᖃᕐᒪᑕ ᓄᓇᕗᒻᒥ, ᑕᐃᒫᑦᑕᐅᖅ ᑭᒃᑯᓕᒫᑎᑐᑦ. 
 
ᐃᓚᖏᑦ ᐃᓄᐃᑦ ᖃᐅᔨᒪᕗᑦ ᐊᖏᔪᖅᑳᒥᓂᒃ ᑭᓯᐊᓂ ᐃᓛᓐᓂᒃᑯᑦ ᐃᓱᒪᔮᖅᐸᒻᒪᑕ ᐊᒻᒪᓗ ᓈᒻᒪᖏᑦᑐᒋᓪᓗᑎᒃ.  
ᖁᕕᐊᓲᑎᖃᕈᓐᓃᖅᐸᒻᒪᑕ ᐊᓯᒥᓐᓂᒃ ᐃᒻᒥᓃᕈᒪᓕᖅᑐᑎᓪᓗ ᑕᒪᓐᓇ ᐱᔾᔪᑎᒋᓪᓗᒍ. 
 
ᓄᓇᕗᒻᒥ ᒐᕙᒪᒃᑯᑦ ᐃᑲᔪᖁᕙᒃᑲ ᑕᐃᒃᑯᓂᖓ ᕿᓂᖃᑦᑕᖅᑐᓂᒃ ᐊᑖᑕᓪᓚᕆᒥᓐᓂᒃ.  ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ):  ᖁᔭᓐᓇᒦᒃ.  ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ.  ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ.  
ᑲᑎᒪᔾᔪᑎᒃᓴᐃᑦ.  ᑲᑎᒪᔾᔪᑎᒃᓴᖅ 4.  ᑲᑎᒪᔾᔪᑎᒃᓴᖅ 5.  ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᑦ ᒪᓕᒐᓕᐅᕐᕕᒻᒧᑦ.  
ᑕᐹᕐᔪᒃ. 
 

ᑲᑎᒪᔾᔪᑎᔅᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

ᐊᖓᔪᖅᑳ ᓗᐃ ᑕᐹᖅᔪᒃ (ᑐᓵᔨᒃᑯᑦ):  ᖁᔭᓐᓇᒦᒃ, ᐅᖃᖅᑎ.  ᑕᒪᑐᒪᓂ ᐱᓇᓱᐊᕈᓯᕐᒥ ᑕᒫᓂ ᐃᖃᓗᓐᓂ 
ᐊᒥᓲᒻᒪᑕ ᑲᑎᒪᔭᖅᑐᖅᓯᒪᔪᑦ, ᐊᒻᒪᓗ ᐅᐱᒋᑦᑎᐊᖅᐸᒃᑲ ᐅᖃᐅᓯᕆᒋᐊᖓ ᐃᓐᓇᑐᖃᐃᑦ ᑲᑎᒪᔭᖅᑐᖃᑕᐅᓯᒪᔪᑦ. 
 
ᐊᒥᓱᑦ ᑕᑯᓯᒪᒐᒃᑭᑦ, ᐃᖅᑲᓇᐃᔭᖃᑎᒋᖃᑦᑕᖅᓯᒪᓪᓗᒋᓪᓗ, ᐅᖃᐅᓯᕆᖃᑦᑕᖅᑐᒋᓪᓗ ᐊᒥᓱᐃᑦ.  ᑕᐃᓂᐊᕋᒃᑭᑦ 
ᐊᑎᖏᑦ, ᖃᐅᔨᒪᕗᖓᓗ ᐊᒥᓱᒃᑲᓐᓃᑦ ᐃᓐᓇᑐᖃᐃᑦ ᑕᕝᕙᓃᖃᑕᐅᙱᒻᒪᑕ ᐅᓪᓗᒥ. 
 
ᓯᕗᓪᓕᖅᐹᒥ ᐃᓕᑕᕆᔪᒪᕙᕋ ᐅᓘᑕ ᖃᕆᑕᖅ, ᑐᙵᓱᑦᑎᑦᑐᒍᓗ.  ᒥᐊᓕ ᐊᕚᓛᖅ, ᐋᑦᓯᐊᖅ ᐊᓛᓱᐊ, 
ᒥᙵᕐᒥᐅᒃ, ᐲᑕ ᓂᖏᐅᑦᓯᐊᖅ ᑭᙵᕐᒥᐅᖅ, ᔭᐃᑯᐱ ᐃᖃᓗᔾᔪᐊᖅ, ᑲᖏᖅᑐᒑᐱᒻᒥᐅᖅ ᐊᒻᒪᓗ ᒥᑭᑦᑐᖅ ᐊᒻᒪᓗ 
ᑲᓇᔪᖅ ᕗᕉᔅ ᓴᓪᓕᕐᒥᐅᑖᒃ.  ᐊᒻᒪᓗ, ᔪᐊᓇ ᖃᒪᓂᖅ ᐃᒡᓗᓕᒻᒥ, ᓂᑯᕕᑲᐃᓐᓇᕆᑦ.  ᐊᒻᒪᓗ, ᑯᓄᒃ ᐊᒻᒪᓗ ᓕᐅᓂ 
ᐃᒡᓗᓕᒻᒥ.  ᓴᐃᒪᓐ ᓇᑖᖅ ᐊᒻᒪᓗ ᓄᓕᐊᖓᑦ ᐃᖃᓗᓐᓂᒥᐅᒃ.  ᐃᓐᒐ ᐊᓚᐃᙵᖅ, ᐃᖃᓗᓐᓂᒥᐅᑕᐅᒻᒥᔪᖅ.   
 
ᒫᑕ ᒪᐃᑯ ᐃᖃᓗᓐᓂᒥᐅᖅ.  ᐃᓄᐊᐱᒃ ᓵᒋᐊᖅᑐᖅ ᐃᖃᓗᒻᒥᐅᖅ.  ᓘᓯᐊᓐ ᐅᑲᓕᐊᓐᓄᒃ, ᒪᓕᒐᓕᕆᔨᒃᑯᓐᓄᑦ 
ᐃᖅᑲᓇᐃᔭᖅᑐᖅ.  ᓯᒥᐅᓂ ᐊᖅᐱᒃ ᑯᒑᕐᔪᒻᒥᐅᖅ.  ᓕᐊᓇ ᐊᕐᓇᒃᑲᖅ ᐊᒻᒪᓗ ᓯᒥᐅᓂ ᑮᓇᐃᓐᓇᖅ 
ᐸᖕᓂᖅᑑᕐᒥᐅᖅ.  ᐃᓕᓴᐱ ᐅᑦᑐᕙ ᒥᑦᑎᒪᑕᓕᒻᒥᐅᖅ.  ᐃᒥᓖᓐ ᖃᐅᒻᒧᖅ ᑲᖏᖅᖠᓂᕐᒥᐅᖅ.  ᐊᐅᐱᒫᕐᔪᒃ 
ᑲᖏᖅᖠᓂᕐᒥᐅᖅ ᐊᒻᒪᓗ ᐃᕐᓂᖓᑦ ᐊᐅᓚᖃᑎᒋᓯᒪᔭᖓᑦ ᐱᐅᕐ ᐊᐅᐱᓛᕐᔪᒃ.  ᐲᑕ ᑲᑦᑐᖃᖅ ᓇᐃᔮᕐᒥᐅᖅ ᐊᒻᒪᓗ 
ᑕᐃᕕᑎ ᐃᒍᑦᑕᖅ ᑕᓗᕐᔪᐊᕐᒥᐅᖅ. 
 
ᑐᓐᖓᓱᑦᑎᒍᒪᕙᒃᑲ ᒪᓕᒐᓕᐅᕐᕕᒻᒧᑦ ᐃᖅᑲᓇᐃᔭᕐᕕᑦᑎᓐᓄᑦ.  ᑕᒪᒃᑯᐊ ᐃᓄᐃᑦ ᖃᐅᔨᒪᔭᑐᖃᖏᑦ ᑲᑎᒪᔨᖏᑦ 
ᐊᒻᒪᓗ ᐃᒃᓯᕙᐅᑕᕆᔭᐅᓪᓗᓂ ᒥᐅᕆᐊᒻ.  ᑖᒃᑯᐊ ᐃᓄᐃᑦ ᒥᐅᕆᐊᒻ ᐊᒡᓘᒃᑲᖅ ᐃᒃᓯᕙᐅᑕᖅ ᐊᒻᒪᓗ ᑲᓇᖏᓇᒃ 
ᐳᑐᒍᖅ, ᐃᒃᓯᕙᐅᑕᑉ ᐊᐃᑉᐹ, ᕼᐃᐊᓐᓄᕆ ᐃᔅᓗᐊᓂᒃ, ᔮᑭ ᓇᐸᔪᖅ, ᕋᐃᓐ ᐊᐅᓪᓚ, ᐊᑦᑎᒪ �ᐊᑦᓚᕆ, ᒥᐊᕆ ᐋᓐ 
ᑕᑦᑐᐃᓂᖅ, ᐊᒻᒪᓗ ᔫᓯ ᐲᑕ. 
 
ᐃᓄᐃᑦ ᖃᐅᔨᒪᔭᑐᖃᖏᑦ ᑲᑎᒪᔨᐅᖃᑕᐅᒧᑦ ᐅᕙᓃᒻᒥᔪᑦᑕᐅᖅ, ᐱᓕᕆᔪᒻᒪᕆᐊᓘᓲᖑᒻᒪᑕ.  ᑖᒃᑯᐊ 
ᐃᑲᔪᖅᑕᐅᖁᓪᓗᒋᑦ ᒐᕙᒪᒃᑯᑦ, ᑲᑎᒪᔨᐅᖃᑕᐅᔪᑦ ᔪᐊᓇ ᓄᑕᕋᖅ, ᑕᐃᕕᑎ ᒪᑉᓕᒃ, ᐱᓚᒋ ᐊᐅᔭᔪᖅ, ᔫᓇ ᑭᐊᓕ, 
ᐋᓂ ᒍᐊᑕᓐ, ᒥᐊᕆ ᕕᓪᒪᓐ, ᓵᓚᒪᓐ ᐊᕙ ᐊᒻᒪᓗ ᐋᓐᓄᓗ ᑕᒑᖅ ᐊᖏᔪᑦᑎᖅ ᐊᒻᒪᓗ ᑑᒪᓯ ᐸᓂᒃᐸᒃ. 
 
ᐃᓄᐃᑦ ᐅᕙᓃᒻᒥᔪᑦ ᐃᓚᐃᔭ ᐃᖅᖢ ᐊᒻᒪᓗ ᐃᖅᑲᓇᐃᔭᖅᑎᕗᑦ ᓱᕕᓇᐃ ᒪᐃᒃ.  ᑐᙵᓱᑦᑎᒍᒪᕙᒃᑲ ᑕᕝᕗᖓ 
ᒪᓕᒐᓕᐅᕐᕕᒻᒧᑦ.  ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ):  ᖁᔭᓐᓇᒦᒃ.  ᐃᓕᓴᕆᔭᐅᓂᖏᑦ ᓈᓚᒋᐊᖅᑐᖅᓯᒪᔪᑦ ᒪᓕᒐᓕᐅᕐᕕᒻᒧᑦ.  ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ):  ᖁᔭᓐᓇᒦᒃ, ᐅᖃᖅᑎ.  ᐃᓕᓴᕆᔭᐅᖁᒋᕙᒃᑲᑦᑕᐅᖅ ᑲᑎᒪᔨᐅᖃᑕᐅᔪᑦ 
ᑕᒪᒃᑯᓄᖓ ᓯᓚᑉ ᐊᓯᔾᔨᖅᐸᓪᓕᐊᓂᖓᓄᑦ ᓱᖏᐅᑎᓂᕐᒧᑦ ᓄᓇᕘᒥ, ᕚᕝ ᑯᓇᓇᒃ, ᔨᐅᕈᒥ ᑕᑦᑐᐃᓂᖅ, ᐋᐸᒃ 
ᖃᖅᑲᓯᖅ, ᔩᒥᓯ ᒪᐃᒃ, ᔮᓐ ᖃᐅᓐᓇᖅ, ᓇᐃᑕᓐ ᖃᒪᓂᖅ, ᓖᓴ ᓯᖑᑭᓄᑦ, ᔪᐊᓇᓯ ᐊᑯᒪᓕᒃ, ᓘᑲᓯ ᐊᔭᕈᑕᐃᓐᓇᖅ, 
ᐅᐃᓕ ᓇᑲᓚᒃ ᐊᒻᒪᓗ ᑯᓄᒃ ᐅᒡᔪᑯᓗᒃ. 

ᑕᒪᒃᑯᐊ ᐃᓄᐃᑦ ᐅᕙᓃᑦᑐᑦ ᑲᑎᒪᔭᖅᑐᖅᓯᒪᓪᓗᑎᑦ ᓯᓚᑉ ᐊᓯᔾᔨᖅᐊᓪᓕᐊᓂᖓᓄᑦ ᐊᒻᒪᓗ ᐃᓕᓴᕆᔭᐅᖁᒋᕙᕋᓗ 
ᒪᓃᑦᑐᖅ ᑖᒻᓴᓐ ᐅᕙᓃᖃᑕᐅᒻᒥᔪᖅ ᒪᓕᒐᓕᐅᕐᕕᒻᒥ.  ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᐃᓕᓴᕐᓯᓂᖅ ᐳᓛᕆᐊᕐᓯᒪᔪᓂᒃ ᒪᓕᒐᓕᐅᕐᕕᒻᒧᑦ. ᐲᑯ.  
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᑐᙵᓱᑦᑎᑦᑎᔪᒪᒐᒪ ᐃᓚᖏᓐᓂᒃ ᓂᕈᐊᖅᑎᒋᓯᒪᔭᕐᓂᒃ 
ᐅᕙᓃᖃᑕᐅᔪᓂᒃ ᐊᒻᒪᓗ ᐃᓄᑐᖃᕐᓂᒃ ᑲᑎᓯᔪᓂᒃ ᑲᑎᒪᓂᖏᓐᓂ.  
 
ᓯᕗᓪᓕᖅᐹᒥ, ᓴᐃᒪᓐ ᐊᒻᒪ ᐊᓂ ᓇᑖᖅ, ᐃᓕᓴᕆᕋᑖᖅᑲᐅᔮᒃᑲ. ᐊᒻᒪᑦᑕᐅᖅ ᒫᑕ ᒪᐃᑯᓪ ᐊᒻᒪ ᐃᙵ ᐊᓚᐃᙵ. 
ᐃᑉᐱᒋᔭᐅᑦᑎᐊᒻᒪᕆᑦᑐᖅ ᐃᓄᑐᖃᖅ ᐃᔅᓯᕚᖅᑐᖅ ᑐᓄᐊᓂ ᓄᓕᐊᕇᒃ ᕗᕈᔅᑯᑦ, ᐃᑉᐱᒋᔭᐅᑦᑎᐊᑐᒻᒪᕆᐅᔪᖅ 
ᐃᓄᑐᖃᖅ ᐊᒻᒪᓗ ᐃᖅᑲᓇᐃᔭᖅᑎ ᐃᓕᓐᓂᐊᕐᓂᓕᕆᔨᒃᑯᓐᓄᑦ, ᐃᓄᑐᖃᖅ ᒪᓃᑦᑐᖅ ᑖᒻᓴᓐ, ᐊᒻᒪᓗ ᒪᓃᑦᑐᖅ 
ᐱᒋᐊᓛᓕᖅᑐᓂ ᐃᓕᓐᓂᐊᕐᓂᓕᕆᓂᕐᒧᑦ ᐳᓚᕋᓐᓂᐅᔪᒥᒃ ᐃᓕᓐᓂᐊᕐᓂᓕᕆᓂᕐᒧᑦ ᒪᓕᒐᖅ ᐱᓪᓗᒍ, ᐊᒻᒪᓗ 
ᓇᓗᓇᙱᑦᑐᖅ ᒪᓕᒐᓕᐅᖅᑎᓕᒫᓄᑦ ᑲᔪᓯᑦᑎᐊᖁᓇᕆᔭᐅᒻᒪᑦ ᑕᒪᑐᒥᖓ ᐱᓕᕆᐊᖓᓂᒃ.  
 
ᐊᒻᒪᑦᑕᐅᖅ, ᐅᖃᖅᑎ, ᑐᙵᓱᑦᑎᑦᑎᔪᒪᒻᒥᒐᒪ ᐃᖅᑲᓇᐃᔭᖅᑎᑎᓐᓂᒃ ᑳᑎ ᕗᒃ, ᓇᐅᓪᓚᖅ ᐊᕐᓇᖅᑯᖅ, ᑑᓂ ᕉᔅ, 
ᑐᓄᓐᓂ ᐃᔅᓯᕚᖅᑐᖅ ᐋᓂ ᒍᐊᑕᓐ, ᐊᒻᒪᓗ ᐄᕙ ᐅᓈᓕᒃ ᑲᓇᐃᑎᐊᓐ ᖃᖓᑕᓲᖅᑎᖁᑎᖏᓐᓃᙶᖅᓯᒪᔪᖅ.  
 
ᐊᒻᒪᓗ ᐅᖃᖅᑎ, ᐋᑐᕚᒦᙶᖅᓯᒪᔪᖅ, ᐅᐱᒋᓪᓚᕆᑦᑕᕗᑦ, ᐅᖃᖅᑎ, ᑕᒫᓂ ᐱᓇᓱᐊᕈᓯᐅᓗᐊᐸᓗᑦᑐᖅ 
ᐃᖃᓗᓐᓃᙳᐊᑕᕐᓯᓇᕐᖓᑦ ᐋᑐᕚᒥᑦ ᖃᐅᔨᒪᔭᐅᒻᒪᕆᑦᑐᖅ ᓄᓇᕗᒻᒥᐅᑕᖅ, ᐊᖑᑦ ᓂᐱᖃᐅᑏᓐᓂᒃ 
ᓂᐅᕕᕐᕕᒋᓚᐅᕐᓯᒪᔭᕋ 1984-ᒥ ᐊᒻᒪ ᓱᓕ ᐊᑐᖅᐸᑦᑐᒋᒃ, ᔪᐊᓇᓯ ᐊᑯᒪᓕᒃ.  
 
ᐊᒻᒪᓗ ᐅᖃᖅᑎ, ᐅᕙᓐᓄᑦ ᑕᑯᓐᓇᓗᐊᑦᑎᐊᖅᑐᖅ, ᐅᖃᖅᑎ, ᐃᓕᓴᕆᔭᐅᓯᒪᓂᖅᐸᐅᕙᓪᓚᐃᔪᖅ ᓄᓇᕗᒥ, 
ᑕᑯᓐᓇᖅᑕᐅᖃᑦᑕᓕᖅᑐᓂ ᑲᓇᑕᓕᒫᒥ, ᐊᒻᒪᓗ ᑕᐃᑰᓇ, ᐱᓯᒪᓪᓗᓂᐅᒃ ᕗᓗᐊᕆᑕᒥ. ᑐᑭᓯᔪᖓ, ᐅᖃᖅᑎ, ᒫᓐᓇ 
ᓯᖓᐳᐊᒥ ᓈᓚᑦᑕᐅᓂᖅᐸᐅᖃᑕᐅᕙᑦᑐᓂ ᐊᒥᐊᕆᑲᓐᒥ ᑕᐅᑐᒐᐅᓂᖅᐹᑦ ᑭᖑᓂᑦᑎᐊᖓᒍᑦ, ᓇᒻᒥᓂᕗᑦ ᐅᓖᐱᑲ 
ᕖᕕ. (ᑐᓵᔨᒃᑯᑦ) ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐃᓕᓴᕐᓯᓂᖅ ᐳᓛᕆᐊᕐᓯᒪᔪᓂᒃ ᒪᓕᒐᓕᐅᕐᕕᒻᒧᑦ. ᑰᓕ.  
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐊᖏᖃᑎᒌᖅᑲᐅᔪᒍᑦ ᐅᐊᑦᑎᐊᕈ ᑐᙵᓱᑦᑎᒍᓐᓇᕐᓂᕋᖅᑐᑎᒍ.  
 
ᑐᙵᓱᑦᑎᑦᑎᒍᒪᑐᐃᓐᓇᖅᑐᖓ ᐃᓘᓐᓇᓕᒫᑦᑎᐊᔅᓯᓐᓂᒃ ᐊᒻᒪᓗ ᐊᑭᑦᑎᐊᓃᑦᑐᖅ...ᐅᖃᖅᑲᐅᒐᒪ ᐅᖃᐅᓯᔅᓴᓐᓂᒃ 
ᐊᒃᑲᒐ ᓴᑭᐊᕋᓗ, ᐊᒻᒪᓗ ᑐᙵᓱᑦᑎᒍᒪᒋᓪᓗᒍ ᐹᓪ ᑲᖏᖅᖠᓂᕐᒥᐅᑕᖅ, ᐊᐅᐱᓛᕐᔫᑉ ᐃᕐᓂᖓ ᐱᔾᔪᑎᒋᓪᓗᒍ 
ᑕᑯᖃᑦᑕᓕᕋᑦᑕ ᓄᓇᑦᑎᓐᓃᙶᖅᓯᒪᔪᓂᒃ, ᐅᕙᑦᑎᓐᓂᒃ ᓴᙱᓂᖅᑖᖅᑎᑦᑎᖃᑦᑕᕋᔅᓯ, ᐊᑏ ᖃᐃᖃᑦᑕᕆᔅᓯ 
ᒪᓕᒐᓕᐅᕐᕕᒻᒧᑦ.  
 
ᑐᙵᓱᑦᑎᒍᒪᒻᒥᔭᕋ ᔮᓐ ᖃᐅᓐᓇᖅ, ᐊᖏᔪᖅᑳᕆᔭᐅᓂᐊᖅᑐᖅ ᐊᕐᕙᓂᐊᕐᓂᕐᒥ ᐅᐱᒋᑦᑎᐊᖅᑐᒍᓗ ᐱᔾᔪᑎᒋᓪᓗᒍ 
ᐱᒋᐊᖅᑎᑦᑎᒐᔪᑦᑐᐊᓘᒻᒪᑦ ᐊᒻᒪᓗ ᓴᓇᒃᑲᒻᒪᕆᐊᓘᓪᓗᓂ, ᐊᒻᒪᓗ ᐳᓛᕆᐊᕐᓯᒪᔪᖃᕐᒥᒻᒪᑦ, ᐊᖓᔪᖅᑳᖑᑎᓪᓗᖓ, 
ᑭᓕ ᑲᓗ ᐊᒻᒪᓗ ᓴᓂᐊᓃᑦᑐᖅ ᐄᕙ ᐅᓈᓕᒃ,  

ᑐᙵᓱᒋᑦ. ᑐᙵᓱᑦᑎᒍᒪᒻᒥᔭᕋ ᐋᓂ ᒍᐊᑕᓐ. ᒪᕐᕉᓐᓂᒃ ᓇᔭᖃᕋᒪ ᐊᑏ ᐱᑦᑎᐊᖅᑕᐅᓂᐊᖅᑯᖓ.  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐃᓕᓴᕐᓯᓂᖅ ᐳᓛᕆᐊᕐᓯᒪᔪᓂᒃ ᒪᓕᒐᓕᐅᕐᕕᒻᒧᑦ. ᕿᓚᕝᕙᖅ.  
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ):  ᖁᔭᓐᓇᒦᒃ, ᐅᖃᖅᑎ. ᐃᓕᓴᕐᓯᔭᕇᖅᐸᓪᓚᐃᖅᑲᐅᒐᑦᑕ ᐊᒻᒪᓗ 
ᖁᕕᐊᓱᑦᑐᖓ ᐃᓕᓴᕐᓯᔭᕆᐊᔅᓴᖅ ᓯᕗᓪᓕᖅᐹᒥ ᓯᒥᐅᓂ ᑮᓇᐃᓐᓇᕐᒥᒃ, ᐃᓕᓴᕆᔪᒪᓪᓗᒍ ᐃᙱᑎᑦᑎᑎᓪᓗᒍ 
ᐅᓐᓄᒃ, ᒧᒥᑦᑕᓯᓐᓇᓕᓚᐅᕋᒪ, ᐅᖃᖅᑎ, ᐊᒻᒪᓗ ᒪᓕᒐᓕᐅᖅᑎᐅᖃᑎᒐ ᐃᓕᓴᕐᓯᖃᐅᒻᒥᒻᒪᑦ ᐋᓚᓯ ᐊᔭᓕᒻᒥᒃ, 
ᐱᖃᑎᒐ. ᓖᓇ ᐊᕐᓇᖅᑯᖅ ᐸᓐᓂᖅᑑᕐᒥᐅᑕᖅ, ᐊᒻᒪ ᑐᓄᓐᓂ ᔭᐃᒥᓯ ᒪᐃᒃ, ᑐᙵᓱᑦᑎᒍᒪᒻᒥᔭᕋ ᐃᓕᓴᕆᓗᒍᓗ, 
ᐋᐸ ᖃᖅᑲᓯᖅ, ᐸᓐᓂᖅᑑᒥᐅᑕᐅᕙᔪᔪᖅ ᑭᓯᐊᓂ ᒫᓐᓇ ᑲᖏᖅᑐᒑᐱᒻᒥᐅᑕᐅᓕᖅᑐᖅ, ᐊᒻᒪᓗ ᑐᙵᓱᑦᑎᒍᒪᓪᓗᒋᑦ 
ᒪᓕᒐᓕᐅᕐᕕᒻᒧᑦ. ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐃᓕᓴᕐᓯᓂᐊᕋᒪ ᓄᓕᐊᓐᓂᒃ ᔪᐊᓇ ᓄᑕᕋᖅ, ᑐᙵᓱᒋᑦ ᒪᓕᒐᓕᐅᕐᕕᒻᒧᑦ. 
ᐃᓄᑐᖃᕗᑦ ᑕᖃᖁᙱᓇᑦᑎᒍ, ᑕᐃᒪᑲᓚᐅᖑᓂᐅᓴᔪᖅ ᐃᓕᓴᕐᓯᓂᕐᒧᑦ ᐳᓛᕆᐊᕐᓯᒪᔪᓂᒃ ᒪᓕᒐᓕᐅᕐᕕᒻᒧᑦ. 15 
ᒥᓂᔅᓯᓂᒃ ᓄᖅᑲᖓᑲᐃᓐᓇᓂᐊᖅᑐᒍᑦ ᐳᓚᐅᑎᖃᑎᒋᑲᐃᓐᓇᕐᓂᐊᕋᑦᑎᒍ ᕿᓚᒥᕈᓗᒃ. ᖁᔭᓐᓇᒦᒃ.  
 
ᐃᖅᓱᖅᑎ 
 
>>ᒪᓕᒐᓕᐅᕐᕕᒃ ᓄᖅᑲᑲᐃᓐᓇᖅᑐᖅ 14:20 ᐊᒻᒪ ᐱᒋᐊᒃᑲᓂᖅᑐᑎᒃ 14:41 
 
ᐅᖃᖅᑎ (ᑐᓵᔨᒃᑯᑦ):  ᐃᖏᓪᓗᓯ. ᑲᑎᒪᔾᔪᑎᒃᓴᖅ 6, ᐅᖃᐅᓯᒃᑯᑦ ᐊᐱᖅᑯᑏᑦ.  ᑲᒪᒐᓕᐅᖅᑎ ᐃᖃᓗᐃᑦ 
ᕿᑎᐊᓄᑦ, ᑐᑐ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 

ᐊᐱᖅᑯᑦ 305 - 2(1):  ᓇᓗᓇᐃᖅᓯᓂᖅ ᑕᓪᓕᒪᓄᑦ ᐊᕐᕌᒍᓄᑦ ᐊᑭᑐᔪᓄᑦ ᐸᕐᓇᐅᑦ 
ᖃᓄᐃᓕᖓᓕᕐᓂᖓᓂᑦ 

 
ᑐᑐ: ᖁᔭᓐᓇᒦᒃ, ᐅᖃᖅᑎ.  ᐅᖃᖅᑎ, ᐊᐱᕆᔪᒪᓪᓗᒍ ᐊᖓᔪᖅᑳ ᐆᒻᒪᖅᑯᑎᓕᕆᓂᕐᒧᑦ ᑯᐊᐳᕋᐃᓴᒃᑯᓐᓄᑦ. 
 
ᐅᖃᖅᑎ, ᐊᐱᕆᔪᒪᕙᕋ ᐊᖓᔪᖅᑳ, ᖃᐅᔨᒪᕗᖓ ᐊᐱᕆᓚᐅᕐᒥᒐᒃᑯ ᕕᕝᕗᐋᕆ 28-ᖑᑎᓪᓗᒍ, ᒫᔅᓯ 1, ᐊᒻᒪᓗ 
ᒫᔅᓯ 9-ᒥ, ᑕᓪᓕᒪᓄᑦ ᐊᕐᕌᒍᓄᑦ ᐊᑭᑐᔪᓄᑦ ᐸᕐᓇᐅᑏᑦ ᒥᒃᓵᓄᑦ, ᐊᒻᒪᓗ ᐊᐱᕆᔪᒪᓪᓗᒍ ᑕᑯᓯᒪᒻᒪᖔᕐᒥᐅᒃ 
ᐊᑭᑐᔪᓄᑦ ᐸᕐᓇᐅᑦ.  ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ):  ᐊᖓᔪᖅᑳ ᐆᒻᒪᖅᑯᑎᓕᕆᓂᕐᒧᑦ ᑯᐊᐳᕋᐃᓴᒃᑯᓐᓄᑦ, ᐲᑯ. 
 
ᐊᖓᔪᖅᑳ ᐃᐊᑦ ᐲᑯ:  ᖁᔭᓐᓇᒦᒃ, ᐅᖃᖅᑎ.  ᐅᖃᖅᑎ, ᐱᓪᓗᒍ ᐊᐱᖅᑯᑎᖓ ᑲᑎᒪᔨᐅᑉ, ᑭᐅᔾᔪᑎᐅᔪᖅ 
ᑲᑎᒪᔾᔪᑎᒥᓂᕐᓃᖅᑰᖅᑐᓂ, ᐅᖃᓚᐅᕋᒪ ᐊᑭᑐᔪᓄᑦ ᐸᕐᓇᐅᑦ ᐅᖃᓕᒫᖅᑕᐅᓯᒪᓂᕋᖅᑐᒍ ᐊᒻᒪᓗ 
ᐆᒻᒪᖅᑯᑎᓕᕆᓂᕐᒧᑦ ᐊᑭᓂᒃ ᕿᒥᕐᕈᔩᑦ ᑲᑎᒪᔨᖏᑕ ᐅᓂᒃᑳᓕᐊᖏᓐᓃᑦᑐᓂ. 
 
ᐅᖃᖅᑎ, ᐸᕐᓇᐅᑦ 2005-06-ᒧᑦ ᐊᖏᕈᑕᐅᓂᐊᖅᐳᖅ ᑲᑎᒪᔩᑦ ᑐᑭᒧᐊᖅᑎᖏᒍᑦ ᑯᐊᐳᕋᐃᓴᒃᑯᑦ.  ᐅᓪᓗᒥ 
ᑲᑎᒪᓂᐊᖅᑐᑎᒃ ᐅᖄᓚᐅᑎᒃᑯᑦ ᐊᒻᒪᓗ ᑐᑭᓯᓯᒪᔭᒃᑯᑦ ᑎᑎᕋᕐᕕᐅᓂᐊᕐᒪᑕ ᑲᑎᒪᔨᓕᒫᑦ ᓇᓗᓇᐃᖅᓱᖅᓯᒪᔪᓂᒃ 
ᐊᑭᑐᔪᓄᑦ ᐸᕐᓇᐅᑎᓂᑦ ᐊᐱᖅᑯᑎᒋᓯᒪᔭᖓᓄᑦ  

ᒪᓕᒐᓕᐅᖅᑎᐅᑉ.  ᑐᓂᐅᖅᑲᖅᑕᐅᓂᐊᖅᑐᑎᒃ ᑐᓂᐅᖅᑲᖅᑕᐅᒌᖐᒌᖅᓯᒪᙱᑉᐸᑕ 24-ᓂᑦ ᐃᑲᕐᕋᓂᑦ.   
 
ᑖᓐᓇᓕ ᐸᕐᓇᐅᑦ ᐆᒻᒪᖅᑯᑎᓕᕆᓂᕐᒧᑦ ᐊᑭᓂᒃ ᕿᒥᕐᕈᔩᑦ ᑲᑎᒪᔨᖏᑕ ᐅᓂᒃᑳᓕᐊᕆᕚ ᑎᑎᖅᑲᓂᑦ.  
ᐅᖃᓕᒫᖅᑕᐅᓯᒪᓪᓗᓂ.  05-06- ᓱᓕ ᐱᔭᐅᓯᒪᓐᓇᓂ.  ᑕᒪᓐᓇ ᐊᖏᕈᑕᐅᓯᒪᒋᐊᖃᖅᐳᖅ ᑲᑎᒪᔩᑦ 
ᑐᑭᒧᐊᖅᑎᖏᓐᓄᑦ ᐃᒻᒪᖃ 48-ᖑᓂᐊᖅᑐᓂᑦ ᐃᑲᕐᕋᓂᑦ.  ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ):  ᓯᕗᓪᓕᖅ ᐃᓚᒋᐊᕈᑏᑦ ᓴᓂᕐᕙᖅᑕᐅᓯᒪᔪᑦ, ᑐᑐ. 
 
ᑐᑐ:  ᖁᔭᓐᓇᒦᒃ, ᐅᖃᖅᑎ.  ᑕᒪᓐᓇ ᑐᓴᕈᒥᓇᖅᐳᖅ ᑲᑎᒪᔩᑦ ᑕᕝᕙᖤ ᒪᓕᒐᓕᐅᖅᑏᑦ 
ᑐᓴᐅᒪᑎᑕᐅᙱᑦᑐᑑᙱᒻᒪᑕ ᑯᐊᐳᕋᐃᓴᒃᑯᑦ ᑕᓪᓕᒪᓄᑦ ᐊᕐᕌᒎᓂᐊᖅᑐᓄᑦ ᐸᕐᓇᐅᑎᖏᓐᓂᑦ. 
 
ᐅᖃᖅᑎ, ᕕᕝᕗᐋᕆ 28-ᒥ, ᐃᖅᑲᐃᑎᒋᐊᕐᓂᐊᕋᒃᑯᓗ ᐊᖓᔪᖅᑳ, ᐊᐱᕆᓚᐅᕋᒃᑯ ᐊᖓᔪᖅᑳ ᐅᖃᓕᒫᖁᓪᓗᒍ 
ᐊᑭᑐᔪᓄᑦ ᐸᕐᓇᐅᒻᒥᑦ ᑕᓪᓕᒪᓅᖓᔪᒥᑦ.  ᐅᖃᖅᑐᖓ, ᖃᓄᐃᔅᓴᙱᑦᑎᐊᖅᑐᖓ ᒪᓕᒐᓕᐅᖅᑎᐅᑉ 
ᑐᒃᓯᕋᖅᑕᖓᓄᑦ.  ᐅᖃᖅᑎ, ᒫᔅᓯ 1-ᒥ ᐅᖃᓚᐅᕐᒪᑦ ᐊᖏᕈᑎᖃᖅᓯᒪᓂᕋᖅᑐᓂᒋᑦ 2005-06-ᒧᑦ ᐊᑭᑐᔪᓄᑦ 
ᐸᕐᓇᐅᑎᓄᑦ ᐊᒻᒪᓗ ᑭᓱᓕᒫᓄᑦ ᐊᑐᐃᓐᓇᐅᔪᓄᑦ. ᐅᖃᖅᑎ, ᒫᔅᓯ 9-ᒥᐅᖅᑰᓚᐅᖅᑐᖅ ᑕᐃᑲᓂᐅᖅᑰᓚᐅᖅᑐᖅ 
ᐅᓪᓘᓐᓂᒃ ᒪᕐᕉᓐᓂᒃ ᐅᖃᓚᐅᕐᒪᑦ ᐃᓗᐊᓂ 48 ᐃᑲᕐᕋᐃᑦ ᐱᓕᕆᐊᕆᓂᐊᕐᓂᕋᖅᑐᓂᒋᑦ.  ᐅᖃᖅᑎ, ᑖᒃᑯᐊ 
ᖃᐅᔨᒋᐊᖅᓯᒪᒐᒃᑭᑦ ᑎᑎᖅᑲᐃᑦ ᐆᒻᒪᖅᑯᑎᓕᕆᓂᕐᒧᑦ ᐊᑭᓂᒃ ᕿᒥᕐᕈᔩᑦ ᑲᑎᒪᔨᖏᑕ ᐅᓂᒃᑳᓕᐊᖏᓐᓂᑦ ᐊᒻᒪᓗ 
ᑐᓂᔭᐅᓪᓗᑎᒃ ᐊᑭᑦᑐᐃᒋᐊᕋᓱᐊᕐᓂᕐᒧᑦ ᑐᒃᓯᕋᐅᑦ ᐆᒻᒪᖅᑯᑎᓕᕆᓂᕐᒧᑦ ᐊᑭᓂᒃ ᕿᒥᕐᕈᔩᑦ ᑲᑎᒪᔨᖏᓐᓄᑦ ᐊᒻᒪᓗ 
ᐅᖃᐅᓯᖃᑐᐃᓐᓇᕐᒪᑦ ᐊᑭᑐᔪᓄᑦ ᐸᕐᓇᐅᑎᓂᑦ ᑕᕝᕗᖓ ᑮᓇᐅᔭᑎᒍᑦ ᐊᕐᕌᒍᒧᑦ. 
 
ᖃᐅᔨᒪᒌᖃᑦᑎᒍ ᑭᓲᒻᒪᖔᖅ ᑖᓐᓇ, ᐅᖃᖅᑎ, ᐊᐃᖅᑯᑎᖃᖅᐳᖓᓕ ᑕᓪᓕᒪᓄᑦ ᐊᕐᕌᒍᓄᑦ ᐊᑭᑐᔪᓄᑦ ᐸᕐᓇᐅᒻᒥᑦ.  
13 ᐅᓪᓘᓂᐊᖅᑐᑦ ᓄᑖᖑᓂᐊᓕᕐᒪᑦ ᑮᓇᐅᔭᑎᒍᑦ ᐸᕐᕌᒍ.  ᐊᖓᔪᖅᑳ ᒫᔅᓯ 9-ᒥ ᐅᖃᓚᐅᕐᒪᑦ ᐊᑭᑐᔪᓄᑦ 
ᐸᕐᓇᐅᑎᑕᖃᕐᓂᕋᐃᓪᓗᓂ ᐊᖏᕈᑕᐅᒌᖅᓯᒪᔪᒥᑦ, ᖁᓛᒍᒃᑲᓐᓂᖅ ᑖᒃᑯᐊ ᐊᑐᑲᐃᓐᓇᖅᑐᒥᑦ ᐱᑕᖃᖅᑐᓂ 
ᐊᑭᑐᔪᓄᑦ ᐸᕐᓇᐅᒻᒥᑦ ᐊᖏᕈᑕᐅᓯᒪᔪᒥᑦ ᑲᑎᒪᔨᓄᑦ ᑐᓴᓕᕐᒥᒐᒃᑯᓗ ᐅᖃᖅᑎᓪᓗᒍ ᑲᑎᒪᔾᔪᑎᖃᕐᓂᐊᕐᒪᑕ 
ᐊᓯᒋᓕᕐᒥᔭᖓᓂᑦ ᐅᖃᐅᓯᖃᕐᓂᐊᕐᓗᑎᒃ. 
 
ᖃᑦᑎᐅᕙᑦ ᐊᑭᑐᔪᓄᑦ ᐸᕐᓇᐅᑏᑦ ᐊᒻᒪᓗ ᖃᖓᒃᑯᑦ ᐅᖃᓕᒫᕐᓂᐊᕐᒪᖔᒋᑦ ᐅᖃᖅᓯᒪᒻᒪᑦ ᐅᖃᓕᒫᕐᓂᐊᕐᓂᕋᖅᑐᓂ.  
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ):  ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ:  ᖁᔭᓐᓇᒦᒃ, ᐅᖃᖅᑎ.  ᑭᐅᔾᔪᑎᒐ ᒪᓕᒐᓕᐅᖅᑎᐅᖃᑕᐅᔪᒧᑦ, ᑕᐃᒫᒃᓴᐃᓐᓇᖅ 
ᐅᖃᕐᒥᓗᖓ, ᐊᐱᖅᑯᑎᕆᕋᑖᖅᑕᖓᓄᑦ ᑯᐊᐳᕇᓴᒻ ᒥᒃᓵᓄᑦ.  ᑯᐊᐳᕇᓴᓐ ᑯᐊᐳᕇᓴᐅᒻᒪᑦ.  ᐊᑭᑐᔫᑎᓄᑦ 
ᐊᑐᖅᑐᒃᓴᑦ ᑮᓇᐅᔭᑦ ᐸᕐᓇᒍᑕᐅᓯᒪᒧᑦ ᐊᔾᔨᒋᙱᓐᓂᖃᕐᒪᑦ ᐋᖅᑭᒃᓱᖅᓯᒪᓂᖓᑦ, ᒪᓕᒐᓕᐅᖅᑎᐅᖃᑕᐅᔪᖅ 
ᖃᐅᔨᒪᒻᒪᑦ, ᑕᒪᒃᑯᐊ ᐊᕐᕌᒍᑕᒫᑦ ᐅᓂᒃᑳᓕᐊᑦ ᐊᒻᒪᓗ ᐊᓯᖏᑦ ᑐᓂᔭᐅᖃᑦᑕᖅᓯᒪᒻᒪᑕ ᑕᕝᕗᖓ ᒪᓕᒐᓕᐅᕐᕕᒻᒧᑦ, 
ᐊᑭᑐᔫᑎᓄᑦ ᐊᑭᓕᐅᑎᒃᓴᐅᔪᑦ ᑕᐃᒫᒃ ᑐᓂᓯᒪᒋᕙᕗᑦ. 
 
ᒪᕐᕉᓐᓂᒃ ᖃᓄᐃᓕᐅᖅᑐᖃᖅᓯᒪᒻᒪᑦ.  ᐊᑕᐅᓯᖅ ᐆᒻᒪᖅᑯᑎᓄᑦ ᐊᑭᖏᓐᓄᑦ ᕿᒥᕐᕈᔩᑦ ᖃᐃᑦᑎᓯᒪᓕᖅᑐᑦ ᖃᑦᑎᓂᒃ 
ᐊᑭᑦᑐᕆᐊᖅᑎᑦᑎᖁᔨᒻᒪᖔᑕ, ᐊᒻᒪᓗ ᒪᓕᒐᓕᐅᖅᑎᐅᖃᑕᐅᔪᖅ ᖃᐅᔨᒪᒻᒪᑦ, ᖃᑦᑎᓂᒃ ᐆᒻᒪᖅᑯᑎᓕᕆᔨᒃᑯᑦ 
ᑯᐊᐳᕇᓴᙵᑦ ᑐᒃᓯᕋᖅᓯᒪᒻᒪᖔᖅ ᐊᒻᒪᓗ ᖃᑦᑎᓂᒃ ᐆᒻᒪᖅᑯᑎᓄᑦ ᐊᑭᖏᓐᓄᑦ ᕿᒥᕐᕈᔩᑦ ᐊᑐᓕᖁᔭᖏᓐᓂᒃ 
ᐲᖅᑐᒋᑦ ᑖᒃᑯᓇᙵᑦ ᐆᒻᒪᖅᑯᑎᓕᕆᔨᒃᑯᓐᓄᑦ ᐊᑭᒋᔭᐅᖁᔭᑦ ᐊᒻᒪᓗ ᕿᒥᕐᕈᔨᒃᑯᓐᓄᑦ ᐊᑭᒋᔭᐅᖁᔭᑦ $4 
ᒥᓕᐊᖑᒻᒪᑕ. 
 
ᐊᑭᑐᔫᑎᓄᑦ ᐸᕐᓇᒍᑎᐅᔪᑦ ᐅᖃᐅᓯᕆᖅᑲᐅᔭᒃᑲ ᐸᕐᓇᑕᐅᓯᒪᔪᖅ ᐊᑭᑐᔫᑎᓄᑦ ᐊᑐᖅᑐᒃᓴᑦ ᐊᖏᖅᑕᐅᓯᒪᓪᓗᑎᒃ.  
ᐆᒻᒪᖅᑯᑎᓄᑦ ᐊᑭᖏᓐᓂᒃ ᕿᒥᕐᕈᔩᑦ ᐅᓂᒃᑳᓕᐊᕆᓯᒪᔭᖓᑦ ᓴᖅᑭᖅᑎᑕᐅᓯᒪᓕᕐᒪᑦ ᐊᒻᒪᓗ ᑕᒪᒃᑯᐊ 
ᐸᕐᓇᒍᑕᐅᓯᒪᕗᑦ 2005-2006-ᒧᑦ ᐃᓚᒋᔭᐅᔪᓄᑦ ᑯᐊᐳᕇᓴᓐ-ᒃᑯᓐᓄᑦ, ᐅᖄᓚᐅᑎᒃᑯᑎᒍᑦ ᑲᑎᒪᓂᖃᖅᑐᑎᒃ, 
ᐅᓪᓗᒥᒃ ᕿᒥᕐᕈᔭᐅᕗᑦ.  ᑖᓐᓇ ᐸᕐᓇᒍᑎᐅᔪᖅ  



ᓯᑕᒻᒥᖅ, ᒫᑦᓯ 17, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    

ᕿᒥᕐᕈᔭᐅᓂᐊᖅᐳᖅ ᖃᑦᑏᓐᓇᕈᕆᐊᖅᑕᐅᓯᒪᒻᒪᑕ ᐊᑐᓕᖁᔭᐅᓯᒪᔪᑦ, ᒪᓕᑦᑐᒋᑦ ᑮᓇᐅᔭᖅᑖᕆᔭᐅᕙᓪᓕᐊᔪᑦ 
ᖃᓄᐃᓕᖓᒋᐊᖃᕐᓂᖏᑦ. ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᙵᑦ ᑮᓇᐅᔭᖅᑐᕈᑎᒃᓴᖏᑦ ᐸᕐᓇᑕᐅᓯᒪᔪᑦ 
ᑮᓇᐅᔭᖃᖅᑎᑕᐅᓲᖑᒻᒪᑕ ᑯᐊᐳᕇᓴᓐᑯᓐᓄᑦ, ᑕᒪᒃᑯᐊ ᐊᑐᖅᑕᐅᒍᒫᕐᓂᐊᖅᓯᒪᔪᑦ ᒪᓕᑦᑕᐅᓪᓚᑦᑖᖅᑕᐅᕙᙱᒻᒪᑕ 
ᓲᕐᓗ ᒐᕙᒪᒃᑯᑎᑐᑦ.  ᑕᒪᓐᓇ ᓱᖅᑯᐃᓇᑦᑎᐊᙱᒻᒪᑦ.  
 
ᐆᒻᒪᖅᑯᑎᑦ ᐊᑭᖏᓐᓄᑦ ᕿᒥᕐᕈᔩᑦ ᑕᕝᕙᓂ ᑎᑎᕋᖅᓯᒪᔪᓂᒃ ᐊᒻᒪᓗ ᒪᓕᒐᓕᐅᖅᑎᐅᖃᑕᐅᔪᖅ ᓱᓕᔪᖅ, $11-ᒥᓕᐊ 
ᐅᖓᑖᓂᑦᑎᐊᖅᓯᒪᔪᑦ ᑮᓇᐅᔭᑦ ᐊᑭᑐᔫᑎᓄᑦ ᐊᑐᖅᑐᒃᓴᖏᑦ.  ᑯᐊᐳᕇᓴᓐᑯᑦ ᐊᑭᓕᐅᑎᖃᖅᓯᒪᓕᖅᑐᑦ $11-
ᒥᓕᐊᓂᒃ ᐸᕐᓇᒍᑕᐅᓯᒪᔪᒧᑦ ᑮᓇᐅᔭᖅᑕᕈᑎᒃᓴᖏᓐᓄᑦ.  2005-2006-ᒧᑦ ᑮᓇᐅᔭᑦ ᐊᑐᖅᑐᒃᓴᑦ ᐊᑭᑐᔫᑎᓄᑦ 
ᖃᑦᑏᓐᓇᐅᓂᖅᓴᒻᒪᕆᐊᓘᙳᓱᑉᐳᑦ. 
 
ᑯᐊᐳᕇᓴᓐᑯᑦ ᓇᓚᐅᑦᑖᖅᓯᒪᕗᑦ ᖃᑦᑎᓂᒃ ᐊᑭᓕᐅᑎᖃᖃᑦᑕᕆᐊᖃᕐᒪᖔᑕ ᑮᓇᐅᔭᖅᑕᕈᑎᒃᓴᖏᓐᓂᒃ ᑯᐊᐳᕇᓴᓐ 
ᐊᐅᓚᔪᓐᓇᖁᓪᓗᖑ.  ᐊᒥᓲᓂᖅᐹᖏᑦ ᓇᓚᐅᒃᑖᖅᑕᐅᓯᒪᔪᑉ ᑐᙵᕕᖃᖅᑎᑕᐅᕗᑦ ᐊᖏᓂᖅᓴᓂᒃ 
ᐊᑭᓕᐅᑎᖃᖃᑦᑕᕆᐊᖃᕐᓂᖏᓐᓄᑦ, ᐆᑦᑑᑎᒋᓗᒍ ᐆᒻᒪᖅᑯᑎᓕᕆᕕᒻᒥ ᐊᐅᓚᐅᑎᑖᕆᐊᖃᕐᒪᑕ, ᑖᓐᓇᑐᐊᖅ, 
ᐆᑦᑑᑎᒋᓗᒍ, ᑖᓐᓇ ᐊᑐᖅᑕᐅᔭᕆᐊᖃᕈᓐᓃᕐᓂᖅᐸᑦ ᐊᐅᓚᐅᑏᑦ ᐊᑐᖅᑕᐅᓯᒪᔪᑦ.  ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ):  ᑭᖑᓪᓕᕐᒥᒃ ᐃᓚᒋᐊᕈᑏᑦ, ᑐᑐ. 
 
ᑐᑐ:  ᖁᔭᓐᓇᒦᒃ, ᐅᖃᖅᑎ.  ᖁᔭᓐᓇᒦᖅᐸᕋ ᒥᓂᔅᑕᐅᔪᖅ ᑕᒪᔅᓱᒥᖓ ᐱᐅᔪᒻᒪᕆᐊᓗᒻᒥᒃ ᓇᓗᓇᐃᔭᐃᓂᖓᓄᑦ.  
ᐊᐱᕆᒃᑲᓐᓂᕈᒪᕙᕋ ᖃᖓ ᐸᕐᓇᓛᕋᓗᐊᕐᒪᖔᖅ ᑕᒪᒃᑯᐊ ᓴᖅᑭᖅᑎᓛᕐᓗᓂᒋᑦ ᑕᓪᓕᒪᓄᑦ ᐊᕐᕌᒍᓄᑦ 
ᐸᕐᓇᒍᑎᓕᐊᕆᓂᐊᖅᓯᒪᔭᖏᑦ ᑮᓇᐅᔭᑦ ᐊᑭᑐᔫᑎᓄᑦ ᐅᕝᕙᓘᓐᓃᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 
ᑯᐊᐳᕇᓴᓐᑯᖏᓐᓄᑦ, ᖃᓄᕈᓘᒐᓗᐊᑭᐊᖅ ᑕᐃᒎᓯᖃᖅᑎᑕᖏᑦ.  ᐅᖃᓚᐅᖅᓯᒪᒻᒪᑦ 
ᓴᖅᑮᑐᐃᓐᓇᕈᓐᓇᕐᓂᐊᕐᓂᕋᖅᑐᓂ ᑕᒪᒃᑯᓂᖓ ᒪᓕᓪᓗᓂ ᐊᒻᒪᓗ ᐅᐊᑦᑎᐊᕈ ᐅᖃᑦᑕᓕᕆᕗᖅ ᒪᕐᕉᖅᑲᐃ 
ᐱᓇᓱᐊᕈᓯᐅᓕᖅᑑᓐᓂᒃ 48 ᐃᑲᕐᕋᑦ ᐊᓂᒍᓚᐅᖅᑎᓐᓇᒋᑦ ᓴᖅᑮᓂᐊᕐᓂᕋᑦᑕᓚᐅᖅᓯᒪᒋᕗᖅ. 
 
ᑕᐃᒪᓕ ᐊᐱᕆᒃᑲᓐᓂᕈᒪᕙᕋ ᖃᖓ ᖃᓄᐃᓕᐅᕐᓂᐊᕐᓂᕋᖅᓯᒪᔭᖏᓐᓂᒃ ᐱᓕᕆᐊᖃᓛᕋᓗᐊᕐᒪᖔᖅ?  ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ):  ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ:  ᖁᔭᓐᓇᒦᒃ, ᐅᖃᖅᑎ.  ᐅᖃᕋᑖᑦᑎᐊᕋᒪ ᑯᐊᐳᕇᓴᓐᑯᑦ ᐸᕐᓇᓯᒪᒻᒪᑕ ᑕᐃᓐᓇ 
ᐊᐅᓚᐅᑎᐅᔪᖅ ᐃᓇᖏᖅᑕᐅᓂᐊᕐᓂᕋᖅᑐᒍ.  ᑮᓇᐅᔭᓂᒃ ᐊᑐᖅᑐᒃᓴᖁᑎᖏᓐᓂᒃ ᐸᕐᓇᓲᖑᒻᒪᑕ, ᓂᕈᐊᕋᑎᓪᓕ 
ᒪᓕᒐᓕᐅᕐᕕᒻᒥ, ᑕᐃᒪᐃᒻᒪᑦ ᐊᑭᑐᔫᑎᓄᑦ ᐸᕐᓇᒍᑎᐅᔪᑦ ᐊᔾᔨᒋᙱᓚᖏᑦ ᐸᕐᓇᒍᑎᓕᐅᖅᑎᓪᓗᒋᑦ ᑮᓇᐅᔭᑦ 
ᐊᑭᑐᔫᑎᓄᑦ ᐊᑐᖅᑐᒃᓴᖏᓐᓂᒃ ᒐᕙᒪᒃᑯᓐᓂᒃ ᐃᓚᒋᐊᕈᑎᓄᑦ ᐸᕐᓇᒍᑎᖃᓲᖑᓪᓗᑎᑦ ᒐᕙᒪᒃᑯᑦ ᐊᒻᒪᓗ ᑕᓪᓕᒪᓂᒃ 
ᐸᕐᓇᒍᑎᖃᓲᖑᒋᓪᓗᑎᑦ ᑮᓇᐅᔭᑦ ᐊᑭᑐᔫᑎᓄᑦ ᐊᑐᖅᑐᒃᓴᓂᒃ ᑕᒪᒃᑯᐊ ᐋᖅᑭᒃᑕᐅᓂᖃᕐᒪᑕ. ᑕᒪᒃᑯᓂᖓ 
ᐸᕐᓇᒍᑎᓕᐅᓲᖑᒻᒪᑕ ᐊᕐᕌᒍᒥ ᐊᕐᕌᒍᒧᑦ.  ᑕᐃᒪᐃᒻᒪᑦ ᓇᓚᐅᒃᑖᒐᓕᐅᓲᖑᕗᑦ ᖃᑦᑎᓂᒃ 
ᐊᑭᓕᐅᑎᒃᓴᖃᕐᓂᐊᖅᑐᓂᖏᑦ ᒪᓕᑦᑐᒋᑦ ᖃᓄᐃᑦᑐᑦ ᐃᓇᖏᖅᑕᐅᔭᕆᐊᖃᕋᔭᖅᑐᓪᓗ ᐊᓂᒍᖅᐊᓪᓕᐊᑎᓪᓗᒍ.  
ᑕᒪᒃᑯᐊ ᑐᙵᕕᖃᓲᖑᒻᒪᑕ ᑮᓇᐅᔭᖅᑖᕆᔭᐅᕙᓪᓕᐊᓂᖏᑦ ᒪᓕᑦᑕᐅᓪᓗᑎᑦ ᑮᓇᐅᔭᓂᒃ ᐊᑐᖅᑕᐅᔪᒃᓴᓂᒃ. 
 
ᑕᐃᒪᓐᓇ ᑯᐊᐳᕇᓴᐅᔪᖅ ᐊᐅᓚᓂᖃᓲᖑᒻᒪᑦ.  2004-2005-ᒧᑦ ᐸᕐᓇᒍᑎᓕᐊᕆᓯᒪᔭᖏᑦ 
ᓴᖅᑭᖅᑎᑕᐅᒌᖅᓯᒪᓕᖅᑐᑦ ᒪᓕᒐᓕᐅᕐᕕᒻᒥ.  ᑖᒃᑯᐊᒃ 2005-2006-ᒧᑦ ᑮᓇᐅᔭᑦ ᐊᑐᖅᑕᐅᔪᒃᓴᖏᑦ 
ᖃᑦᑏᓐᓴᐅᓂᖅᓴᐅᓪᓚᕆᒃᑲᔭᖅᑐᑦ $11-ᒥᓕᐊᓂᒃ, ᑕᒪᒃᑯ ᐱᔭᕇᖅᑕᐅᒐᔭᖅᑐᑎᑦ ᐸᕐᓇᑕᐅᒌᕋᔭᖅᑐᑦ 
ᑲᑎᒪᓂᖃᒪᐅᖅᑎᓪᓗᒋᑦ, ᑐᙵᕕᒋᔭᐅᖓᔭᕐᒥᒻᒪᑕ ᐊᓯᖏᓐᓂᒃ ᑐᑭᓯᒋᐊᕈᑎᖏᓐᓂᒃ ᓇᓗᓇᐃᔭᕋᑖᖅᑕᓐᓂᒃ. 
ᐊᖏᖅᑕᐅᒌᑐᐊᖅᐸᑕ ᑲᑎᒪᔨᐅᖃᑕᐅᔪᓄᑦ ᓴᖅᑭᑎᑦᑕᑲᐅᑎᒋᓛᖅᑕᒃᑲ.  ᓴᖅᑭᖅᑎᓛᖅᑕᒃᓴᕆᕙᒃᑲ 
ᓇᒡᒐᔾᔭᐅᖑᓕᖅᐸᑦ.  ᑕᒪᒃᑯᓂᖓ ᓈᓯᓯᒪᓛᖅᑐᑦ ᒪᕐᕉᓐᓂᒃ ᐊᕐᕌᒎᓐᓂᒃ ᐊᒻᒪᓗ ᑯᐊᐳᕇᓴᓐᑯᑦ ᑐᒃᓯᕋᕐᕕᒋᓛᕆᕙᒃᑲ 
ᑎᑎᖅᑐᖅᑕᐅᖁᒻᒥᓗᒋᑦ ᐱᖓᓱᓄᑦ ᐊᕐᕌᒎᓛᖅᑐᓄᑦ ᐸᕐᓇᒍᑎᓃᓐᓂᐊᖅᑐᒋᔭᐅᔪᑦ.  ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ):  ᑭᖑᓪᓕᖅᐹᒥ ᐃᓚᒋᐊᕈᑏᑦ, ᑐᑐ. 

ᑐᑐ:  ᖁᔭᓐᓇᒦᒃ, ᐅᖃᖅᑎ.  ᒥᓂᔅᑕᐅᔪᖅ ᓇᓗᓇᐃᖅᓯᕙ ᖃᓄᐃᓕᐅᕐᓂᐊᕐᓂᕋᖅᓯᒪᔭᖓᓂᒃ 
ᐱᓕᕆᙱᑦᑐᒥᓂᐅᓂᕋᖅᑐᓂ ᐊᒻᒪᓗ ᖃᓄᐃᓕᐅᕐᓂᐊᕐᓂᕋᕋᑖᖅᑕᖏᑦ ᐊᐱᕇᙲᓐᓇᖅᑐᒥᓂᐅᓂᕋᕋᑖᕐᒪᑦ, 
ᐅᖃᕋᑖᕐᒪᑦ ᐊᐱᕆᓂᐊᕐᓂᕋᓕᑕᐃᓐᓇᖅᑐᓂᒋᑦ ᐊᓯᖏᓐᓄᑦ ᐸᕐᓇᒍᑎᓕᐊᕆᔭᐅᓯᒪᔪᑦ ᐃᓚᓕᐅᔾᔭᐅᖁᓗᓂᒋᑦ, 
ᖃᓄᐃᓕᐅᕐᓂᐊᕐᓂᕋᖅᓯᒪᔭᖓᓕ ᑐᒃᓯᕌᕆᓯᒪᔭᕋ ᑕᓪᓕᒪᓄᑦ ᑮᓇᐅᔭᑦ ᐊᑭᑐᔫᑎᓄᑦ ᐸᕐᓇᒍᑎᐅᔪᒥᒃ ᓴᖅᑮᖁᓯᒪᒐᒃᑯ 
ᓴᖅᑭᑎᑦᑎᓂᐊᕐᓂᕋᖅᓯᒪᒐᓗᐊᖅᐳᖅ. 
 
ᒥᓂᔅᑕᐅᔪᖅ ᓇᓗᓇᐃᖅᓯᕙ ᖃᐅᔨᒋᐊᕐᕕᒋᓐᓂᙱᒻᒪᒋᑦ ᐃᖅᑲᓇᐃᔭᖅᑐᑦ ᐆᒻᒪᖅᑯᑎᓕᕆᔨᒃᑯᓐᓂᒃ ᑕᒪᒃᑯᐊ 
ᓴᖅᑭᖅᑎᑕᐅᒐᔭᕐᓗᑎᑦ ᑐᑭᓯᒋᐊᕈᑎᐅᔪᑦ ᖃᐅᑉᐸᑦ ᓴᖅᑭᖅᑎᑕᐅᑦᑕᑲᐅᑎᒍᓐᓇᖔᓕᕐᒥᓗᑎᑦ?  ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ):  ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᒃᑲ ᑕᐃᒪᐃᓕᕋᑖᖏᑦᑐᖓ, ᐅᖃᕋᑖᖅᑐᖓᓕ ᐊᑭᑐᔫᑎᓄᑦ 
ᑐᒃᓯᕋᖅᑐᖃᕋᐃᒻᒪᑦ ᐸᕐᓇᑦᑕᐅᔪᓂᒃ ᑯᐊᐳᕆᓴᒃᑯᓐᓄᑦ, ᐅᑯᓇᖓᑦ ᐆᒻᒪᒃᑯᑎᓄᑦ ᐊᑭᖏᓐᓄᑦ ᕿᒥᕐᕈᔨᑦ, 
ᓴᖅᑭᖅᑎᑕᐅᓚᐅᖅᑐᑦ ᑎᑎᕋᖅᓯᒪᓪᓗᑎᒃ 2004-05ᒧᑦ. ᐱᔪᑎᒋᓪᓗᒋᑦ 2005-06ᒧᑦ ᐊᑭᑐᔪᓄᑦ ᐸᕐᓇᕆᔭᐅᔪᑦ 
ᐱᔪᑎᖃᓚᐅᕐᒪᑕ ᑕᐃᒃᑯᓇᖓᑦ ᐆᒻᒪᒃᑯᑎᓄᑦ ᐊᑭᖏᓐᓄᑦ ᕿᒥᕐᕈᔭᐅᓂᖏᓐᓂᒃ ᐋᖅᑭᑕᐅᓕᓚᐅᖅᑐᑦ ᐊᒻᒪᓗ 
ᖃᐅᔨᒪᔪᑦ ᑲᑎᒪᔨᑦ ᐃᓱᒫᓘᑎᒋᔭᐅᔪᑦ ᑯᐊᐳᕆᓴᒃᑯᑦ ᑮᓇᐅᔭᓕᕆᔾᔪᑎᒋᕙᑦᑕᖓᓂᒃ ᐊᑭᑐᔪᓄᑦ ᐸᕐᓇᒍᕙᑦᑐᓂᒃ. 
 
ᑕᐃᒪᐃᒻᒪᑦ, 2004-05 ᐱᔭᕇᖅᑐᑦ, 2005-06 ᐱᔭᕇᕐᓂᐊᕐᒥᔪᑦ ᐅᓪᓗᒥᖃᐃ ᐅᖄᓚᐅᑎᒃᑯᑦ ᑲᑎᒪᔭᕆᕈᑦᑕ 
ᑐᑭᒧᖅᑎᑦᓯᔨᓪᓗ. ᖃᐅᔨᒋᐊᑦᑎᐊᕐᓂᐊᖅᐸᒃᑲ ᒪᓕᒐᓕᐅᕐᕕᒨᓚᖅᑕᒃᑲ ᐊᒻᒪᓗ ᐊᐱᕆᔪᓐᓇᖅᑐᖓ ᖃᓄᐃᓕᖓᔪᓂᒃ 
ᐱᖓᓱᓄᑦ ᐊᕐᕌᒍᓄᑦ ᐸᕐᓇᓯᒻᒪᑉᓴᓚᒃᖔᑕ. 
 
ᑐᑭᓯᐊᕈᑏᑦ, ᑲᑎᒪᔨᑦ ᑕᑯᓐᓂᐊᖅᑐᑦ, ᑭᓯᐊᓂᑦᑕᐅᖅ ᖃᓄᐃᑦᑕᓂᕐᒪᖔᑕ ᑮᓇᐅᔭᓕᐊᖑᔪᑦ ᑯᐊᐳᕆᓴᒃᑯᓐᓄᑦ, 
ᐊᒻᒪᓗ ᐊᓯᖏᓐᓄᑦ ᐱᔾᔪᑕᐅᔪᓐᓇᖅᑐᓄᑦ, ᑲᑎᒪᔨᑦ ᖃᐅᔨᒪᔪᑦ, ᑯᐊᐳᕆᓴᒃᑯᑦ ᐱᒋᐊᖅᓯᒪᓕᖅᑐᑦ ᐅᓪᓗᑦᑐᑦ 
90ᑎᓂᒃ ᐸᕐᓈᖃᓕᖅᑐᑎᒃ ᐊᖁᑎᒋᓂᐊᖅᑕᒥᓂᒃ ᐊᑭᑐᔪᓕᕆᓂᐊᖅᑐᒥᒃ. ᑭᓯᐊᓂᑦᑕᐅᖅ ᑕᑯᒋᐊᒃᑲᓐᓂᕆᐊᖃᖅᑕᒃᑲ 
ᐊᒻᒪᓗ ᐊᒃᑐᐊᓂᖃᕐᓂᐊᕐᒥᔪᖅ ᐸᕐᓇᑦᑕᐅᔪᓂᒃ ᐊᑭᑐᔪᓄᑦ ᐸᕐᓇᐃᔨᓄᑦ ᑯᐊᐳᕆᓴᒃᑯᓐᓂ. ᑕᐃᒃᑯᐊ ᐱᔾᔪᑕᐅᓪᓗᑎᒃ 
ᐅᖃᐅᓯᒃᓴᕆᖃᑦᑕᖅᐸᕗᑦ ᒪᓕᒐᓕᐅᕐᕕᒻᒥ, ᑕᐃᒪ ᓱᒃᑲᐃᒍᑎᐅᔪᑦ ᑐᓴᖅᑕᐅᔭᕆᐊᓕᓐᓂᒃ. ᖁᔭᓐᓇᒦᒃ, ᐅᖃᖅᑎ.   
 
ᐅᖃᖅᑎ (ᑐᓵᔨᒃᑯᑦ):  ᖁᔭᓐᓇᒦᒃ. ᑲᑎᒪᔨ ᓇᓄᓕᒻᒧᑦ, ᓇᑦᑎ. 
 
ᐊᐱᖅᑯᑦ 306 - 2(2): ᑐᓴᕆᐊᕐᓂᖅ ᐊᕙᑎᓕᕆᓂᕐᒧᑦ ᐃᓕᓐᓂᐊᕐᓂᖅ 
 
ᓇᑦᑎᖅ: ᖁᔭᓐᓇᒦᒃ, ᐅᖃᖅᑎ.  ᖃᐅᔨᒋᐊᕐᓂᐊᖅᐳᖓ ᐊᐱᖅᑯᑎᒋᓚᐅᖅᓯᒪᔭᓐᓂᒃ ᒪᕐᕈᓪᓗᕝᕙ ᐱᖓᓱᓪᓗᕝᕙ 
ᐱᓇᓱᐊᕈᓯᑦ ᐊᓂᒍᖅᑐᑦ.  
 
ᐊᕙᑎᓕᕆᓂᕐᒥᑦ ᐃᓕᓐᓂᐊᖅᑎᑦ ᖁᑭᐅᑎᓕᔭᕆᐊᖃᖅᑎᑕᐅᖏᒻᒪᑕ ᐃᓱᒪᓘᑕᐅᒻᒪᑦ. ᖃᐅᔨᒪᒐᓗᐊᖅᑐᖓ 
ᖃᐅᔨᒋᐊᖅᑕᐅᓂᐊᓚᐅᕐᒪᑦ ᓯᓚᑦᑐᖅᓴᕐᕕᐅᑉ ᐊᖏᔪᖅᑳᖓᓄᑦ; ᑐᓴᑦᑎᑕᐅᒍᒪᒐᓗᐊᖅᑐᖓ ᑕᒪᑦᓱᒥᖓ, ᐅᖃᖅᑎ. 
ᖁᔭᓐᓇᒦᒃ, ᐅᖃᖅᑎ.   
 
ᐅᖃᖅᑎ (ᑐᓵᔨᒃᑯᑦ):  ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ, ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᐅᖃᐅᓯᕆᕈᓘᔭᓚᐅᖅᑐᒍ ᐊᒻᒪᓗ ᐊᐱᖅᑯᑎᐅᓚᐅᖅᑎᓪᓗᒍ ᒪᓕᒐᓕᐅᕕᒻᒥ, 
ᐅᖃᖃᑎᖃᕈᓐᓇᖅᓯᓚᐅᖅᑐᒍᑦ ᐊᖏᔪᖅᑳᖓᓂᒃ ᓯᓚᑦᑐᖅᓴᕐᕕᐅᑉ, ᒥᔅᑕ ᑲᓕᒻᑎᖕᒥ. ᐅᖃᖅᑎ, ᐊᖏᔪᖅᑳ 
ᓯᓚᑦᑐᖅᓴᕐᕕᒻᒥ ᖃᐅᔨᒋᐊᖅᓯᒪᓕᖅᑐᖅ ᐊᒻᒪᓗ ᑎᑎᕋᖅᓯᒪᓕᖅᑐᓂ ᐱᓯᒪᓕᖅᑕᓐᓂᒃ ᐊᒻᒪᓗ ᐅᑉᐱᕈᓱᑉᐳᖓ 
ᑲᑎᒪᔨᑦ ᐊᔾᔨᖓᓂᒃ ᐱᑎᑕᐅᓯᒪᓕᕐᒪᑕ ᐃᓱᒪᓘᑕᐅᓚᐅᖅᑐᓂᒃ ᐊᕙᑎᓕᕆᓂᕐᒧᑦ ᐃᓕᓐᓂᐊᖅᑐᓄᑦ.  



ᓯᑕᒻᒥᖅ, ᒫᑦᓯ 17, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    
 

 

1924

ᐃᓱᒪᓘᑎᐅᓚᐅᖅᑐᑦ ᑲᑎᒪᔨᒧᑦ ᐅᖃᐅᓯᐅᓚᐅᖅᑐᑦ ᓱᓕᔪᑦ ᐊᒻᒪᓗ ᐃᓕᓐᓂᐊᖅᑎᑦ ᖁᑭᐅᓯᔭᕆᐊᖃᓚᐅᖏᑦᑐᑦ 
ᑐᐱᖏᓐᓂ, ᐱᔾᔪᑎᖃᖅᑐᑎᒃ ᓴᑕᑦᓴᓕᐊᖑᑦᑕᐃᓕᓂᖕᒥᑦ, ᐅᖃᐅᓯᕆᓯᒪᓕᕐᒥᔭᕗᑦ ᑕᒪᓐᓇ ᕿᒥᕐᕈᔭᐅᖁᓪᓗᒍ ᐊᒻᒪᓗ 
ᑭᐅᔭᑦᑎᐊᕐᓗᖓ ᑎᑎᖅᑲᒃᑯᑦ ᑐᓂᓯᒍᓐᓇᕐᒥᔭᕋ ᒪᓕᒐᓕᐅᖅᑎ. 
 
ᐅᓪᓛᖅ, ᖃᐅᔨᐊᒃᑲᓂᖅᑲᐅᔪᖓ, ᖃᕆᓴᐅᔭᒃᑯᑦ, ᐊᖏᔪᖅᑳᒧᑦ ᐅᖃᖅᑲᐅᔪᖅ ᖃᓄᖅ ᓴᑕᑦᓴᓕᐊᖑᑦᑕᐃᓕᓂᖕᒥᑦ 
ᐱᔾᔪᑎᖃᕐᒪᖔᑕ, ᐊᒻᒪᓗᑦᑕᐅ ᐃᓱᒪᓘᑎᐅᔪᑦ ᖁᑭᐅᑎᖃᕐᓂᐅᑉ ᒥᒃᓵᓄᑦ ᐱᓗᐊᖅᑐᒥᒃ ᐅᑭᐅᒃᑯᑦ 
ᐊᐅᓚᖃᑦᑕᖅᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑎ.   
 
ᐅᖃᖅᑎ (ᑐᓵᔨᒃᑯᑦ):  ᓯᕗᓪᓕᖅᐹᖅ ᐃᓚᒋᐊᕈᑦ ᓇᑦᑎᖅ. 
 
ᓇᑦᑎᖅ: ᖁᔭᓐᓇᒦᒃ, ᐅᖃᖅᑎ.  ᓴᑕᑦᓴᓕᐊᖑᑦᑕᐃᓕᓂᖕᒥᑦ ᖃᓄᖅ ᑕᐃᒪ, ᐋᖅᑭᑦᑕᐅᓚᐅᖅᑎᓐᓇᒍ ᓇᓄᕐᒧᓪᓕ 
ᑎᑭᕌᖅᑕᐅᑲᓪᓚᑉᐸᑕ ᐊᒻᒪᓗ ᐃᓕᓐᓂᐊᖅᑎᒥᒃ ᐅᒋᐊᖅᑕᐅᔪᖃᖅᐸᑦ ᓯᓚᑦᑐᖅᓴᕐᕕᒻᒥᐅᑦ ᓴᑕᑦᓴᐅᒍᒪᖓᑎᒃ, 
ᐃᓕᓐᓂᐊᖅᑎᑦᔨᖓ ᑕᐅᑐᐃᓐᓇᕐᓂᐊᖅᑲ ᐃᓕᓐᓂᐊᖅᑎ ᐅᒋᐊᖅᑕᐅᓕᖅᑎᓪᓗᒍ? ᖁᔭᓐᓇᒦᒃ, ᐅᖃᖅᑎ.   
 
ᐅᖃᖅᑎ (ᑐᓵᔨᒃᑯᑦ):  ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ.  ᐱᖁᔭᓕᐅᖅᓯᒪᒻᒪᑕ ᓱᓕ ᑕᐃᓇᓴᐃᓐᓇᖅ ᐅᑭᐅᒃᑯᑦ 
ᐊᕙᑎᓕᕆᓂᕐᒥᑦ ᐃᓕᓐᓂᐊᖅᑏᑦ ᓄᓇᒦᓪᓗᑎᒃ ᐅᑭᐅᑎᖃᕈᓐᓇᖅᑐᑦ ᓴᒃᑯᖃᕐᓗᑎᓪᓗ ᐊᑐᕈᒫᕐᓂᐊᖅᑐᓂᒃ 
ᑎᑭᕌᑕᐅᓯᒪᔪᖃᑳᓪᓚᓂᐊᕐᓂᖅᑲᑦ. 
 
ᐊᖏᖃᑎᒋᑦᓯᐊᖅᑕᕋ ᒪᓕᒐᓕᐅᖅᑎ, ᐋᖅᑭᑦᓯᒪᔪᖃᕆᐊᖃᖅᑑᒐᓗᐊᖅ ᑕᒪᕐᒥᒃ ᑐᐲᑦ ᐊᑐᓂ 
ᖁᑭᐅᑎᖃᕈᓐᓇᖅᓯᖁᓪᓗᒋᑦ. ᐃᓱᒪᓘᑎᑦᓴᖅᑕᖃᕐᒪᑦ ᖁᑭᐅᑎᖃᕐᓂᐅᑉ ᒥᒃᓵᓄᑦ, ᐃᓕᓐᓂᐊᑐᐃᓐᓇᖅᑎᓪᓗᒋᑦ 
ᐃᓕᓐᓂᐊᖅᑎᑦ ᐊᑐᐃᓐᓇᖃᕆᐊᖃᕐᓂᖏᑦ ᖁᑭᐅᑎᒥᒃ ᐊᒻᒪᓗ ᓴᒃᑯᓂᒃ ᑐᐱᖏᓐᓂ ᐱᖁᔭᖅᑕᓕᐅᒐᓗᐊᖅ.  
 
ᑐᑭᓯᒐᓗᐊᖅᑐᖓ ᐅᖃᖃᑎᒋᓚᐅᖅᑐᒍ ᐊᖏᔪᖅᑳᖓ ᓯᓚᑦᑐᖅᓴᕐᕕᐅᑉ ᐊᒻᒪᓗ ᑕᒪᓐᓇ ᕿᒥᕐᕈᔭᐅᒃᑲᓐᓂᖁᓪᓗᒍ 
ᐊᓂᒍᓚᖅᑎᓐᓇᒍ ᐅᓪᓗᒥ, ᐃᓕᓐᓂᐊᖅᑎᑦ ᓴᐳᔾᔭᓯᒪᑦᑎᐊᖁᓪᓗᒋᑦ ᐊᑦᑕᕐᓇᖅᑐᓂᒃ. ᖁᔭᓐᓇᒦᒃ, ᐅᖃᖅᑎ.   
 
ᐅᖃᖅᑎ (ᑐᓵᔨᒃᑯᑦ):  ᐊᐃᑉᐸᖓ ᐃᓚᒋᐊᕈᑦ. ᓇᑦᑎᖅ. 
 
ᓇᑦᑎᖅ:  ᖁᔭᓐᓇᒦᒃ, ᐅᖃᖅᑎ.  ᐅᖃᐅᑎᒋᐊᕈᒪᑐᐃᓐᓇᖅᑐᒍ ᐊᖓᔪᖅᑳ.  ᐃᓕᓐᓂᐊᖅᑏᑦ ᐊᖑᓇᓱᓐᓂᕐᒧᑦ 
ᓚᐃᓴᖃᖅᐸᑕ ᐊᒻᒪᓗ ᐊᓯᖏᓐᓂᑦ ᐊᑭᑐᔪᓄᑦ ᒐᕙᒪᑐᖃᒃᑯᑦ ᐱᓕᕆᐊᖏᒍᑦ, ᖁᑭᐅᑎᖃᕐᓂᕐᒧᑦ ᐃᓕᑕᕆᔭᐅᔾᔪᒻᒥᑦ, 
ᐃᓱᒪᒧᔅᓴᖅᓯᐅᕈᓐᓇᖅᐹ ᐃᓕᔨᓐᓂᐊᖅᑏᑦ ᓇᒻᒥᓂᖅ ᖁᑭᐅᑎᒡᒋᕈᓐᓇᕐᒪᖔᑕ?  ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ):  ᐊᖓᔪᖅᑳ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ:  ᖁᔭᓐᓇᒦᒃ, ᐅᖃᖅᑎ.  ᑕᒪᓐᓇ ᐅᖃᐅᔾᔨᒋᐊᕈᑎᑦᑎᐊᕙᐅᓱᒋᕙᕋ ᒪᓕᒐᓕᐅᖅᑎᒥᑦ.  
ᑕᑯᒋᐊᖅᑕᐅᒋᐊᖃᕐᓂᐊᖅᐳᖅ ᓂᕆᐅᓇᙱᑦᑐᓂᑦ ᓯᓚᑦᑐᓴᕐᕕᒻᒧᑦ, ᓇᒻᒥᓂᖅ ᐊᒻᒪᓗ ᖃᓄᖅ 
ᑕᑯᓐᓇᖅᑕᐅᖃᑦᑕᖅᓯᒪᒻᒪᖔᖅ ᓯᓚᑦᑐᓴᕐᕕᒃ.  ᐅᑦᑑᑎᒋᓪᓗᒍ, ᑎᑎᖅᑲᐅᓯᐊᕆᓚᐅᖅᑕᕗᑦ ᐅᖃᖅᓯᒪᔪᖅ ᑐᐲᑦ 
ᐅᖓᓯᑦᑑᑎᐅᓂᖏᓐᓄᑦ, ᐃᓕᓴᐃᔩᓪᓗ ᐅᖓᓯᓐᓂᖃᖅᑐᑎᒃ ᑭᓛᒥᑐᒥᑦ ᐅᕝᕙᓘᓐᓃᑦ ᐊᕝᕙᖓᓂᑦ ᐊᓯᖏᓐᓂᑦ  

ᑐᐱᕐᕕᐅᔪᓂᑦ.  ᑕᒪᓐᓇ ᐃᓱᒫᓘᑎᐅᒻᒪᑦ ᐱᔾᔪᑎᒋᓪᓗᒍ ᓇᓄᖅᑕᖃᕐᓂᖅᐸᑦ ᐅᐱᕐᖏᕕᒻᒧᑦ 
ᐱᕕᔅᓴᖃᙱᓗᐊᕋᔭᕐᒪᑕ. 
 
ᑕᐃᒪᐃᒻᒪᑦ ᑕᒪᓐᓇ ᑕᑯᒋᐊᕋᓱᐊᖅᐸᕗᑦ.  ᖃᐅᔨᒪᓇᖓᓗ ᑕᒪᓐᓇ ᑭᖑᓂᑦᑎᓐᓂᑦ ᐅᖃᐅᓯᐅᓯᒪᒻᒪᖔᖅ.  
ᐅᖃᐅᓯᕆᔭᖓ ᑲᑎᒪᔨᐅᑉ ᒪᓕᒐᓕᐅᕐᕕᒻᒥᑦ ᐱᒻᒪᕆᐅᑎᑦᑐᑎᒍ ᖃᐅᔨᓇᓱᐊᖅᐸᕗᑦ.  ᐊᖏᒧᖅᑳᖓᑦ 
ᖃᐅᔨᒋᐊᕋᓱᐊᖅᐳᖅ ᐃᓕᓴᐃᔩᓪᓗ ᖃᓄᐃᓕᖓᓂᐊᕐᒪᖔᖅ ᑕᒪᓐᓇ. ᐅᖃᐅᔾᔨᒋᐊᕈᑎᓕᐊᕆᕋᑖᖅᑕᖓ ᑲᑎᒪᔨᐅᑉ 
ᐅᖃᐅᓯᐅᓯᒪᕗᖅ ᐊᖏᔪᖅᒻᑳᖓᓄᑦ ᐊᒻᒪᓗ ᐃᓕᓴᐃᔨᓄᑦ ᑕᒪᑐᒥᖓ ᐃᓕᓐᓂᐊᖅᑎᑦᑎᔪᓄᑦ.  ᑕᒪᓐᓇ 
ᖃᐅᔨᒋᐊᖅᑕᐅᒐᓱᐊᖅᐳᖅ.  ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ):  ᓯᕗᓪᓕᖅᐹᖅ ᐃᓚᒋᐊᕈᑏᑦ ᓴᓂᕐᕙᖅᑕᐅᓯᒪᔪᑦ, ᓇᑦᑎᖅ. 
 
ᓇᑦᑎᖅ:  ᖁᔭᓐᓇᒦᒃ, ᐅᖃᖅᑎ.  ᐊᐅᓪᓚᕐᓂᐊᕐᒪᑕ ᐅᓪᓘᓂᐊᖅᑐᓂᑦ ᑕᒪᓐᓇᓗ ᐋᖅᑭᑦᑕᐅᖁᕙᕋ 
ᐊᐅᓪᓚᓚᐅᙱᓐᓂᖏᓐᓂᑦ ᓄᓇᑐᐃᓐᓇᕐᒧᑦ, ᓇᓄᐃᑦ ᓯᑎᖏᓐᓃᓐᖔᖅᐸᓪᓕᐊᓕᕐᒪᑕ ᓇᓄᐊᕋᖃᓕᖅᑐᑎᓪᓗ.  
ᑕᑯᔪᒪᒻᒪᑕ ᖃᓄᐃᓐᓂᐊᕐᒪᖔᖅ ᐊᐅᓪᓚᓚᐅᙱᓐᓂᖏᓐᓂᑦ.  ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ):  ᐊᖓᔪᖅᑳ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ:  ᖁᔭᓐᓇᒦᒃ, ᐅᖃᖅᑎ.  ᐊᖏᖃᑎᒋᑦᑎᐊᖅᐸᕋ ᑲᑎᒪᔨ.  ᐅᓪᓛᖅ ᖃᕋᓴᐅᔭᒃᑯᑦ 
ᑎᑎᖅᑲᐅᓯᐊᖅᑲᐅᒐᒪ ᐊᖏᔪᖅᑳᖓᓐᓂᑦ ᓯᓚᑦᑐᓴᕐᕕᐅᑉ, ᐱᓕᕆᐊᖃᖅᐳᑦ ᒫᓐᓇ ᑭᐅᑦᑕᐅᑎᒋᔪᒪᓪᓗᑎᒃ.  
ᑭᐅᔭᐅᑉᐸᑕ ᓇᓗᓇᐃᖅᓯᕕᒋᓂᐊᖅᐸᕋ ᑲᑎᒪᔨ.  ᑕᒪᓐᓇ ᐋᖅᑭᑦᑕᐅᓯᒪᖁᓇᖅᐳᖅ 
ᐅᐱᕐᖏᔭᖅᑐᓚᐅᙱᓐᓂᖏᓐᓂᑦ.  ᑕᐃᑯᖓ ᐃᓪᓘᔪᒧᑦ ᐱᓕᕆᐊᖃᕋᓱᐊᖅᐳᖅ ᐃᓕᓴᐃᔨ ᓯᓚᑦᑐᓴᕐᕕᒻᒥᑦ.  
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ):  ᖁᔭᓐᓇᒦᒃ.  ᐅᖃᐅᓯᒃᑯᑦ ᐊᐱᖅᑯᑏᑦ.  ᒪᓕᒐᓕᐅᖅᑎ ᐊᕐᕕᐊᓄᑦ, ᐊᓚᕋᓚᒃ. 
 
ᐊᐱᖅᑯᑦ 307 - 2(2):  ᖃᓄᐃᓕᖓᓂᖓ ᐊᖏᕈᑕᐅᓯᒪᙱᑦᑐᑦ ᐊᑐᐊᒐᐃᑦ ᐆᒪᔪᓕᕆᓂᕐᒧᑦ ᒪᓕᒐᕐᒥᑦ 
 
ᐊᓚᕋᓚᒃ (ᑐᓵᔨᒃᑯᑦ):  ᖁᔭᓐᓇᒦᒃ, ᐅᖃᖅᑎ.  ᐊᐱᖅᑯᑎᒐ ᐊᖓᔪᖅᑳᕐᒧᑦ ᐊᕙᑎᓕᕐᓂᕐᒧᑦ.   
 
ᐅᕙᖓ ᒪᓕᒐᓕᐅᖅᑏᑦ ᐅᖃᐅᓯᒃᓴᖏᓐᓂᑦ ᐅᖃᐅᓯᖃᖅᑲᐅᒐᒪ ᐱᕙᓪᓕᐊᑎᑦᑎᓂᕐᒥᑦ ᐊᑐᐊᒐᕐᓂᑦ ᐃᓗᐊᓂ 
ᐆᒪᔪᓕᕆᓂᕐᒧᑦ ᒪᓕᒐᐅᑉ.  ᐊᐱᖅᑯᑎᒐᓕ ᐊᖓᔪᖅᑳᕐᒧᑦ, ᐅᓪᓗᒥᐅᖅᔪᖅ ᖃᓄᐃᓕᖓᕙ ᓄᑖᖅ 
ᐊᖏᕈᑕᐅᓯᒪᙱᑦᑐᖅ ᐊᑐᐊᒐᐃᑦ?  ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ):  ᐊᖓᔪᖅᑳ ᐊᕙᑎᓕᕆᓂᕐᒧᑦ, ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ.  ᒫᓐᓇᐅᔪᖅ ᐱᓕᕆᐊᕆᕙᓪᓕᐊᕙᕗᑦ ᐊᒻᒪᓗ 
ᐃᓄᑦᑎᑑᓕᖅᑎᑕᐅᕙᓪᓕᐊᓪᓗᓂ.  ᐊᖏᕈᑕᐅᒌᖅᓯᒪᙱᑦᑐᑦ ᑐᔪᖅᑕᐅᓂᐊᖅᐳᑦ ᐆᒪᔪᕐᓂᐊᖅᑎᒃᑯᓐᓄᑦ ᐊᒻᒪᓗ 
ᓄᓇᓖᑦ ᐊᕕᑦᑐᖅᓯᒪᔪᑎᒍᑦ ᐆᒪᔪᓕᕆᔨᒃᑯᓐᓄᑦ.  ᑐᓂᓯᓂᐊᖅᑐᑕᓗ ᑲᑎᒪᔨᕋᓛᖑᐃᓐᓇᓂᐊᖅᑐᓄᑦ ᐊᔭᐅᖅᑎᓄᑦ.  
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ):  ᓯᕗᓪᓕᖅᐹᖅ ᐃᓚᒋᐊᕈᑏᑦ ᓴᓂᕐᕙᖅᑕᐅᓯᒪᔪᑦ, ᐊᓚᕋᓚᒃ. 

ᐊᓚᕋᓚᒃ (ᑐᓵᔨᒃᑯᑦ):  ᖁᔭᓐᓇᒦᒃ, ᐅᖃᖅᑎ.  ᑐᓴᖃᑦᑕᖅᓯᒪᒐᒪ ᑕᒪᑐᒪ ᒥᒃᓵᓄᑦ ᑕᒪᓐᓇ ᐊᖑᓇᓱᒧᑦᑎᓂᑦ ᐊᒻᒪᓗ 
ᒥᑭᒋᐊᕐᓂᐊᖅᑎᓂᑦ ᐅᖃᐅᔾᔭᐅᓪᓗᑕᓗ ᒐᕙᒪᒃᑯᓐᓂᑦ ᐊᖏᕈᑕᐅᒌᖅᓯᒪᙱᑦᑐᓕᒫᑦ ᕿᒥᕐᕈᔭᐅᓂᐊᕐᒪᑕ.  ᖃᖓᒃᑯᑦ 
ᓄᓇᓕᒻᒥᐅᓂᑦ ᐅᖃᖃᑎᖃᕐᓂᐊᖅᐱᓯ?  ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ):  ᐊᖓᔪᖅᑳ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ:  ᖁᔭᓐᓇᒦᒃ, ᐅᖃᖅᑎ.  ᐊᖏᕈᑕᐅᒌᖅᓯᒪᙱᑦᑐᑦ ᐱᔭᕇᖅᑕᐅᑉᐸᑕ ᐊᒻᒪᓗ 
ᐃᓄᑦᑎᑑᓕᖅᑎᑕᐅᒌᖅᐸᑕ ᓄᓇᓕᓐᓄᑦ ᐳᓚᕋᕐᓂᐊᖅᐳᒍᑦ.  ᑎᑎᕋᖅᓯᒪᖁᒐᑦᑎᒍ ᖃᓪᓗᓈᑎᑐᑦ ᐊᒻᒪᓗ ᐃᓄᑦᑎᑐᑦ 
ᓄᓇᓕᓐᓅᓚᐅᙱᓂᑦᑎᓐᓂᑦ.  ᑐᑭᓕᐅᖅᑕᐅᔪᑦ ᐱᔭᕇᖅᑕᐅᑉᐸᑕ ᐳᓚᕋᕐᓂᐊᖅᐳᒍᒍᑦ ᑕᒪᑐᒪᓂᐅᒍᓇᖅᑐᓂᓗ 
ᑕᖅᑭᐅᔪᒥᑦ.  ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ):  ᑭᖑᓪᓕᖅ ᐃᓚᒋᐊᕈᑏᑦ ᓴᓂᕐᕙᖅᑕᐅᓯᒪᔪᑦ, ᐊᓚᕋᓚᒃ. 
 
ᐊᓚᕋᓚᒃ (ᑐᓵᔨᒃᑯᑦ):  ᖁᔭᓐᓇᒦᒃ, ᐅᖃᖅᑎ.  ᒫᓐᓇᒫᖑᓚᐅᖅᑐᖅ, ᓄᓇᕗᑦ ᑐᙵᕕᒃᑯᑦ ᑎᒥᖓᑦ 
ᐃᓱᒫᓘᑎᖏᓐᓂᒃ ᓇᓗᓇᐃᕐᓯᓯᒪᒻᒪᑕ ᐃᓱᒫᓘᑎᖏᓐᓂᒃ ᐃᓚᖏᓐᓂᒃ ᒪᓕᒐᔅᓴᓕᐊᖑᕋᑖᕐᓯᒪᔪᓂᒃ. ᓄᓇᕗᑦ 
ᒐᕙᒪᒃᑯᖏᑦ ᐊᒻᒪᓗ ᓄᓇᕗᑦ ᑐᙵᕕᒃᑯᑦ ᐋᖅᑮᓯᒪᓕᖅᑲᑦ ᐊᖏᖃᑎᒌᒍᑎᒋᓯᒪᙱᑕᖓᓐᓂᒃ, ᓱᒻᒪᓪᓕ? ᖁᔭᓐᓇᒦᒃ, 
ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᐊᑭᓱᒃ.  
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ):  ᖁᔭᓐᓇᒦᒃ. ᒫᓐᓇᕋᑖᖅ, ᒫᑦᓯ 15-ᒥ ᐱᒋᐊᖅᑐᓂ, 
ᐊᖏᖃᑎᒌᒍᓐᓇᕐᓯᒪᙱᓇᑦᑕ ᓱᓕ ᒪᓕᒐᔅᓴᓕᐊᖑᓯᒪᔪᑦ ᐱᓪᓗᒋᑦ. ᐊᖏᖃᑎᒋᕙᕗᑦ ᐱᓪᓗᐊᑕᖏᓐᓂᑦ ᒪᓕᒐᐃᑦ 
ᑕᒪᕐᒥᑲᓵᒃ, ᐱᓕᕆᔪᓐᓇᖅᓯᓪᓗᑕᓗ ᐃᓄᑦᑎᑐᑦ ᑐᑭᓕᐅᕆᓂᕐᒥᒃ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᓯᕗᓪᓕᕐᒥ ᐃᓚᒋᐊᕈᑦ. ᐊᓚᕋᓚᒃ.  
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐃᓱᒫᓘᑎᖃᕋᒪ ᒪᓕᒐᔅᓴᓕᐊᖑᓯᒪᔪᑦ ᐱᓪᓗᒋᑦ. 
ᐃᓄᑦᑎᑑᓕᖅᑎᑕᐅᓯᒪᓕᑐᐊᖅᑲᑕ, ᑐᓂᓯᓛᖅᑭᑦ ᓇᓕᖅᑲᖓᓂᒃ ᑎᑎᕋᖅᑕᐅᓯᒪᔫᑉ ᓄᓇᓕᓐᓄᑦ 
ᐳᓚᕋᓚᐅᙱᓂᔅᓯᓐᓂᒃ? 
 
ᐃᒪᐃᒐᔪᓲᖑᒻᒪᑕ, ᐱᓕᕆᔩᑦ ᑎᑭᒐᐃᒻᒪᑕ ᓄᓇᓕᓐᓄᑦ ᐊᒻᒪᓗ ᑐᓂᓯᐅᖅᑲᐃᓕᖅᑐᑎᒃ ᑎᑎᕋᖅᑕᐅᓯᒪᔪᓂᒃ ᐊᒻᒪᓗ 
ᑕᐃᒫᒃ ᐱᕕᖃᖅᑎᑕᐅᓲᖑᙱᑎᐊᕐᖓᑕ ᐃᓄᐃᑦ ᕿᒥᕐᕈᓂᕐᒥᒃ ᑎᑭᓚᐅᙱᓐᓂᖏᓐᓂ. ᖃᓄᖅ ᑕᒪᓐᓇ 
ᑲᒪᒋᙳᓱᑉᐱᐅᒃ? ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᐊᑭᓱᒃ.  
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ):  ᖁᔭᓐᓇᒦᒃ,  ᐅᖃᖅᑎ. ᐃᓱᒪᔅᓴᕐᓯᐅᕈᑎᒋᓂᐊᖅᑲᕗᑦ ᑖᓐᓇ ᐊᒻᒪᓗ 
ᓇᓕᖅᑲᖏᓐᓂᒃ ᐊᐅᓪᓚᑎᑦᑎᓯᒪᖁᔨᓂᐊᖅᑯᒍᑦ ᕿᒥᕐᕈᔭᐅᓯᒪᑦᑎᐊᕐᓂᐊᕐᖓᑕ ᑎᑭᑕᐅᓚᐅᙱᓐᓂᖏᓐᓂ. 
ᓄᓇᓕᓐᓅᕈᒪᒐᑦᑕ ᐊᐃᐳᕈᓪᒥ ᒪᐃᒥᓘᓐᓃᑦ ᐊᒻᒪᓗ ᐅᖃᐅᓯᕆᔭᐃᑦ ᐃᑉᐱᒋᑦᑎᐊᓂᐊᖅᑲᕗᑦ. ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐊᐱᖅᑯᑎᔅᓴᐃᑦ. ᒪᓕᒐᓕᐅᖅᑎ ᖁᑦᑎᑦᑐᒧᑦ, ᐹᓇᐸᔅ.  

ᐊᐱᖅᑯᑦ 308 - 2(2): ᓯᓚᑦᑐᓴᕐᕕᒻᒥ ᐃᓕᓐᓂᐊᖅᑎᓄᑦ ᑮᓇᐅᔭᐃᑦ 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐊᐱᕆᓂᐊᖅᑐᖓ ᐃᓕᓐᓂᐊᕐᓂᓕᕆᓂᕐᒧᑦ ᐊᖓᔪᖅᑳᕐᒧᑦ.  
 
ᐊᖓᔪᖅᑳ ᐊᖏᖃᑎᖃᕐᓂᐊᑐᔅᓴᐅᕗᖅ ᐅᕙᓐᓂᒃ ᐃᑲᔪᕐᓰᓂᖅ ᓯᓚᑦᑐᓴᕐᕕᒻᒧᑦ ᐃᓕᓐᓂᐊᖃᑦᑕᕐᓂᖅ ᐱᒻᒪᕆᐅᒻᒪᑦ 
ᓄᓇᕗᑦ ᓯᕗᓂᔅᓴᖓᓐᓄᑦ. ᐊᖓᔪᖅᑳ ᐅᖃᕈᓐᓇᖅᑲ ᒪᓕᒐᓕᐅᕐᕕᒻᒧᑦ ᓱᒻᒪᑦ ᑮᓇᐅᔭᓄᑦ ᐃᑲᔫᑕᐅᕙᑦᑐᑦ ᓄᓇᕗᒥ 
ᐃᓕᓐᓂᐊᖅᑎᓄᑦ ᑭᓪᓕᖃᖃᑦᑕᑕᕐᒪᖔᖅ ᐊᑯᓂᐅᓂᖓᓄᑦ ᐃᓕᓐᓂᐊᖅᑎᐅᑉ ᐱᔭᕇᕐᓂᐅᖅᑑᑉ ᑮᓇᐅᔭᓂᒃ 
ᐱᕕᒋᖃᑦᑕᕈᓐᓇᖅᑕᖓᓄᑦ? ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᐃᓕᓐᓂᐊᕐᓂᓕᕆᓂᕐᒧᑦ, ᐲᑯ.  
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᐊᑖᓂ ᑮᓇᐅᔭᓄᑦ ᐃᑲᔫᑏᑦ ᓄᓇᕗᒥ ᐃᓕᓐᓂᐊᖅᑎᓄᑦ, 
ᐊᔾᔨᒌᙱᑦᑐᓂᒃ ᐃᓗᓕᖃᐅᕐᖓᑦ. ᐃᑲᔫᓯᐊᖅᑖᖑᕙᑦᑐᓂᒃ ᐱᑕᖃᖅᑕᖅᑯᖅ ᐊᒻᒪᓗ ᐃᓚᒋᐊᒃᑲᓐᓂᕈᑎᓂᒃ 
ᐱᑕᖃᑦᑕᖅᑯᖅ ᐊᓯᖏᓐᓂᓪᓗ, ᐊᒻᒪᓗ ᐱᓇᓱᐊᕋᔅᓴᖃᖃᑦᑕᕆᓪᓗᑎᒃ ᐃᓕᓐᓂᐊᖅᑏᑦ ᐃᑲᔫᓯᐊᔅᓴᑲᓐᓂᕐᓂᒃ 
ᐊᓯᖏᓐᓂᓪᓗ.  
 
ᖃᑦᑎᓚᑦᑖᖑᒻᒪᖔᑕ ᖃᐅᔨᓂᐊᕋᒃᑯ, ᐅᑉᐱᕈᓱᑦᑐᖓ, ᐃᑲᔫᓯᐊᖅᑖᖃᑦᑕᕈᕕᑦ ᐱᔭᐅᒐᔪᑦᑐᓂᒃ, ᐱᔪᓐᓇᕋᕕᑦ $26 
ᑕᐅᓴᓐᓂᒃ ᐃᓱᒪᒋᔪᓐᓇᐃᖅᑕᐅᔪᓐᓇᖅᑐᓂᒃ ᐊᑐᕋᔅᓴᓂᒃ ᐊᒻᒪᓗ ᐃᑲᔫᓯᐊᖅᑖᖃᑦᑕᓂᙱᒃᑯᕕᑦ ᐱᔭᐅᒐᔪᑉᐸᑦᑐᓂᒃ 
ᑕᐃᒪ ᐱᔪᓐᓇᖅᑯᑎᑦ $36 ᑕᐅᓴᓐᓂᒃ ᐃᓱᒪᒋᔪᓐᓇᐃᖅᑕᐅᔪᓐᓇᖅᑐᓂᒃ ᐊᑐᖅᑐᐊᒐᕐᓂᒃ.  
 
ᑕᒪᓐᓇ ᑐᑭᓕᒃ, ᒪᓕᒐᓕᐅᖅᑎ ᑕᐃᒫᒃ ᐅᖃᖅᑲᐅᒻᒪᑦ ᐅᖃᐅᓯᔅᓴᖏᓐᓂ ᑭᒃᑯᑐᐃᓐᓇᐃᑦ ᐅᑎᕋᐃᒻᒪᑕ ᓄᓇᕗᒻᒧᑦ 
ᐃᖅᑲᓇᐃᔭᕆᐊᖅᑐᑎᒃ, ᐅᑎᖅᑎᑦᑎᒋᐊᑐᓲᖑᙱᑦᑐᑦ ᑮᓇᐅᔭᓂᒃ. ᐃᓱᒪᒋᔪᓐᓇᐃᖅᑕᐅᔪᓐᓇᖅᑐᑦ ᐊᑐᖅᑕᒥᓂᖏᑦ 
ᐊᒻᒪᓗ ᐱᐅᓂᖅᐸᐅᓪᓗᓂ, ᐃᓛᒃ, ᑲᓇᑕᒥ. ᑕᕝᕙᓴᐃᓐᓇᕐᓗ, ᐅᖃᖅᑎ, ᐃᓅᔾᔪᑎᔅᓴᐃᑦ ᐊᑐᐃᓐᓇᐅᖃᑦᑕᕐᒥᔪᑦ.  
 
ᒪᓕᒐᓕᐅᖅᑎ ᐊᑐᖅᑕᓂᖅᑲᑦ, ᐃᓕᓐᓂᐊᖅᑎ ᐊᑐᕐᓗᓂ, ᐊᑯᓂᐅᓂᖓ ᓯᓚᑦᑐᓴᕐᕕᒻᒥ ᐃᓕᓐᓂᐊᖅᑑᑉ 
ᐱᖃᓯᐅᑎᓯᒪᖃᑦᑕᖅᑐᖅ ᐃᓱᒪᒋᔪᓐᓇᐃᖅᑕᐅᔪᓐᓇᖅᑐᒥ ᐊᑐᖅᑕᖓᓂ. ᑕᐃᒪ, ᐊᑭᓕᖅᑕᐅᓯᒪᕙᒌᖃᑦᑕᖅᑐᖅ. 
ᐃᓱᒪᔪᖓ ᐱᔾᔪᑎᒋᕙᓪᓚᐃᔭᖓ ᒪᓕᒐᓕᐅᖅᑎᐅᑉ ᐅᖃᐅᓯᖓ ᐱᔭᐅᒐᔪᑉᐸᑦᑐᓂᒃ ᐃᑲᔫᓯᐊᓂᒃ ᐊᒻᒪᓗ 
ᐃᓚᒋᐊᕈᑎᓂᒃ ᐃᑲᔫᓯᐊᔅᓴᑲᓐᓂᕐᓂᒃ ᓯᓚᑦᑐᓴᕐᕕᒻᒥ ᐃᓕᓐᓂᐊᕈᑎᒃ ᐊᒻᒪᓗ ᑕᐃᑯᙵᕋᔭᕐᖓᑕ 
ᐃᓕᓴᕆᔭᐅᔾᔪᑎᑖᕆᐊᖅᑐᕐᓗᑎᒃ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᓯᕗᓪᓕᖅ ᐃᓚᒋᐊᕈᑦ, ᐹᓇᐸᔅ.  
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎ. ᐊᖓᔪᖅᑳ ᓇᓗᓇᐃᕐᓯᔪᓐᓇᖅᑲ ᒪᓕᒐᓕᐅᕐᕕᒻᒧᑦ ᐃᑲᔪᕐᓰᒻᒪᖔᖅ ᓄᓇᕗᒻᒥᐅᓂᒃ 
ᐃᓕᓐᓂᐊᑎᑦᑎᓂᕐᒥᒃ ᐊᒻᒪᓗ ᐱᓕᕆᔪᓐᓇᕐᓯᒐᔭᕐᒪᖔᑕ ᐱᓕᕆᔨᒻᒪᕆᐅᓂᕐᒥᒃ ᓘᑦᑖᖑᓗᑎᒃ ᓴᓇᔪᓕᕆᔨᐅᓂᕐᒥᓪᓗ? 
ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᐲᑯ.  
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᐊᔅᓱᓪᓗᑭᐊᖅ, ᐅᖃᖅᑎ. ᖃᐅᔨᒪᔪᖓ ᐊᑕᐅᓯᕐᒥᒃ ᒫᓐᓇ ᓄᓇᕗᒥ 
ᐃᓕᓐᓂᐊᖅᑎᐅᓯᒪᔪᒥᒃ ᐋᑐᕚᒥ ᐋᓐᓂᐊᕕᒨᕐᓂᐅᓴᔪᒥᒃ, ᐊᒻᒪᓗ ᓯᕗᓪᓕᖅᐹᖑᓗᓂᖃᐃ ᐱᔭᕇᕐᓯᒪᓗᓂ ᐃᓄᒃᓱᒃ 
ᐃᓕᓐᓂᐊᕐᕕᐊᓗᒻᒥ, ᐱᒋᐊᕐᓯᒪᓪᓗᓂ ᒥᑭᔫᑕᐅᓂᖅᐹᖏᓐᓂ-6-ᒧᑦ ᑭᒻᒥᕈᕐᒥ. ᒫᓐᓇ ᐃᓕᓐᓂᐊᖅᑐᓂᓗ 
ᓘᑦᑖᖑᓂᕐᒧᑦ ᐋᑐᕚᒥ ᐋᓐᓂᐊᕕᒻᒥᑦ ᑕᒪᐅᖓ ᐅᑎᕈᒪᓪᓗᓂ ᐃᖅᑲᓇᐃᔭᕆᐊᕐᓗᓂ. ᐅᖃᖅᑎ, ᐊᒥᓱᑲᓪᓚᐅᕗᑦ 
ᐃᓕᓐᓂᐊᖅᑏᑦ ᑲᑎᒪᔨᐅᑉ ᐅᖃᐅᓯᕆᓯᒪᔭᖏᑦ. ᑕᐃᒪᐃᒻᒪᑦ, ᐄ ᑕᒪᑐᒥᖓ ᐃᑲᔪᖅᓱᑦᑎᐊᖅᐳᒍᑦ. 

ᐱᔾᔪᑎᑕᖃᖅᑰᔨᒻᒪᑦᓱ ᐃᓕᓐᓂᐊᖅᑏᑦ ᐃᓕᓐᓂᐊᕐᓂᕐᒥᓂᒃ ᐱᔭᕇᓛᖅᑐᓄᑦ, ᑕᒪᓐᓇᓗ ᒥᓂᔅᑕᐅᕝᕕᐅᑉ 
ᑕᑯᒋᐊᕋᓱᐊᖅᐹ. ᑕᕝᕙᓂᔅᓴᐃᓐᓇᖅ, ᐊᑭᓕᖅᓱᖅᑕᐅᔪᑦ ᐃᓕᓐᓂᐊᖅᑎᓄᑦ ᖃᓪᓗᓈᑦ ᓄᓇᖓᓐᓂ 
ᐊᑭᓕᖅᓱᖅᑕᐅᑦᑎᐊᖅᐳᑦ, ᐱᓗᐊᖅᑐᒥᑦ ᐃᓚᒋᐊᕈᑎᐅᔪᑦ ᐊᒻᒪᓗ ᐃᓅᓇᓱᐊᕐᓂᖏᓐᓄᑦ ᐊᑭᓕᖅᓲᑕᐅᔪᑦ ᒪᓕᒃᑲᑦᑕ 
ᐅᑭᐅᖅᑕᖅᑐᒥᑦ ᐊᑭᓕᖅᓱᖅᑕᐅᕙᑦᑐᓂᑦ, ᑕᒪᓐᓇᓗ ᐃᓕᓐᓂᐊᖅᑎᖁᑎᑦᑎᓐᓄᑦ ᐃᑲᔫᑎᒻᒪᕆᐅᕗᖅ.  ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ):  ᑭᖑᓪᓕᖅ ᐃᓚᒋᐊᕈᑏᑦ ᓴᓂᕐᕙᖅᑕᐅᓯᒪᔪᑦ, ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ):  ᖁᔭᓐᓇᒦᒃ, ᐅᖃᖅᑎ.  ᐊᖓᔪᖅᑳ ᐅᖃᕈᓐᓇᖅᐹ ᕿᒥᕐᕈᓂᐊᕐᓂᕋᕐᓗᓂ ᒪᓕᒐᕐᒥᑦ ᐃᓗᐊᓂ 
ᑮᓇᐅᔭᑎᒍᑦ ᐃᑲᔪᖅᓱᕈᑕᐅᒧᑦ ᓄᓇᕗᒻᒥᐅᓄᑦ ᐃᓕᓐᓂᐊᖅᑎᓄᑦ ᐃᓕᓐᓂᐊᖅᑏᑦ ᖁᑦᑎᓂᖅᓴᓂᑦ 
ᐃᓕᓐᓂᐊᕐᓂᖅᑖᖃᑦᑕᖁᓪᓗᒋᑦ ᐃᑲᔪᖅᓱᖅᑕᐅᓗᑎᒃ ᓈᒻᒪᑦᑐᓂᒃ ᐊᑯᓂᐅᓂᖏᓐᓄᑦ ᐱᔭᕇᖁᓪᓗᒋᑦ 
ᐃᓕᓐᓂᐊᖅᑕᒥᓐᓂᒃ?  ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ):  ᐲᑯ. 
 
ᐊᖓᔪᖅᑳ ᐃᐊᑦ ᐲᑯ:  ᖁᔭᓐᓇᒦᒃ, ᐅᖃᖅᑎ.  ᓱᓕᒃᑲᓐᓂᖅ, ᐱᕕᔅᓴᖃᖅᑎᑕᐅᒍᕕᑦ $36,000-ᓂᒃ 
ᐊᑐᖅᑐᐊᕐᓂᕐᒧᑦ ᐊᒻᒪᓗ ᐃᓪᓗᒧᑦ ᐊᑭᓕᐅᑎᓄᑦ ᑖᒃᑯᐊ ᖁᓛᒍᑦ, ᑕᑯᓐᓇᖅᑐᒋᑦ ᐃᓕᓐᓂᐊᕈᑎᓄᑦ ᐊᑭᓕᐅᑏᑦ 
ᐊᒻᒪᓗ ᐅᖃᓕᒫᒐᕐᓄᑦ ᑲᑐᔾᔭᐅᕗᑦ ᐃᓗᐊᓂ ᑮᓇᐅᔭᑎᒍᑦ ᐃᑲᔪᖅᓲᑏᑦ ᓄᓇᕗᒻᒥ ᐃᓕᓐᓂᐊᖅᑎᓄᑦ, ᑕᒪᓐᓇ 
ᐱᐅᔪᒻᒪᕆᐅᕗᖅ ᐃᓕᓐᓂᐊᖅᑎᖁᑎᑦᑎᓐᓄᑦ. 
 
ᑲᑎᒪᔨ ᐅᖃᐅᓯᖃᖅᑲᐅᒻᒪᑦ ᓘᑦᑖᓕᕆᓂᕐᒧᑦ, ᐃᓕᓐᓂᐊᖅᑎᐅᔪᓄᒧᑦ, ᓯᕗᓪᓕᖅᐹᖅ ᓘᑦᑖᖑᓂᕐᒧᑦ ᐊᑭᐅᔪᑦ.  
ᒐᕙᒪᒃᑯᑦ ᑮᓇᐅᔭᑎᒍᑦ ᐸᕐᓇᐅᑎᖏᓐᓂᑦ ᓇᓗᓇᐃᖅᓯᓚᐅᖅᐳᑦ ᑐᕌᖅᑎᑦᑎᓯᒪᒐᑦᑕ ᑮᓇᐅᔭᓂᒃ ᑭᓇᑐᐃᓐᓇᕐᒧᑦ 
ᐃᓄᒻᒧᑦ ᓅᑦᑐᒧᑦ ᓘᑦᑖᖑᓂᕐᒧᑦ ᐃᓕᓐᓂᐊᕆᐊᖅᑐᒧᑦ ᐊᒻᒪᓗ ᑲᔪᓯᒋᐊᕐᓂᐊᖅᑐᑕ ᑕᐃᑯᖓ. 
 
ᐅᖃᖅᑎ, ᑲᑎᒪᔨ ᐅᖃᐅᓯᖃᕐᒪᑦ ᐃᓕᓐᓂᐊᒃᑲᓐᓂᖅᑐᓂᑦ, ᑕᒪᓐᓇ ᑕᑯᒋᐊᕈᓐᓇᖅᐸᕗᑦ, ᑭᓯᐊᓂᓕ ᐅᖃᕈᒪᕗᖓ 
ᐃᓕᓐᓂᐊᖅᑏᑦ ᐊᑐᖅᑐᐊᖅᐸᑦᑕᖏᑦ ᐊᒻᒪᓗ ᑮᓇᐅᔭᖅᑖᕈᓯᐊᕆᕙᑦᑕᖏᑦ ᓄᓇᕗᒻᒥ ᐃᓕᓐᓂᐊᖅᑎᓄᑦ 
ᖃᓄᐃᙱᑦᑎᐊᖅᐳᖅ ᐱᐅᓪᓗᓂ.  ᑕᒪᓐᓇ ᖃᐅᔨᓴᖅᑕᐅᓚᐅᕐᒪᑦ 2002-ᒥ ᐊᒻᒪᓗ ᖃᐅᔨᓴᒃᑲᓐᓂᖁᔨᒐᔭᖅᑐᖓ.  
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ):  ᑭᖑᓪᓕᖅᐹᖅ ᐃᓚᒋᐊᕈᑏᑦ ᓴᓂᕐᕙᖅᑕᐅᓯᒪᔪᑦ, ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ):  ᖁᔭᓐᓇᒦᒃ, ᐅᖃᖅᑎ.  ᖁᔭᓐᓇᒦᖅᐸᕋ ᐊᖓᔪᖅᑳ.  ᐊᖓᔪᖅᑳ ᓇᓗᓇᐃᖅᓯᔪᓐᓇᖅᐹ 
ᒪᓕᒐᓕᐅᕐᕕᒻᒥ ᐅᕝᕙᓘᓐᓃᑦ ᐊᖓᔪᖅᑳ ᐅᖃᐅᔾᔨᔪᓐᓇᖅᐹ ᐅᕙᑦᑎᓐᓄᑦ ᖃᑦᑎᐅᓐᓂᕐᒪᖔᑕ ᑐᑭᓯᕋᐅᑏᑦ 
ᐊᖏᕈᑕᐅᔪᑦ, ᐊᖏᕈᑕᐅᙱᑦᑐᑦ ᐅᖃᐅᓯᕆᔪᓐᓇᖅᐸᖐᑦ ᒪᓕᒐᓕᐅᕐᕕᒻᒥ?  ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ):  ᓇᓗᓇᐃᑲᐃᓐᓇᕈᒃ ᐊᐱᖅᑯᑏᑦ, ᐹᓇᐸᔅ. 

ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ.  ᖃᐅᔨᔪᒪᒐᑦᑕ ᖃᑦᑎᓪᓚᑦᑖᖑᒻᒪᖔᑕ ᑮᓇᐅᔭᐃᑦ ᐊᑐᖅᑕᐅᖃᑦᑕᖅᑐᑦ 
ᐊᒻᒪᓗ ᐊᐅᓚᑦᑎᑦᑎᐊᕆᐊᖃᕋᑦᑕ.  ᑕᐃᒃᑯᐊ ᐃᓕᓐᓂᐊᖅᑐᑦ ᓘᑦᑖᙳᕋᓱᐊᖅᑐᑦ ᖃᓪᓗᓈᑦ ᓄᓇᖓᓐᓂ 
ᐅᕝᕙᓘᓐᓃᑦ ᐃᓕᓐᓂᐊᒃᑲᓐᓂᖅᑐᑦ, ᖃᐅᔨᔪᒪᕗᖓ ᖃᑦᑎᐅᒻᒪᖔᑕ ᑐᒃᓯᕋᐅᑎᓕᐅᖅᓯᒪᒧᑦ ᐊᒻᒪᓗ ᖃᑦᑎᓂᑦ 
ᑮᓇᐅᔭᓂᑦ ᑐᓂᓯᓯᒪᒻᒪᖔᑦᑕ ᐃᓕᓐᓂᐊᖅᑎᓄᑦ.  ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ):  ᐲᑯ. 
 
ᐊᖓᔪᖅᑳ ᐃᐊᑦ ᐲᑯ:  ᖁᔭᓐᓇᒦᒃ, ᐅᖃᖅᑎ.  ᑲᑎᒪᔨ ᐱᑕᖃᖅᐳᖅ ᑐᒃᑭᓯᒋᐊᕈᑎᓂᑦ ᑮᓇᐅᔭᐃᑦ 
ᖃᑦᑎᐅᓂᖏᓐᓂᑦ ᐱᓪᓗᒍ ᓇᓚᐅᑦᑖᖅᓯᒪᔪᓃᓚᐅᕐᒪᑕ ᑮᓇᐅᔭᑎᒍᑦ ᐸᕐᓇᐅᑎᓂᑦ.  ᑐᒃᓯᕋᐅᑎᓕᐅᖅᓯᒪᔪᓄᓪᓕ 
ᐃᓕᓐᓂᐊᕈᒪᔪᓄᑦ, ᐅᖃᖅᑎ, ᐅᖃᐅᓯᕆᑐᐃᓐᓇᕐᓂᐊᕋᒃᑯ 2003-04, ᑭᓯᐊᓂ ᐅᖃᓕᒫᕐᓂᐊᕋᒃᑭᑦ 2002-ᒨᖓᔪᑦ.  
ᐅᖃᓕᒫᕐᓂᐊᕋᒃᑭᑦ ᖃᐅᔨᒪᔭᐅᓂᐊᕐᒪᑕ. 
 
ᐅᖃᖅᑎ, ᐅᑭᐊᔅᓵᒃᑯᑦ 2003-04-ᒥ 628-ᖑᓚᐅᖅᐳᑦ ᑐᒃᓯᕋᐅᑎᓕᐅᖅᑐᑦ ᑮᓇᐅᔭᖅᑖᕈᓯᐊᕈᒪᔪᑦ ᐃᓕᓐᓂᐊᖅᑏᑦ 
ᓄᓇᕗᒻᒥᐅᑦ, 346-ᖑᓪᓗᑎᑦ ᐃᓄᐃᑦ, 78 ᐊᓯᖏᑦ ᑲᑎᑦᑐᒋᑦ 424 ᐃᓕᓐᓂᐊᕆᐊᖅᑐᑦ 628-ᖑᓪᓗᑎᒃ 
ᑐᒃᓯᕋᐅᑎᓕᐅᖅᑐᒥᓃᑦ.  ᐅᑭᐅᒃᑯᑦ ᐃᓕᓐᓂᐊᕐᓇᕐᒥᑦ ᐅᖃᖅᑎ, 445-ᖑᓚᐅᖅᐳᑦ ᑐᑭᓯᕋᐅᑏᑦ, 336 ᐃᓄᐃᑦ 
ᐊᒻᒪᓗ 80 ᐊᓯᖏᑦ 416-ᖑᓪᓗᑎᒃ ᐃᓕᓐᓂᐊᖅᑐᑦ. ᐅᖃᖅᑎ, 2004-05-ᒥ ᐅᑭᐅᒃᑯᑦ ᐃᓕᓐᓂᐊᕐᓇᕐᒥᑦ, ᐅᖃᖅᑎ, 
585-ᖑᓚᐅᖅᐳᑦ ᑐᑭᓯᕋᐅᑏᑦ 376-ᖑᓪᓗᑎᑦ ᐃᓕᓐᓂᐊᕆᐊᖅᑐᑦ, 296 ᐃᓄᐃᑦ 94 ᐊᓯᖏᑦ. ᑕᐃᒪ, ᐅᖃᖅᑎ, 
ᐃᑲᔪᕐᓂᖃᖅᑐᔅᓴᐅᕗᖅ ᑖᓐᓇ ᑭᐅᔾᔪᑎᐅᓗᓂ ᐊᒻᒪᓗ ᑐᑭᓯᓇᕐᓯᑎᑦᑎᔪᔅᓴᐅᕗᖅ ᒪᓕᒐᓕᐅᖅᑎᐅᑉ ᐊᐱᖅᑯᑎᖓᓄᑦ. 
ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐊᐱᖅᑯᑎᔅᓴᐃᑦ. ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᐋᕆᐊᒃ.  
 
ᐊᐱᖅᑯᑦ 309 - 2(2): ᓂᐅᕐᕈᑎᖃᕐᓂᖅ ᐊᓯᖏᓐᓂᒃ ᓇᑦᑎᕋᔭᕐᓂᒃ ᓴᓇᓯᒪᔪᓂᒃ 
 
ᐋᕆᐊᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐊᐱᕆᔪᒪᔪᖓ ᐊᖓᔪᖅᑳᕐᒧᑦ ᐊᕙᑎᓕᕆᓂᕐᒧᑦ.  
 
ᓂᐅᕐᕈᑎᖃᕐᕕᒃ ᓇᑦᑎᐅᑉ ᕿᓯᖏᓐᓂᒃ ᖃᑦᑏᓐᓇᕈᖅᐸᓕᙳᓱᑉᐸᓚᐃᒻᒪᑦ, ᐱᓗᐊᖅᑐᒥᑦ ᑲᓇᑕᒥ ᓄᓇᕗᒻᒥᓗ. 
ᓂᐅᕐᕈᑎᖃᕐᕕᒃ ᓇᑦᑎᐅᑉ ᕿᓯᖏᓐᓂᒃ ᖃᑦᑏᓐᓇᕈᕐᐸᓕᖅᑲᑦ, ᐊᖓᔪᖅᑳ ᓂᐅᕐᕈᑎᖃᖃᑦᑕᕈᒪᓕᕐᓂᐊᖅᑲ 
ᐊᓯᖏᓐᓂᒃ ᓇᑦᑎᕋᔭᕐᓂᒃ ᓴᓇᓯᒪᔪᓂᒃ, ᐊᓯᖏᓐᓂᒃ ᕿᓰᑦ? ᖁᔭᓐᓇᒦᒃ ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᐊᕙᑎᓕᕆᓂᕐᒧᑦ. ᐊᑭᓱᒃ.  
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ):  ᖁᔭᓐᓇᒦᒃ, ᐅᖃᖅᑎ. ᐄ, ᑕᒪᓐᓇ ᖃᐅᔨᒋᐊᕈᓐᓇᖅᑕᕗᑦ. ᐊᕐᕌᒍᑦ 
ᐊᒥᓱᑲᓪᓚᐃᑦ ᓈᓕᖅᑐᑦ ᓂᐅᕐᕈᑎᖃᖃᑦᑕᔪᒐᑦᑕ ᓇᑦᑎᕋᔭᕐᓂᒃ ᓴᓇᓯᒪᔪᓂᒃ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᑎᒍᑦ. ᑕᒪᓐᓇ ᖃᐅᔨᒋᐊᕐᓂᐊᖅᑕᕗᑦ ᖃᐅᔨᔭᐅᓯᒪᔪᑦ ᐊᒻᒪᓗ ᓇᑦᑎᕋᔭᕐᓂᒃ ᓴᓇᓯᒪᔪᓂᒃ 
ᐱᔪᓐᓇᕐᒪᖔᑦᑕ. ᐃᖅᑲᐅᒪᔭᕆᐊᖃᖅᐳᒍᑦ ᑕᒪᒃᑯᐊ ᓴᓇᓯᒪᔪᐃᑦ ᑲᓇᑕᒥᐅᑦ ᓂᕿᓂᒃ 
ᖃᐅᔨᓴᖅᑎᖏᑎᒎᕆᐊᖃᕋᔭᕐᒥᔪᒍᑦ. ᑕᐃᒪ, ᑖᒃᑯᐊ ᐊᐳᕈᑕᐅᕙᑦᑐᓂᑦ ᑕᐃᒪᐃᑦᑐᓂᑦ ᑲᒪᔭᕆᐊᖃᕐᓂᐊᕐᒥᔪᒍᑦ.  
 
ᐅᕙᖓ ᓇᒻᒥᓂᖅ, ᐊᔅᓱᕈᕐᓂᕐᓴᐅᓗᖓ ᐱᓕᕆᔭᕆᐊᖃᕋᔭᖅᑐᖓ ᓇᑦᑏᑦ ᕿᓯᖏᓐᓂᒃ ᓂᐅᕐᕈᑎᖃᖃᑦᑕᕐᓂᖅ 
ᖃᑦᑏᓐᓇᕈᕆᐊᖅᑲᑦ ᓂᐅᕕᐊᔅᓴᖃᕈᓐᓇᓂᐊᙱᒃᑲᓗᐊᕐᒪᖔᑦᑖ ᓇᑦᑎᕋᔭᕐᓂᒃ ᓴᓇᓯᒪᔪᓂᒃ.  
 
ᓄᓇᕗᑦ ᓯᕗᓂᒃᓴᕗᒻᒧᑦ ᐃᓕᓐᓂᐊᖅᑏᑦ ᐋᑐᕚᒥ ᐃᑲᔪᓚᐅᖅᑐᑦ ᐊᑭᕋᖅᑐᖅᑏᑦ ᖃᐅᔨᒪᖁᓪᓗᒋᑦ ᐅᕙᑦᑎᓐᓂᒃ. 
ᑖᒃᑯᓄᓐᖓ ᐃᑲᔪᖅᑕᐅᓚᐅᖅᐳᒍᑦ ᖃᐅᔨᒃᑲᐃᓂᑦᑎᓐᓂᑦ ᓄᓇᕐᔪᐊᕐᒥ ᓄᓇᓕᐅᔪᑦ ᑐᑭᓯᑎᓪᓗᒋᑦ ᖃᓄᖅ  

ᐊᑐᖃᑦᑕᕐᒪᖔᑦᑎᒍ ᓇᑦᑏᑦ. ᐊᒻᒪᓗ ᐱᔾᔪᑎᒋᓪᓗᒍ ᐊᐱᖅᑯᑏᑦ, ᓇᑦᑏᑦ ᐅᖅᓱᖏᑦ ᐄᔭᒐᓕᐊᖑᓯᒪᔪᑦ, 
ᓂᐅᕐᕈᑎᒋᔪᓐᓇᑕᕐᒪᖔᑦᑎᒍ ᐋᒡᒐᓘᓐᓃᑦ, ᐄ, ᐃᓱᒪᒋᒋᐊᕐᓂᐊᖅᑕᕗᑦ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᓯᕗᓪᓕᖅ ᐃᓚᒋᐊᕈᑏᑦ, ᐋᕆᐊᒃ.  
 
ᐋᕆᐊᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᕈᒪᔭᕋ ᐊᖓᔪᖅᑳ ᐊᒻᒪᓗ ᖁᔭᓐᓇᒦᖅᑐᒋᑦ ᓯᕗᓂᔅᓴᕗᒻᒥᑦ 
ᐃᓕᓐᓂᐊᖅᑏᑦ ᐃᑲᔪᓚᐅᕐᖓᑕ ᐋᑐᕚᒥ. ᐊᑭᖏᑦ ᓇᑦᑏᑦ ᖃᑦᑏᓐᓇᕈᖅᐸᓕᖅᓯᒪᙱᒃᑲᓗᐊᖅᑎᓪᓗᒋᑦ ᓱᓕ, ᐃᒻᒪᖃ 
ᐱᓕᕆᕕᓯ ᖃᓄᖅᑑᕈᑎᔅᓴᒥᒃ ᐸᕐᓇᐅᒻᒥᑦ ᐋᖅᑭᔅᓯᓯᒪᔭᕆᐊᓖᑦ ᐊᑐᕈᓐᓇᕋᔭᖅᑕᑎᓐᓂᒃ ᖃᓄᐃᑲᓪᓚᓂᖅᑲᑕ. 
ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᐊᑭᓱᒃ.  
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ):  ᖁᔭᓐᓇᒦᒃ, ᐅᖃᖅᑎ. ᐄ, ᐊᕙᑎᓕᕆᔨᒃᑰᑎᓪᓗᑕ ᒫᓐᓇ 
ᑎᑎᕋᖅᐸᓪᓕᐊᒐᑦᑕ ᓇᑦᑎᓕᕆᓂᕐᒧᑦ ᐸᕐᓇᐅᒻᒥᑦ. ᐅᑭᐊᔅᓵᖑᓂᐊᖅᑐᒥ, ᓴᖅᑭᕈᓐᓇᕐᓯᓛᖅᑕᕗᑦ ᓇᑦᑎᓕᕆᓂᕐᒧᑦ 
ᐸᕐᓇᐅᑦ. ᒫᓐᓇ ᑎᑎᕋᖅᐸᓪᓕᐊᔭᕗᑦ ᐊᒻᒪᓗ ᓴᖅᑭᕈᓐᓇᓛᖅᑐᒍ ᒪᓕᒐᓕᐅᕐᕕᒻᒥ ᐱᔭᕇᕐᓯᒪᓕᑐᐊᖅᑲᑦ. ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑎ ᑲᖏᖅᖠᓂᐅᑉ ᐅᐊᓐᓇᖓᓄᑦ. ᑰᓕ.  
 
ᐊᐱᖅᑯᑦ 310 - 2(2): ᐃᑲᔫᑏᑦ ᐃᑲᔪᖅᓰᔾᔪᑏᑦ ᐃᒪᕐᒥᐅᑕᓕᕆᓂᕐᒧᑦ ᐱᔨᑦᑎᕋᐅᑎᓄᑦ ᐊᑭᓕᕆᐊᓕᓐᓄᑦ 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᖅᑎ. ᐊᐱᖅᑯᑎᒋᔪᒪᔭᕋ ᐊᖓᔪᖅᑳ ᐃᖏᕐᕋᖃᑦᑕᖅᑐᓕᕆᓂᕐᒧᑦ.  
 
ᐱᔾᔪᑎᒋᓪᓗᒍ ᐅᖓᓯᑦᑐᐊᓗᒻᒥᐅᑕᐅᑎᓪᓗᑕ ᐅᑭᐅᖅᑕᖅᑐᒥ, ᓄᓇᓯᐅᑎᑯᑖᓄᑦ ᐊᖅᑯᑎᖃᙱᓇᑦᑕ 
ᐊᑐᐊᕆᐊᑯᑖᖃᕋᑕᓘᓐᓃᑦ ᐊᒻᒪᓗ ᐊᑭᑐᔪᐊᓘᕙᑦᑐᓂ ᐊᐅᓪᓚᑎᑦᑎᒐᓱᐊᖅᑐᓂ ᓂᐅᕕᐊᔅᓴᐅᕙᑦᑐᓂᒃ ᓂᕿᓂᓪᓗ 
ᐅᑭᐅᖅᑕᖅᑐᒧᑦ ᐊᒻᒪᓗ ᐊᑭᑐᔪᕐᔪᐊᕌᓘᓪᓗᓂ ᑎᑭᓴᐃᓇᓱᐊᖅᑐᓂ ᐊᑭᑐᔫᑎᓂᒃ.  
 
ᑕᐃᒪᐃᒻᒪᑦ, ᐊᐅᓚᐃᓐᓇᑎᑦᑎᓂᖅ ᐃᓪᓗᕐᔪᐊᓂᒃ ᐊᑭᑐᔪᕐᔪᐊᕌᓘᒻᒪᑦ. ᑲᓇᑕᒥᐅᑦ ᓯᑯᓯᐅᖅᑎᖏᑦ, ᐊᖅᑯᑎᖃᖅᑐᑎᒃ 
ᐃᒪᕐᒥᐅᑕᓕᕆᔨᒃᑯᓐᓂᒃ 1997-ᒥ, ᐱᔪᓐᓇᖅᓯᑎᑕᐅᓚᐅᕐᓯᒪᒻᒪᑕ ᑖᒃᓰᔭᕈᑎᓄᑦ ᐊᑭᓕᕆᐊᓕᓐᓄᓪᓗ ᑕᐃᒪᐃᒻᒪᑦ 
ᐅᒥᐊᓕᕆᓂᕐᒧᑦ ᐱᔨᑦᓯᕋᖅᑏᑦ ᐊᑭᑐᔪᒻᒪᕆᐳᕗᑦ ᑎᑭᑎᑦᑎᖃᑦᑕᖅᑐᑎᒃ ᐅᑭᐅᖅᑕᖅᑐᒧᑦ.  ᐃᒻᒪᖃ ᐊᖓᔪᖅᑳ 
ᐅᖃᐅᔾᔨᔪᓐᓇᕐᒪᖔᖅ ᑎᑭᓐᓂᐅᓴᒻᒪ ᐃᓄᓕᕆᔨᑐᖃᒃᑯᑦ ᐊᖓᔪᖅᑳᖓᑦ, ᐃᑲᔪᖅᓱᖅᑕᐅᒋᐊᖃᕋᑦᑕ.  
ᑕᐃᒪᐃᒍᓐᓇᖅᐲᑦ?  ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ):  ᐊᖓᔪᖅᑳ ᐃᖏᕐᕋᔪᓕᕆᔨᒃᑯᓐᓄᑦ, ᐊᖓᔪᖅᑳ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ (ᑐᓵᔨᒃᑯᑦ):  ᐄ, ᑲᑎᒪᖃᑎᖃᓛᕋᒪ ᑲᓇᑕᒥ ᓄᓇᖃᖅᑳᖅᓯᒪᔪᓕᕆᔨᒃᑯᑦ 
ᐊᖓᔪᖅᑳᖓᓐᓂᑦ ᖃᐅᑉᐸᑦ ᐅᓪᓛᒃᑯᑦ, ᐄ, ᐃᓚᒋᕚ ᑕᒪᓐᓇ ᑲᑎᒪᔾᔪᑎᒃᓴᕐᓂᑦ ᐅᖃᐅᓯᖃᕐᓂᐊᕐᓗᖓ 
ᐊᖓᔪᖅᑳᖑᖃᑎᓐᓂᑦ, ᐊᐱᕆᓛᖅᐸᕋ ᐃᑲᔪᖅᑕᐅᔪᒪᓪᓗᖓ ᒐᕙᒪᑐᖃᒃᑯᑦ ᐊᖓᔪᖅᑳᖓᓐᓄᑦ 
ᐃᖏᕐᕋᔪᓕᕆᔨᒃᑯᓐᓄᑦ ᐱᓕᕆᖃᑎᒋᓛᖅᑐᒍᓗ. 
 
ᐃᑉᐸᒃᓴᖅ ᑕᒻᒪᓚᐅᕋᒪ ᐅᖃᖅᑐᖓ ᑎᑎᕋᖅᑐᒥᓂᐅᓂᕋᖅᑐᖓ ᒐᕙᒪᑐᖃᒃᑯᑦ ᐊᖓᔪᖅᑳᖓᓐᓄᑦ 
ᐃᖏᕐᕋᔪᓕᕆᓂᕐᒧᑦ, ᑭᓯᐊᓂᓕ ᑐᕌᖓᓚᐅᖅᐳᖅ ᓯᔾᔭᒥᐅᑕᓕᕆᔨᒃᑯᓐᓄᑦ ᑕᒪᓐᓇ ᓇᓗᓇᐃᕈᒪᑐᐃᓐᓇᕋᑖᖅᑐᒍ. 

ᐊᖓᔪᖅᑳ ᑲᓇᑕᒥ ᐃᓄᓕᕆᔨᑐᖃᒃᑯᓐᓄᑦ ᐃᑲᔪᖅᓱᕐᓂᐊᖅᐳᖅ ᐅᕙᑦᑎᓐᓂᑦ, ᐊᒻᒪᓗ ᓇᓗᓇᙱᑦᑐᖅ 
ᐃᑲᔪᖅᓱᖅᑕᐅᔪᒪᓂᐊᕋᒪ ᑕᐃᔅᓱᒧᖓ. 
 
ᐅᖃᖅᑎ (ᑐᓵᔨᒃᑯᑦ):  ᓯᕗᓪᓕᖅᐹᒧᑦ ᐃᓚᒋᐊᕈᑏᑦ ᓴᓂᕐᕙᖅᑕᐅᓯᒪᔪᑦ, ᑰᓕ. 
 
ᑰᓕ (ᑐᓵᔨᒃᑯᑦ):  ᖁᔭᓐᓇᒦᒃ, ᐅᖃᖅᑎ.  ᑕᒪᓐᓇ ᐅᖃᐅᓯᕆᔪᓐᓇᓛᖅᐱᐅᒃ ᑐᑭᓯᒋᐊᕈᑦ ᐊᖓᔪᖅᑳᕐᒧᑦ, ᐱᓪᓗᒍ 
ᑕᒪᓐᓇ ᐊᖏᔪᒻᒪᕆᐅᒻᒪᑦ ᐱᓕᕆᐊᒃᓴᖅ, ᓯᔾᔭᒥᐅᑕᓕᕆᔨᒃᑯᓐᓄᑦ, ᐅᒥᐊᒃᑯᑦ ᐱᔨᑦᓯᕐᓂᕐᒧᑦ ᐊᑭᐅᔪᑦ, ᐊᒻᒪᓗ 
ᓇᓗᓇᙱᑦᑐᖅ ᐅᖃᕐᓂᐊᕐᒪᑕ ᐱᔪᓐᓇᖏᓐᓂᕋᕐᓗᑎᒃ. 
 
ᐊᓯᔾᔩᔪᓐᓇᖏᓐᓇᑦᑕ, ᑕᐃᒫᒃ ᐅᖃᕋᓗᐊᖅᐸᑦ, ᑭᐅᔪᓐᓇᖅᐸᐃᑦ ᒍᕋᐃᑦ ᓚᐃᒃᔅ ᐃᓚᓕᐅᔾᔭᐅᙱᒻᒪᑕ, ᐅᑭᐅᖅᑕᖅᑑᑉ 
60-ᖓᓃᒃᑲᓗᐊᖅᑎᓪᓗᒋᑦ, ᑕᒪᒃᑯᓂᖓ ᐃᓚᓕᐅᔾᔨᔪᓐᓇᕐᓂᐊᖅᐹ ᐅᖃᕐᓗᓂ ᐅᑭᐅᖅᑕᖅᑐᖅ ᐃᓚᐅᖃᑕᐅᒻᒪᑦ 
ᑲᓇᑕᒥ? ᑖᒃᑯᐊ ᑐᓴᖅᑕᐅᑎᒃᑯᕕᒋᑦ ᐊᒻᒪᓗ ᐱᓕᒻᒪᓴᕐᓗᒋᑦ ᐱᔪᓐᓇᖅᓯᑐᐊᕈᕕᑦ. 
 
ᐅᖃᖅᑎ (ᑐᓵᔨᒃᑯᑦ):  ᖁᔭᓐᓇᒦᒃ.  ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ (ᑐᓵᔨᒃᑯᑦ):  ᖁᔭᓐᓇᒦᒃ, ᐅᖃᖅᑎ.  ᐄ, ᑕᒪᓐᓇ ᐃᓚᒋᕚ ᐱᓇᓱᐊᖅᑕᑦᑕ, 
ᖃᐅᔨᒪᒋᐊᕋᓱᐊᖅᑐᑕ ᐊᓯᔾᔨᖅᑕᐅᓂᐊᕋᓗᐊᕐᒪᖔᖅ, ᐃᑲᔪᖅᓱᖅᑐᑕᓗ ᐊᓯᔾᔩᖁᔨᓪᓗᑕ.  ᐊᒃᓱᕈᑦᑎᐊᕐᓂᐊᖅᐳᖓ 
ᐲᖅᑕᐅᖁᓪᓗᒍ ᐅᒥᐊᒃᑯᑦ ᐱᔨᑦᓯᕐᓂᕐᒧᑦ ᐊᑭᐅᔪᖅ.  ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ):  ᐅᖃᐅᓯᒃᑯᑦ ᐊᐱᖅᑯᑏᑦ, ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ, ᑲᑦᑐᒃ. 
 
ᐊᐱᖅᑯᑦ 311 - 2(2):  ᐃᑲᔪᖅᓱᕐᓂᖅ ᐃᓐᑲᒻᑖᒃᓯᓕᕆᓂᕐᒧᑦ 
 
ᑲᑦᑐᒃ: ᐊᐱᖅᑯᑎᒃᓴᖃᕋᒪ ᐊᖓᔪᖅᑳᖓᓐᓄᑦ ᑮᓇᐅᔭᓕᕆᓂᕐᒧᑦ.  ᒪᕐᕉᒃ ᐊᕐᕌᒎᒃ ᓈᓕᖅᑑᒃ ᒫᔅᓯ 19, 2003-ᒥ 
ᐊᖓᔪᖅᑳᖑᓚᐅᖅᑐᖅ ᐅᖃᓚᐅᕐᒪᑦ ᑮᓇᐅᔭᓕᕆᔨᒃᑯᑦ ᐱᓕᕆᖃᑎᖃᕐᓂᕋᖅᑐᓂᒋᑦ ᒐᕙᒪᑐᖃᒃᑯᓐᓂᑦ ᓄᓇᓕᓐᓂᑦ 
ᐃᑲᔪᖃᑦᑕᖅᑐᑦ ᐃᓐᑲᒻᑖᒃᓯᓕᕆᓪᓗᑎᒃ.  (ᑐᓵᔨᒃᑯᑦ): ᐅᖃᖅᑎ, ᐊᐱᖅᑯᑎᒐ ᖃᓄᖅ ᑕᒪᓐᓇ ᐊᐅᓚᓂᖃᕐᒪᖔᖅ 
ᓄᓇᓕᕋᓛᖑᓂᖅᓴᓂᑦ ᓲᕐᓗ ᓴᓂᑭᓗᐊᕐᒥ.  ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ):  ᐊᖓᔪᖅᑳ ᑮᓇᐅᔭᓕᕆᓂᕐᒧᑦ, ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐅᖃᖅᑎ.  ᐊᖓᔪᖅᑳᑉ ᐅᖃᐅᓯᖏᓐᓂᑦ ᑖᒃᓱᒪ ᑲᑎᒪᔨᐅᑉ 
ᐅᖃᐅᓯᕆᔭᖏᑦ ᓄᓇᓕᓐᓂᑦ ᐃᑲᔪᖃᑦᑕᖅᑐᓂᑦ ᐃᓐᑲᒻᑖᒃᓯᓕᕆᓂᕐᒧᑦ. ᑮᓇᐅᔭᓕᕆᔨᒃᑯᑦ ᐱᓕᕆᖃᑕᐅᓚᐅᖅᐳᑦ 
2002-ᒥ, ᐅᕙᖓ ᑐᑭᓯᐅᒪᔭᒃᑯᑦ ᒐᕙᒪᑐᖃᒃᑯᓐᓄᑦ ᐃᖅᑲᓇᐃᔭᖅᑎᑕᖃᐅᕐᒪᑦ ᑲᓇᑕᒥ ᐃᓐᑲᒻᑖᒃᓯᓕᕆᔨᒃᑯᓐᓂᑦ 
ᐊᐅᓪᓚᖃᑦᑕᖅᑐᓂᑦ ᓄᓇᓕᓐᓄᑦ ᐃᓕᓐᓂᐊᖅᑎᑦᑎᓇᓱᐊᖅᑐᑎᒃ ᑭᒃᑯᑐᐃᓐᓇᕐᓂᑦ ᐃᑲᔪᖃᑦᑕᓂᐊᖅᑐᓂᒃ 
ᐃᓐᑲᒻᑖᒃᓯᓕᕆᓂᕐᒥᑦ ᐊᔾᔨᒌᙱᑦᑐᓂᑦ ᓄᓇᓕᓐᓂᑦ. ᑕᐃᑲᓂ 50-ᐅᓗᐊᓚᐅᖅᐳᑦ ᐃᑲᔪᖅᑐᑦ ᓄᓇᓕᓐᓂᑦ, ᑭᓯᐊᓂ 
ᐊᖏᓂᖅᓴᐅᔪᓂᑦ ᓄᓇᓕᓐᓃᓚᐅᖅᐳᑦ ᓲᕐᓗ ᐃᖃᓗᑦᑑᑦᑎᐊᕐᒥᑦ ᑲᖏᖅᖠᓂᕐᒥᑦ ᐊᒻᒪᓗ ᑕᒫᓂ. 
 
ᑮᓇᐅᔭᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ ᐃᑲᔪᖃᑦᑕᕆᕗᑦ ᐃᓐᑲᒻᑖᒃᓯᓕᕆᓪᓗᑎᒃ, ᑭᓯᐊᓂ ᑕᒪᔾᔭᑐᐊᖅ ᖃᐅᔨᒪᕙᒃᑲ.  
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ):  ᓯᕗᓪᓕᖅᐹᖅ ᐃᓚᒋᐊᕈᑏᑦ ᓴᓂᕐᕙᖅᑕᐅᓯᒪᔪᑦ, ᑲᑦᑐᒃ. 

ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ.  ᒥᓂᔅᑕ ᐱᓕᕆᖃᑎᖃᕈᓐᓇᖅᑲ ᐃᖅᑲᓇᐃᔭᖅᑎᒥᓂᒃ ᓄᓇᓕᓐᓂ 
ᒐᕙᒪᓕᕆᔨᒃᑯᓐᓂᑦ ᐊᒻᒪᓗ ᐃᖅᑲᓇᐃᔭᖅᑐᓕᕆᔨᒃᑯᓐᓂᑦ ᖃᓄᖅᑑᖅᓯᒪᔪᒥᒃ ᓄᓇᕗᑦ ᒐᕙᒪᒃᑯᖏᓐᓄᑦ 
ᐃᖅᑲᓇᐃᔭᖅᑎᖏᓐᓂᒃ ᐊᑭᓕᖅᓱᖅᑕᐅᖏᓪᓗᑎᒃ ᐱᓕᕆᖃᑦᑕᕐᓂᖏᓐᓄᑦ ᓄᓇᓕᒻᒥᓄᑦ ᑕᑕᑎᕆᐊᓕᒻᒥ? 
ᖁᔭᓐᓇᒦᒃ, ᐅᖃᖅᑎ.   
 
ᐅᖃᖅᑎ (ᑐᓵᔨᒃᑯᑦ):  ᒥᔅ ᐊᒡᓗᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐅᖃᖅᑎ.  ᐃᑲᔪᖅᓱᑦᓯᐊᖅᑐᖓ ᐃᖅᑲᓇᐃᔭᖅᑎᓂᒃ 
ᐊᑭᓕᖅᓱᖅᑕᐅᖏᓪᓗᑎᒃ ᐱᓕᕆᖃᑦᑕᖅᑐᓄᑦ ᑭᓯᐊᓂ ᖃᐅᔨᒋᐊᒃᑲᓐᓂᕆᐊᖃᖅᑕᕋ ᑕᒪᓐᓇ. ᖃᐅᔨᒪᒐᓗᐊᖅᑐᖓ 
ᑕᐃᑦᓱᒪᓂᒃᑲᓂᖅ, ᑮᓇᐅᔭᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ ᐅᕝᕙᓘᓐᓃᑦ ᐃᖅᑲᓇᐃᔭᖅᑏᑦ ᐱᓕᕆᕝᕕᐅᔪᓂᑦ 
ᐊᑭᓕᖅᓱᖅᑕᐅᒐᑎᒃ ᐱᓕᕆᖃᑦᑕᖅᑐᑦ ᐃᖅᑲᓇᐃᔭᕐᓇᐅᑎᓐᓇᒍ. ᑕᐃᒪᐃᓐᓂᖓᓄᑦ ᖃᐅᔨᒋᐊᕆᐊᖃᖅᑕᕋ. 
ᖁᔭᓐᓇᒦᒃ, ᐅᖃᖅᑎ.   
 
ᐅᖃᖅᑎ (ᑐᓵᔨᒃᑯᑦ):  ᐊᐃᑉᐹ ᐃᓚᒋᐊᕈᑦ. ᒥᔅᑕ ᑲᑦᑐᒃ. 
 
ᑲᑦᑐᒃ: ᖁᔭᓐᓇᒦᒃ, ᐅᖃᖅᑎ.  ᒥᓂᔅᑕ ᖃᐅᔨᒋᐊᕈᓐᓇᕆᕙ ᒐᕙᒪᑐᖃᓕᕆᔨᒃᑯᓐᓄᑦ ᐃᓄᒃᑎᑐᑦ 
ᐱᔨᑦᓯᕋᑕᐅᕙᑦᑐᓂᒃ ᐊᑐᐃᓐᓇᖅᑕᖃᕈᓐᓇᕐᒪᖔᖅ ᖃᓪᓗᓈᐅᔭᕈᓐᓇᖏᑦᑐᓄᑦ? ᖁᔭᓐᓇᒦᒃ, ᐅᖃᖅᑎ.   
 
ᐅᖃᖅᑎ (ᑐᓵᔨᒃᑯᑦ):  ᒥᔅ ᐊᒡᓗᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐅᖃᖅᑎ.  ᖁᔭᓐᓇᒦᒃ, ᐅᖃᖅᑎ.  ᐃᓱᒪᓘᑎᒋᔭᖓ ᒪᓕᒐᓕᐅᖅᑎᐅᑉ 
ᓱᓕᓪᓚᕆᑦᑐᖅ ᐅᑭᐅᖅᑕᖅᑐᒥᐅᓄᑦ. ᖃᐅᔨᒪᔪᒍᑦ ᐱᔨᑦᓯᕋᕈᑎᖃᑦᓯᐊᖏᒻᒪᑕ ᒐᕙᒪᑐᖃᒃᑯᑦ ᒐᕙᒪᑐᖃᒃᑯᑦ 
ᓴᖅᑭᖃᑦᑕᖅᑕᖏᓐᓂᒃ ᐱᔨᑦᓯᕋᕈᑎᖏᓐᓂᒃ ᖃᓪᓗᓈᐅᔭᕈᓐᓇᖏᑦᑐᓄᑦ. ᑖᒃᑯᓄᖓᑐᐃᓐᓇᐅᖏᑦᑐᖅ 
ᐃᒃᑲᒻᑖᓯᓕᕆᓂᕐᒥᑦ, ᐊᒻᒪᑦᑕᐅᖅ ᓱᕈᓯᓄᑦ ᓯᒃᑭᑖᖑᕙᑦᑐᓄᑦ ᑖᓯᔭᕈᑎᓂᒃ ᐊᒻᒪᓗ ᑕᑕᑎᕆᐊᓕᓐᓂᒃ 
ᐃᓐᓇᖅᓯᐅᑎᑖᕋᓱᓐᓂᕐᒧᑦ ᐊᒻᒪᓗ ᐊᓯᕈᓘᔭᖏᑦ ᐃᖅᑲᓇᐃᔭᖏᑦᑐᓄᑦ ᑐᕌᖓᔪᓂᑦ.  
 
ᐃᓱᒪᓘᑎᐅᔪᑦ ᒐᕙᒪᑐᖃᒃᑯᓐᓄᑦ ᐃᓄᒃᑎᑐᑦ ᐱᔨᑦᓯᕋᕐᓂᕐᒥᑦ ᓄᓇᕗᒻᒥ ᐃᓱᒪᓘᑎᐅᔪᑦ ᐊᒥᓱᐊᖅᑎᖅᑕᒋᑦ 
ᒥᓇᕆᓯᒪᔭᕋᓗᐊᖅᐳᑦ ᐱᓗᐊᖅᑐᒥ ᐅᖃᐅᓯᓕᕆᓂᕐᒧᑦ. ᑐᓴᖅᑕᐅᑎᓐᓇᓱᖃᑦᑕᕐᓂᑯᑉᐳᑦ ᑕᒪᓐᓇ ᐊᒻᒪᓗ 
ᐅᖃᐅᓯᕆᓐᓇᕐᓂᐊᖅᑐᑎᒍᑦ ᐃᓱᒪᓘᑕᐅᓂᖓ. ᑕᐃᒪᖓᓕᒫᖅ ᑕᒪᓐᓇ ᐅᖃᐅᓯᕆᓐᓇᐅᔭᕆᐊᖃᖃᑦᑕᖅᑕᕗᑦ 
ᒐᕙᒪᑐᖃᒃᑯᓐᓄᑦ ᓄᓇᕗᒻᒥᐅᑦ ᐱᔨᑦᓯᕋᑕᐅᖁᓪᓗᒋᑦ ᒫᓐᓇᒧᑦ ᑕᐃᒪᐃᓕᐅᕈᑎᒋᓐᓇᕐᓂᐊᖅᑕᕗᑦ. ᖁᔭᓐᓇᒦᒃ, 
ᐅᖃᖅᑎ.   
 
ᐅᖃᖅᑎ (ᑐᓵᔨᒃᑯᑦ):  ᖁᔭᓐᓇᒦᒃ. ᐊᐱᖅᑯᑎᒃᓴᐃᑦ. ᒪᓕᒐᓕᐅᖅᑎ ᐃᖃᓗᐃᑦ ᕿᑎᐊᓄᑦ, ᒥᔅᑕ (ᑐᓵᔨᒃᑯᑦ):. 
 
ᐊᐱᖅᑯᑦ 312 - 2(2): ᓴᖅᑭᑕᐅᓂᖓ ᑎᑎᕋᖅᑕᐅᓯᒪᔪᖅ ᑕᓪᓕᒪᓄᑦ ᐊᕐᕌᒍᓄᑦ ᐊᑭᑐᔪᓄᑦ ᐸᕐᓇᕐᓂᖅ 
 
ᑐᑐ:  ᖁᔭᓐᓇᒦᒃ, ᐅᖃᖅᑎ.  ᐊᐱᖅᑯᑎᒋᖅᑲᐅᔭᓐᓄᑦ ᐅᑎᕆᐊᕐᓗᖓ ᒥᓂᔅᑕᒧᑦ ᐆᒻᒪᒃᑯᑎᓄᑦ ᐊᒻᒪᓗ ᖁᓪᓕᖅ 
ᐆᒻᒪᖅᑯᑎᓄᑦ ᑯᐊᐳᕆᓴᒃᑯᓐᓄᑦ ᐊᒻᒪᓗ ᐆᒪᖅᑯᑎᓕᕆᔨᓐᓄᑦ ᑯᐊᐳᕆᓴᖓᓄᑦ. 
 
ᐅᖃᖅᑎ, ᓇᓗᓕᑦᓯᐊᕋᒪ; ᖃᐅᔨᔭᒃᑯᓪᓕ ᒥᓂᔅᑕ ᖃᐅᔨᒪᖏᒻᒪᑦ ᐅᕝᕙᓘᓐᓃᑦ ᖃᐅᔨᒪᑎᑕᐅᖏᒻᒪᑦ 
ᖃᐅᔨᒪᑎᑕᐅᑦᑕᐃᓕᒪᓪᓘᓐᓃᑦ. ᕕᕗᐊᕆ 28ᖑᑎᓪᓗᒍ, ᐅᖃᓚᐅᖅᓯᒪᔪᖅ ᐊᕐᕌᒍᓄᑦ ᑕᓪᓕᒪᓄᑦ  

ᐸᕐᓇᐃᓯᒪᓂᕋᖅᑐᓂ ᐊᒻᒪᓗ ᓴᖅᑭᓂᐊᕐᓂᕋᖅᑐᓂᒋᑦ. ᒫᑦᓯ 1ᖑᑎᓪᓗᒍ ᑲᑎᒪᔨᖏᑦᑕ ᑲᑎᒪᔨᖏᑦ ᐱᓇᓱᐊᕈᓯᖓᓂᒃ 
ᐊᖏᕈᑎᖃᕐᓂᕋᖅᑐᓂᒋᑦ ᐊᒻᒪᓗ ᐅᖃᓚᐅᕐᒥᔪᖅ ᐊᑭᑐᔪᓄᑦ ᐸᕐᓇᑦᑕᐅᓯᒪᐃᓂᕋᐃᓪᓗᓂ ᐊᖏᖅᑕᐅᓯᒪᓪᓗᑎᒃ 
ᑲᑎᒪᔨᖏᓐᓄᑦ. ᒫᑦᓯ 9-ᖑᑎᓪᓗᒍ ᐅᖃᓚᐅᖅᑐᖅ ᐊᑭᑐᔪᓄᑦ ᐸᕐᓇᐅᑎ ᐊᖏᖅᑕᐅᓚᐅᕐᒪᑦ, ᐊᒻᒪ ᑕᐃᑲᓂ 
ᐅᖃᖅᑲᐅᔪᖅ ᑕᐃᑲᓂᓗ ᐅᖃᖅᑲᐅᓪᓗᓂ ᖃᐅᔨᒋᐊᕐᓂᐊᕋᒥᒋᑦ ᑲᑎᒪᔨᖏᑦ. 
 
ᑕᐃᑦᓱᒪᓂ, ᐅᖃᓚᐅᖅᑐᖅ ᖃᐅᔨᒋᐊᕆᐊᖃᓚᐅᕐᖓᑦ ᑲᑎᒪᔨᖁᑎᖓᓄᑦ. ᒪᓐᓇ ᐅᓪᓗᒥ, ᐊᐱᓱᖅᑲᐅᒐᑯ ᑕᑦᓱᒥᖓ 
ᒥᑦᓵᓄᑦ, ᐅᖃᓚᐅᖅᑐᖅ ᖃᐅᔨᒋᐊᕆᐊᖃᓚᐅᕐᖓᑦ ᑲᑎᒪᔨᖁᑎᖓᓄᑦ. ᐊᒻᒪ ᒫᑦᓯ 9ᒥ 
ᓴᖅᑭᑎᑦᓯᒍᓐᓇᓚᖓᓚᐅᖅᑕᖏᑦ ᑖᒃᑯᐊ ᑐᑭᓯᒋᐊᕈᑏᑦ, ᐊᒻᒪ ᒫᑦᓯ 9ᒥ, ᐅᖃᓚᐅᖅᑐᖅ ᓯᕗᓕᖅᑎᓅᕆᐊᖃᕋᔭᕐᒪᑦ 
ᓴᖅᑮᑎᒍᓐᓇᕐᒪᖔᒍ. 
 
ᑕᐃᒪᓐᓂᖓᓄᑦ ᐊᐱᕆᓕᖅᑭᒍᒪᔭᕋ ᒥᓂᔅᑕ; ᖃᖓ ᓴᖅᑭᑎᓐᓂᐊᕐᒪᒍ ᑎᑎᖅᑲᒃᑯᑦ ᐊᒻᒪᓗ ᖃᐅᔨᒪᕙᓘᓐᓃᑦ 
ᑕᒪᑦᓱᒥᖓ? ᖁᔭᓐᓇᒦᒃ, ᐅᖃᖅᑎ.   
 
ᐅᖃᖅᑎ (ᑐᓵᔨᒃᑯᑦ):  ᒥᓂᔅᑕ ᐆᒻᒪᖅᑯᑎᓄᑦ, ᒥᔅᑐ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ.  ᖃᐅᔨᒋᐊᒃᑲᓐᓂᕈᓐᓇᖅᓯᓚᐅᖏᓇᒃᑭᑦ ᑲᑎᒪᔾᔪᑎᒥᓂᑦ. 
ᑎᑎᕋᖅᑕᐅᓯᒪᓂᐊᕐᒪᑦ ᐱᒻᒪᕆᐅᓱᕆᔭᕋᓕ, ᑭᐅᔪᒪᓪᓗᑎᑦ ᐊᒻᒪᓗ ᐊᐱᖅᑯᑎᐅᔪᑦ ᑭᐅᔪᒪᓪᓗᒋᑦ, ᐊᒻᒪᓗ ᑭᓯᐊᓂ 
ᐅᑎᕆᐊᕐᕕᖃᐅᔨᒪᔪᖓᕕᑦ ᕕᕗᐊᕆ 28ᖑᑎᓪᓗᒍ, ᖃᐅᔨᒪᑦᓯᐊᕋᓱᐊᕋᕕᒋᑦ ᐊᑕᖏᑦᓯᐊᖅᑐᒋᑦ ᑲᑎᒪᑎᓪᓗᒋᑦ 
ᒪᓕᒐᓕᐅᑎ ᐱᔾᔪᑎᖃᑦᓯᐊᖅᑐᑎᑦ. 
 
ᐊᑭᑐᔪᓄᑦ ᐸᕐᓇᑦᑕᐅᓯᒪᔪᑦ ᐆᒻᒪᑎᖅᑯᑎᓕᕆᔨᒃᑯᓂᑦ ᑯᐊᐳᕆᓴᒃᑯᓐᓂᑦ ᓴᖅᑭᑎᑦᑕᕆᐊᖃᕐᒪᑕ, ᐅᖃᖅᑎ ᐊᒻᒪᓗ 
ᐃᒪᐃᓐᓂᐊᕋᒪ. ᒪᓕᒐᓕᐅᖅᑎ ᓇᓗᓇᐃᔭᒻᒪᑦ ᑲᑎᒪᔾᔪᑎᓃᑦᑐᓕᒫᓂᒃ, ᐊᒻᒪᓗᖃᐃ ᐱᕕᖃᕆᕗᖓᑦᑕᐅᖃᐃ, 
ᐅᖃᖅᑎ, ᑲᑎᒪᔾᔪᑎᒥᓂᕐᓂᒃ ᐅᖃᐅᓯᖃᕈᒪ.  
 
ᐊᑐᐊᕐᓂᐊᖅᑕᕋ: “ᓇᒡᒐᔾᔭᐅᒥ, ᕕᕗᐊᕆ 28, ᒪᓕᒐᓕᐅᖅᑎ ᐊᐱᕆᔪᒻᒪᑦ ᐅᕙᓐᓂᒃ ᐊᑭᑐᔫᑎᓄᑦ ᐸᕐᓇᐅᑏᑦ 
ᒥᔅᓵᓄᑦ. ᒪᓕᒐᓕᐅᖅᑎ ᐅᖃᖅᑐᖅ, ᒪᓕᓪᓚᑦᑖᖅᑐᒋᑦ, "ᓴᖅᑮᓂᐊᖅᑭᑦ ᑕᓪᓕᒪᓄᑦ ᐊᕐᕌᒍᓄᑦ ᐊᑭᑐᔫᑎᓄᑦ 
ᐸᕐᓇᐅᒻᒥᑦ ᐅᕝᕙᓘᓐᓃᑦ ᖃᓄᐃᑦᑐᑐᐃᓐᓇᕐᒥᒃ ᐊᑭᑐᔫᑎᓄᑦ ᐸᕐᓇᐅᒻᒥᑦ", ᐊᒻᒪᓗ ᑭᐅᔪᒥᓂᐅᓪᓗᖓ, ᐄ, 
ᑭᐅᓇᓱᐊᓛᖅᑯᖓ ᑐᔅᓯᕋᐅᑎᖓᓂᒃ, ᓴᖅᑮᓂᐊᕐᓂᕋᖅᑐᖓ ᑕᓪᓕᒪᓄᑦ ᐊᕐᕌᒍᓄᑦ ᐸᕐᓇᐅᒻᒥᑦ ᐅᕝᕙᓘᓐᓃᑦ 
ᐊᑭᑐᔫᑎᓄᑦ ᐸᕐᓇᐅᒻᒥᑦ.  
 
ᑭᖑᓂᐊᒍᑦ ᑕᐃᓐᓇ, ᒪᓕᒐᓕᐅᖅᑎ ᐊᐱᕆᒃᑲᓐᓂᔪᒻᒥᔪᖅ ᐅᕙᓐᓂᒃ ᐊᑭᑐᔫᑎᓄᑦ ᐸᕐᓇᐅᑏᑦ ᒥᔅᓵᓄᑦ, ᐊᒻᒪᓗ 
ᑭᐅᔪᒥᓂᐅᓪᓗᖓ ᐊᑭᑐᔫᑎᓄᑦ ᐸᕐᓇᐅᑦ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᐅᓂᒃᑳᖏᓐᓂ ᐊᒻᒪᓗ ᓇᓂᔭᔅᓴᖅ 
ᐃᓚᒍᑕᖓᓂ D, ᑕᐃᑲᓃᑉᐸᓪᓚᐃᔪᖏᕐᓇ, ᐅᓂᒃᑳᕐᒥ. ᑕᐃᒪ, ᓴᖅᑭᖅᑕᐅᔪᕗᖅ.  
 
ᒪᓕᒐᓕᐅᖅᑎ ᐅᐸᒍᑎᒃᑲᓐᓂᓚᐅᖅᑐᖅ ᐅᕙᓐᓄᑦ ᐊᐱᕆᒃᑲᓂᖅᑐᓂ ᐊᑭᑐᔫᑎᓄᑦ ᐸᕐᓇᐅᑦ ᐃᓚᓕᐅᔾᔨᓂᖓᓄᑦ 
ᐊᒻᒪᓗ ᐅᖃᔪᔪᖓ ᑕᐃᔅᓱᒪᓂ, ᐅᖃᖅᑎ, 2005/06 ᐊᑭᑐᔫᑎᓄᑦ ᐸᕐᓇᐅᑦ, ᐱᔾᔪᑎᒋᓪᓗᒍ ᑭᖑᓪᓕᕐᒥ 
ᑮᓇᐅᔭᑐᕈᑎᔅᓴᐃᑦ ᐊᐅᓚᓂᕆᓛᖅᑕᖏᑦ, ᑲᑎᒪᔨᓄᑦ ᑕᑯᔭᐅᔭᕆᐊᖃᔪᒻᒪᑕ ᐊᒻᒪᓗ ᑭᖑᓂᖓᒍᑦ, ᐱᔾᔪᑎᒋᓪᓗᒍ 
ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᖃᐃᔪᒻᒥᒻᒪᑕ ᐅᖃᖅᑐᑎᒃ ᐊᑭᑐᔫᑎᓄᑦ ᓇᓕᒧᑦᑎᐊᕈᑎ ᑕᐃᑲᓃᓐᓂᕋᖅᑐᒍ, 
ᑕᐃᒫᒃ ᕿᒥᕐᕈᔭᕆᐊᖃᔪᔪᑦ ᑮᓇᐅᔭᑐᕈᑎᔅᓴᓂᒃ. ᐱᓚᐅᕐᓯᒪᔪᙱᑦᑐᑦ ᑮᓇᐅᔭᖅᑖᕈᑎᒋᔭᕆᐊᖃᕐᓯᒪᔭᖏᓐᓂᒃ, 
ᕿᒥᕐᕈᔪᔫᒐᓗᐊᑦ ᐊᑭᑐᔫᑎᓄᑦ ᐸᕐᓇᐅᒻᒥᑦ ᐊᒻᒪᓗ ᐊᖏᖅᑕᒥᓂᐅᓪᓗᓂ. 
 
ᐊᑭᑐᔫᑏᑦ ᐸᕐᓇᐅᑏᑦ ᓴᖅᑭᖅᑎᑕᐅᓚᐅᖅᑎᓐᓇᒋᑦ, ᐃᓕᖅᑯᓯᖃᓚᐅᖅᐳᑦ ᑭᖑᓂᑦᑎᓐᓂᒃ, ᐅᖃᕐᓯᒪᒐᒪ 
ᒪᓕᒐᓕᐅᕐᕕᒻᒥ ᑕᐃᒫᒃ, ᐊᖓᔪᖅᑳᐅᑎᓅᖅᑳᓲᑦ ᐅᕝᕙᓘᓐᓃᑦ ᑮᓇᐅᔭᓕᕆᓂᕐᒧᑦ ᑲᑎᒪᔨᓄᑦ ᐊᖏᖅᑕᐅᓂᐊᕐᖓᑕ, 
ᑕᐃᒫᒃ ᐱᓲᖑᒻᒪᑕ ᐊᓯᖏᑦ ᐱᓕᕆᕕᐅᐅᔪᑦ ᐊᓯᖏᓪᓗ.  

ᑕᐃᒪ, ᑕᒪᓐᓇ ᑐᑭᓯᓇᕐᓯᔪᔅᓴᐅᕗᖅ ᒪᓕᒐᓕᐅᖅᑎᒧᑦ. ᑭᐅᓗᒍ ᒪᓕᒐᓕᐅᖅᑎᐅᑉ ᐊᐱᖅᑯᑎᒋᖅᑲᐅᔭᖓᓄᑦ, 
ᓴᖅᑭᕈᓐᓇᓛᖅᑕᕋ 2005/06 ᐊᑭᑐᔫᑎᓄᑦ ᐸᕐᓇᐅᑏᑦ. ᑐᑭᓯᓯᒪᔭᒃᑯᑦ ᒫᓐᓇ ᕿᒥᕐᕈᔭᐅᕙᓪᓕᐊᔪᑦ 
ᑮᓇᐅᔭᑐᕈᑎᔅᓴᐃᑦ. ᑕᐃᒫᒃ ᐱᔪᒪᑉᐸᑦ ᒪᓕᒐᓕᐅᖅᑎ, ᑕᐃᒪ ᑕᐃᒫᒃ ᐱᓇᓱᐊᕐᓂᐊᖅᑯᒍᑦ ᐱᕕᖃᕐᕕᒋᔭᑦᑎᓐᓄᑦ. 
ᑕᒪᓐᓇ ᑐᑭᓯᓇᕐᓯᔪᔅᓴᐅᕗᖅ ᐃᓚᖏᓐᓄᑦ ᐅᖃᐅᓯᐅᓯᒪᔪᓄᑦ. 
 
ᐅᖃᐅᓯᕆᖅᑲᐅᔭᒃᑲ ᓇᓗᓕᕈᑕᐅᖅᑲᐅᑉᐸᑕ, ᒪᒥᐊᑉᐳᖓ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᓯᕗᓪᓕᖅ ᐃᓚᒋᐊᕈᑏᑦ, ᑐᑐ.  
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐊᖓᔪᖅᑳ ᑭᐅᔾᔪᑎᖓ ᓈᒻᒪᒋᕙᕋ ᐊᒻᒪᓗ ᐅᐱᒋᓪᓗᒍ ᓱᑲᑦᑐᒥᒃ ᐅᖃᓕᒫᕈᓐᓇᕐᖓᑦ 
ᐅᖃᓕᒫᖅᑎᓪᓗᒍ ᑲᑎᒪᔾᔪᑎᒥᓂᕐᓂᒃ ᓱᑲᑦᑐᒻᒪᕆᐊᓘᓪᓗᓂ ᑭᖑᓪᓕᖅᐹᒥ ᐊᐱᕆᓚᐅᖅᑎᓪᓗᖓ.  
 
ᐅᖃᖅᑎ, ᒫᑦᓯ 9-ᖑᑎᓪᓗᒍ ᑭᐅᔾᔪᑎᒥᓂᖓᓂ ᐊᖓᔪᖅᑳᑉ, ᐅᖃᕐᓯᒪᒻᒪᑦ ᐊᑭᑐᔫᑎᓄᑦ ᐸᕐᓇᐅᑎᑕᖃᕐᓂᕆᐊᖓ 
ᐊᖏᖅᑕᒥᓂᕐᒥᒃ ᐊᒻᒪᓗ ᐊᑭᑐᔫᑎᓄᑦ ᐸᕐᓇᐅᑎᑕᖃᑲᐃᓐᓇᖅᑐᒥᓂᐅᓪᓗᓂ ᐊᖏᖅᑕᒥᓂᐅᓪᓗᓂ ᑲᑎᒪᔨᓄᑦ. 
ᖃᐅᔨᒋᐊᕈᓐᓇᖅᑕᖓᖃᐃ, ᒪᑉᐱᒐᖅ 13-ᒦᑦᑐ, ᐊᖓᔪᖅᑳ, ᒫᑦᓯ 9-ᒥ.  
 
ᓱᓕ, ᖃᓄᐃᔅᓴᖏᓐᓂᕋᖅᑲᐅᒻᒪᑦ ᑭᐅᓂᕐᒥᒃ ᑐᔅᓯᕌᕆᖅᑲᐅᔭᕐᓂᒃ ᑕᓪᓕᒪᓄᑦ ᐊᕐᕌᒍᓄᑦ ᐊᑭᑐᔫᑎᓄᑦ ᐸᕐᓇᐅᒻᒧᑦ 
ᐅᕝᕙᓘᓐᓃᑦ ᐊᓯᖏᓐᓄᑦ ᐊᑭᑐᔫᑎᓄᑦ ᐸᕐᓇᐅᑎᓄᑦ. ᖃᓄᐃᔅᓴᖏᓐᓂᕋᖅᑲᐅᒻᒪᑦ ᑭᐅᓂᕐᒥᒃ ᑕᒪᑐᒥᖓ. ᑕᐃᒪ, 
ᐅᖃᖅᑐᕐᖑᓈ ᑎᒥᐅᔪᖅ ᑕᓪᓕᒪᓄᑦ ᐊᕐᕌᒍᓄᑦ ᐊᑭᑐᔫᑎᓄᑦ ᐸᕐᓇᐅᑎᑕᖃᙱᓐᓂᕋᐃᓪᓗᓂ? ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᐲᑯ.  
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᓱᓕ, ᒪᓕᒐᓕᐅᖅᑎ ᐅᖃᐅᓯᖃᕐᖓᑦ ᑲᑎᒪᔾᔪᑎᒥᓂᕐᓃᑦᑐᓂᒃ, 
ᑭᐅᒐᓱᒃᑲᓐᓂᓚᐅᕐᓚᒍᐊᐃ, ᐊᒻᒪᓗ ᒪᓕᒐᓕᐅᖅᑎ ᓱᓕᓪᓗᓂ, ᐅᖃᓕᒫᕈᓐᓇᑎᐊᙱᑦᑐᕈᓘᒐᒪ, ᐅᖃᓕᒫᕈᓐᓇᕋᒪ 
ᑭᓯᐊᓂ 300-ᓂᒃ ᐅᖃᐅᓯᕐᓂᒃ ᐊᑕᐅᓯᕐᒥᒃ ᒥᓂᑦᒥᒃ.  
 
>>ᐃᓪᓚᖅᑐᑦ  
 
ᐅᖃᖅᑎ, ᐅᖃᑐᐃᓐᓇᓕᕐᓚᖓ, ᒪᓕᒐᓕᐅᖅᑎ ᐃᒪᐃᓕᔪᒥᓂᐅᒻᒪᑦ, ᐅᖃᖅᑎ, ᐅᖃᖅᑎ, ᐃᓱᒪᑐᐃᓐᓇᕋᒪ 
ᐊᖓᔪᖅᑳ ᓴᖅᑮᓛᕐᒪᖔᖅ ᖃᖓᒃᑯᓪᓗ ᓇᓗᓇᐃᔭᕐᓯᒪᑦᑎᐊᖅᑐᒥᒃ ᑕᓪᓕᒪᓄᑦ ᐊᕐᕌᒍᓄᑦ ᐊᑭᑐᔫᑎᓄᑦ ᐸᕐᓇᐅᒻᒥᑦ 
ᐅᕝᕙᓘᓐᓃᑦ ᓇᓪᓕᐊᓐᓂᑐᐃᓐᓇᖅ ᐊᑭᑐᔫᑎᓄᑦ ᐸᕐᓇᐅᒻᒥᑦ. ᖁᓪᓕᖅ ᐃᑯᒻᒪᖅᑯᑎᓄᑦ ᑯᐊᐳᕇᒃᓴᖓᑦ ᐃᓗᓐᓇᑎᒃ 
19ᓕᒫᑦ ᐅᕙᓂ ᒪᓕᒐᓕᐅᕐᕝᐅᑉ ᒪᓕᒐᓕᐅᖅᑎᖏᑦ ᕿᒥᕐᕈᔪᓐᓇᕐᓂᐊᕐᒪᑕ…” ᐅᖃᖅᑎ, ᒪᓕᒐᓕᐅᖅᑎ ᐅᖃᐅᓯᓕᒃ 
ᒫᓐᓇ 2005/03/09. ᖁᔭᓐᓇᒦᓪᓚᕆᐊᓗᒃ ᐃᖅᑲᓇᐃᔭᖅᑎᓄᑦ ᖁᓛᓃᑦᑐᓄᑦ.  
 
>>ᐸᑦᑕᑐᖅᑐᑦ  
 
ᐅᖃᖅᑎ, ᓱᓕ, ᐊᐱᖅᑯᑎᖓ ᐱᔾᔪᑎᓕᒃ ᓄᓇᕗᒥ ᓯᓚᑦᑐᓴᕐᕕᕐᒥᒃ. ᐊᑐᐊᒐᖅ ᐅᖃᐅᓯᖃᕐᖓᑦ ᐅᑭᐅᖅᑕᖅᑐᒥ 
ᓯᓚᑦᑐᓴᕐᕕᒻᒥᒃ ᐊᐱᖅᑯᑎᒋᒻᒪᒍ ᒪᓕᒐᓕᐅᖅᑎᐅᑉ. ᖁᔭᓐᓇᒦᒃ, ᐅᖃᖅᑎ, ᐊᐱᖅᑯᑎᒐ ᐊᖓᔪᖅᑳᕐᒧᑦ ᓄᓇᕗᒥ 
ᐅᑭᐅᖅᑕᖅᑐᒥ ᓯᓚᑦᑐᓴᕐᕕᒻᒧᑦ. ᖃᐅᔨᒪᔪᐃᓐᓇᐅᔪᒍᑦ, ᒪᓕᑦᑐᒋᑦ ᓯᕗᓕᖅᑎᓃᙶᖅᓯᒪᔪᑦ, ᐊᐱᖅᑯᑎᖓ ᑖᓐᓇ. 
ᐅᖃᖅᑎ, ᒪᓕᒐᓕᐅᖅᑎ ᐊᐱᖅᑯᑎᖃᖃᑦᑕᑐᐃᓐᓇᕐᖓᑦ ᐃᓚᒋᐊᕈᒻᒥᑦ ᐅᑭᐅᖅᑕᖅᑐᒥ ᓯᓚᑦᑐᓴᕐᕕᒻᒥᑦ ᐊᒻᒪᓗ  

ᐊᑭᓕᖅᑕᐅᓯᒪᔪᓂᓪᓗ ᑳᓐᑐᕌᓂᓪᓗ ᐊᒻᒪᓗ ᑭᖑᓪᓕᖅᐹᒥ ᐅᖃᖅᑎ, ᐅᕙᓐᓂᒃ ᐊᐱᕆᒻᒪᑦ, ᖁᔭᓐᓇᒦᒃ ᐅᖃᖅᑎ, ᐄ, 
ᖃᐅᔨᒋᐊᓕᕈᓂ, ᑕᑯᔪᓐᓇᕈᓂ, ᑖᓇ ᑐᑐ. ᖃᐅᔨᒋᐊᕈᓂ, ᖃᐅᔨᒋᐊᕈᓐᓇᕈᓂ ᑖᒃᑯᓂᖓ ᐊᒻᒪᓗ ᖃᖓᑕᓲᖅᑏᑦ 
ᑭᕙᓪᓕᖅ ᐃᐊ ᐊᑐᖃᑦᑕᕐᖓᑕ ᐊᑐᐊᒐᕐᓂᒃ ᐱᓕᕆᔾᔪᓯᐅᔪᓂᓪᓗ ᒪᓕᑦᑕᐅᑦᑎᐊᖃᑦᑕᕋᓗᐊᕐᒪᖔᑕ, 
ᑐᓴᖅᑎᑦᑎᕙᑦᑐᑎᓪᓗ. ᐊᖓᔪᖅᑳ ᐄᑐᐊᖅ ᐲᑯ ᐅᖃᓕᒪᔪᖅ, ᖁᔭᓐᓇᒦᒃ ᐅᖃᖅᑎ, ᐄ ᑲᑦᑐᖓᐃᕐᓂᐊᖅᑯᖓ 
ᒪᓕᒐᓕᐅᖅᑎᒧᑦ, ᒪᓕᒐᓕᐅᕐᕕᒻᒧᑦ, ᖃᐅᔨᒋᐊᓗᒋᑦ ᑖᒃᑯᐊ.  
 
ᑭᖑᓪᓕᖅᐹᒥ ᐃᓚᒋᐊᕈᑦ, ᐅᖃᖅᑎ. ᐊᒻᒪᓗ ᐅᖃᖅᑎ, ᒪᓕᒐᓕᐅᖅᑎ ᖃᐅᔨᒪᒻᒪᑦ, ᖃᐅᔨᓯᒪᓕᖅᑐᒍᑦ 
ᐊᑭᓕᖅᑕᐅᓯᒪᔪᖅ ᒪᓕᒐᓕᐅᖅᑎᐅᑉ ᐅᖃᐅᓯᖓ ᐋᓐᓂᐊᖃᕐᓇᖏᑦᑐᓕᕆᔨᒃᑰᓯᒪᙱᑦᑐᖅ, 
ᐃᓕᓐᓂᐊᕐᓂᓕᕆᔨᒃᑰᓯᒪᙱᑦᑐᖅ, ᐅᕝᕙᓘᓐᓃᑦ ᓄᓇᕗᒥ ᐅᑭᐅᖅᑕᖅᑐᒥ ᓯᓚᑦᑐᓴᕐᕕᐅᓯᒪᙱᑦᑐᖅ, ᐊᓯᐊ 
ᐱᓕᕆᕕᐅᓯᒪᔪᖅ.  
 
"ᖁᔭᓐᓇᒦᒃ, ᐅᖃᖅᑎ, ᑕᐃᒫᒃ ᑖᔅᓱᒧᖓ ᑲᑦᑐᖓᐃᓯᒪᕗᖓ. ᑭᖑᓪᓕᖅᐹᖅ ᐃᓚᒋᐊᕈᑏᑦ ᓴᓂᕐᕙᖅᑕᐅᓯᒪᔪᒧᑦ.  
ᖁᔭᓐᓇᒦᒃ, ᐅᖃᖅᑎ.  ᖃᐅᔨᒪᒐᒪ ᐊᖓᔪᖅᑳ ᐅᖃᖅᓯᒪᒻᒪᑦ ᑭᖑᓂᑦᑎᓐᓂᑦ, ᓲᕐᓗ ᐅᖃᓕᒫᖅᑐᓂ ᑯᐊᐳᕋᐃᓴᒃᑯᑦ 
ᐊᑭᑐᔪᓄᑦ ᐸᕐᓇᐅᑎᖏᓐᓂᑦ ᐊᒻᒪᓗ ᐱᓂᐊᕐᓂᕋᓚᐅᖅᑐᓂᒋᑦ 48 ᐃᑲᕐᕋᓂᑦ, ᐅᖓᑖᓃᓕᕐᒪᑦ 48 ᐃᑲᕐᕋᐃᑦ, 
ᐊᐱᕆᒃᑲᓂᕐᓂᐊᕋᒃᑯ ᖃᖓᒃᑯᓪᓚᑦᑖᖅ ᐅᖃᐅᓯᖃᓛᕐᒪᖔᖅ ᑕᒪᑐᒧᖓ ᒪᓕᒐᓕᐅᕐᕕᒻᒥ?" 
 
ᑕᐃᒪᐃᒻᒪᑦ ᓄᓇᕗᑦ ᐅᑭᐅᖅᑕᖅᑐᒥᑦ ᓯᓚᑦᑐᓴᕐᕕᒻᒥᑦ ᐊᑐᐊᒐᖅ ᐊᐱᖅᑯᑎᒋᔭᖓ, ᐊᒻᒪᓗ ᖃᓄᐃᔅᓯᒪᒻᒪᖔᖅ 
ᐆᒻᒪᖅᑯᑎᓕᕆᓂᕐᒧᑦ ᑯᐊᐳᕋᐃᓴᒃᑯᑦ ᒥᒃᓵᓄᑦ ᐊᐱᖅᑯᑎᖓᓄᑦ.  ᓇᓗᓕᖅᓴᕋᐃᓐᓇᖅᑐᒻᒪᕆᐅᒻᒪᑦ 
ᐊᖓᔪᖅᑳᖑᓪᓗᓂ.   
 
ᐊᖓᔪᖅᑳ ᐲᑯ ᑭᐅᓪᓗᑎ ᐅᖃᖅᑐᓂ, "ᖁᔭᓐᓇᒦᒃ, ᐅᖃᖅᑎ.  ᐊᑭᑐᔪᓄᑦ ᐸᕐᓇᐅᑎᓂᑦ, ᖃᐅᔨᒪᒻᒪᑦ 
ᒪᓕᒐᓕᐅᖅᑎ, ᐆᒻᒪᖅᑯᑎᓕᕆᓂᕐᒧᑦ ᐊᑭᓂᒃ ᕿᒥᕐᕈᔩᑦ ᑲᑎᒪᔨᖏᓐᓂᑦ ᑎᑎᖅᑲᐃᑦ ᐅᖃᓕᒫᖅᑕᐅᓯᒪᒻᒥᒻᒪᑕ." 
ᑖᒃᑯᐊᖑᓪᓗᑎᓪᓗ ᐊᑭᑐᔪᓄᑦ ᐸᕐᓇᐅᑏᑦ ᐊᖏᕈᑕᐅᓚᐅᖅᑐᑦ ᖁᓛᒍᒃᑲᓐᓂᖅ, ᐅᖃᖅᑲᐅᒐᒪᐃᓛᒃ, ᑖᓐᓇ 
ᐊᑐᑲᐃᓐᓇᑐᐃᓐᓇᕐᒪᑦ ᐊᑭᑐᔪᓄᑦ ᐸᕐᓇᐅᑦ ᐊᖏᕈᑕᐅᓯᒪᔪᖅ ᑲᑎᒪᔨᓄᑦ ᓇᓗᓇᐃᖅᑕᐅᓪᓚᑦᑖᓚᐅᖅᑎᓐᓇᒋᑦ 
ᖃᑦᑎᐅᓂᐊᕐᒪᖔᑕ ᐊᑭᓕᖅᓱᖅᑕᐅᔪᑦ. 
 
ᑕᒪᑐᒪᓂᓕ ᐊᖏᕈᑎᖃᑲᐃᓐᓇᖅᑐᑦ ᑲᑎᒪᔩᑦ, ᐅᖃᖅᑲᐅᒐᒪ ᑭᐅᔾᔪᑎᓐᓂᑦ ᑲᑎᒪᔨᐅᑉ ᐊᐱᖅᑯᑎᖓᓄᑦ.  
ᑐᑭᓯᐅᒪᔭᒃᑯᑦ ᐊᖏᕈᑎᖃᖅᑲᐅᒻᒪᑕ ᐅᓪᓗᒥ ᐊᒻᒪᓗ 2005-06-ᒨᖓᓪᓗᑎᒃ ᐊᑭᑐᔪᓄᑦ ᐸᕐᓇᐅᑎᓂᑦ 
ᐅᖃᓕᒫᕐᓂᐊᕐᓂᕋᖅᓯᒪᔭᓐᓂᑦ. 
 
ᑕᐃᒪᐃᒻᒪᑦ ᓂᕆᐅᑉᐳᖓ 300-ᓂᒃ ᐅᖃᐅᓯᕐᓂᑦ ᐅᖃᓕᒫᕈᓐᓇᖅᑕᖏᓐᓂᑦ 1-ᒥᓂᑦᒥ, ᖃᐅᔨᔪᓐᓇᓚᐅᖅᐳᒍᑦ 
ᐃᓚᖏᓐᓂᑦ ᐅᖃᐅᔾᔨᒋᐊᕈᑎᓕᐊᖏᓐᓂᑦ ᑲᑎᒪᔨᐅᑉ.  ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ):  ᑭᖑᓪᓕᖅ ᐃᓚᒋᐊᕈᑏᑦ ᓴᓂᕐᕙᖅᑕᐅᓯᒪᔪᑦ, ᑐᑐ. 
 
ᑐᑐ:  ᖁᔭᓐᓇᒦᒃ, ᐅᖃᖅᑎ.  ᑕᓪᓕᕐᒥᐅᖅᑰᔨᒻᒪᑦ ᐅᓪᓗᒥ.  ᖃᐅᔨᒪᔪᖓ ᐊᖓᔪᖅᑳ ᐅᖃᖅᓯᒪᒻᒪᑦ 
ᓇᓗᓕᖅᓴᕋᐃᓐᓇᖅᑐᒻᒪᕆᐅᒻᒪᑦ ᐃᓚᖏᓐᓄᑦ ᐊᖓᔪᖅᑳᓄᑦ ᑐᓴᑦᑎᐊᖅᑐᖓᓗ ᓇᒻᒥᓂᖅ ᐅᖃᖅᓯᒪᒻᒪᑦ. 
 
ᖃᐅᔨᒪᓇᕐᒪᑦ ᐊᑐᑐᐃᓐᓇᖅᑲᐅᒐᒃᑯ ᐅᑦᑑᑎᒋᓪᓗᒍ, ᐅᑕᖅᑭᑯᑖᒍᒪᖅᑲᐅᙱᓐᓇᒪ ᑕᐅᕗᖓᑐᐃᓐᓇᖅ, 
ᑕᐅᕗᖓᑐᐃᓐᓇᖅ ᑭᐅᓂᐊᕐᓂᖓᓄᑦ.  ᐅᖃᓕᒫᒃᑲᐅᒐᓗᐊᖅᑎᓪᓗᒍ ᓱᒃᑲᔪᒥᑦ ᐊᖓᔪᖅᑳ ᓱᓕ ᑭᖑᓪᓕᖅᐹᒧᑦ 
ᐊᐱᖅᑯᑎᒋᓯᒪᔭᕐᓄᑦ ᑭᐅᓚᐅᙱᒻᒪᑦ.  ᑯᐊᐳᕋᐃᓴᒃᑯᑦ ᐱᑕᖃᖅᐹᑦ ᑕᓪᓕᒪᓄᑦ ᐊᕐᕌᒍᓄᑦ ᐊᑭᑐᔪᓄᑦ ᐸᕐᓇᐅᑎᓂᑦ?  
ᖁᔭᓐᓇᒦᒃ, ᐅᖃᖅᑎ. 

ᐅᖃᖅᑎ (ᑐᓵᔨᒃᑯᑦ):  ᐊᖓᔪᖅᑳ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ:  ᖁᔭᓐᓇᒦᒃ, ᐅᖃᖅᑎ.  ᑭᐅᖅᑰᖅᑲᐅᒐᒃᑯ ᐊᐱᖅᑯᑎᖓ.  ᐅᖃᖅᑲᐅᕗᖓ 
ᑕᐃᒫᑎᑑᙱᑦᑐᖅ ᓄᓇᕗᒻᒥ ᒐᕙᒪᒃᑯᑎᑐᑦ, ᑕᓪᓕᒪᓄᑦ ᐊᕐᕌᒍᓄᑦ ᐊᑭᑐᔪᓄᑦ ᐸᕐᓇᐅᑎᖃᕐᒪᑕ ᐊᒻᒪᓗ 
ᐃᓚᒋᐊᕈᒻᒧᑦ ᐸᕐᓇᐅᒻᒥᑦ, ᑯᐊᐳᕋᐃᓴᒃᑯᑦ ᐸᕐᓇᐅᑎᖏᑦ ᒪᓕᑉᐳᑦ ᖃᓄᑎᒋ ᐊᑐᖃᑦᑕᕐᒪᖔᑕ, ᐊᐅᓚᐅᑎᓂᑦ 
ᐊᓯᖏᓐᓂᓪᓗ, ᒪᓕᑦᑐᑎᒃ ᑮᓇᐅᔭᓕᐅᕈᓐᓇᕐᓂᖏᓐᓂᑦ ᐊᑭᑐᔪᓄᑦ ᐸᕐᓇᐅᑎᓕᐊᖑᓂᐊᖅᑐᓄᑦ. 
 
ᑭᐅᔾᔪᑎᒋᓪᓗᒍ ᓇᐃᑦᑐᒥᑦ ᑯᐊᐳᕋᐃᓴᒃᑯᑦ ᐊᑭᑐᔪᓄᑦ ᐸᕐᓇᐅᑎᖃᖅᐳᑦ.  ᑕᓪᓕᒪᓄᑦ ᐊᕐᕌᒍᓅᖓᕚᑦ, ᐅᕝᕙᓘᓐᓃᑦ 
ᖁᓕᓄᑦ ᐊᕐᕌᒍᓅᖓᕙᑦ.  ᖃᐅᔨᒪᔭᐅᓂᐊᕐᒪᑦ ᑕᒪᓐᓇ ᐅᖃᐅᓯᕆᓂᐊᖅᐸᕋ ᐊᒻᒪᓗ ᓇᓗᓇᙱᑦᑐᖅ ᑲᑎᒪᔨᐅᑉ 
ᐊᐱᖅᑯᑎᒋᓛᖅᑐᓂᐅᒃ ᖃᐅᑉᐸᑦ.  ᑕᐃᒪᐃᒻᒪᑦ ᑭᐅᓛᖅᐸᕋ ᖃᐅᑉᐸᑦ.  ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹᖅ ᐃᓚᒋᐊᕈᑏᑦ ᓴᓂᕐᕙᖅᑕᐅᓯᒪᔪᑦ, ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ.  ᐅᑎᑲᐃᓐᓇᕐᓂᐊᕋᒪ ᓯᕗᓪᓕᕐᒥᑦ ᐊᐱᖅᑯᑎᒋᖅᑲᐅᔭᓐᓄᑦ.  ᐊᐱᕆᖅᑲᐅᒐᒃᑯ 
ᑕᐃᒪᐃᓐᓂᐊᕐᓂᕋᖅᑐᓂ.  ᐅᑕᖅᑭᒐᒪ ᓱᓕ ᐱᑕᖃᕐᒪᖔᑕ. 
 
ᖃᐅᔨᒪᔪᖓ ᐊᖏᕈᑎᖃᖅᓯᒐᑦᑕ ᐊᒻᒪᓗ ᑕᑯᒋᐊᖅᓯᒪᓪᓗᑕ ᐃᓪᓗᓕᕆᔨᕐᔪᐊᒃᑯᑦ ᐊᑭᑐᔪᓄᑦ ᐸᕐᓇᐅᑎᖏᓐᓂᑦ, 
ᐊᒻᒪᓗ ᐊᑭᑐᔪᓄᑦ ᐸᕐᓇᐅᑎᕗᑦ ᐊᑭᑐᔪᓃᒻᒪᑕ ᓄᓇᕗᑦ ᐅᑭᐅᖅᑕᖅᑐᒥᑦ ᓯᓚᑦᑐᓴᕐᕕᒻᒧᑦ, ᐊᖓᔪᖅᑳ 
ᖃᐅᔨᒪᑦᑎᐊᕐᒪᑦ.  ᓱᒻᒪᑦ ᑕᑯᑎᑕᐅᔪᓐᓇᙱᓚᒍᑦ ᐆᒻᒪᖅᑯᑎᓕᕆᓂᕐᒧᑦ ᑯᐊᐳᕋᐃᓴᒃᑯᑦ ᐊᑭᑐᔪᓄᑦ 
ᐸᕐᓇᐅᑎᖏᓐᓂᑦ?  ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ):  ᐊᖓᔪᖅᑳ ᐲᕖᐲᑯ. 
 
ᐊᖓᔪᖅᑳ ᐃᐊᑦ ᐲᑯ:  ᖁᔭᓐᓇᒦᒃ, ᐅᖃᖅᑎ.  ᓱᓕᑦᑎᐊᖅᐳᖅ ᑲᑎᒪᔨ.  ᑯᐊᐳᕋᐃᓴᒃᑯᑦ ᑯᐊᐳᕋᐃᓴᐅᒻᒪᑕ.  
ᐊᔾᔨᒋᙱᒻᒪᒋᑦ ᒥᓂᔅᑕᐅᕝᕕᐅᔪᑦ ᒐᕙᒪᒃᑯᓐᓄᑦ, ᐅᕝᕙᓘᓐᓃᑦ ᐊᓪᓛᓛᑦ ᓯᓚᑦᑐᓴᕐᕕᒃ, ᑯᐊᐳᕋᐃᓴᓪᓗᐊᑕᐃᑦ, ᓲᓲᕐᓗ 
ᓯᓚᑦᑐᓴᕐᕕᒃ ᓇᒻᒥᓂᖅ ᐋᖅᑮᓯᒪᒻᒪᑦ ᐊᑐᕐᓂᐊᖅᑕᖏᓐᓂᑦ.   
 
ᑭᓯᐊᓂᓕ ᐅᖃᐅᔾᔨᒋᐊᕈᑎᖏᑦ ᐆᒻᒪᖅᑯᑎᓕᕆᓂᕐᒧᑦ ᐊᑭᓂᒃ ᕿᒥᕐᕈᔩᑦ ᑲᑎᒪᔨᖏᑕ ᐆᒻᒪᖅᑯᑎᓕᕆᓂᕐᒧᑦ 
ᑯᐊᐳᕋᐃᓴᒃᑯᓐᓄᑦ, ᐱᓪᓗᒍ ᐊᑭᑐᔪᓄᑦ ᐋᖅᑮᒋᐊᕈᑎ ᐊᑭᖏᓐᓄᑦ, ᓱᓕᒃᑲᓐᓂᖅ ᐅᖃᖅᑲᐅᒐᒪ ᐅᐊᑦᑎᐊᕈ, 
ᑕᑯᐊᖅᑐᒍᓗ ᑲᑎᒪᔾᔪᑎᒥᓂᖅᑎᓐᓂᑦ, ᓇᓗᓇᐃᖅᑕᐅᓯᒪᙱᒻᒪᑕ ᖃᑦᑎᐅᓂᖏᑦ, ᐅᕝᕙᓘᓐᓃᑦ ᖃᓄᖅ 
ᐋᖅᑭᑦᑕᐅᓯᓂᐊᕐᒪᖔᑕ, ᐱᓪᓗᒍ ᑯᐊᐳᕋᐃᓴᒃᑯᑦ 90-ᓂᒃ ᐅᓪᓗᓂᑦ ᐱᕕᔅᓴᖃᕐᒪᑕ ᑭᐅᒋᐊᖓ ᐊᖓᔪᖅᑳᕐᒧᑦ. 
ᑕᐃᑲᖓᑦ ᐱᒋᐊᕐᓗᒍ, ᐅᖃᖅᑎ, ᑕᖅᑲᐅᖓ ᒪᓕᒐᑦᓴᖃᕐᓂᐊᓕᖅᑐᒍᑦ ᒪᓕᒐᓕᐅᖅᑎ ᐊᒻᒪᓗ ᐅᐱᓐᓇᕋᓂ, 
ᑕᖅᑳᖓᑦ ᑕᑯᔭᐅᔭᕆᐊᖃᕋᓗᐊᕐᒪᑕ ᐊᑭᑐᔪᓄᑦ ᐸᕐᓇᕆᔭᐅᓯᒪᔪᑦ ᑯᐊᐳᕆᓴᒃᑯᓐᓄᑦ ᐅᐱᓐᓇᕋᓂ 
ᖃᐅᔨᑎᑦᓯᖃᑦᑕᕆᐊᖃᕋᓗᐊᕐᒪᑕ ᑎᑎᕋᖃᑦᑕᕐᓗᑎᓪᓘᓐᓃᑦ ᑮᓇᐅᔭᓂᒃ ᖃᓄᖅ ᐸᕐᓇᑦᓯᒪᒻᒪᖔᕐᒥᒃ.  
 
ᑭᐅᔾᔪᑎᒋᑦᓴᐅᑎᒋᓗᒍ ᒪᓕᒐᓕᐅᖅᑎ ᐅᕙᐅᕗᖅ, ᐸᕐᓇᖑᔪᖅ ᐃᐳᕈ 1ᒥᑦ ᑖᕗᖓ ᑕᖅᑲᐅᖓ ᒪᓕᒋᐊᖏᓐᓂᒃ 
ᐋᖅᑭᑉᐸᓪᓕᐊᓂᖓ ᐱᓕᕆᐊᖑᑎᓪᓗᒍ. ᑐᑭᓯᓯᒪᔭᓐᓂᒃ ᑕᐃᒪᓐᓇ ᐱᓕᕆᐊᖑᓂᐊᖅᑐᖅ. ᖁᔭᓐᓇᒦᒃ, ᐅᖃᖅᑎ.   
 
ᐅᖃᖅᑎ (ᑐᓵᔨᒃᑯᑦ):  ᖁᔭᓐᓇᒦᒃ. ᐊᐱᖅᑯᑎᑦᓴᐃᑦ? ᒪᓕᒐᓕᐅᖅᑎ ᓇᓄᓕᒻᒧᑦ, ᒥᔅᑕ ᓇᑦᑎᖅ.  
 
ᐊᐱᖅᑯᑦ 313 - 2(2): ᑐᑭᓯᒋᐊᕈᑦ ᐅᖅᓱᐊᓘᑉ ᒥᒃᓵᓄᑦ 

ᓇᑦᑎᖅ: (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ.  ᐊᐱᕆᔪᒪᔪᖓ ᒥᓂᔅᑕ ᐃᕐᕋᔪᓕᕆᓂᕐᒧᑦ. 
 
ᐊᒥᓱᑦ ᐃᓄᐃᑦ ᑭᕙᓪᓕᕐᒥ ᐅᒥᐊᕋᓛᖃᕐᒪᑕ ᑭᓯᐊᓂ ᐱᕐᕈᐊᕿᔪᖃᓚᐅᖅᑎᓪᓗᒍ ᐊᕐᕌᐃᑦ ᖃᑦᓯᑲᓪᓚᐅᓕᖅᑐᑦ, 
ᖃᐅᔨᓴᖅᑕᐅᑦᓯᐊᕆᐊᖃᖃᑦᑕᓂᕐᒪᑕ, ᐅᑉᐱᕆᔭᕋ ᑕᐃᒪᖁᔭᐅᓪᓗᑎ ᑲᓇᑕᐅᑉ ᐃᕐᕋᔪᓕᕆᔨᖏᓐᓄᑦ ᐊᒻᒪᓗ ᑕᒪᓐᓇ 
ᐃᓱᒪᓘᑎᐅᓪᓗᓂ. ᐊᐱᕆᔪᒪᔭᕋ ᒥᓂᔅᑕ ᓇᒥᓕᕐᒪᖔ ᑕᒪᓐᓇ. ᖁᔭᓐᓇᒦᒃ, ᐅᖃᖅᑎ.   
 
ᐅᖃᖅᑎ (ᑐᓵᔨᒃᑯᑦ):  ᒥᓂᔅᑕ ᐃᖏᕐᕋᔪᓕᕆᔨᒃᑯᓐᓄᑦ, ᒥᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᖃᐅᔨᒪᖏᑦᑐᖓ ᒫᓐᓇᐅᔪᖅ, ᑭᓱᑦ 
ᐱᒋᐊᖅᑕᐅᓯᒪᒻᒪᖔᑕ, ᑭᓯᐊᓂ ᖃᐅᔨᒋᐊᖅᑎᑦᓯᓂᐊᖅᐳᖓ ᒪᓕᒐᓕᐅᖅᑎᐅᑉ ᐊᐱᖅᑯᑎᒋᔭᖓᓄᑦ ᐊᒻᒪᓗ 
ᐅᑎᕐᕕᒋᓂᐊᖅᐸᕋ. ᖁᔭᓐᓇᒦᒃ, ᐅᖃᖅᑎ.   
 
ᐅᖃᖅᑎ (ᑐᓵᔨᒃᑯᑦ):  ᓯᕗᓪᓕᖅᐹ ᐃᓚᒋᐊᕈᑦ ᒥᔅᑕ ᓇᑦᑎᖅ. 
 
ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ, ᐊᒻᒪᓗ ᖁᔭᓐᓇᒦᖅᑕᕋ ᒥᓂᔅᑕ ᑭᐅᔪᑎᖓᓂᒃ. ᖃᐅᔨᒪᔪᖓ 
ᑐᓴᐅᒪᒐᓛᑦᑐᖓ, ᐅᐃᓂᐸᒥ ᑕᐃᒃᑯᐊ ᖃᐅᔨᒪᑦᓯᐊᖅᑐᑦ ᐅᖃᓪᓚᖃᑎᒋᓚᐅᖅᓯᒪᒐᒃᑭᑦ ᑐᑭᓯᑎᑦᓯᓚᐅᖅᓯᒪᓪᓗᑎᒃ 
ᖃᓄᖅ ᒪᓕᒐᖃᓲᖑᒻᒪᖔᑕ. ᑐᓴᕋᑦᓴᖃᓕᕈᓂ ᒥᓂᔅᑕ ᒐᕙᒪᑐᖃᓕᕆᔨᒃᑯᓐᓂᑦ ᐅᑎᕐᕕᒋᓂᐊᕐᒫᖓ. ᖁᔭᓐᓇᒦᒃ, 
ᐅᖃᖅᑎ.   
 
ᐅᖃᖅᑎ (ᑐᓵᔨᒃᑯᑦ):  ᒥᔅᑕ ᓯᒪᐃᓚᒃ. 
 
ᐊᖏᔪᖅᑳ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ.  ᖃᐅᔨᒋᐊᕐᓂᐊᖅᐸᕋ ᒪᓕᒐᓕᐅᖅᑎᐅᑉ ᐊᐱᖅᑯᑎᒋᔭᖓ 
ᐊᒻᒪᓗ ᑭᐅᔾᔪᑎᒃᓴᓐᓂᒃ ᓇᓂᓯᒍᑦᑕ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ):  ᐊᐱᖅᑯᑎᒃᓴᐃᑦ. ᒪᓕᒐᓕᐅᖅᑎ ᑲᖏᖅᓲᐊᓘᑉ ᐃᓗᐊᓂ, ᒥᔅᑕ ᑲᑦᑐᒃ.  
 
ᐊᐱᖅᑯᑦ 314 - 2(2): ᖃᐅᔨᒋᐊᒃᑲᓂᕐᓂᖅ ᐃᓚᒃᓴᔭᖓᓂᒃ ᒐᓴᓕ ᐱᐅᖏᑦᑑᑉ 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ.  ᐊᐱᕆᔪᒪᔭᕋ ᒥᓂᔅᑕ ᑕᐃᓐᓇ ᐱᐅᖏᑦᑐᒧᑦ ᒐᓴᓕᒧᑦ ᑲᒪᔪᖅ. 
ᓂᕈᕕᐅᕕᒋᓯᒪᔭᕋ ᓴᓂᑭᓗᐊᖅ, ᐃᓱᒪᓘᑎᖃᕐᒪᑕ ᑕᐃᒫᒃ ᑐᓴᖅᑎᑕᐅᓯᒪᔪᖓ ᐃᓄᓐᓂᑦ, 21ᖑᔪᖅᑲᐃ 
ᑐᓴᕐᕕᒋᓯᒪᔭᒃᑲ ᑎᓴᒪᓖᑦ ᐱᓂᕐᓘᑎᓖᑦ ᒐᓴᓕᖏᓐᓄᑦ. ᓱᒋᐊᖅᑕᐅᓯᒪᔪᖃᖏᓚ ᑕᐃᒃᑯᐊ ᐃᓚᒃᓴᔭᖏᑦ 
ᒐᓯᓕᕆᕕᓐᓄᑦ? ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ):  ᒥᓂᔅᑕ ᓄᓇᓕᓐᓄᑦ ᒐᕙᒪᓕᕆᓂᕐᒧᑦ ᐊᒻᒪᓗ ᐱᔨᑦᓯᕋᖅᑏᑦ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖃᓄᐃᓕᐅᖅᑐᖃᓚᐅᖏᑦᑐᖅ ᒫᓐᓇᒧᑦ ᐅᐱᓐᓇᕋᓂ ᑭᕙᓪᓕᕐᒥ 
ᓯᓚᖓᓄᑦ, ᑕᐃᒃᑯᐊ ᐃᓚᒃᓴᔭᐅᒐᔭᖅᑐᑦ ᒐᓴᓖᓄᑦ ᐊᐅᓚᖅᑎᑕᐅᓯᒪᖏᑦᑐᑦ. ᑕᐃᒪᓐᓇᑉᐳᖅ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ):  ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᑲᑦᑐᒃ. 

ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ.  ᖃᐅᔨᒃᑲᐃᒍᓐᓇᖅᑐᑦᓴᐅᔪᖅ ᒥᓂᔅᑕ ᖃᖓᒃᑯᑦ 
ᐊᐅᓚᑎᑦᓯᒍᓐᓇᓛᕐᒪᖔᕐᒥ. ᖁᔭᓐᓇᒦᒃ, ᐅᖃᖅᑎ.   
 
ᐅᖃᖅᑎ (ᑐᓵᔨᒃᑯᑦ):  ᒥᔅᑕ ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᐅᖃᖅᑎ, ᐄ, ᖁᖓᒍᒪᕗᖓ ᒪᓕᒐᓕᐅᖅᑎᒧᑦ ᒥᓂᔅᑕᐅᓚᐅᖅᓯᒪᒐᒥ 
ᒐᓴᓖᒧᑦ ᐱᐅᖏᑦᑐᖅᑕᖃᖅᑎᓪᓗᒍ. ᒪᒥᐊᓇᐅᒐᓗᐊᖅ ᐊᐅᓚᑎᑦᓯᓯᒪᖏᑦᑐᑦ ᓱᓕ ᐃᓚᒃᓴᔭᒥᒃ ᒐᓴᔩᒧᑦ, 
ᑭᓯᐊᓂᐅᕙᓪᓚᐃᔪᖅ ᐱᔭᕇᓯᓯᒪᒋᐊᖃᓚᐅᖅᑐᑦ ᑕᖅᑭᐅᑉ ᐃᓱᐊᓂ. ᑕᐃᒪᐃᓕᔭᐅᓚᐅᖅᑐᒍᑦ ᑭᕙᓪᓕᕐᒥ ᐱᓕᕆᔨᐅᑉ 
ᑕᕝᕙ ᐅᕙᓐᓄᑦ ᐅᖃᐅᓯᕆᓯᒪᔭᖏᑦ. ᒪᓕᒐᓕᐅᖅᑎ ᐅᖃᐅᑎᔪᒪᔭᕋ ᐱᓇᓱᐊᕈᓯᕐᒥᒃ ᑭᖑᕙᕐᓯᒪᒻᒪᑦ, ᑭᓯᐊᓂ 
ᓴᖅᑮᓛᖅᑐᑦ ᒫᓐᓇᒫᕈᓗᒃ.  
 
ᐅᖃᖅᑎ (ᑐᓵᔨᒃᑯᑦ): ᐃᓚᒋᐊᕈᑦ, ᑲᑦᑐᒃ. 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐃᒻᒪᖃ ᒪᕐᕉᒃ ᐲᑖᒃ ᐊᖏᖃᑎᒌᒍᓐᓇᐸᓪᓚᐃᖏᑦᑑᒃ. ᒐᕙᒪᒃᑯ 
ᖃᐅᔨᓴᙳᓱᑉᐸᑦ ᐅᕝᕙᓘᓐᓃᑦ ᖃᐅᔨᓴᕐᓂᖃᓛᖅᑲᑦ ᖃᒧᑕᐅᔭᐃᑦ ᓱᕋᖃᑦᑕᕐᓂᖏᓐᓂᒃ ᓄᓇᓕᓐᓂᑦ? 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᕿᓚᕝᕙᖅ.  
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ):  ᖁᔭᓐᓇᒦᒃ, ᐅᖃᖅᑎ. ᖃᐅᔨᒃᑲᐃᔪᔪᖓ ᒪᓕᒐᓕᐅᕐᕕᒻᒥ 
ᓄᓇᓕᓐᓅᓂᐊᕐᓂᕋᖅᑐᖓ ᖃᐅᔨᓇᓱᐊᕆᐊᖅᑐᕐᓗᖓ ᖃᒧᑕᐅᔭᐃᑦ ᓱᕋᖃᑦᑕᕐᓂᖏᓐᓂᒃ, ᑭᓯᐊᓂ, 
ᑭᓇᑐᐃᓐᓇᑦᑎᐊᕐᒥᒃ ᑭᑭᑦᑎᒍᒪᙱᑦᑐᖓ, ᑭᒃᑯᓕᒫᓂᒃ ᐃᓚᐅᖁᔨᔪᖓ. ᐊᐅᓪᓚᖃᑦᑕᕈᒪᓛᖅᑐᒍᑦ ᓄᓇᓕᓐᓄᑦ 
ᐊᒻᒪᓗ ᐊᐱᖅᓱᕆᐊᖅᑐᕐᓗᑕ ᖃᑦᑎᑦ ᓱᕋᓚᑦᑎᓯᒪᓕᕐᒪᖔᑕ ᖃᒧᑕᐅᔭᖏᓐᓂᒃ. ᖃᐅᔨᓴᖅᑕᐅᔭᕆᐊᖃᔪᒻᒪᑦ ᐊᒻᒪᓗ 
ᑭᒃᑯᑐᐃᓐᓇᐃᑦ ᖃᐅᔨᓴᖅᑐᑦ ᐅᕙᓐᓄᑦ ᓱᓕ ᐅᑎᓚᐅᙱᒻᒪᑕ.  
 
ᐃᒪᐃᓕᐅᕆᐊᖃᕐᓂᐊᖅᑐᖓ ᖃᐅᔨᓗᖓ ᐊᑐᓂᑦ ᓄᓇᓕᓐᓂᑦ ᐊᒻᒪᓗ ᖃᓄᐃᑦᑐᑦ ᖃᒧᑕᐅᔭᐃᑦ ᓱᕋᐅᑎᓯᒪᒻᒪᖔᑕ. 
ᑭᖑᓂᐊᒍᑦ ᖃᐅᔨᒐᔭᖅᑐᖓ ᐊᑭᓕᖅᑕᐅᒐᔭᕐᒪᖔᑕ ᐊᑭᓕᖅᑕᐅᒐᔭᙱᒻᒪᖔᑕᓘᓐᓃᑦ. ᓱᓕ 
ᑐᑭᓯᑎᑕᐅᓚᐅᙱᑦᑐᖓ ᑐᑭᓯᔪᒪᓯᒪᔭᕐᓂᒃ. ᒫᓐᓇ ᑭᐅᔪᓐᓇᖏᑦᑐᖓ ᑖᔅᓱᒥᖓ. ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᒃᑯᑦ): ᐊᐱᖅᓱᕐᓂᖅ ᐊᓂᒍᕐᖓᑦ. ᑲᑎᒪᔾᔪᑎᔅᓴᖅ 7. ᑲᑎᒪᔾᔪᑎᔅᓴᖅ 8. ᑲᑎᒪᔾᔪᑎᔅᓴᖅ 9. 
ᑲᑎᒪᔾᔪᑎᔅᓴᖅ 10. ᑲᑎᒪᔾᔪᑎᔅᓴᖅ 11. ᑲᑎᒪᔾᔪᑎᔅᓴᖅ 12. ᑲᑎᒪᔾᔪᑎᔅᓴᖅ 13. ᓴᖅᑮᓂᖅ ᑎᑎᕋᕐᓯᒪᔪᓂᒃ. 
ᑎᑎᕋᖅᑎ.  
 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᔪᑦ ᑎᑎᖅᑲᐃᑦ 
 
ᓴᖅᑭᖅᑕᐅᔪᖅ ᑎᑎᖅᑲᒃ 104 - 2(2): ᑐᔅᓯᕋᐅᑦ 4 - 2(2) ᑯᐊᐸᒃᑯᓐᓂ ᐅᑎᖅᑎᑕᐅᔭᕆᐊᓖᑦ ᐊᒻᒪ 

ᐊᔪᖅᓴᖅᑐᓄᑦ ᐃᑲᔫᓯᐊᑦ 
 
ᑎᑎᕋᖅᑎ: ᖁᔭᓐᓇᒦᒃ, ᐅᖃᖅᑎ. ᓴᖅᑭᕈᒪᔭᒃᑲ ᑭᐅᔾᔪᑕᐅᓯᒪᔪᑦ ᑐᔅᓯᕋᐅᒻᒧᑦ 4-2(2), ᐊᖓᔪᖅᑳ 
ᐃᓕᓐᓂᐊᕐᓂᓕᕆᓂᕐᒧᑦ ᐱᓪᓗᒍ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᓴᖅᑮᓂᖅ ᑎᑎᕋᕐᓯᒪᔪᓂᒃ. ᑲᑎᒪᔾᔪᑎᔅᓴᖅ 14. ᖃᐅᔨᒃᑲᐃᔾᔪᑏᑦ ᐱᒋᐊᖅᑎᑦᑎᓂᕐᒧᑦ. ᑰᓕ.  
 

ᑲᑎᒪᔾᔪᑎᒃᓴᖅ 14: ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ 



ᓯᑕᒻᒥᖅ, ᒫᑦᓯ 17, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    
 

 

1939

 
ᐱᒋᐊᖅᑎᑕᖅ 017 - 2(2): ᐃᒪᕐᒥᐅᑕᐃᑦ ᐱᔨᑦᑎᕋᐅᑕᐅᓂᖏᓐᓄᑦ ᐊᑭᓕᕆᐊᓖᑦ - ᖃᐅᔨᒃᑲᐃᔾᔪᑎ 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᖃᐅᔨᒃᑲᐃᔪᒪᔪᖓ ᒫᑦᓯ 21, 2005-ᖑᑎᓪᓗᒍ, ᐱᒋᐊᖅᑎᑦᑎᓛᕋᒪ. 
ᐅᖃᓕᒫᓛᖅᑐᖓ ᐃᓄᑦᑎᑐᑦ. (ᑐᓵᔨᒃᑯᑎᒎᕈᓐᓃᖅᑐᖅ) ᖃᐅᔨᒃᑲᐃᔪᖓ ᓇᒡᒐᔾᔭᐅᒥ, ᒫᑦᓯ 21, 2005-ᒥ, 
ᐱᒋᐊᖅᑎᑦᑎᓛᕋᒪ ᐆᒥᖓ:  
 
ᒫᓐᓇ ᑕᐃᒪᐃᒻᒪᑦ ᐱᒋᐊᖅᑎᑦᑎᕗᖓ, ᐊᐃᑉᐱᖅᑕᐅᓪᓗᓂ ᒪᓕᒐᓕᐅᖅᑎᒧᑦ ᐃᖃᓗᐃᑦ ᕿᑎᐊᓄᑦ, ᒪᓕᒐᓕᐅᕐᕕᒃ 
ᑎᓕᓯᖁᓪᓗᒍ ᓄᓇᕗᑦ ᒐᕙᒪᒃᑯᖏᓐᓂᒃ ᐊᔭᐅᖅᑐᐃᖁᓪᓗᒋᑦ ᑲᓇᑕᐅᑉ ᒐᕙᒪᒃᑯᖏᓐᓂᒃ 
ᐊᑭᓖᑎᑕᐅᖃᑦᑕᖁᙱᓪᓗᒋᑦ ᐃᓘᓐᓇᑎᒃ ᐅᒥᐊᕐᔪᐊᓕᒫᑦ ᐅᓯᑲᑦᑕᖃᑦᑕᖅᑐᑦ ᐊᐅᓚᓂᖃᖅᐸᑦᑐᑦ ᐅᑭᐅᖅᑕᖅᑐᒧᑦ 
609-ᒧᑦ, ᐊᒻᒪᓗ ᐊᑭᓖᖁᓪᓗᒋᑦ ᐅᑎᖅᑎᑦᑎᓗᑎᒃ ᐊᑭᓕᖃᑦᑕᖅᓯᒪᔭᖏᓐᓂᒃ ᑲᓇᑕᒥᐅᑦ ᓯᑯᓯᐅᖅᑎᒃᑯᑦ ᐊᒻᒪᓗ 
ᐊᑭᓕᖅᑕᐅᓪᓗᑎᒃ ᐅᓪᓗᒥᒧᑦ ᑎᑭᓪᓗᒍ ᐊᑭᓕᕐᓯᒪᔭᖏᓐᓂᒃ.  
 
ᐅᖃᖅᑎ, ᐊᐱᕆᓂᐊᖅᑐᖓ ᐃᓘᓐᓇᖏᓐᓄᑦ ᐊᖏᖅᑕᐅᔪᒪᓗᖓ ᑲᒪᒋᓂᐊᕐᓗᒍ ᐱᒋᐊᖅᑎᑦᑎᔾᔪᑎ ᐅᓪᓗᒥ. 
ᖁᔭᓐᓇᒦᒃ.  
 
>>ᐸᑦᑕᑐᖅᑐᑦ  
 
ᐅᖃᖅᑎ (ᑐᓵᔨᒃᑯᑦ): ᖃᐅᔨᒃᑲᐃᔾᔪᑎ ᐱᒋᐊᖅᑎᑦᑎᔾᔪᑎᓄᑦ. ᑲᑎᒪᔾᔪᑎᔅᓴᖅ 15, ᑲᑎᒪᔾᔪᑎᔅᓴᖅ 16, 
ᐱᒋᐊᖅᑎᑎᔾᔪᑏᑦ. ᑰᓕ.  
 

ᑲᑎᒪᔾᔪᑎᒃᓴᖅ 16: ᑲᑎᒪᔨᕋᓛᓂᑦ ᐱᒋᐊᖅᑎᑕᐃᑦ 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᖃᐅᔨᔪᒪᔪᖓ ᐊᖏᖅᑕᐅᓂᐊᕐᒪᖔᕐᒪ ᑲᒪᒋᔪᒪᓗᒍ ᐅᓪᓗᒥ 
ᐱᒋᐊᖅᑎᑎᔾᔪᑎᒐ ᐱᔾᔪᑎᒋᓪᓗᒍ ᐊᖓᔪᖅᑳ ᐃᓄᓕᕆᔨᑐᖃᒃᑯᓐᓄᑦ ᒫᓐᓇᑦᑎᐊᖅ ᑕᒪᐅᙵᓛᓕᕐᒪᑦ. ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑎ ᐊᐱᕆᔪᖅ ᑲᒪᒋᔭᖃᕈᒪᓪᓗᓂ ᑖᔅᓱᒥᖓ ᐱᒋᐊᖅᑎᑦᑎᒍᑎᒥᒃ 
ᐅᓪᓗᒥ. ᐊᖏᖅᑐᖃᙱᓛᖅ. ᐋᒡᒑᖅᑐᖃᙱᑦᑐᖅ. ᑰᓕ. 
 
ᐱᒋᐊᖅᑎᑕᖅ 017 - 2(2): ᐃᒪᒃᑯᑦ ᐱᔨᑦᑎᕋᕐᓂᕐᒧᑦ ᐊᑭᓕᕆᐊᓖᑦ 
 
ᑰᓕ: ᖁᔭᓐᓇᒦᒃ, ᐅᖃᖅᑎ.  
 
ᐃᒪᐃᒻᒪᑦ ᐊᕐᕌᒍᑕᒫᑦ ᐅᓯᑲᑦᑕᖃᑦᑕᕐᓂᐅᕙᑦᑐᖅ ᐊᑐᕐᓂᖃᓪᓚᕆᑦᑐᐊᓘᒻᒪᑦ ᓄᓇᕗᑦ ᓄᓇᓕᖏᓐᓄᑦ;  
 
ᐊᒻᒪᓗ ᐃᒪᐃᒻᒪᑦ ᐃᒪᒃᑯᑦ ᐱᔨᑦᑎᕋᖃᑦᑕᕐᓂᕐᒧᑦ ᐊᑭᓕᕆᐊᖃᖅᐸᑦᑐᑦ ᓄᐊᑕᐅᕙᑦᑐᑦ ᑲᓇᑕᒥᐅᑦ ᓯᑯᓯᐅᖅᑎᖏᓐᓄᑦ 
ᐊᑐᖅᑎᑕᐅᖃᑦᑕᕐᖓᑕ ᓈᒻᒪᖏᑦᑐᒥᒃ;  
 
ᐊᒻᒪᓗ ᐃᒪᐃᒻᒪᑦ ᓈᒻᒪᖏᓐᓂᖏᑦ ᐊᑭᑦᑐᕆᐊᕐᓂᖏᓐᓄᑦ ᐊᑭᓕᖅᑕᐅᔭᕆᐊᖃᖅᐸᑦᑐᑦ ᐅᓯᑲᑦᑕᖃᑦᑕᓂᕐᒧᑦ ᐊᒻᒪᓗ 
ᑕᐃᒃᑯᐊ ᐊᑭᖏᑦ, ᐊᑭᓖᑎᑦᑎᒍᑕᐅᓕᖃᑦᑕᕐᖓᑕ, ᓂᐅᕕᖅᐸᑦᑐᓄᑦ;  
 
ᐊᒻᒪᓗ ᐃᒪᐃᒻᒪᑦ ᐃᓅᓇᓱᐊᕈᑏᑦ ᓄᓇᕗᒥ ᖁᑦᑎᓂᖅᐸᐅᒻᒪᑕ ᑲᓇᑕᒥ;  
 
ᐊᒻᒪᓗ ᐃᒪᐃᒻᒪᑦ ᑲᓇᑕᐅᑉ ᒐᕙᒪᒃᑯᖏᑦ ᓄᓇᓕᓐᓂᑦ ᓄᓇᖃᖅᑎᐅᔪᓂᓪᓗ ᓄᓇᕗᒥ ᐊᐅᓚᐃᓐᓇᑎᑦᑎᖁᔨᕙᑦᑐᑎᒃ 
ᐊᒻᒪᓗ ᐊᑐᖁᔨᓯᒪᓪᓗᑎᒃ ᐅᑭᐅᖅᑕᖅᑐᒥ ᓇᒻᒥᓂᖅ ᒐᕙᒪᖃᕐᓂᕐᒥᒃ; 

ᑕᐃᒪᐃᒻᒪᑦ ᐱᒋᐊᖅᑎᑦᑎᕗᖓ, ᐊᐃᑉᐱᖅᑕᐅᓪᓗᓂ ᒪᓕᒐᓕᐅᖅᑎᒧᑦ ᐃᖃᓗᐃᑦ ᕿᑎᐊᓄᑦ, ᒪᓕᒐᓕᐅᕐᕕᒃ 
ᑎᓕᓯᖁᓪᓗᒋᑦ ᓄᓇᕗᑦ ᒐᕙᒪᒃᑯᖏᓐᓂᒃ ᐊᔭᐅᖅᑐᐃᖁᓪᓗᒋᑦ ᑲᓇᑕᐅᑉ ᒐᕙᒪᒃᑯᖏᓐᓂᒃ ᐊᑭᓖᑎᑕᐅᖃᑦᑕᖁᓇᒋᑦ 
ᐅᒥᐊᕐᔪᐊᓕᒫᑦ ᐅᓯᑲᑦᑕᐸᑦᑐᑦ ᐊᐅᓚᓂᖃᖅᐸᑦᑐᑦ ᐅᑭᐅᖅᑕᖅᑐᒥ 60-ᒥ, ᐊᒻᒪᓗ ᐊᑭᓖᓗᑎᒃ 
ᐊᑭᓕᖅᓱᐃᒍᑕᐅᖃᑦᑕᕐᓯᒪᔪᓂᒃ ᑖᒃᑯᓄᖓ ᑲᓇᑕᒥᐅᓄᑦ ᓯᑯᓯᐅᖅᑎᓄᑦ ᐊᒻᒪᓗ ᐊᑭᓕᖅᑕᐅᓗᑎᒃ ᐅᓪᓗᒥᒧᑦ 
ᑎᑭᑦᑐᒍᑦ ᐊᑭᓕᖅᓯᒪᔭᖏᓐᓂᒃ.  
 
ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᐱᒋᐊᖅᑎᑕᐅᓯᒪᒻᒪᑦ. ᐱᒋᐊᖅᑎᑕᐅᓯᒪᔪᒧᑦ. ᑰᓕ.  
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᖅᑎ, ᑖᓐᓇ ᑲᑎᒪᒍᑎᒋᓚᐅᕋᑦᑎᒍ ᑲᑎᒪᔨᕋᓛᑦ ᑲᑎᒪᓂᖏᓐᓂ ᑲᓇᑕᒥᐅᑦ 
ᓯᑯᓯᐅᖅᑎᖏᑦ, ᓴᖅᑮᓚᐅᕐᓯᒪᒻᒪᑕ ᐊᑭᓕᖅᑕᐅᖃᑦᑕᕆᐊᖃᕐᓂᐊᖅᑐᓂᒃ ᐅᒥᐊᕐᔪᐊᕐᓄᑦ ᐊᑐᕆᐊᖃᖅᐸᑦᑐᓂᒃ 
ᓯᑯᓯᐅᖅᑎᓂᒃ St. Lawrence ᐊᖅᑯᑎᖓᓂ ᐊᒻᒪᓗ ᑕᕆᐅᕐᔪᐊᑦ, ᐊᒻᒪᓗ ᑕᐃᒃᑯᐊ ᐊᑭᓕᐅᑕᐅᔪᑦ 
ᓄᑖᙳᕆᐊᖅᑎᑕᐅᔭᕆᐊᖃᓚᐅᕐᓯᒪᒻᒪᑕ 1997-ᒥ. ᑭᓯᐊᓂ, ᖃᐅᔨᔭᐅᓕᔪᔪᑦ ᐅᒥᐊᕐᔪᐊᑦ ᐅᑭᐅᖅᑕᖅᑐᓕᐊᖅᐸᑦᑐᑦ 
60-ᒧᑦ ᐊᒻᒪᓗ ᓂᒋᐊᓄᑦ 60, ᑕᐃᒫᒃ ᐅᖓᕙᕆᐊᖅᑕᐅᓚᐅᕐᓯᒪᔪᖅ ᐊᑭᓖᑎᑦᑎᖃᑦᑕᖏᓐᓂᐅᔪᖅ ᐊᒥᐊᕐᔪᐊᕐᓂᒃ 
ᑕᕆᐅᕐᔪᐊᕐᓄᑦ.  
 
ᑕᐃᒪ ᐱᓕᓚᐅᕐᓯᒪᒋᓪᓗᑎᒃ ᐅᒥᐊᕐᔪᐊᕐᓂᒃ ᐅᑭᐅᖅᑕᖅᑐᒧᑦ 60-ᒧᑦ ᓅᖃᑦᑕᖁᔨᒐᑎᒃ ᐅᑭᐅᖅᑕᖅᑐᒥ, ᓄᓇᕗᑦ 
ᐊᑐᕐᓂᐊᖏᒻᒪᑦ. ᒫᓐᓇ, ᑲᓇᑕᒥᐅᑦ ᓯᑯᓯᐅᖅᑎᖏᑦ ᐅᖃᕐᓯᒪᓕᕐᒥᔪᑦ ᖃᓄᐃᓕᐅᓗᐊᕈᓐᓇᖏᓐᓂᕋᖅᑐᑎᒃ, ᑭᓯᐊᓂ 
ᑕᕆᐅᕐᔪᐊᕐᓄᑦ ᐅᖃᕐᓯᒪᓪᓗᑎᒃ ᐊᑭᓖᖃᑦᑕᕆᐊᖃᔾᔮᖏᓐᓂᖏᓐᓂᒃ ᐱᔨᑦᑎᕋᓂᕐᒧᑦ ᐊᑭᓕᕆᐊᖃᖅᐸᑦᑕᖓᓐᓂᒃ.  
 
ᓱᓕ, ᑕᐃᒫᒃ ᐊᑐᖅᑎᑦᑎᒍᓐᓇᖏᓐᓂᕋᖅᑐᑎᒃ ᓄᓇᕗᒻᒧᑦ, ᑕᒪᓐᓇ ᓈᒻᒪᖏᓪᓚᕆᑦᑐᖅ ᐊᒻᒪᓗ ᐃᓄᓕᕆᔨᑐᖃᒃᑯᑦ 
ᐊᖓᔪᖅᑳᖓᑦ ᐅᖃᐅᔾᔭᐅᓯᒪᑦᑎᐊᖅᐳᖅ ᑕᒪᑐᒪ ᒥᒃᓵᓄᑦ.  ᐊᓯᐊᒎᒎᕐᕕᔅᓴᖃᙱᓇᑦᑕ, ᑭᓯᐊᓂ ᒍᕋᐃᑦ 
ᓚᐃᒃᔅᑰᕐᓗᑕ, ᐊᖅᑯᑎᑯᑖᖃᕐᒪᑕ, ᐊᓯᐊᒎᕐᕕᔅᓴᖃᕐᒪᑕ.  ᑕᒪᓐᓇ ᐱᒡᒐᓇᖅᓯᓗᐊᓕᕐᒪᑦ ᐅᒥᐊᕐᔪᐊᓄᑦ ᐊᒻᒪᓗ 
ᐊᑭᑐᓗᐊᖅᑐᓂ ᐃᓪᓗᓕᐅᕐᓂᕐᒧᑦ ᐊᒻᒪᓗ ᐊᖏᔪᓄᑦ ᐱᖁᑎᓄᑦ ᓲᕐᓗ ᐃᖏᕐᕋᔾᔪᑎᓄᑦ. 
 
ᐃᑲᔪᖅᓱᖅᑕᐅᔪᒪᓂᐊᕋᑦᑕ ᑲᑎᒪᔨᓄᑦ ᐊᒻᒪᓗ ᓂᐱᓕᐅᖅᓯᒪᔪᒥᑦ ᓂᕈᐊᖁᓪᓗᑕ ᑕᒪᓐᓇ ᑐᓴᖅᑕᐅᑦᑎᐊᕐᓂᐊᕐᒪᑦ 
ᓯᔾᔭᒥᐅᑕᓕᕆᔨᒃᑯᓐᓄᑦ.  ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ):  ᐱᒋᐊᖅᑎᑕᐅᔪᒧᑦ.  ᑐᑐ. 
 
ᑐᑐ:  ᖁᔭᓐᓇᒦᒃ, ᐅᖃᖅᑎ.  ᐅᖃᖅᑎ, ᖁᕕᐊᑦᑎᐊᖅᐳᖓ ᐅᖃᐅᓯᖃᕆᐊᖓ ᑕᒪᑐᒧᖓ ᐱᒋᐊᖅᑎᑕᐅᔪᒧᑦ.  
ᐊᕐᕌᒎᓕᖅᑐᓂᑦ, ᐅᖃᐃᓐᓇᖃᑦᑕᖅᓯᒪᒐᒪ ᐊᔾᔨᒌᑎᑕᐅᙱᓇᑦᑕ ᐊᒻᒪᓗ ᐊᑭᓖᓂᖅᓴᐅᕙᑦᑐᑕ ᐊᑭᓕᖅᓱᕆᐊᓕᓐᓂᑦ, 
ᐅᖃᓚᐅᕋᒪᓗ ᐃᑉᐸᔅᓴᖅ ᔩ.ᐊᔅ.ᑏ. ᒥᒃᓵᓄᑦ.  ᖃᐅᔨᒪᔪᐃᓐᓇᐅᒐᑦᑕ ᒐᕙᒪᑐᖃᒃᑯᑦ ᖃᐅᔨᓇᓱᐊᕐᒪᑕ ᖃᓄᖅ 
ᐊᑐᕐᓂᐊᕐᒪᖔᑕ ᐊᒥᐊᒃᑯᕐᔪᐊᒻᒪᕆᐅᔪᓂᑦ ᓯᔾᔭᒥᐅᑕᓕᕆᔨᒃᑯᓐᓄᑦ ᑭᐱᔭᐅᓚᐅᖅᑐᓂᑦ, ᐊᑭᓕᖅᓱᐃᑎᑦᑎᒻᒪᑕ 
ᐅᕙᑦᑎᓐᓂᑦ ᐊᑭᓕᐅᑎᐅᔪᓄᑦ ᐱᔨᑦᓯᕐᓂᕐᒧᑦ ᐊᑦᑐᐃᓂᖃᕐᓂᐊᖅᑐᑎᓪᓗ ᐅᕙᑦᑎᓐᓄᑦ ᓄᓇᕗᒻᒥᐅᓄᑦ, 
ᐊᔾᔨᒌᑎᑦᑎᖏᓐᓂᒃᑰᔪᖅ, ᑕᒪᓐᓇᓗ ᐊᑦᑐᐃᓇᓂ ᖃᓪᓗᓈᓂᒥᐅᓄᑦ. 
 
ᐱᕙᒻᒪᑕᓕ ᑭᓱᑐᐃᓐᓇᕐᒥᓂᒃ ᐊᖅᑯᑎᒃᑯᑦ ᐊᑐᕐᓂᖅᓴᐅᓪᓗᑎᒃ, ᐅᕝᕙᓘᓐᓃᑦ ᖃᖓᑕᓲᒃᑯᑦ.  ᑕᒪᓐᓇ ᐅᕙᓐᓄᑦ 
ᐅᑦᑑᑎᒋᕗᖅ ᖃᓪᓗᓈᓂᑦ ᐊᑐᐊᒐᕐᓂᑦ ᐊᖏᓂᖅᓴᓂᑦ ᒪᓕᒐᕐᓂᑦ ᐊᒻᒪᓗ ᐊᑐᐊᒐᕐᓂᑦ ᐊᖏᓂᖅᓴᓂᑦ 
ᓄᓇᓕᐅᔪᓅᖓᓪᓗᓂ, ᓲᕐᓗ ᖁᑭᐅᑎᓕᕆᓂᕐᒧᑦ ᒪᓕᖓᖅᑐᑦ, ᐃᓱᒪᔅᓴᖅᓯᐅᖅᑳᕋᑎᒃ ᐅᕝᕙᓘᓐᓃᑦ ᓱᖁᑎᔅᓴᕋᑎᒃ 
ᐊᑦᑐᐃᓂᕆᓂᐊᖅᑕᖏᓐᓂᑦ ᐊᓯᖏᓐᓂᑦ ᓄᓇᓖᑦ ᓲᕐᓗ ᐅᕙᑦᑐᑦ ᐊᒃᓱᒻᒪᕆᒃ ᐊᑦᑐᐃᓂᕐᓗᓐᓂᖃᕐᒪᑦ. 

ᓄᓇᕗᒻᒥᓄᐅᑦ ᐊᒥᓲᓂᖅᓴᐃᑦ, ᐊᑭᓖᒍᓐᓇᖅᑐᑎᒃ.  ᑖᓐᓇ ᒐᕙᒪᐅᔪᖅ ᐊᒃᓱᕈᑦᑎᐊᖅᐳᖅ ᐱᔨᑦᓯᕋᓱᐊᖅᑐᓂ ᐊᒻᒪᓗ 
ᐱᓕᕆᐊᓂᑦ ᓴᖅᑮᓇᓱᐊᖅᑐᓂ ᓄᓇᕗᒻᒥᐅᓄᑦ ᐊᑐᕋᔅᓴᖃᓗᐊᕋᑎᒃ ᒐᕙᒪᑐᖃᒃᑯᓐᓂᑦ ᐊᒻᒪᓗ 
ᐅᑎᑦᑎᐅᖅᑲᐃᑐᐃᓐᓇᖅᑐᑎᒃ ᐅᕙᑦᑎᓐᓃᓐᖔᖅᑐᓂᒃ. 
 
ᐊᔭᐅᖅᑕᐃᓐᓇᕆᕙᒃᑲ ᑲᑎᒪᔩᑦ ᐃᑲᔪᖅᓱᖁᓪᓗᒋᑦ ᑖᔅᓱᒥᖓ ᐱᒋᐊᖅᑎᑕᐅᔪᒥᑦ ᐊᒻᒪᓗ ᒐᕙᒪᑐᖃᒃᑯᑦ 
ᐃᓱᒪᔅᓴᖅᓯᐅᕈᑎᖃᖅᑳᖃᑦᑕᖁᓪᓗᒋᑦ ᓄᓇᕗᒻᒥᐅᓂᑦ.  ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ):  ᐱᖁᔭᓕᐊᕐᒧᑦ.  ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ):  ᖁᔭᓐᓇᒦᒃ, ᐅᖃᖅᑎ.  ᓇᓗᓇᐃᖅᓯᑲᐃᓐᓇᕈᒪᕗᖓ ᑕᒪᓐᓇ 
ᐱᓕᕆᐊᕆᓇᓱᐊᖃᑦᑕᖅᓯᒪᒐᑦᑎᒍ.  ᑎᑎᕋᖅᓯᒪᓕᖅᑐᖓ ᒪᕐᕉᓐᓄᒃ ᐊᔾᔨᒌᙱᑦᑑᓐᓄᑦ ᑲᓇᑕᒥ ᐊᖏᔪᖅᑳᕐᔪᐊᓐᓄᒃ 
ᑕᒪᑐᒪ ᒥᒃᓵᓄᑦ ᐊᒻᒪᓗ ᑲᑎᒪᔨᐅᖃᑎᒃᑲ ᑎᑎᕋᖃᑦᑕᖅᓯᒪᓪᓗᑎᒃ ᐊᖓᔪᖅᑳᓄᑦ ᐱᓕᕆᐊᖏᑕ ᐊᔾᔨᖏᓐᓂᑦ 
ᐊᖓᔪᖅᑳᓄᑦ.  ᑲᔪᓯᓂᐊᖅᐳᒍᑦ ᑕᒪᑐᒥᖓ ᐊᔭᐅᕈᑎᖃᕐᓗᑕ, ᑭᓯᐊᓂ ᖁᔭᓕᕗᖓ ᐃᑲᔪᖅᓱᕋᔅᓯ ᒪᓕᒐᓕᐅᕐᕕᒻᒥ 
ᑎᑎᕋᕋᐃᒐᑦᑕ ᑲᑎᒪᔨᐅᖃᑎᑦᑎᓐᓄᑦ ᑕᒪᑐᒪ ᒥᒃᓵᓄᑦ ᒐᕙᒪᒃᑯᑎᒍᑐᐃᓐᓇᐅᙱᑦᑐᖅ ᑭᓯᐊᓂ ᓄᓇᕗᓕᒫᕐᒧᑦ. 
 
ᑕᐃᒪᐃᒻᒪᑦ ᖁᔭᓕᑦᑎᐊᖅᐳᖓ ᐃᑲᔪᖅᓱᕐᓂᔅᓯᓐᓄᑦ ᑲᑎᒪᔨᓂᑦ ᑕᒪᑐᒧᖓ.  ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ):  ᖁᔭᓐᓇᒦᒃ.  ᐱᒋᐊᖅᑎᑦᑎᔪᖅ, ᑭᖑᓪᓕᖅᐹᒥᑦ ᐅᖃᓕᒪᒍᓐᓇᖅᐳᑎᑦ.  ᑰᓕ. 
 
ᑰᓕ:  ᖁᔭᓐᓇᒦᒃ, ᐅᖃᖅᑎ.  ᐱᒻᒪᕆᐅᓱᒋᕙᕋ ᐅᖃᐅᓯᖃᕆᐊᖓ ᒐᕙᒪᑐᖃᒃᑯᓐᓄᑦ.  ᖃᐅᔨᒪᒐᒪ ᒫᓐᓇᕋᑖᖅ 
ᐃᒻᒪᖃᓘᓐᓃᑦ ᐅᓪᓗᒥᐅᔪᖅ ᓇᓗᓇᐃᓱᐃᖅᑲᐅᒻᒪᑕ ᑐᓴᕋᔅᓴᐅᔪᓂᑦ.  ᐅᖃᐅᓯᖃᕋᓱᐊᑐᐃᓐᓇᖅᑐᒋᒐᒃᑭᑦ 
ᑐᓴᕈᒥᓇᖅᑐᓂᑦ.  ᐅᖃᐅᓯᖃᕐᒪᑕ $90-ᒥᓕᐊᓂᑦ, ᐊᓯᖏᓐᓂᓪᓗ. 
 
ᐅᖃᕈᒪᕗᖓ ᐊᖓᔪᖅᑳᖓᓐᓄᑦ ᐃᓄᓕᕆᔨᑐᖃᒃᑯᑦ ᑕᒪᐅᙵᕐᓂᐅᓴᔪᒧᑦ, ᐊᐃᑉᐸᖃᖅᑐᓂ ᓈᓐᓯ ᖃᕆᑕᖅ-
ᓕᓐᑎᐅᒥ, ᐱᕕᔅᓴᖃᕐᓂᐊᓕᕋᑦᑕ ᐅᖃᐅᓯᒃᓴᖃᕈᑦᑕ, ᓇᓗᓇᐃᖅᓯᓗᑕ ᐅᒥᐊᕐᔪᐊᒃᑯᑦ ᐅᓯᔭᐅᔪᓄᑦ ᐊᑭᓕᐅᑕᐅᕙᑦᑐᑦ 
ᐊᑭᑐᓗᐊᖅᑐᒻᒪᕆᐅᒻᒪᑕ ᐊᑭᓕᖅᓱᕆᐊᖃᙱᒃᑲᓗᐊᖅᑕᕗᑦ. 
 
ᓯᔾᔭᒥᐅᑕᓕᕆᔨᒃᑯᑦ ᐱᔨᑦᓯᕆᐊᖃᖅᐳᑦ ᑕᒫᓂ ᐱᓪᓗᒍ ᑲᓇᑕᒥᐅᑕᐅᒐᑦᑕ ᐊᓯᐊᒎᕐᕕᔅᓴᖃᕋᑕ ᐃᖏᕐᕋᔾᔪᑎᒃᑯᑦ.  
ᐃᑲᔪᖅᓱᖅᑐᐃᓐᓇᐅᖁᕙᔅᓯ ᑕᒪᑐᒧᖓ ᐱᒋᐊᖅᑎᑕᐅᔪᒧᑦ ᐱᒻᒪᕆᐅᒻᒪᑦ ᐅᖃᐅᓯᕆᒋᐊᓕᕗᑦ ᒐᕙᒪᑐᖃᒃᑯᓐᓄᑦ.  
ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ):  ᐊᑖ.  ᐱᒋᐊᖅᑎᑦᑎᔪᖃᕐᒪᑦ ᓂᕈᐊᕆᐊᖃᖅᑐᑕᓗ.  ᑕᐃᒃᑯᐊ ᐊᖏᖅᑐᑦ ᐃᓵᓪᓕᑦ.  ᐊᑎᖅᓯ 
ᑕᐃᒐᐃᒍᒃᑭᑦ ᐃᖏᖃᑦᑕᓂᐊᖅᐳᓯ.  ᐊᖏᖅᑐᓕᒫᑦ ᐱᒋᐊᖅᑎᑕᒧᑦ ᓇᖏᖅᓯᓕᑦ.   

ᑰᓕ. 
 
ᐋᕆᐊᒃ. 
 
ᕿᓚᕝᕙᖅ. 
 
ᑕᐹᕐᔪᒃ. 
 
ᐊᑭᓱᒃ. 
 
ᐊᒡᓘᒃᑲᖅ. 
 
ᐅᑲᓕᖅ. 
 
ᐸᕋᐅᓐ. 
 
ᐲᑯ. 
 
ᓯᒪᐃᓚᒃ. 
 
ᓇᑦᑎᖅ. 
 
ᒪᑉᓴᓚᒃ. 
 
ᐊᓚᕋᓚᒃ. 
 
ᑲᑦᑐᒃ. 
 
ᑐᑐ. 
 
ᐃᕝᔭᕈᑕᐃᓚᒃ. 
 
ᐹᓇᐸᔅ. 
 
ᑲᔪᓯᕗᖅ ᐱᒋᐊᖅᑎᑕᖅ. 
 
ᐱᒋᐊᖅᑎᑕᐃᑦ.  ᑲᑎᒪᔾᔪᑎᒃᓴᖅ 17.  ᑲᑎᒪᔾᔪᑎᒃᓴᖅ 18.  ᑲᑎᒪᔾᔪᑎᒃᓴᖅ 19.  ᑲᑎᒪᔨᕋᓛᑦ ᒪᓕᒐᒃᓴᓄᑦ ᐊᒻᒪᓗ 
ᐊᓯᖏᓐᓄᑦ.  ᐅᖃᓕᒫᕐᓂᖅ ᑎᑎᖅᑲᓂᒃ 52 - 2(2).  ᒪᓕᒐᒃᓴᖅ 8, ᒪᓕᒐᒃᓴᖅ 9, ᒪᓕᒐᒃᓴᖅ 10, ᒪᓕᒐᒃᓴᖅ 11, 
ᒪᓕᒐᒃᓴᖅ 12, ᒪᓕᒐᒃᓴᖅ 13 ᐊᒻᒪᓗ ᒪᓕᒐᒃᓴᖅ 14. 
 
ᐃᕝᔭᕈᑕᐃᓚᒃ ᐃᒃᓯᕙᐅᑕᐅᓪᓗᓂ. 
 
ᓄᖅᑲᖓᑲᐃᓐᓇᕐᓂᐊᕋᑦᑕ 20-ᒥᓂᔅᓯᓂᑦ. 
 
ᐃᖅᓱᖅᑏ. 

>>ᓄᖅᑲᖓᑲᐃᓐᓇᓚᐅᖅᑐᑦ 15:56-ᒥᑦ 16:33-ᒧᑦ 
 

ᑲᑎᒪᔾᔪᑎᔅᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ 
 
ᐃᒃᓯᕙᐅᑕᖅ (ᐃᕝᔭᕈᑕᐃᓚᒃ): ᑲᑎᒪᔨᕋᓛᑦ ᑲᑎᒪᖁᓕᖅᑐᒋᑦ ᐱᒋᐊᖅᑎᑦᑎᕗᖓ. ᑲᑎᒪᔨᑐᐃᓐᓇᐃᑦ ᐅᕝᕙᐅᑯᐊ 
ᑲᑎᒪᔾᔪᑎᔅᓴᐃᑦ ᓴᖅᑭᖅᑕᐅᓯᒪᔪᑦ ᑎᑎᖅᑲᖅ 52 - 2(2), ᒪᓕᒐᔅᓴᖅ 8, ᒪᓕᒐᔅᓴᖅ 9, ᒪᓕᒐᔅᓴᖅ 10, ᒪᓕᒐᔅᓴᖅ 
11, ᒪᓕᒐᔅᓴᖅ 12, ᒪᓕᒐᔅᓴᖅ 13, ᐊᒻᒪ ᒪᓕᒐᔅᓴᖅ 14.  
 
ᖃᓄᐃᒍᒪᕙᑦ ᑲᑎᒪᔨᕋᓛᑦ? ᒪᑉᓴᓚᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑲᔪᓯᒍᑎᒋᔪᒪᔭᕗᑦ ᒪᓕᒐᔅᓴᖅ 8 ᐊᒻᒪᓗ ᐱᒋᐊᕐᓗᒋᑦ ᕿᒥᕐᕈᓂᖅ 
ᓇᓚᐅᑦᑖᖅᑕᐅᓯᒪᓪᓗᐊᑕᖅᑐᑦ ᐃᖅᑲᓇᐃᔭᖅᑐᓕᕆᓂᕐᒧᑦ. ᕿᒥᕐᕈᓂᐊᖅᑯᒍᑦ ᐊᑕᐅᑦᑎᑰᕐᓗᑎᒃ ᓴᖅᑭᖅᑕᐅᓯᒪᔪᓪᓗ 
ᑎᑎᖅᑲᐃᑦ 52 - 2(2) ᐊᒻᒪᓗ ᑲᑎᒪᔾᔪᑎᒥᓂᓪᓚᑦᑖᓂᑦ. ᐱᕕᖃᕈᑦᑕ, ᕿᒥᕐᕈᓂᐊᕐᒥᔪᒍᑦ ᐊᕙᑎᓕᕆᔨᒃᑯᓐᓂᒃ. 
ᖁᔭᓐᓇᒦᒃ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒪᑉᓴᓚᒃ. ᑕᐹᕐᔪᒃ, ᐅᖃᓕᒫᕐᓂᐊᖅᑐᓂᒃ ᑕᒪᐅᙵᖃᑎᖃᕈᒪᕕᑦ? 
 
ᐊᖓᔪᖅᑳ ᓗᐃ ᑕᐹᕐᔪᒃ (ᑐᓵᔨᒃᑯᑦ): ᐄ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖓᔪᖅᑳ ᑕᐹᕐᔪᒃ ᑐᙵᓱᒋᑦ. ᐊᖓᔪᖅᑳ ᑕᐹᕐᔪᒃ ᓇᓗᓇᐃᒃᑭᑦ ᐅᓂᒃᑳᕐᑎᒋᓂᐊᖅᑕᑎᑦ.  
 
ᐊᖓᔪᖅᑳ ᓗᐃ ᑕᐹᕐᔪᒃ (ᑐᓵᔨᒃᑯᑦ):  ᖁᔭᓐᓇᒦᒃ, ᐃᒃᓯᕙᐅᑕᖅ. ᓴᐅᒥᓐᓂᒃ ᑳᑎ ᐅᑉᐱᒃ, ᑐᖏᓕᕋ 
ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ. ᑖᒻ ᑖᒻᓴᓐ, ᑐᖏᓕᒪ ᐃᑲᔪᖅᑎᖓ. ᐅᕙᓃᖃᑎᒋᓂᐊᖅᑖᒃᑲ.  
 
ᐃᒃᓯᕙᐅᑕᖅ: ᐅᑉᐱᒃ, ᑖᒻᓴᓐ, ᑐᙵᓱᒋᑦ. ᒪᓕᒐᓕᐅᖅᑏᑦ, ᐊᑏ ᑕᑯᓯᐅᒃ ᓵᔅᓯᓃᑦᑐᖅ ᐃᓱᖅᑕᖅ ᐸᐃᐹᒃᑯᕕᒃ 
ᐊᑎᖃᖅᑐᓂ ᓴᖅᑭᖅᑕᐅᓯᒪᔪᖅ ᑎᑎᕋᖅᓯᒪᔪᑦ 52 - 2(2), ᐸᐃᑉᐹᒃᑯᕕᒻᒦᒻᒥᔪᖅ ᑎᑎᕋᕐᓯᒪᔪᖅ 
ᑲᑎᒪᔾᔪᑎᒥᓂᕐᓃᙶᖅᓯᒪᔪᖅ ᑎᓯᐱᕆ 1-ᒥ ᑲᑎᒪᔾᔪᑎᒥᓂᕐᓂᒃ. ᐅᖃᖅᐸᓪᓕᐊᑎᓪᓗᒍ ᑕᐹᕐᔪᒃ ᑕᐃᒃᑯᐊ 
ᐅᖃᓕᒫᖅᐸᓪᓕᐊᓯᓐᓈᕈᓐᓇᖅᑕᓯ.  
 
ᒪᓕᑦᑐᒍ ᒪᓕᒐᖅ 77(1), 10 ᒥᓂᔅᓯᓂᒃ ᐱᕕᖃᖅᑐᑎᑦ, ᐊᒻᒪᓗ ᒪᓕᑦᑐᒍ ᒪᓕᒐᖅ 77(2), ᒪᓕᑦᑐᒍ ᐱᖁᔨᓂᖓ 
ᐃᒃᓯᕙᐅᑕᐅᑉ. ᒪᓕᒐᓕᐅᖅᑎ ᐅᖃᕈᓐᓇᖅᑐᖅ ᐊᑕᐅᓯᐊᙱᓪᓗᓂ ᑲᑎᒪᔾᔪᑕᐅᔪᖅ ᐱᓪᓗᒍ, ᑭᓯᐊᓂ 
ᐅᖃᕈᒪᓯᒪᔪᓕᒫᑦ ᒪᓕᒐᓕᐅᖅᑏᑦ ᐅᖃᕇᓚᐅᖅᑎᓪᓗᒋᑦ. ᒪᓕᒐᓕᐅᖅᑏᑦ ᐅᖃᐅᑎᔪᒪᔭᒃᑲ, ᐊᔪᕐᓇᙱᒐᐃᑉᐸᑦ 
ᐊᐱᖅᑯᑎᒋᓗᒍ ᐊᐱᖅᑯᑎᒋᔭᐃᑦ ᒪᑉᐱᒐᐃᑦ ᐊᑐᓂᑦ ᕿᒥᕐᕈᕙᓪᓕᐊᑎᓪᓗᑎᒍ ᐱᓕᕆᕕᒻᒥ ᓇᓚᐅᑦᑖᖅᑕᐅᓯᒪᔪᓂᒃ.  
 
ᐃᓘᓐᓇᖏᓐᓂ ᐅᖃᐅᓯᔅᓴᐃᑦ. ᑐᑐ.  
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᖃᐅᓯᕆᔭᐃᓐᓇᒐᓚᕆᕙᓪᓚᐃᓚᐅᕋᒃᑭᑦ ᓯᕗᓪᓕᖅᐹᒥ ᐅᖃᐅᓯᖃᖅᑎᓪᓗᖓ 
ᐃᒃᓯᕙᐅᑕᐅᓪᓗᖓ ᐃᑉᐸᔅᓴᖅ. ᐅᖃᐅᓯᐅᓚᐅᕐᖓᑕ ᐊᖓᔪᖅᑳᑉ ᓯᕗᓪᓕᖅᐹᒥ ᐅᖃᐅᓯᖏᓐᓂ ᐃᓚᖏᑦ 
ᐱᕙᓪᓕᐊᓂᐅᔪᑦ ᐱᓕᕆᐊᕆᓯᒪᔭᖏᑦ.  

ᑲᒪᒋᕙᓪᓕᐊᑎᓪᓗᑎᒍ, ᐊᐱᖅᑯᑎᖃᖃᑦᑕᕐᓂᐊᕋᒪ ᐃᓘᓐᓇᖏᓐᓄᑦ ᐱᖓᓱᓄᑦ ᑎᓴᒪᓄᓪᓗᑭᐊᖅ ᓈᓴᕈᕕᒋᑦ 
ᐱᓕᕆᓂᕐᒧᑦ ᐸᕐᓇᐅᑏᑦ ᑎᑎᕋᕐᓯᒪᔪᑦ ᑕᕝᕙᓃᑦᑐᑦ ᓵᑦᑎᓐᓂ ᐊᒻᒪᓗ ᓇᓗᓇᐃᕋᓱᐊᕐᓗᒋᑦ ᓴᙱᓂᖏᑦ 
ᓴᙲᓐᓂᖏᓪᓗ ᐱᓕᕆᕕᐅᑉ ᐃᓗᐊᓃᑐᐃᓐᓇᕆᐊᓖᑦ ᐋᒡᒐᓘᓐᓃᑦ ᓇᓂᓯᒐᓱᑦᑎᓪᓗᑕ ᐃᑲᔪᕈᑎᔅᓴᑎᓐᓂᒃ 
ᐋᖅᑭᒋᐊᕆᓂᕐᒧᑦ ᐱᔨᑦᑎᕋᐅᑎᒋᕙᑦᑕᖏᓐᓂᒃ ᐱᓕᕆᕕᒻᒥ.  
 
ᐅᕙᓐᓄᑦ, ᑐᓴᖃᑦᑕᕐᓯᒪᒐᒪ ᐊᒥᓱᐊᖅᑎᖅᑐᖓ ᐊᑲᕐᓴᖏᑦᑐᓂᒃ ᐊᕐᕌᒍᓂᒃ ᐊᒥᓱᓂᒃ ᐊᑯᓂᐊᓗᒃ 
ᑲᒪᒋᔭᐅᖃᑦᑕᕐᓂᖏᓐᓂᒃ ᐱᓕᕆᐊᓕᒫᖑᕙᑦᑐᒥ ᑐᓂᓯᔪᖃᖅᑐᒥᓂᐅᑎᓪᓗᒍ ᐱᓇᓱᐊᕈᒻᒥᑦ ᐊᕐᕌᒎᑉ ᐃᓗᐊᓂ. 
ᖃᐅᔨᖃᑦᑕᕐᓯᒪᔪᖓ ᑭᒃᑯᑐᐃᓐᓇᐃᑦ ᐅᑕᖅᑭᒋᐊᖃᖃᑦᑕᕐᓯᒪᒻᒪᑕ ᑕᖅᑭᒐᓴᓐᓂᒃ ᐊᒻᒪᓗ ᑭᐅᔭᐅᓚᐅᕐᓯᒪᖃᑦᑕᕋᑎᒃ, 
ᐊᒻᒪᓗ ᐅᑎᕐᕕᐅᑦᑕᓯᓐᓇᓕᕋᓗᐊᕋᐃᒻᒪᑕ ᑭᐅᓲᑦ ᐃᖅᑲᓇᐃᔭᕈᒪᙱᑦᑐᖓ ᑎᒥᐅᔪᒧᑦ ᑕᐃᒪᓐᓇᑎᒋᐊᓗᒃ 
ᐅᑕᖅᑭᑎᑦᑎᑯᑖᓲᓂᒃ.  
 
ᐱᒻᒪᕆᐅᓱᒋᒐᒃᑯ ᓇᓗᓇᐃᔭᕈᑦᑎᒍ ᑕᒪᒃᑯᐊ ᐊᑲᐅᙱᓕᐅᕈᑕᐅᖃᑦᑕᑐᐃᓐᓇᕆᐊᓖᑦ ᐱᓕᕆᑦᑎᐊᕈᓐᓇᖅᑐᑦ 
ᐃᖅᑲᓇᐃᔭᕈᒪᔪᑦ ᒐᕙᒪᒃᑯᓐᓄᑦ ᐱᓇᓱᐊᕐᕕᖃᕈᓐᓇᖃᑦᑕᖁᓪᓗᒋᑦ. ᕿᒪᕉᑎᖁᙱᓇᑦᑎᒍ ᑕᒪᒃᑯᓇᙵᑦ 
ᖃᐅᔨᓯᒪᔭᖏᓐᓂᒃ ᐃᖅᑲᓇᐃᔭᖅᑎᑖᕋᓱᐊᕐᓂᐅᕙᑦᑐᖅ ᐱᓪᓗᒍ.  
 
ᑕᐃᒫᑦ ᐃᓕᖅᑯᓯᖃᖅᑎᓪᓗᒋᑦ ᐃᓱᒪᒋᓪᓗᒍ ᐊᐱᕐᓱᐸᓪᓕᐊᓂᐊᕋᒪ ᐱᓕᕆᕕᒻᒧᑦ. ᒪᓕᒐᓕᐅᖅᑏᑦ ᐊᖓᔪᖅᑳᕐᓗ 
ᐃᖅᑲᓇᐃᔭᖅᑎᖏᓪᓗ ᖃᐅᔨᒪᖁᑐᐃᓐᓇᕋᑖᖅᑕᒃᑲ ᑐᒪᑐᒥᖓ, ᑭᓱᓂᒃ ᐋᖅᑭᒋᐊᕆᒍᒪᒻᒪᖔᑦᑕ, ᖃᓄᖅᑑᕐᓗᑕ 
ᐋᖅᑭᒋᐊᕆᓇᓱᐊᕐᓗᑕ ᐱᔨᑦᑎᕋᕐᓂᐅᕙᑦᑐᒥᒃ ᐱᓕᕆᕕᒻᒥ ᑕᕝᕙᓂ ᒐᕙᒪᒃᑯᓐᓂ. ᖁᔭᓐᓇᒦᒃ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ ᑐᑐ. ᑰᓕ.  
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  ᑐᙵᓱᑦᑎᒍᒪᕙᕋ ᐊᖓᔪᖅᑳ, ᑐᖏᓕᐊ ᐊᒻᒪᓗ ᐃᑲᔪᖅᑎᖓ 
ᑐᖏᓕᐊᑕ. 
 
ᐅᖃᐅᓯᖃᑲᐃᓐᓇᕈᒪᑐᐃᓐᓇᖅᑐᖓ.  ᐋᖅᑮᒋᐊᖅᐸᓪᓕᐊᒐᑦᑕ ᓄᓇᕗᑖᕐᓂᕐᒧᑦ ᐊᖏᕈᒻᒥᑦ ᐊᒻᒪᓗ ᑎᑎᕋᖅᓯᒪᔪᓂᑦ 
23-ᒥᑦ, ᖃᐅᔨᒪᕗᖓᓗ ᒐᕙᒪᒃᑯᑦ ᐊᒃᓱᕈᑦᑎᐊᕐᒪᑕ ᐱᓇᓱᐊᖅᑐᑎᒃ ᐃᓗᐊᓃᑦᑐᓂᑦ ᓄᓇᕗᑖᕐᓂᕐᒧᑦ ᐊᖏᕈᒻᒥᑦ 
ᐊᒻᒪᓗ ᑎᑎᕋᖅᓯᒪᔪᓂᑦ 23-ᒥᑦ. 
 
ᑲᖏᖅᖠᓂᕐᒥ ᐅᖃᐅᑎᔭᖅᑐᓚᐅᕋᒃᑯ ᐊᖓᔪᖅᑳ ᐊᒥᓱᑲᓪᓚᐅᓂᕋᖅᑐᒋᑦ ᐃᓄᐃᑦ ᐃᖅᑲᓇᐃᔭᓕᖅᓯᒪᔪᑦ; ᐃᒻᒪᖃ 
51% ᑲᖏᖅᖠᓂᕐᒥᑦ ᐊᒻᒪᓗ ᐊᒥᓱᕈᒃᑲᓂᖅᑎᓪᓗᒋᑦ ᑕᑯᒍᒪᕗᖓ. 
 
ᖁᕕᐊᒋᕙᒃᑲ ᐃᓄᓐᓂᑦ ᐃᖅᑲᓇᐃᔭᓕᖅᑎᑦᑎᒐᓱᐊᕐᓂᓯ ᐊᒥᓲᓂᖏᓐᓂᑦ.  ᓇᓗᓇᐃᖅᓱᐃᓂᐊᕋᒪ ᐃᓱᓘᑎᐅᔪᓂᑦ 
ᒪᑉᐱᒐᒃᑰᓕᕈᑦᑕ. 
 
ᐊᔭᐅᕈᒪᓪᓗᒍᓗ ᐊᖓᔪᖅᑳ ᐃᖅᑲᓇᐃᔭᖅᑎᖏᓪᓗ ᑕᒪᒃᑯᓂᖓ ᐱᓕᕆᐊᖃᖁᓪᓗᒍ ᐋᖅᑮᒋᐊᖁᓪᓗᒍ, 
ᐊᔪᕐᓇᖏᑉᐸᑦ ᓇᓗᓇᐃᖅᓱᖅᓯᒪᔪᓂᒃ ᐅᖃᐅᓯᖃᕈᒪᙱᓇᑦᑕ ᑭᓯᐊᓂ ᒪᓕᒋᐊᖃᕋᑦᑕ ᐊᑐᐊᒐᕐᓂᑦ.  
ᑕᑯᖃᑦᑕᖅᓯᒪᒐᒪ ᐊᒥᓱᓂᑦ ᐊᖓᔪᖅᑳᓂᑦ ᒪᓕᒐᕐᓂᑦ ᒪᓕᙱᑦᑐᓂᑦ.  ᐃᓚᖏᑦ ᐱᓕᕆᖃᑎᒌᙱᒻᒪᑕ, ᑭᓯᐊᓂ 
ᑭᒃᑯᓕᒫᑦ ᒪᓕᒐᕐᓂᑦ ᒪᓕᓐᓂᖅᐸᑕ ᓴᙱᓂᖃᑦᑎᐊᖅᑐᒥᑦ ᑲᔪᓯᒋᐊᕋᔭᖅᐳᑦ.   
 
ᐅᖃᐅᑎᔪᒪᕙᕋ ᐊᖓᔪᖅᑳ ᐊᒻᒪᓗ ᐃᖅᑲᓇᐃᔭᖅᑎᖏᑦ ᐋᖅᑭᒋᐊᕆᐊᖃᕐᒪᑕ ᐱᓕᕆᖃᑎᒌᓐᓂᕐᒥᓂᒃ 
ᒥᓂᔅᑕᐅᕝᕕᒻᒥᑦ.  ᑕᒪᓐᓇ ᓇᓗᓇᐃᓚᐅᕋᒃᑯ ᓯᕗᓪᓕᐅᔾᔭᐅᖁᔭᐅᔪᓂᑦ ᐅᐱᕐᖔᒥ ᓄᖅᑲᑲᓴᑦᑐᖃᓚᐅᕐᒪᑦ 
ᐃᖅᑲᓇᐃᔮᒥᓂᒃ ᑕᒪᓐᓇ ᐱᔾᔪᑎᒋᓪᓗᒍ. 

ᖁᔭᓐᓇᒦᖅᐸᕋ ᒥᓂᔅᑕᐅᕝᕕᒃ ᐊᒻᒪᓗ ᐊᖏᔪᖅᑳᖓᑦ.  ᐅᖃᕋᓱᐊᖅᐳᖓᓕ ᐃᓄᑦᑕᖃᕐᒪᑦ ᐊᒻᒪᓗ 
ᖃᓪᓗᓈᖅᑕᖃᕐᒪᑦ, ᑎᑎᕋᖅᓯᒪᔪᓂᑦ 41-ᒥᐅᖅᑰᖅᑐᖅ ᐊᖏᕈᒻᒥᑦ, ᖃᓄᓪᓚᑦᑖᖑᒐᓗᐊᑭᐊᖅ ᑕᐃᔭᐅᓂᖃᖅᑐᖅ, 
ᐱᒋᐊᖅᓯᓂᕐᒥᑦ ᐱᔾᔪᑎᖃᓚᐅᖅᑐᖅ, ᐋᓐᓂᖅᓯᓂᕐᒥᑦ. 
 
(ᑐᓵᔨ ᓄᖅᑲᖅᐳᖅ) ᐱᓕᕆᖃᑎᒌᓐᓂᑐᐃᓐᓇᐅᙱᓚᖅ, ᐅᑉᐱᕈᓱᓐᓂᖃᕐᓂᐅᕗᖅ ᐊᓯᒥᓐᓂᒃ ᐊᒻᒪᓗ 
ᐃᓱᒪᒋᔭᖃᑦᑎᐊᕐᓂᖅ ᐃᓚᒥᓐᓂᒃ, ᐱᓪᓗᒍ ᓲᖃᐃᒻᒪ ᑐᑭᓯᔭᐃᓐᓇᕆᔪᓐᓇᖏᓐᓇᑦᑎᒍ ᐸᕐᓇᐅᑏᑦ.  ᑕᒪᓐᓇ 
ᐱᓕᕆᐊᖑᒋᐊᖃᖅᐳᖅ. 
 
ᐊᔭᐅᕆᐊᕈᒪᕙᕋ ᐊᖓᔪᖅᑳ ᐊᒻᒪᓗ ᐃᖅᑲᓇᐃᔭᖅᑎᖏᑦ ᐱᓕᕆᖁᓪᓗᒋᑦ ᑕᒪᑐᒧᖓ ᑐᕌᖅᑐᒥᑦ ᐊᒻᒪᓗ ᖃᐅᔨᒪᒐᒪ 
ᐊᖓᔪᖅᑳ ᐊᒃᓱᕈᑦᑎᐊᕐᒪᑦ ᑕᒪᒃᑯᓄᖓ ᐊᒻᒪᓗ ᐃᖅᑲᓇᐃᔭᖅᑎᖏᑦ ᐱᓕᕆᔪᒪᓂᖃᑦᑎᐊᖅᑐᑎᒃ ᐱᑕᖃᖁᔭᐅᔪᓂᑦ 
ᓴᖅᑮᖃᑦᑕᕐᓗᑎᒃ.  ᑲᑎᒪᓂᖃᕆᐊᖃᖅᑐᒋᕙᒃᑲᓕ ᓄᓇᓖᑦ ᐊᕕᑦᑐᖅᓯᒪᔪᓂᑦ ᖃᐅᔨᒋᐊᕐᓗᑎᒃ ᑭᓱᓂᑦ 
ᐃᓱᒫᓘᑎᖃᕐᒪᖔᑕ. 
 
ᒪᓕᒐᓕᐅᖅᑎᐅᓪᓗᑕ ᑕᖅᑲᒃᑯᓇᙵᑦ ᐅᖃᕐᕕᐅᕙᒃᑲᑦᑕ.  ᓇᓕᐊᓐᓂᑐᐃᓐᓈᙱᓐᓇᑦᑕ ᒥᓂᔅᑕᐅᕝᕕᒻᒥᑦ 
ᐃᓛᓐᓂᒃᑯᓪᓗ ᐱᒡᒐᓇᖃᑦᑕᕐᒪᑦ ᐅᖃᖃᑎᖃᕆᐊᖓ ᐊᖏᔪᖅᑳᖑᔪᓄᑦ ᐃᖅᑲᓇᐃᔭᕐᕕᓐᓂᑦ ᐅᖃᐅᑎᓗᒋᑦ 
ᑕᑯᒋᐊᖁᓪᓗᒋᑦ.  ᓲᖃᐃᒻᒪᑦ ᐸᕝᕕᒍᒪᕙᙱᓇᑦᑎᒍ ᑲᑎᒪᔨᐅᓪᓗᑕ.  ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑰᓕ. ᐊᓚᕋᓚᒃ. 
 
ᐊᓚᕋᓚᒃ (ᑐᓵᔨᒃᑯᑦ):  ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᑦᑎᐊᖅᐳᖓ ᐃᖅᑲᓇᐃᔭᖅᑐᓕᕆᔨᒃᑯᑦ ᑕᕝᕙᓃᒻᒪᑕ. 
 
ᐃᓚᖓᑦ ᓲᔪᕆᓯᒪᔭᕋ ᐅᖃᐅᔾᔨᒋᐊᕈᑎᓕᒫᐸᓗᓐᓂᑦ ᑐᒦᑦ 1 ᐊᒻᒪᓗ 2-ᒥ ᐱᓕᒻᒪᓴᖅᑕᐅᓯᒪᒻᒪᑕ.  
ᒥᓂᔅᑕᐅᕝᕕᑦᑖᖅᓯᒪᒻᒪᑕ, ᓄᓇᓖᑦ ᒐᕙᒪᒃᑯᑦ ᐃᖅᑲᓇᐃᔮᖏᓐᓂᑦ ᓄᑦᑎᕐᕕᐅᓯᒪᔪᑦ ᐱᔭᕇᖅᑕᐅᓯᒪᓕᖅᑐᑎᒃ.  
ᐱᓕᒻᒪᔅᓴᐃᓯᒪᓪᓗᑕ ᑖᒃᑯᓇᙵᑦ ᑐᒦᑦ 1 ᐊᒻᒪᓗ 2-ᒥᑦ. 
 
ᑕᐃᒪᐃᒻᒪᑦ, ᐅᓪᓗᒥ, ᐊᒻᒪᓗ ᖁᕕᐊᓱᓪᓚᕆᑦᑐᖓ ᐊᑐᓕᖅᑎᑕᐅᓯᒪᒻᒪᑕ. ᑐᒦᑦ ᓇᓗᓇᐃᖅᑕᐅᓯᒪᔪᑦ ᐱᓕᕆᕕᒻᒥ 
ᓯᐊᒻᒪᑎᖅᑕᐅᓂᐊᕐᓯᒪᔪᒻᒪᑕ ᐊᒻᒪᓗ ᐱᔾᔪᑎᒋᓪᓗᒍ ᓄᑖᖑᓪᓗᑕ ᒐᕙᒪᐅᒐᑦᑕ, ᐊᑐᓕᖅᑎᑦᑎᔪᓐᓇᖏᓐᓇᑕ 
ᐃᓘᓐᓇᓕᒫᕌᓗᖏᓐᓂᒃ ᐊᑕᐅᑦᑎᒃᑯᐊᓗᒃ. ᒪᓕᒐᔅᓴᖅᑕᖃᐅᕐᖓᑦ ᐊᒻᒪ ᐊᑐᐊᒐᐃᑦ ᐋᖅᑭᑦᑕᐅᔭᕆᐊᖃᕐᓯᒪᓪᓗᑎᒃ. 
ᐊᑖᓂ ᑐᒦᑦ, ᐊᑕᖏᕐᓗᓂ ᓄᓇᕗᑦ ᒐᕙᒪᒃᑯᖏᑦ ᐱᔭᕇᕐᓯᒪᑦᑎᐊᕐᓗᑎᒃ ᐋᖅᑭᓯᒪᓕᕋᔭᕐᖓᑕ 15 ᐊᕐᕌᒍᐃᑦ 
ᐃᓗᐊᓂ.  
 
ᑕᐃᒪ, ᐱᕕᖃᑦᑎᐊᖅᑯᒍᑦ ᐱᓕᕆᕕᔅᓴᑎᓐᓂᒃ. ᑭᓯᐊᓂ, ᐃᓱᒫᓗᒐᓚᑦᑐᖓ ᐊᒻᒪᓗ ᑐᑭᓯᔭᐅᓯᒪᑦᑎᐊᕋᓂ 
ᐃᓘᓐᓇᖏᓐᓄᑦ ᐊᖏᖃᑎᒌᒍᑦ ᐊᖏᖃᑎᒌᒍᑕᐅᓯᒪᒻᒪᑦ ᑭᒃᑯᑐᐃᓐᓇᕐᓄᑦ ᐱᔨᑦᑎᕋᖅᑏᑦ ᐊᒻᒪᓗ ᑕᐃᒃᑯᐊ ᓄᓇᕗᒥ 
ᐃᓕᓴᐃᔩᑦ ᑲᑐᔾᔨᖃᑎᒌᑦ ᐊᖏᖃᑎᒌᓐᓂᖃᕐᓯᒪᒋᓪᓗᑎᒃ ᓇᒻᒥᓂᖅ.  
 
ᑕᐃᒪ, ᑖᓐᓇ ᐊᔾᔨᒋᙱᑕᑐᐊᑦᑎᐊᖓ ᑖᒃᑯᓂᖓ. ᑭᒃᑯᑐᐃᓐᓇᕐᓄᑦ ᐱᔨᑦᑎᕋᖅᑎᐅᑕᖅᑯᑦ ᒪᓕᒐᓱᐊᖅᑐᑦ 
ᒪᓕᒐᖏᓐᓄᑦ ᐊᑐᖅᑐᓂᒃ ᑖᒃᑯᓄᖓ ᐊᒻᒪᓗ ᐱᓕᕆᑦᑎᐊᕋᓱᐊᖅᑐᑎᒃ ᓇᒻᒥᓂᖅ ᐃᖅᑲᓇᐃᔭᕐᕕᖏᓐᓂ. 
ᑐᓴᖅᐸᑦᑐᒍᑦ ᐃᓕᓴᐃᔩᑦ ᒥᔅᓵᓄᑦ, ᐱᑦᑎᐊᖃᑦᑕᖏᑦᑐᓂᒃ ᑲᑉᐱᐊᓵᕆᕙᑦᑐᓂᓪᓗ ᓱᕈᓯᕐᓂᒃ ᐊᒻᒪᓗ 
ᐃᖅᑲᖅᑐᐃᕕᒃᑰᕆᐊᖃᓕᖅᐸᑦᑐᑎᒃ ᐊᒻᒪᓗ ᐃᓂᖅᑎᖅᑕᐅᔭᕆᐊᖃᓕᖅᐸᑦᑐᑎᒃ. ᑐᑭᖃᓗᐊᖅᑑᔮᙱᒻᒪᑦ 
ᒪᓕᒋᐊᖃᕈᑦᑎᒍ ᒪᓕᒐᔅᓴᓕᐊᖑᓯᒪᔪᑦ ᐊᑐᐊᒐᐃᓪᓗ.  
 



ᓯᑕᒻᒥᖅ, ᒫᑦᓯ 17, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    

ᑐᓴᖃᑦᑕᖅᑐᒍᑦ ᐃᓕᓴᔩᑦ ᒥᔅᓵᓄᑦ ᐊᒻᒪᓗ ᐱᔾᔪᑎᒋᓪᓗᒍ ᐅᐱᓐᓇᕋᓂ ᓱᕈᓯᓕᕆᖃᑦᑕᕐᖓᑕ ᖃᐅᑕᒫᑦ. 
ᐊᔾᔨᒌᙱᑦᑐᓂᒃ ᐃᓕᖅᑯᓯᖃᐅᖅᑐᓂᒃ ᓱᐊᒋᐊᖃᖃᑦᑕᕋᑎᓪᓗ ᓱᕈᓯᕐᓂᒃ, ᖃᐃᒐᓛᕐᕕᖃᕆᐊᖃᕋᑎᓪᓗ ᓱᕈᓯᕐᓂᒃ 
ᐱᔾᔪᑎᒋᓪᓗᒍ ᐅᐱᓐᓇᕋᓂ ᐊᑐᐊᒐᐃᑦ ᐱᓪᓗᒋᑦ ᐊᒻᒪᓗ ᐃᖅᑲᓇᐃᔭᖅᑏᑦ ᒪᓕᒋᐊᖃᖃᑦᑕᖅᑐᑦ ᑕᐃᒃᑯᓂᖓ ᑕᐃᒫᒃ 
ᐊᔾᔨᒌᙱᓐᓂᖃᖅᑯᑦ.  
 
ᑖᓐᓇᐅᒋᓪᓗᓂ ᑭᒃᑯᑐᐃᓐᓇᕐᓄᑦ ᐱᔨᑦᑎᕋᕐᓂᕐᒧᑦ ᐊᖏᖃᑎᒌᒍᑦ ᐊᒻᒪᓗ ᒪᓕᒐᐅᒋᓪᓗᑎᒃ ᐊᑐᖅᑕᐅᖃᑦᑕᖅᑐᑦ. 
ᐃᒻᒪᖃ ᐊᖓᔪᖅᑳ ᐃᖅᑲᓇᐃᔭᖅᑐᓕᕆᓂᕐᒧᑦ ᐊᒻᒪ ᐊᖓᔪᖅᑳ ᐃᓕᓐᓂᐊᕐᓂᓕᕆᓂᕐᒧᑦ ᑲᑎᖃᑎᒌᒋᐊᓖᒃ ᐊᒻᒪᓗ 
ᐋᖅᑭᑎᐊᕐᓗᒋᑦ ᐊᑲᐅᙱᓕᐅᕈᑕᐅᕙᑦᑐᑦ. ᑕᑯᓪᓗᒍ ᐃᓗᐃᑦᑑᓗᒍ ᐊᒻᒪᓗ ᐅᐸᓗᖓᐃᔭᖅᐸᓕᐊᓪᓗᑕ 
ᓯᕗᓂᑦᑎᓐᓄᑦ, ᐊᒻᒪᓗ ᐱᓕᕆᓪᓗᑕ ᑐᕌᒐᓕᐊᖑᓯᒪᔪᒧᑦ ᐃᓗᐃᑦᑐᒥᒃ ᐋᖅᑭᓯᒪᔪᒧᑦ, 
ᐊᑐᐊᖅᓯᑦᑎᐊᖅᑐᐊᓘᕙᓪᓚᐃᔪᒍᑦ ᐱᓕᕆᓂᑦᑎᓐᓂ ᑕᑯᓪᓗᒍ.  
 
ᑖᓐᓇ ᐃᓱᒪᒋᔭᒃᑯᓪᓕ ᑕᐃᒪᐃᓕᖓᔪᖅ. ᖁᕕᐊᑦᑐᖓᓗ ᐊᑐᐊᖅᓯᑦᑎᐊᕋᑦᑕ. ᐃᓄᐃᑦ 50 ᐊᕐᕌᒍᐃᑦ ᐊᓂᒍᓕᖅᑐᑦ 
ᑕᐃᔅᓱᒪᓂ ᑭᓱᖃᓚᐅᙱᑎᐊᖅᑐᑦ ᑭᓯᐊᓂ ᐱᕙᓪᓕᕐᓯᒪᕕᔾᔪᐊᖅᑐᒍᑦ ᐊᕐᕌᒍᓂᒃ ᐊᒥᓱᓂᒃ ᐊᒻᒪᓗ 
ᓱᓕᕗᖔᕐᓯᒪᓪᓗᑕ ᒐᕙᒪᖃᕈᒪᓯᒪᓪᓗᑕ ᐃᓗᐃᑦᑐᒥᒃ ᐋᖅᒃᑭᓯᒪᔪᒥᒃ ᐊᒻᒪᓗ ᐊᐅᓚᓂᖃᑦᑎᐊᖅᑐᒥᒃ 15-ᓂ 
ᐊᕐᕌᒍᓂᒃ.  
 
ᑖᓐᓇ ᐅᖃᐅᓯᕆᔪᒪᔭᕋ. ᖁᔭᓐᓇᒦᒃ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᓚᕋᓚᒃ. ᒪᑉᐱᒐᖅ D-5-ᒦᑦᑐᒍᑦ, ᐃᖅᑲᓇᐃᔭᖅᑎᓕᕆᓂᕐᒥ. ᐊᖏᔪᖅᑳᖃᕐᕕᒻᒥ. 
ᑲᑎᑦᑐᒋᑦ. ᐊᐅᓚᓃᑦ ᐊᐃᓚᐃᓐᓇᑎᑦᑎᓃᓪᓗ, $2,067,000. ᐊᖏᖅᑭᓰ? ᑐᑐ.  
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᓚᖓᑦ ᑕᑯᓐᓇᐃᓲᕋᖁ ᐱᓕᕆᕕᐅᔪᓂᑦ ᐊᒻᒪᓗ ᖃᐅᔨᒪᔪᖓ 
ᐅᖃᐅᓯᕆᖃᑦᑕᐃᓐᓇᓲᕆᒐᒃᑯ ᑭᖑᓂᑦᑎᓐᓂ ᐊᒥᓱᕈᕆᐊᕐᓯᒪᓂᖏᑦ ᐃᖅᑲᓇᐃᔮᔅᓴᑦ ᐊᕐᕌᒍᒧᑦ ᐱᓕᕆᕕᓐᓂᑦ.  
 
ᐱᓕᕆᕕᒃ ᓱᕐᕋᓯᒪᓗᐊᙱᒻᒪᑦ ᐊᕐᕌᓂᓂᑦ. 13-ᖑᓪᓗᑎᒃ ᐃᖅᑲᓇᐃᔮᔅᓴᑦ ᐊᕐᕌᒍᒧᑦ, ᐊᖓᔪᖅᑳᑉ ᑐᖏᓕᐊᑕ 
ᐊᓪᓚᕝᕕᖓᓐᓂᑦ - ᐱᖓᓱᑦ, 8 ᑎᒥᐅᔪᓄᑦ ᐱᔨᑦᓯᕋᖅᑎᓂᑦ ᐊᒻᒪᓗ ᒪᕐᕉᒃ ᒪᓕᒐᓕᕆᓂᕐᒧᑦ ᐊᒻᒪᓗ ᐸᕐᓇᐃᓂᕐᒧᑦ. 
ᖃᐅᔨᔪᒪᑐᐃᓐᓇᖅᐳᖓ ᐊᖓᔪᖅᑳ ᓇᓗᓇᐱᖅᓯᔪᓐᓇᕐᒪᖔᖔᖔᖅ ᑖᒃᑯᐊ ᐃᖅᑲᓇᐃᔮᑦ ᖃᓄᐃᓕᐅᓲᖑᒻᒪᖔᑕ 
ᒥᓂᔅᑕᐅᕝᕕᐅᔪᒧᑦ.  ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ):  ᖁᔭᓐᓇᒦᒃ, ᑐᑐ.  ᑕᐹᕐᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ (ᑐᓵᔨᒃᑯᑦ):  ᖁᔭᓐᓇᒦᒃ, ᐃᒃᓯᕙᐅᑖᖅ.  ᑐᖏᓕᕋ ᑭᐅᑎᓐᓂᐊᕋᒃᑯ ᑕᒪᑐᒧᖓ, ᐅᑉᐱᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ):  ᖁᔭᓐᓇᒦᒃ, ᐊᖓᔪᖅᑳ ᑕᐹᕐᔪᒃ.  ᐅᑉᐱᒃ. 
 
ᐅᑉᐱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  ᖁᔭᓐᓇᒦᒃ, ᐅᖃᖅᑎᑦᑎᔩ.  ᐅᖃᐅᓯᖃᕐᓂᐊᕋᒪ ᐊᒥᓱᑲᓪᓚᓐᓂᑦ 
ᐃᖅᑲᓇᐃᔮᔅᓴᓂᑦ ᐊᕐᕌᒍᒧᑦ ᐊᓪᓚᕝᕕᒻᒪᕆᓐᓂᑦ.  ᐊᖓᔪᖅᑳ ᑐᖏᓕᐊᑕ ᐊᓪᓚᕝᕕᖓᓂ ᐅᕙᖓᐅᕗᖅ ᐊᒻᒪᓗ 
ᑭᐅᔨᕗᑦ.  ᑮᓇᐅᔭᓕᕆᔨᒃᑯᓐᓂᑦ ᐱᖓᓲᔪᖅᑑᕗᑦ ᐃᖅᑲᓇᐃᔮᔅᓴᑦ ᐊᕐᕌᒍᒧᑦ, ᐊᖏᔪᖅᑳᖅ ᐊᒻᒪᓗ ᑮᓇᐅᔭᓕᕆᔨ, 
ᑎᓴᒪᐅᓪᓗᑎᒃ ᑮᓇᐅᔭᓕᕆᔩᑦ, ᐅᑦᑑᑎᒋᓪᓗᒍ, ᒐᕙᒪᒃᑯᓐᓄᑦ ᐃᖅᑲᓇᐃᔮᖅᑖᖅᑎᓪᓗᒋᑦ ᓄᑦᑎᖅᑕᐅᒋᐊᖃᓲᖑᒻᒪᑕ, 
ᑖᒃᑯᐊᖑᕘᒃ ᐱᓕᕆᐊᖃᖅᑑᒃ ᐃᖏᕐᕋᔾᔪᑎᓕᕆᓂᕐᒥᑦ ᐊᒻᒪᓗ ᓄᑦᑎᕆᓪᓗᑎᒃ ᓄᑖᓂᒃ ᐃᖅᑲᓇᐃᔭᖅᑎᓂᑦ. 
 
ᐊᒻᒪᓗ ᐃᖅᑲᓇᐃᔭᖅᑐᓕᕆᓂᕐᒧᑦ ᐊᐅᓚᑦᑎᔨᖃᖅᑐᑕ ᐱᓕᕆᐊᖃᖅᑐᒥᒃ ᐃᖅᑲᓇᐃᔮᒃᓴᓂᑦ.  ᒪᕐᕉᒃ 
ᐃᖅᑲᓇᐃᔭᖃᑎᖃᕐᓂᐊᖅᑐᑎᒃ P2K-ᒥᑦ.  ᐊᒻᒪᓗ ᒪᓕᒐᓕᕆᓂᕐᒧᑦ ᐸᕐᓇᐃᓂᕐᒧᓪᓗ ᐱᖓᓲᕗᑦ ᐃᖅᑲᓇᐃᔮᔅᓴᑦ 
ᐊᕐᕌᒍᒧᑦ.  ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᒃᑯᑦ):  ᖁᔭᓐᓇᒦᒃ, ᐅᑉᐱᒃ.  ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓚᐅᑦᑖᖅᑕᐅᓯᒪᔪᓂᑦ D-5-ᒥ ᐅᖃᖅᓯᒪᒻᒪᑦ ᑐᑭᒧᐊᖅᑎ ᐱᓕᕆᐊᖃᕐᒪᑦ 
ᑐᑭᒧᐊᖅᑎᑕᓕᒫᓂᑦ ᒥᓂᔅᑕᐅᕝᕕᒻᒥᑦ ᐊᒻᒪᓗ ᖃᐅᔨᓴᖃᑦᑕᕐᓂᕐᒥᑦ ᐊᒻᒪᓗ ᐅᓂᒃᑳᓕᐅᖃᑦᑕᓂᕐᒥᑦ ᒐᕙᒪᒃᑯᑦ 
ᐱᓇᓱᐊᖅᑕᖏᓐᓂᑦ ᐱᔾᔪᑎᖃᖅᑐᓂᑦ ᐊᖏᕈᑦ 23-ᒥᑦ.  ᓴᖅᑮᓪᓗᓂ ᓯᕗᓕᖅᑎᐅᓂᕐᒥᑦ ᐊᒻᒪᓗ ᑐᓴᖅᑎᑦᑎᔨᐅᓪᓗᓂ 
ᒪᓕᒐᕐᓂᑦ ᖃᐅᔨᓴᕐᓂᕐᒥᑦ ᐊᒻᒪᓗ ᐱᕙᓪᓕᐊᑎᑦᑎᓂᕐᒥᑦ, ᑮᓇᐅᔭᓂᒃ ᐊᐅᓚᑦᑎᔾᔪᑕᐅᓪᓗᓂ ᐊᒻᒪᓗ 
ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᐊᑐᖅᑕᐅᓪᓗᓂ. 
 
ᑕᑯᒋᐊᖅᑎᓪᓗᒋᑦ ᒪᓕᒐᕐᓂᑦ ᐱᕙᓪᓕᐊᑎᑦᑎᓂᕐᒥᑦ ᑭᓱᑐᐃᓐᓇᕐᓂᑦ ᓴᖅᑭᐊᓯᒪᔪᖃᖅᐹ ᒥᓂᔅᑕᐅᕝᕕᐅᔪᖅ 
ᐃᖅᑲᓇᐃᔭᖅᑐᓕᕆᔨᒃᑯᓐᓅᖅᑐᓂ ᐅᖃᐅᔾᔨᒋᐊᕈᑎᓯᐅᖅᑐᓂ ᐅᕝᕙᓘᓐᓃᑦ ᖃᓄᑐᐃᓐᓇᖅ ᑕᐃᒫᒐᓚᒃ ᐱᔪᒥᑦ.  
ᑕᒪᓐᓇ ᐊᑐᖅᑕᐅᕙᑉᐹ ᑖᒃᓱᒨᓇ ᐃᖅᑲᓇᐃᔮᒃᑯᑦ ᒥᓂᔅᑕᐅᕝᕕᒻᒥᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ):  ᖁᔭᓐᓇᒦᒃ, ᑐᑐ.  ᐊᖓᔪᖅᑳ ᑕᐹᕐᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ (ᑐᓵᔨᒃᑯᑦ):  ᖁᔭᓐᓇᒦᒃ, ᐃᒃᓯᕙᐅᑖᖅ.  ᒥᓂᔅᑕᐅᕝᕕᒻᒥ, ᐊᑐᓂᑦ ᒥᓂᔅᑕᐅᕝᕕᐅᔪᑦ 
ᓇᒻᒥᓂᖅ ᒪᓕᒐᖃᕐᒪᑕ.  ᐊᑐᓂᑦ ᒥᓂᔅᑕᐅᕝᕕᐅᔪᑦ ᐱᓕᕿᐊᖃᖅᐳᑦ ᓇᒻᒥᓂᖅ ᒪᓕᒐᕐᒥᓂᒃ.  ᒥᓂᔅᑕᐅᕝᕕᒃ 
ᐊᐱᕆᔭᕋᐃᒻᒪᑕ ᐃᑲᔪᖅᑕᐅᔪᒪᓪᓗᑎᒃ ᒥᓂᔅᑕᐅᕝᕕᐅᔪᒃᑯᑦ, ᐃᑲᔪᖅᓱᖅᐸᑉᐳᒍᑦ ᐃᑲᔪᖅᑐᑎᒍᓗ ᐊᓯᖏᑦ 
ᒥᓂᔅᑕᐅᕝᕕᐅᔪᑦ ᑕᐃᒫ.  ᐱᓕᕆᖃᑎᖃᓕᕋᐃᒐᑦᑕ ᐊᓯᖏᓐᓂᑦ ᒥᓂᔅᑕᐅᕝᕕᐅᔪᓂᑦ.  ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ):  ᖁᔭᓐᓇᒦᒃ, ᐊᖓᔪᖅᑳ ᑕᐹᕐᔪᒃ.  ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ.  ᐊᖓᔪᖅᑳ ᐅᖃᕋᑖᕐᒪᑦ ᐊᑐᓂᑦ ᒥᓂᔅᑕᐅᕝᕕᐅᔪᑦ ᓇᒻᒥᓂᖅ ᒪᓕᒐᖃᕐᒪᑕ.  
ᑐᑭᓯᐅᒪᔭᒃᑯᑦ ᐃᖅᑲᓇᐃᔭᖅᑐᓕᕆᔨᒃᑯᑦ ᐱᕙᓪᓕᐊᑎᑦᑎᓯᒪᒻᒪᑕ ᐊᑐᐊᒐᕐᓂᑦ ᐊᒻᒪᓗ ᖃᐅᔨᒪᒋᐊᖅᐸᑦᑐᑎᒃ 
ᐊᔾᔨᒌᑎᑦᑎᑦᑎᐊᕋᓗᐊᕐᒪᖔᑕ ᐃᖅᑲᓇᐃᔭᓕᖅᑎᑦᑎᓂᓕᒫᓄᑦ, ᐊᒻᒪᓗ ᐊᖏᔪᖅᑳᑦ ᐃᖅᑲᓇᐃᔭᕐᕕᓐᓂᑦ 
ᒥᓂᔅᑕᐅᕝᕕᐅᔪᓂᑦ ᒪᓕᒋᐊᖃᖅᐳᑦ ᒪᓕᒐᕐᓂᑦ ᐊᒻᒪᓗ ᐊᑐᐊᒐᕐᓂᑦ.  ᑕᒪᓐᓇ ᑕᑯᒋᐊᖅᑕᐅᒐᔭᖅᐳᖅ 
ᒥᓂᔅᑕᐅᕝᕕᐅᔪᓕᒫᒃᑯᑦ ᒐᕙᒪᒃᑯᓐᓂᑦ. 
 
ᐊᐱᖅᑯᑎᒐᓕ ᐊᓯᐊᒍᑦ ᒪᓕᒐᐃᑦ ᐊᒻᒪᓗ ᐊᑐᐊᒐᐃᑦ ᐋᖅᑭᓱᖅᑕᐅᒐᐃᒻᒪᑕ ᒥᓂᔅᑕᐅᕝᕕᐅᔪᓂᑦ 
ᐃᖅᑲᓇᐃᔭᖅᑐᓕᕆᔨᒃᑯᓐᓂᑦ.  ᒥᓂᔅᑕᐅᕝᕕᐅᔪᑦ ᐊᓯᖏᓐᓂᑦ ᐃᖅᑲᓇᐃᔭᓕᖅᑎᑦᑎᓂᕐᒧᑦ ᐊᑐᐊᒐᖃᖅᐹᑦ 
ᐊᑐᖅᐸᑦᑕᖏᓐᓂᓪᓗ ᐊᓯᐊᒍᑦ ᑖᒃᑯᐊ?  ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ):  ᖁᔭᓐᓇᒦᒃ, ᑐᑐ.  ᐊᖓᔪᖅᑳ ᑕᐹᕐᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ (ᑐᓵᔨᒃᑯᑦ):  ᖁᔭᓐᓇᒦᒃ, ᐃᒃᓯᕙᐅᑖᖅ.  ᓇᓗᓇᐃᑦᑎᐊᕋᓱᐊᕐᓂᐊᖅᐸᕋ.   
 
ᐅᖃᖅᓯᒪᒻᒪᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᓄᑦ ᒪᓕᒐᖅ ᑕᖅᑕᒃᑯᓄᖓ ᐱᔨᑦᓯᖅᑐᑦ ᒐᕙᒪᒃᑯᓐᓄᑦ. . .ᐅᑦᑑᑎᒋᓪᓗᒍ, 
ᐊᖓᔪᖅᑳ ᐱᔪᓐᓇᕐᓂᖓ ᑐᓂᔭᐅᓯᒪᒻᒪᑦ ᐊᖓᔪᖅᑳᑉ ᑐᖏᓕᐊᓄᑦ, ᐅᖃᖅᓯᒪᓪᓗᓂᓗ ᒐᕙᒪᒃᑯᓐᓄᑦ 
ᐃᖅᑲᓇᐃᔭᖅᑎᓄᑦ ᒪᓕᒐᖅ ᐊᖓᔪᖅᑳᑉ ᐱᔪᓐᓇᕐᓂᖓ ᐃᖅᑲᓇᐃᔭᖅᑐᓕᕆᓂᕐᒧᑦ ᑐᓂᔭᐅᓯᒪᒻᒪᑦ 
ᐋᓐᓂᐊᖅᑐᓕᕆᔨᒃᑯᓐᓄᑦ ᐊᒻᒪᓗ ᐃᓕᓐᓂᐊᖅᑐᓕᕆᔨᒃᑯᓐᓄᑦ. 

ᑕᐃᒫᒃ ᐅᖃᓚᐅᖅᑎᓪᓗᖓ, ᒥᓂᔅᑕᐅᕝᕖᑦ ᐃᖅᑲᓇᐃᔭᓕᖅᑎᑦᑎᒐᐃᒻᒪᑕ ᓇᒻᒥᓂᖅ ᐱᓪᓗᒍ 
ᐱᔪᓐᓇᕐᓂᖅᑖᖅᑎᑕᐅᓯᒪᒻᒪᑕ ᐃᓕᓐᓂᐊᖅᑐᓕᕆᔨᒃᑯᑦ ᐊᒻᒪᓗ ᐊᓯᖏᑦ ᒥᓂᔅᑕᐅᕝᕕᐅᔪᑦ 
ᐱᔪᓐᓇᕐᓂᖅᑖᖅᑎᑕᐅᕙᑉᐳᑦ ᐊᖓᔪᖅᑳᑦ ᑐᖏᓕᖏᑦ. 
 
ᑕᐃᒪᐃᒃᑲᓗᐊᖅᑎᓪᓗᒍ ᒥᓂᔅᑕᐅᕝᕕᕗᑦ ᐊᓯᖏᑦ ᒥᓂᔅᑕᐅᕝᕖᑦ ᐃᑲᔪᖅᑕᐅᔪᒪᓕᕋᐃᒻᒪᑕ ᐊᓯᖏᓐᓂᑦ 
ᒥᓂᔅᑕᐅᕝᕕᓐᓂᑦ ᖃᓄᑐᐃᓐᓇᖅ, ᐊᐱᕆᔭᐅᕙᑉᐳᒍᑦ ᒪᓕᖁᔭᐅᓪᓗᑕ ᒪᓕᒐᕐᓂᑦ.  ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ):  ᖁᔭᓐᓇᒦᒃ, ᑕᐹᕐᔪᒃ.  ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ.  ᑕᒪᓐᓇ ᓇᓗᓇᐃᖅᑰᕐᒪᑦ.  ᑕᐃᒪᐃᒻᒪᑦ ᓇᓕᐊᑐᐃᓐᓇᖅ ᒥᓂᔅᑕᐅᕝᕕᐅᔪᖅ 
ᐊᓯᖏᑦ ᐃᓕᓐᓂᐊᖅᑐᓕᕆᔨᒃᑯᑦ ᐊᒻᒪᓗ ᐋᓐᓂᐊᖅᑐᓕᕆᔨᒃᑯᑦ ᒪᓕᒋᐊᖃᖅᐳᑦ ᒪᓕᖓᕐᓂᑦ ᐊᒻᒪᓗ ᐊᑐᐊᒐᕐᓂᑦ 
ᐃᖅᑲᓇᐃᔭᓕᖅᑎᑦᑎᓂᕐᒧᑦ ᐋᖅᑭᑦᑕᐅᓯᒪᔪᓂᑦ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ.  ᑕᒪᓐᓇ ᓱᓕᕚ? 
 
ᐃᒃᓯᕙᐅᑕᖅ (ᑐᓵᔨᒃᑯᑦ):  ᖁᔭᓐᓇᒦᒃ, ᑐᑐ.  ᐊᖓᔪᖅᑳ ᑐᐹᕐᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ (ᑐᓵᔨᒃᑯᑦ):  ᐄ.  ᐃᖅᑲᓇᐃᔭᓕᖅᑎᑦᑎᒐᓱᐊᖅᑎᓪᓗᒋᑦ ᐊᑐᐊᒐᖅᑕᖃᕐᒪᑦ ᒪᓕᒐᕐᒥᑦ 
ᒪᓕᑦᑕᐅᒋᐊᓕᓐᓂᑦ ᒥᓂᔅᑕᐅᕝᕕᓕᒫᕐᓄᑦ. 
 
ᒫᓐᓇᐅᔪᖅ ᐱᓕᕆᐊᖃᖅᐸᓪᓕᐊᕗᒍᑦ ᓱᓕ ᐊᑐᐊᒐᕐᓂᑦ.  ᐊᓯᔾᔩᒍᑦᑕ, ᒥᓂᔅᑕᐅᕝᕕᐅᔪᓕᒫᖑᖅᑰᖅᑐᑦ 
ᐊᐅᓚᑦᑎᖃᑦᑕᕐᒪᑕ ᒐᕙᒪᒃᑯᑦ ᑮᓇᐅᔭᖁᑎᖏᓐᓂᑦ ᐊᑐᖅᑐᑎᒃ, ᐋᓐᓂᐊᖅᑐᓕᕆᔨᒃᑰᒐᓗᐊᖅᐸᑕ ᐅᕝᕙᓘᓐᓃᑦ 
ᐃᓕᓐᓂᐊᖅᑐᓕᕆᔨᒃᑰᒐᓗᐊᖅᐸᑕ ᒪᓕᒋᐊᖃᕐᒪᑕ ᐊᓯᔾᔨᖅᑕᐅᓯᒪᔪᓂᑦ ᐊᑐᐊᒐᕐᓂᑦ ᐊᒻᒪᓗ ᐱᓕᕆᔾᔪᓯᕐᓂᑦ.  
ᐃᖅᑲᓇᐃᔭᖅᑐᓕᕆᕕᒃᑰᓪᓗᑕ ᐃᓱᒪᕗᒍᑦ ᒥᓂᔅᑕᐅᕝᕕᐅᔪᑦ ᐊᔾᔨᒌᓂᑦ ᐊᑐᐊᒐᖃᕆᐊᖃᕐᒪᑕ. 
 
ᑕᐃᒪᐃᒻᒪᑦ ᐊᓯᔾᔩᓂᐊᖅᐳᒍᑦ ᐊᑐᐊᒐᕐᓂᑦ.  ᐱᔭᕇᖅᑕᐅᑉᐸᑕ ᓂᕆᐅᑉᐳᒍᑦ ᑖᒃᑯᐊ ᒥᓂᔅᑕᐅᕝᕕᐅᔫᒃ ᒪᕐᕉᒃ 
ᑲᑎᙵᓂᐊᕐᒪᑎᒃ ᐊᓯᖏᑎᑐᑦ ᒥᓂᔅᑕᐅᕝᕕᐅᔪᓂᑦ.  ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ):  ᖁᔭᓐᓇᒦᒃ, ᑕᐹᕐᔪᒃ.  ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ.  ᐊᖓᔪᖅᑳ ᐅᕝᕙᓘᓐᓃᑦ ᐃᖅᑲᓇᐃᔭᖅᑎᖏᑦ ᖃᐅᔨᒪᕚᑦ ᖃᖓᒃᑯᑦ ᑖᒃᑯᐊ 
ᐊᑐᐊᒐᐃᑦ ᐱᑕᖃᓕᓛᕐᒪᖔᑕ ᐊᒻᒪᓗ ᓇᓗᓇᐃᖅᓯᔪᓐᓇᕐᒪᖔᖅ ᐊᓯᔾᔨᕐᓂᐅᔪᓂᑦ ᓇᓗᓇᐃᖅᓯᒪᔭᖏᓐᓂᑦ 
ᐱᓕᕆᐊᖑᒋᐊᓕᓐᓂᑦ ᒫᓐᓇᐅᔪᖅ ᒪᓕᒐᕐᓂᑦ ᐊᒻᒪᓗ ᐱᓕᕆᔾᔪᓯᕐᓂᑦ?  ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ):  ᖁᔭᓐᓇᒦᒃ, ᑐᑐ.  ᑕᐹᕐᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ (ᑐᓵᔨᒃᑯᑦ):  ᐄ, ᒪᓕᒐᖃᕋᓗᐊᖅᑎᓪᓗᑕ ᐊᒻᒪᓗ ᐱᓕᕆᔾᔪᓯᕐᓂᑦ, 
ᐊᓯᔾᔨᖅᑕᐅᒃᑲᓐᓂᕆᐊᖃᖅᐳᑦ. 
 
ᓄᑖᙳᖅᑎᑐᐃᓐᓇᕐᓗᒋᑦ, ᒪᓕᒋᐊᖃᕋᑦᑕ ᓄᓇᕗᑖᕐᓂᕐᒧᑦ ᐊᖏᕈᑦ 23-ᒥᑦ ᐊᒻᒪᓗ ᐅᖃᖅᓯᒪᒻᒪᑕ 
ᐃᖅᑲᓇᐃᔭᖅᑎᓕᒫᑦ ᒐᕙᒪᒃᑯᓐᓄᑦ ᐊᔾᔨᒌᑎᑕᐅᒋᐊᖃᕐᓂᖏᓐᓂᑦ.  ᐅᖃᖅᑲᐅᕗᖓᓕ ᐅᑦᑑᑎᒋᓪᓗᒍ, 
ᐃᖅᑲᓇᐃᔮᖅᑖᕋᓱᐊᕈᒪ, ᐱᓕᕆᕕᐅᑉ ᐊᑐᐊᒐᖏᑦ ᐱᔭᐅᓯᒪᔪᑦ ᓄᓇᑦᓯᐊᑉ ᒐᕙᒪᒃᑯᖏᓐᓂ.  

ᐅᕙᒍᑦ ᓇᒻᒥᓂᖅ ᐊᑐᐊᒐᓕᐊᕆᓯᒪᙱᓇᑦᑎᒍ, ᐊᑐᐊᒐᖅᑕᖃᕋᓗᐊᖅᑎᓪᓗᒍ ᑕᕝᕙᓂ ᐋᖅᑭᒋᐊᕆᒋᐊᕋᑦᑕ  ᐊᒻᒪᓗ 
ᓄᓇᕗᒻᒧᑦ ᐋᖅᑭᓯᒪᓕᖅᑎᓪᓗᒋᑦ, ᑕᐃᒪᐃᒻᒪᑦ ᐃᓱᒪᒋᒋᐊᕆᐊᖃᕐᓂᐊᖅᑕᕗᑦ ᑕᒪᓐᓇ 
ᐱᖃᓯᐅᔾᔭᐅᓯᒪᙱᓐᓂᖏᓐᓄᑦ, ᐃᓛᒃᑯᑦ 23 ᐱᖃᓯᐅᔾᔭᐅᓯᒪᙱᓐᓂᖓᓄᑦ ᐊᑐᐊᒐᕐᒥ ᐊᒻᒪᓗ ᐊᑐᐊᒐᕐᓂᑦ, 
ᐱᖃᓯᐅᔾᔨᓯᒪᙱᑦᑎᐊᕐᖓᑕ ᓄᑖᓂᒃ. ᐋᖅᑭᒋᐊᕆᒋᐊᖃᕐᓂᐊᖅᑐᒍᑦ, ᐊᑐᐊᒐᖃᐅᕋᓗᐊᖅᑎᓪᓗᑕ ᐊᑐᐊᒐᕐᓂᓪᓗ, 
ᐱᑐᖃᐅᓕᕐᖓᑕ ᐅᓪᓗᒥᒨᖓᓕᖅᑎᒋᐊᖃᕐᓂᐊᕋᑦᑎᒍ. ᖁᔭᓐᓇᒦᒃ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᐊᖓᔪᖅᑳ ᑕᐹᕐᔪᒃ. ᑐᑐ.  
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᖓᔪᖅᑳ ᑭᐅᔾᔪᑎᖓᓂ, ᐅᖃᕐᖓᑦ ᐊᓯᔾᔩᕙᓪᓕᐊᒻᒪᑕ ᓱᓇᑐᐃᓐᓇᕐᓂᒃ, 
ᐊᑐᐊᒐᖅᑕᐅᕐᖓᒡᒎᖅ ᐱᓯᒪᔭᑦᑎᓐᓂᒃ ᓄᓇᑦᓯᐊᕐᒥ ᐊᒻᒪᓗ ᐊᓯᔾᔨᐸᓪᓕᐊᓪᓗᒋᑦ ᓄᓇᕗᒻᒧᑦ 
ᐋᖅᑭᓯᒪᑦᑎᐊᓕᖁᓪᓗᒋᑦ ᐊᒻᒪᓗ ᐱᓕᕆᐊᕆᔭᕆᐊᓕᕗᑦ ᐱᓪᓗᒋᑦ ᓄᓇᑖᕈᑎᓃᑦᑐᖅ ᐃᓛᒃᑯᑦ 23.  
 
ᐊᐱᕆᔪᒪᑐᐃᓐᓇᖅᑕᕋ ᐊᖓᔪᖅᑳ, ᑖᒃᑯᐊ ᐊᑐᐊᒐᐃᑦ ᐱᓕᕆᔾᔪᓰᓪᓗ ᕿᒥᕐᕈᔭᖏᑦ ᒫᓐᓇ, ᑖᒃᑯᐊ 
ᐃᓱᒪᒋᔭᐅᖃᑦᑕᖅᑲᑦ ᐃᖅᑲᓇᐃᔭᖅᑐᓕᕆᓂᕐᒧᑦ ᐊᑐᐊᒐᐅᔭᕆᐊᖏᑕ ᓄᓇᕗᑦ ᒐᕙᒪᒃᑯᖏᓐᓄᑦ? ᖁᔭᓐᓇᒦᒃ, 
ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᑐᑐ. ᐊᖓᔪᖅᑳ ᑕᐹᕐᔪᒃ. 
 
ᐊᖓᔪᖅᑳ ᓗᐃ ᑕᐹᕐᔪᒃ (ᑐᓵᔨᒃᑯᑦ):  ᖁᔭᓐᓇᒦᒃ, ᐄ, ᓱᓕᔪᑎᑦ; ᐄ ᑕᐃᒪᐃᓕᖓᔪᑦ. ᐃᖅᑲᓇᐃᔭᖅᑐᓕᕆᓂᕐᒧᑦ 
ᐊᑐᐊᒐᑦ, ᐅᖃᕐᓯᒪᒻᒪᑕ ᖃᓄᐃᓕᐅᕆᐊᖃᕐᒪᖔᑦᑕ, ᓲᕐᓗ ᑕᐃᒫᒃ ᐊᑐᐊᒐᖃᓲᖑᒻᒪᑕ ᖃᒧᑕᐅᔭᕐᒧᑦ. ᐱᓗᐊᖅᑐᒥᑦ, 
ᐱᓕᕆᖃᑎᒋᔭᕆᐊᖃᖃᑦᑕᕋᑦᑎᒍ ᑲᑐᔾᔨᖃᑕᐅᙱᑦᑐᑦ ᐃᖅᑲᓇᐃᔭᖅᑏᑦ, ᓯᓚᑖᓃᑦᑐᑦ ᓄᓇᕗᒥ ᐃᖅᑲᓇᐃᔭᖅᑏᑦ 
ᑲᑐᔾᔨᖃᑎᒌᖏᑕ, ᐃᓱᒪᒋᒋᐊᕆᐊᓕᕗᑦ ᑕᒪᓐᓇ ᐊᐃᐳᕈᓪ 1-ᒥ ᐱᒋᐊᕐᓗᑕ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᐊᖓᔪᖅᑳ ᑕᐹᕐᔪᒃ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖃᐅᔨᒪᔪᖓ ᐱᔾᔪᑎᒋᓪᓗᒍ ᐃᓛᒃᑯᑦ 23, ᓄᓇᕗᑦ ᒐᕙᒪᒃᑯᖏᑦ 
ᓯᕗᓪᓕᐅᔾᔨᔭᕆᐊᖃᕐᓂᕐᒧᑦ ᐃᖅᑲᓇᐃᔭᖅᑎᑖᕐᓂᕐᒧᑦ ᐊᑐᐊᒐᖃᕐᖓᑕ ᐊᒻᒪᓗ ᐊᐱᕆᔪᒪᑐᐃᓐᓇᖅᑕᕋ ᐊᖓᔪᖅᑳ 
ᑖᓐᓇ ᐱᖃᐅᓯᑎᓯᒪᒻᒪᖔᖅ ᐃᖅᑲᓇᐃᔭᖅᑐᓕᕆᓂᕐᒧᑦ ᐊᑐᐊᒐᕐᒥ, ᐅᕝᕙᓘᓐᓃᑦ ᐃᓛᒃᑰᖓᕙ ᐊᑐᐊᒐᕐᒥ ᓯᓚᑖᓂ 
ᑖᔅᓱᒪ. ᖁᔭᓐᓇᒦᒃ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᑐᑐ. ᐊᖓᔪᖅᑳ ᑕᐹᕐᔪᒃ.  
 
ᐊᖓᔪᖅᑳ ᓗᐃ ᑕᐹᕐᔪᒃ (ᑐᓵᔨᒃᑯᑦ): ᐄ, ᐃᓛᒃᑰᖓᔪᖅ, ᐅᖃᕐᓯᒪᔪᖅ ᐃᓚᓕᐅᔾᔭᐅᔭᕆᐊᖃᕐᓂᐊᕐᓂᖓᓂᒃ. 
ᐃᓛᒃᑯᑦ 23 ᓄᓇᕗᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᑎᓂᒃ, ᐃᓛᒃᑰᖓᒐᓗᐊᖅᑎᓪᓗᒍ, ᐱᓕᕆᓇᓱᐊᕋᑦᑕ 
ᑭᓪᓕᖃᖅᑎᒐᓱᐊᕐᓇᑎᒍ ᑕᐃᒫᒃ ᑖᒃᑯᐊ ᒪᕐᕉᒃ ᐊᐳᕐᓯᒪᒍᑎᖃᕐᓂᐊᖏᒻᒪᑎᒃ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᐊᖓᔪᖅᑳ ᑕᐹᕐᔪᒃ. ᑐᑐ.  
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᓱᒪᔪᖓ ᐊᖓᔪᖅᑳ ᐱᓕᕆᐊᕆᔭᕆᐊᓕᖏᓐᓂᒃ ᖃᐅᔨᒪᑦᑎᐊᖅᑐᐊᓘᒋᐊᖓ, 
ᐆᑦᑐᕐᓂᐊᖅᑲᑦ ᑕᐃᒫᒃ ᐊᒻᒪᓗ ᑲᔪᓯᐅᔾᔨᑦᑎᐊᖁᓇᖅᑯᖅ, ᐊᑯᓂᐅᑐᐃᓐᓇᕆᐊᓕᒃ ᐊᒻᒪᓗ ᓂᕆᐅᒋᓪᓗᒍ.  

ᓂᕆᐅᓇᖅᐳᖅ, ᐊᖓᔪᖅᑳ ᖃᐃᖁᔨᒐᔭᕐᒪᖔᖅ ᒪᓕᒐᓕᐅᖅᑎᓂᒃ ᒪᓕᒐᓕᐅᕐᕕᒻᒧᑦ ᐃᓱᒪᒋᔭᖏᓐᓂᒃ 
ᐅᖃᐅᓯᖃᖁᓗᒋᑦ ᖃᖓᑭᐊᖅ ᐱᕙᓪᓕᐊᔭᐅᓕᖅᐸᑦ, ᒪᓕᒐᓕᐅᖅᑎᓕᒫᖑᙱᑉᐸᑕ ᑕᕝᕙᓂ ᑭᓯᐊᓂ ᑖᒃᑯᐊᓪᓚᕇᑦ, 
ᑲᑎᒪᔨᕋᓛᖑᐃᓐᓇᖅᑐᑦ.  
 
ᐊᖓᔪᖅᑳ ᑲᑦᑐᖓᐃᕈᑎᖃᕈᓐᓇᖅᑳ ᓯᕗᒧᐊᒍᑎᖃᕐᓂᕐᒥᒃ ᐊᓯᔾᔨᕐᓂᐅᒐᔭᖅᑐᓂᒃ ᐊᖏᖅᑕᐅᓚᐅᙱᓐᓂᖏᓐᓂᒃ 
ᐊᖓᔪᖅᑳᐅᑎᓄᑦ ᑲᑎᒪᔨᕋᓛᖑᐃᓐᓇᖅᑐᓄᑦ ᐅᖃᐅᓯᔅᓴᖃᕐᕕᐅᒻᒪᖔᑕ? ᖁᔭᓐᓇᒦᒃ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᑐᑐ. ᐊᖓᔪᖅᑳ ᑕᐹᕐᔪᒃ.  
 
ᐊᖓᔪᖅᑳ ᓗᐃ ᑕᐹᕐᔪᒃ (ᑐᓵᔨᒃᑯᑦ): ᐄ ᐊᔅᓱᐊᓗᓪᓕ, ᐊᖏᖃᑎᒋᑦᑎᐊᕆᒃᑭᑦ, ᐊᔾᔨᒋᙱᒻᒪᒋᑦ, ᐊᑐᐊᒐᐃᑦ. 
ᐅᖃᕐᓯᒪᒻᒪᑕ ᖃᓄᐃᓕᐅᕆᐊᖃᕐᒪᖔᕐᐱᑦ ᐃᖅᑲᓇᐃᔭᓕᖅᑎᑦᑎᓂᐊᕐᓗᑎᑦ ᐊᒻᒪᓗ ᐃᖅᑲᓇᐃᔭᓕᖅᑎᑦᑎᒍᕕᑦ 
ᐃᓄᒻᒥᒃ ᐊᑐᐊᒐᖅᑕᖃᒃᑲᓐᓂᕆᓪᓗᓂ, ᑕᐃᒪ ᒪᕐᕉᒻᒪᑎᒃ.  
 

ᐱᔾᔪᑎᓪᓗᒋᓪᓗᒍ ᐊᐱᖅᑯᑎᖓ ᒪᓕᒐᓕᐅᖅᑎᐅᑉ, ᑭᖑᓪᓕᖅᐹᒥ ᑎᑎᕋᖅᑕᐅᓱᖓᓚᐅᙱᓐᓂᖏᓐᓂ. ᑐᓴᕋᔭᖅᑐᒍᑦ 
ᖃᓄᖅ ᐃᓱᒪᒻᒪᖔᑕ ᒪᓕᒐᓕᐅᖅᑏᑦ ᐊᒻᒪᓗ ᑐᓂᒐᔭᖅᑐᒍ ᓄᑖᖅ ᐊᖓᔪᖅᑳᐅᑎᓄᑦ. ᑕᐃᒃᑯᐊ 
ᐊᖏᕆᐊᖃᕋᔭᕐᖓᑕ ᑕᐃᔅᓱᒥᖓ, ᑭᓯᐊᓂ, ᓇᓗᓇᙱᑦᑐᖅ ᑐᓴᕋᔭᕐᒥᔪᒍᑦ ᑎᒍᒥᐊᖅᑎᐅᖃᑕᐅᔪᓂᒃ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᑐᑐ.  
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ.. ᐊᖓᔪᖅᑳ ᖃᐅᔨᒪᕙ, ᖃᐅᔨᒪᙱᑦᑐᖓ ᑐᔅᓯᕋᐅᒻᒥᑦ ᑮᓇᐅᔭᓄᑦ ᐅᕝᕙᓘᓐᓃᑦ 
ᐱᓇᓱᐊᕈᒪᒐᔭᖅᑐᓂᒃ ᐅᕝᕙᓘᓐᓃᑦ ᑭᓲᒐᓗᐊᑭᐊᖏᕐᓇ, ᐃᖅᑲᐅᒪᒐᒪ ᑕᑯᓚᐅᕐᓯᒪᔭᕐᔪᐊᕆᔮᖅᑐᒍ ᓇᒥᑭᐊᖅ, 
ᕿᒥᕐᕈᓗᒋᑦ, ᐃᖅᑲᓇᐃᔭᖅᑐᓕᕆᓂᕐᒧᑦ ᐊᑐᐊᒐᑦ. ᐃᓱᒪᕋᑖᕋᒪ ᐊᖓᔪᖅᑳ ᐅᖃᕈᓐᓇᕐᒪᖔᖅ ᑭᓇ ᕿᒥᕐᕈᒻᒪᖔᖅ 
ᐊᒻᒪᓗ ᖃᖓᒃᑯᑦ ᓂᕆᐅᒻᒪᖔᖅ ᐱᔭᕇᖅᑕᐅᒐᔭᕆᐊᖓ ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᐊᖓᔪᖅᑳ ᑕᐹᕐᔪᒃ.  
 
ᐊᖓᔪᖅᑳ ᓗᐃ ᑕᐹᕐᔪᒃ (ᑐᓵᔨᒃᑯᑦ):  ᖁᔭᓐᓇᒦᒃ, ᐄ, ᖁᔭᓐᓇᒦᒃ, ᐃᒃᓯᕙᐅᑖᖅ, ᑕᐃᓐᓇ ᑳᓐᑐᕌᒃ ᑲᒪᒋᔭᐅᓯᒪᔪᖅ 
ᒥᓕᓂᐊᒻ ᑲᑐᔾᔨᖃᑎᒌᓄᑦ, ᐊᒻᒪ ᐱᔭᕇᖅᑕᐅᓯᒪᓕᖅᑐᓂ. ᑕᐃᒃᑯᐊ ᕿᒥᕐᕈᔪᔪᑦ ᐊᑐᐊᒐᕐᒥᒃ. ᐊᒻᒪᓗ ᕿᒥᕐᕈᔭᐅᓪᓗᓂ 
ᐃᖅᑲᓇᐃᔭᖅᑎᓄᑦ ᒫᓐᓇᐅᔪᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳ ᑕᐹᕐᔪᒃ, ᑐᑐ.  
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖓᔪᖅᑳ ᑲᔪᓯᑦᑎᐊᖁᓇᖅᑰᓕᖅᑲᕋ ᑲᒪᒋᓂᐊᖅᑕᖏᓐᓄᑦ, ᐊᒻᒪᓗ 
ᐱᔭᕇᖅᑕᐅᓯᒪᕙᓗᑦᑑᔮᕇᖅᑐᓂ. ᐊᖓᔪᖅᑳ ᓱᓕᔪᕐᓴᖅᑲ ᕿᒥᕐᕈᓂᖅ ᐊᒻᒪ ᐊᑐᓕᖁᔨᓂᖅ, ᐃᓱᒪᔪᖓ ᑕᐃᑲᓃᑦᑐᑦ, 
ᑲᒪᓂᐊᖅᑐᔅᓴᐅᕗᑦ ᓂᕆᐅᒋᓚᐅᖅᑕᑎᓐᓂᒃ ᐅᖃᐅᓯᕆᓚᐅᖅᑕᖓᓐᓂᒃ, ᐋᖅᑮᒐᔭᕐᖓᑕ ᐊᑕᐅᓯᕐᒥᒃ ᐊᑐᐊᒐᕐᒥᒃ, 
ᑕᑯᓪᓗᒍ ᓇᓗᓇᐃᕐᓯᒻᒪᑦ ᒐᕙᒪᒃᑯᑦ ᐱᓕᕆᐊᕆᔭᕆᐊᖃᖅᑕᖓᓐᓂᒃ ᐃᓛᒃᑯᑦ 23-ᒥ ᐊᒻᒪᓗᑦᑕᐅᖅ ᓈᒻᒪᑦᑑᓂᖓᓂᒃ 
ᐊᒻᒪᓗ ᑕᐃᒪᐃᓪᓗᐊᑎᑦᑎᓂᖓᓂᒃ ᒐᕙᒪᒃᑯᖏᑦ ᐃᖅᑲᓇᐃᔭᖅᑎᓕᒫᖏᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᐊᖓᔪᖅᑳ ᑕᐹᕐᔪᒃ.  

ᐊᖓᔪᖅᑳ ᓗᐃ ᑕᐹᕐᔪᒃ (ᑐᓵᔨᒃᑯᑦ): ᐅᖃᖅᑲᐅᒐᒪᐃᓛᒃ, ᐃᒪᐃᓕᐅᕋᓱᐊᕋᑦᑕ, ᕿᒥᕐᕈᔪᒍᑦ ᐊᑐᐊᒐᕐᓂᒃ. ᑕᐃᒪ, 
ᕿᓂᖅᑐᒍᑦ, ᕿᒥᕐᕈᔪᒍᑦ ᒫᓐᓇ, ᒥᓕᓂᐊᒻ ᑲᑐᔾᔨᖃᑎᒌᑦ ᕿᒥᕐᕈᓚᐅᖅᑎᓪᓗᒋᑦ. ᐅᑉᐱᒃ ᑭᐅᑎᓐᓂᐊᕋᒃᑯ 
ᖃᓄᐃᓕᐅᕐᓯᒪᓕᕐᒪᖔᑕ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑕᐹᕐᔪᒃ. ᐅᑉᐱᒃ.  
 
ᐅᑉᐱᒃ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐱᔭᕇᙱᓱᖔᕐᔪᒻᒪᑕ. ᑳᓐᑐᕌᖓᑦ ᐱᔭᕇᕐᓯᒪᓕᖅᑑᒐᓗᐊᖅ, 
ᐃᖅᑲᓇᐃᔭᖅᑐᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ ᕿᒥᕐᕈᔪᑦ ᑎᑎᕋᕐᓯᒪᔪᓂᒃ ᒫᓐᓇ. ᒥᓕᓂᐊᒻ ᑲᑐᔾᔨᖃᑎᒌᑦ 
ᑳᓐᑐᕌᒃᓯᓯᒪᓚᐅᕋᓗᐊᖅᑎᓪᓗᒋᑦ ᐱᓕᕆᖃᑎᒋᓚᐅᖅᑕᕗᑦ ᑕᐃᔅᓱᒪᓂ. ᑕᑯᓪᓗᒍ ᐃᓛᒃᑯᑦ 23, ᐊᓯᔾᔨᕆᐊᖃᕋᑦᑎᒍ 
ᐅᖃᐅᓯᖅᑕᖓ ᓄᓇᑦᓯᐊᕐᒥ ᐊᑐᖅᑕᐅᖃᑦᑕᕐᓯᒪᔪᖅ.  
 
1,000-ᖑᒻᒪᑕ ᐅᕝᕙᓘᓐᓃᑦ ᐅᖓᑖᓃᑦᑐᑦ ᒪᑉᐱᒐᐃᑦ ᕿᒥᕐᕈᔭᕆᐊᓕᕗᑦ. ᐅᖃᐅᓯᖏᑦ ᐊᔾᔨᒌᐸᓘᖁᓯᒪᒐᑦᑎᒍ. 
ᐱᖃᓯᐅᔾᔭᐅᓯᒪᙱᑦᑐᑦ ᐊᖏᔪᖅᑲᐅᑎᓄᑦ ᒪᓕᒐᐃᑦ ᐊᒻᒪᓗ ᐃᖅᑲᓇᐃᔭᖅᑐᓕᕆᔨᓄᑦ ᐊᑐᐊᒐᐃᑦ, ᐅᖃᐅᓯᖅᑕᖏᑦ 
ᐊᔾᔨᒌᐸᓘᖁᓯᒪᒐᑦᑎᒍ. ᑕᐃᒫᒃ, ᕿᒥᕐᕈᔭᕗᑦ ᑖᒃᑯᐊ ᒫᓐᓇ.  
 
ᑕᑯᒋᐊᓚᐅᕆᕗᒍᑦ ᐊᔾᔨᒌᙱᓐᓂᓕᒫᖏᓐᓂᑦ ᐊᑐᐊᒐᕐᓂᑦ ᐊᒻᒪᓗ ᐊᓯᖏᓐᓂᑦ ᐊᑐᐊᒐᐅᔪᓂᑦ. ᐊᑕᐅᓯᐅᓪᓗᓂ 
ᐃᓄᒃ ᓇᓗᓕᖅᑐᖃᑦᑕᖅᐱᐊᕐᒪᑦ ᒪᓕᒐᕐᓂᑦ ᐊᔾᔨᒌᙱᑦᑐᓂᑦ ᐅᖃᐅᓯᖃᑦᑕᖅᐱᐊᕐᒪᑕ ᑕᐃᔭᐅᓂᐅᔪᓂᑦ.  
ᑕᐃᒪᐃᒍᒪᙱᓇᑦᑕ. ᑕᐃᒪᐃᓕᖓᕗᖅ ᕿᒥᕐᕈᓂᐅᔪᖅ ᒫᓐᓇ ᐃᖅᑲᓇᐃᔭᖅᑐᓕᕆᔨᒃᑯᓐᓂᑦ. ᐅᑦᑑᑎᒋᓪᓗᒍ, 
ᕿᒥᕐᕈᒐᑦᑕ ᐃᓕᓐᓂᐊᖅᑐᓕᕆᓂᕐᒧᑦ ᐊᑐᐊᒐᕐᓂᑦ. 
 
ᐱᔭᕇᓚᐅᙱᒃᑲᓗᐊᖅᑐᒍᑦ ᓱᓕ ᕿᒥᕐᕈᓂᑦᑎᓐᓂᑦ ᑕᑯᒋᐊᖅᑎᑉᐸᕗᑦ ᒥᓂᔅᑕᐃᑦ ᑐᖏᓕᖏᑦ ᖃᐅᔨᒋᐊᖁᓪᓗᒋᑦ 
ᖃᐅᔨᒪᑦᑎᐊᕋᓗᐊᕐᒪᖔᑕ ᖃᓄᐃᓕᐅᕐᓂᖏᓐᓂᑦ ᒥᓂᔅᑕᐅᕝᕕᑦᑎᓐᓂᑦ. ᐊᒥᓲᕗᑦ ᖃᓄᐃᓕᐅᕐᓂᕗᑦ.  26-
ᖑᖅᑰᖅᑐᑎᒃ ᐊᒡᒍᖅᓯᒪᔪᑦ ᑎᑎᖅᑲᐃᑦ ᑕᑯᒋᐊᕆᐊᖃᕐᓂᐊᖅᑕᕗᑦ ᐱᔭᕇᓚᐅᙱᓂᑦᑎᓐᓂᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ):  ᖁᔭᓐᓇᒦᒃ, ᐊᖓᔪᖅᑳ ᑕᐹᕐᔪᒃ.  ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᐅᒪᔭᒃᑯᑦ ᐊᖓᔪᖅᑳ ᐊᒻᒪᓗ ᑐᖏᓕᖓ ᐅᖃᖅᓯᒪᒻᓂᒪᑎᒃ ᕿᒥᕐᕈᔭᐅᓐᓂᕐᒪᑕ 
ᒥᓕᓂᐊᒻ ᑲᑐᔾᔨᖃᑎᒌᓄᑦ, ᐃᖅᑲᓇᐃᔭᖅᑐᓕᕆᔨᑯᑦ ᐊᑐᐊᒐᖏᑦ. ᕿᒥᕐᕈᔭᐅᒌᖅᓯᒪᓕᕐᒪᑕ ᖃᐅᔨᒋᐊᓕᖅᐳᑦ 
ᐃᖅᑲᓴᐃᔭᖅᑐᓕᕆᔨᒃᑯᑦ ᐊᑐᐊᒐᖏᑦ ᓄᓇᕗᒻᒥ ᐃᖅᑲᓇᐃᔭᖅᑏᑦ ᔫᓐᓂᐊᒃᑯᓐᓄᑦ ᐃᖅᑲᓇᐃᔮᓕᒫᓄᑦ, 
ᑕᑯᓐᓇᖅᑐᑎᒃ ᐃᖅᑲᓇᐃᔭᖅᑎᐅᖃᑕᐅᔪᑦ ᐊᑐᐊᒐᖏᓐᓂᑦ. 
 
ᕿᒥᕐᕈᔭᐅᓚᐅᖅᑐᑦ ᒥᓕᓂᐊᒻ ᑲᑐᔾᔨᖃᑎᒌᒃᑯᓐᓄᑦ ᐃᖅᑲᓴᐃᔭᖅᑎᓄᑦ ᐊᑐᐊᒐᓪᓚᑦᑖᑦ, ᖃᑦᑎᐅᓚᐅᖅᐸᑦ 
ᐅᖃᐅᔾᔨᒋᐊᕈᑎᓕᐊᑦ ᐊᓯᐊᒍᑦ ᐊᓯᔾᔩᓂᐅᑉ ᓄᓇᑦᓯᐊᒥᑦ ᒐᕙᒪᒃᑯᓐᓂᑦ ᓄᓇᕗᒻᒨᖅᑕᐅᖔᕐᓗᑎᒃ ᖃᓄᐃᑦᑐᑦ 
ᐊᓯᔾᔨᖅᑕᐅᓚᐅᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ):  ᖁᔭᓐᓇᒦᒃ, ᑐᑐ. ᐊᖓᔪᖅᑳ ᑕᐹᕐᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᖏᓕᕋ ᑭᐅᑎᓐᓂᐊᕋᒃᑯ ᑖᒃᓱᒧᖓ 
ᐊᐱᖅᑯᑎᒧᑦ.  ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐅᑉᐱᒃ. 

ᐅᑉᐱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᐅᔾᔨᒋᐊᕈᑎᓕᐅᖅᑐᖃᓚᐅᙱᓚᖅ. ᑳᓐᑐᕌᖃᖅᑐᑦ 
ᐱᓕᕿᐊᖃᓚᐅᖅᐳᑦ ᐃᖅᑲᓇᐃᔭᖅᑐᓕᕆᔨᒃᑯᑦ ᐃᖅᑲᓇᐃᔭᖅᑎᖏᓐᓂᑦ ᑕᐃᒃᓱᒪᓂ. ᐅᖃᐅᓯᕐᓂᑦ 
ᐊᓯᔾᔩᑐᐃᓐᓇᓚᐅᖅᐳᒍᑦ. ᑕᐃᒪᐃᓕᐅᓚᐅᖅᐳᒍᑦ. ᐅᖃᐅᓯᖃᖅᑐᑕ ᐃᖅᑲᓴᐃᔭᖅᑎᐅᔪᑦ ᐱᓕᕆᖃᑎᒌᓐᓂᖏᓐᓂᑦ 
ᑐᑭᒧᐊᖅᑏᑦ ᐊᑐᓂᑦ ᒥᓂᔅᑕᐅᕝᕕᐅᔪᓂᑦ ᕿᓂᖅᑐᑕ ᑭᓱᑦ ᐊᓯᔾᔨᖅᑕᐅᒋᐊᖃᕐᒪᖔᑕ ᐊᑐᐊᒐᕐᒥᑦ ᐊᒻᒪᓗ 
ᐱᓕᕆᖃᑎᒌᓕᖅᑐᑕ ᐅᖃᐅᓯᕐᓂᑦ ᐊᓯᔾᔩᓪᓗᑕ. ᐅᖃᐅᔾᔨᒋᐊᕈᑎᓕᐅᖅᑐᖃᓚᐅᙱᓚᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ):  ᖁᔭᓐᓇᒦᒃ, ᐅᑉᐱᒃ.  ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ.  ᖃᑦᑎᑐᖅᐸ ᑳᓐᑐᕌᖑᔪᖅ? 
 
ᐃᒃᓯᕙᐅᑕᖅ (ᑐᓵᔨᒃᑯᑦ):  ᖁᔭᓐᓇᒦᒃ, ᑐᑐ.  ᐅᑉᐱᒃ. 
 
ᐅᑉᐱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  ᐱᓯᒪᑦᑎᖏᓐᓇᒪ ᖃᑦᑎᑐᕐᒪᖔᑕ ᑳᓐᑐᕌᒧᑦ ᑭᓯᐊᓂ 
ᓇᓗᓇᐃᓛᑐᐃᓐᓇᖅᐸᕋ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ):  ᖁᔭᓐᓇᒦᒃ, ᐅᑉᐱᒃ.  ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᑯᔪᒥᓇᕋᔭᖅᐳᖅ ᖃᑦᑎᑐᕐᒪᖔᖅ. ᒥᓕᓂᐊᒻ ᑲᑐᔾᔨᖃᑎᒌᒃᑯᑦ ᓇᑭᓐᖔᕐᓂᑰᕙᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᐅᑉᐱᒃ. 
 
ᐅᑉᐱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᓚᑖᓃᓐᖔᕐᓂᑰᕗᑦ ᐋᑐᕚᑉ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᑉᐱᒃ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᑦᑎᐊᕈᒃᑯ ᑐᖏᓕᐊᑕ ᑭᐅᔾᔪᑎᒋᖅᑲᐅᔭᖓ, ᐅᖃᓕᒫᑐᐃᓐᓇᕐᓂᕐᒪᑕ 
ᐅᓂᒃᑳᓕᐊᕐᒥᑦ ᐊᓯᔾᔩᓪᓗᑎᓪᓗ ᐅᖃᐅᓯᖏᓐᓂᑦ ᓄᓇᑦᓯᐊᕐᒥ ᓄᓇᕗᕈᖅᑎᑦᑎᓪᓗᑎᒃ ᐅᖃᐅᔾᔨᒋᐊᕈᑎᓕᐅᖅᑐᖃᕋᓂ 
ᒪᓕᒐᓕᒫᕐᒧᑦ; ᐊᓯᔾᔨᖅᑕᐅᑐᐃᓐᓇᖅᑐᑎᒃ ᐃᒻᒪᖃ ᓈᓴᐅᓯᓕᖅᓱᖅᑕᐅᒃᑲᓐᓂᖅᑐᑎᒃ, ᐊᓯᔾᔨᖅᑕᐅᓪᓗᑎᓪᓗ ᓄᓇᐃᑦ 
ᑕᐃᔭᐅᓂᖏᑦ. 
 
ᑕᒪᓐᓇᓕ ᓄᓇᕗᒻᒥ ᑕᒫᓂ ᐱᓕᕆᐊᖑᔪᓐᓇᖅᑑᔮᕐᒪᑦ. ᖃᐅᔨᔪᒪᑐᐃᓐᓇᖅᑐᖓ ᑕᐃᒫᖏᓐᓇᖅ ᐱᓕᕆᓐᓂᕐᒪᖔᑕ, 
ᐊᓯᖏᓐᓂᑦ ᓯᓚᑖᓐᓂᑦ ᐱᓕᕆᑎᑦᑎᓪᓗᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᐊᖓᔪᖅᑳ ᑕᐹᕐᔪᒃ. 
 
ᐊᖓᔪᖅᑳ ᓗᐃ ᑕᐹᕐᔪᒃ (ᑐᓵᔨᒃᑯᑦ): ᐃᖅᑲᓇᐃᔭᖅᑐᓕᕆᔨᒃᑯᑦ ᐊᑐᐊᒐᖏᑦ, ᐃᖅᑲᐅᒪᑦᑎᐊᕈᒪ, 
ᐊᖏᕈᑎᑕᖃᓚᐅᕐᒪᑦ ᓄᓇᕗᒻᒥ ᐃᖅᑲᓇᐃᔭᖅᑎᓄᑦ ᑲᑐᔾᔨᖃᑎᒌᒃᑯᓐᓂᑦ ᐊᒻᒪᓗ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᓂᑦ. 

ᐃᓗᐊᓂᑦ ᐊᖏᕈᑎᐅᑉ ᐅᖃᐅᓯᖏᑦ ᓇᓗᓇᐃᑦᑎᐊᖅᓯᒪᒋᐊᖃᓚᐅᕐᒪᑕ, ᐊᓯᔾᔩᒋᐊᖃᓚᐅᖅᐳᒍᑦ ᐃᓚᖏᓐᓂᑦ 
ᐱᑐᐃᓐᓇᐅᙱᑦᑐᓂᑦ ᐊᓯᔾᔨᖅᑐᒋᓪᓗ ᓄᓇᕗᒻᒦᓐᖔᓕᖅᑎᓪᑐᒋᑦ. 
 
ᑕᑯᒋᐊᒃᑲᓐᓂᕆᐊᖃᖅᑰᕋᑦᑎᒍ. ᒫᓐᓇᐅᔪᖅ ᑕᑯᒋᐊᖅᐸᓪᓕᐊᒐᑦᑎᒍ, ᕿᒥᕐᕈᓪᓗᑎᒍ ᒫᓐᓇᐅᔪᖅ, ᐊᓯᔾᔩᓯᒪᓪᓗᑕᓗ 
ᐃᓚᖏᓐᓂᑦ ᒪᓕᖁᓪᓗᒋᑦ ᓄᓇᕗᒻᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑕ ᐊᑐᐊᒐᖏᓐᓂᑦ. 
 
ᓇᓂᓯᔪᓐᓇᓚᐅᙱᓇᑦᑕ ᑕᒫᙵᑦ ᓄᓇᕗᒻᒥ ᐱᓪᓗᒍ ᐃᖅᑲᓇᐃᔭᖅᑎᓕᒫᕗᑦ ᐊᑐᖅᑕᐃᓐᓇᕆᒋᐊᖃᓚᐅᕋᑦᑎᒍ, 
ᑳᓐᑐᕌᖃᖅᑎᑦᑎᒋᐊᖃᓕᓚᐅᕋᑦᑕ, ᑭᓯᐊᓂ ᐱᓕᕆᖃᑎᖃᕆᐊᖃᓚᐅᖅᐳᑦ ᑳᓐᑐᕌᖃᖅᑐᓂᑦ ᐱᓪᓗᒍ 
ᐊᓯᔾᔨᖅᑕᐅᓚᐅᖅᓯᒪᙱᒻᒪᑕ 1999-ᒥᓂᑦ. 
 
ᐱᒡᒐᓇᖅᑐᒻᒪᕆᐅᓚᐅᕐᒪᓪᓗ ᐱᓕᕆᐊᕆᒋᐊᖓ. ᒪᓕᒋᐊᖃᖅᑐᑎᒃ ᖃᓄᖅ ᐊᑐᓂᑦ ᒥᓂᔅᑕᐅᕝᕕᐅᔪᑦ 
ᐋᖅᑭᔅᓯᒪᒻᒪᖔᑕ. ᐊᖏᔪᖅᑲᐅᑏᑦ ᐊᓯᔾᔨᖅᓯᒪᓕᕐᒪᑕ, ᑕᑯᒋᐊᕆᐊᖃᓚᐅᕋᑦᑕ ᓯᕗᓪᓕᐅᔾᔭᐅᖁᔭᐅᔪᓂᑦ 
ᐃᖅᑲᓇᐃᔭᖅᑎᓂᑦ ᒪᓕᒐᕐᒥᑦ ᐊᒻᒪᓗ ᖃᓄᖅ ᐊᑭᓕᖅᓱᐃᕙᒻᒪᖔᑕ ᓄᖅᑲᖅᑎᑕᐅᔪᓄᑦ. ᐊᔾᔨᒌᙱᑦᑑᑎᐅᓚᐅᖅᐳᑦ 
ᑕᑯᒋᐊᖅᑕᐅᔪᑦ ᐅᕝᕙᓘᓐᓃᑦ ᐱᓕᕆᐊᖑᔪᑦ ᐊᑐᐊᒐᕐᒥᑦ. ᑕᑯᒋᐊᓚᐅᖅᐸᕗᑦᑕᐅᖅ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᓄᑦ 
ᒪᓕᒐᐅᔪᖅ. 
 
2002-ᒥ ᑲᑎᒪᓚᐅᕐᒪᑕ ᓴᓪᓕᓂ, ᐊᖏᕈᑎᓕᐅᖅᑐᑎᒃ ᐊᓯᔾᔩᓂᐊᕐᓗᑎᒃ ᐱᔭᕇᖅᑕᐅᓯᒪᒋᐊᖃᓚᐅᖅᑐᒥᑦ 2005-ᒥ. 
ᑕᐃᒪᐃᒻᒪᑦ ᑕᒪᑐᒪᓂ ᐅᐱᕐᖓᔅᓵᕐᒥ ᐊᒻᒪᓗ ᐊᕐᕌᒎᓂᐊᖅᑐᒥ ᑕᑯᒋᐊᕐᓂᐊᕆᕗᒍᑦ ᐊᓯᔾᔩᓂᐊᕐᒪᖔᑕ. 
 
ᑲᑎᒪᔨ ᐊᐱᖅᑯᑎᖃᕐᒪᑦ ᖃᑦᑎᕌᕐᓂᕐᒪᖔᑕ ᑳᓐᑐᕌᖃᖅᑎᑕᐅᔪᑦ; ᐅᖃᕈᓐᓇᖅᐳᖓ ᑐᖔᓃᑦᑐᓂᑦ $45,000. ᐄ, 
ᓱᓕᕗᑎᑦ; ᑐᒃᓯᕋᐅᑎᓕᐅᖅᓯᒪᓚᐅᖅᐳᒍᑦ ᑕᖅᑲᐅᖓ. 1,000-ᓃᓚᐅᖅᐳᑦ ᒪᑉᐱᒐᐃᑦ ᐊᒻᒪᓗ 
ᐊᒥᒐᖅᓴᕈᒪᓚᐅᙱᓇᑦᑕ ᐃᖅᑲᓇᐃᔭᖅᑎᓂᑦ, ᑭᓯᐊᓂ ᐱᒡᒐᓇᖅᑐᒻᒪᕆᐅᓂᖓᓄᑦ 
ᐱᓕᕆᐊᖑᑦᑕᐅᑎᒋᖁᓚᐅᕋᑦᑎᒍ, ᑕᐃᒪᐃᒻᒪᑦ ᑳᓐᑐᕌᖃᖅᑎᑦᑎᓚᐅᖅᐳᒍᑦ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ 
ᐃᖅᑲᓇᐃᔭᖅᑎᓂᑦ ᐱᓕᕆᖃᑕᐅᓂᐊᖅᑐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳ ᑕᐹᕐᔪᒃ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᐊᖑᓯᒪᓂᖅᓴᐅᕙᓗᑉᐳᑦ ᐊᖓᔪᖅᑳᑉ ᐅᖃᐅᓯᕆᖅᑲᐅᔭᕋᓗᐊᖏᓐᓂᑦ, 
ᐊᓯᔾᔨᖅᑕᐅᑐᐃᓐᓇᕐᓇᑎᒃ ᓄᓇᑦᓯᐊᕐᒥ ᓄᓇᕗᒻᒧᑦ. ᐅᖃᖅᑲᐅᒻᒪᑦ ᑲᑎᒪᔪᒥᓂᐅᓂᕋᖅᑐᑎᒃ ᓴᓪᓕᓂᑦ ᐊᒻᒪᓗ 
ᐊᖏᕈᑎᓕᐅᖅᑐᑎᒃ ᐊᓯᔾᔩᓂᐊᕐᓂᕋᖅᑐᑎᒃ 2005-ᒥ. ᖃᐅᔨᔪᒪᑐᓐᓇᖅᐳᖓ ᓇᓗᓇᐃᖅᓯᔪᓐᓇᕐᒪᖔᖅ ᑭᓲᒻᒪᖔᑕ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᐊᖓᔪᖅᑳ ᑕᐹᕐᔪᒃ. 
 
ᐊᖓᔪᖅᑳ ᓗᐃ ᑕᐹᕐᔪᒃ (ᑐᓵᔨᒃᑯᑦ): 2000-ᒥᐅᖅᑰᓚᐅᖅᑐᖅ ᐊᖓᔪᖅᑳᑦ ᑲᑎᒪᓚᐅᕐᒪᑕ ᓴᓪᓕᓂᑦ ᑕᐃᑲᓂᓗ 
ᑲᑎᒪᓂᖃᖅᑎᓪᓗᒋᑦ ᑎᓕᔭᐅᓚᐅᖅᐳᒍᑦ ᑕᑯᒋᐊᖁᔭᐅᓪᓗᑎᒃ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᐊᑐᐊᒐᐃᑦ ᐊᒻᒪᓗ 
ᐅᖃᖅᑦᑐᑎᒃ ᐊᑐᐊᒐᐃᑦ ᐱᔭᕇᖅᓯᒪᒋᐊᖃᕐᒪᑕ 2005-06-ᒥ. ᑕᒪᓐᓇ ᐅᖃᐅᓯᐅᓚᐅᖅᐳᖅ 2002-ᒥ, ᒥᓂᔅᑕᐃᑦ 
ᑲᑎᒪᓂᖃᖅᑎᓪᓗᒋᑦ ᓴᓪᓕᓂᑦ, ᑕᐃᑲᙵᑦ ᐱᒋᐊᓚᐅᖅᐳᑦ ᑎᓕᔭᐅᓂᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳ ᑕᐹᕐᔪᒃ. ᑐᑐ. 

ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᔪᒪᕗᖓ ᓱᓕ ᑎᓕᓯᓂᓪᓚᑦᑖᖑᓚᐅᖅᑐᑦ ᐅᕝᕙᓘᓐᓃᑦ ᐊᓯᔾᔨᕐᓂᐅᓂᐊᖅᑐᑦ 
ᑕᐃᑲᓂ ᓇᓗᓇᐃᖅᑕᐅᓚᐅᕐᒪᖔᑕ. ᐊᒻᒪᓗ ᐊᖓᔪᖅᑳ ᐅᖃᖅᑲᐅᒻᒪᑦ ᑐᒃᓯᕋᐅᑎᓕᐅᖅᑐᒥᓂᐅᓂᕋᖅᑐᓂ 
ᓴᖅᑭᑕᐅᔪᓂᑦ ᖃᐅᔨᔪᒪᑐᐃᓐᓇᖅᐳᖓ ᑐᒃᓯᕋᐅᑎᓕᐅᖅᑐᑕᖃᕐᓂᕐᒪᖔᖅ ᓄᓇᕗᒻᒦᓐᖔᖅᑐᓂᑦ. 
 
ᓴᖅᑭᔮᖅᑎᑦᑎᓐᓂᖅᐸᑦ ᓄᓇᕗᐃᓐᓇᕐᒥᑦ ᐅᕝᕙᓘᓐᓃᑦ ᓯᓚᑖᓐᓂᑦ ᓄᓇᕗᑦ ᐃᓚᓕᐅᔾᔨᓐᓂᖅᐸᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᐊᖓᔪᖅᑳ ᑕᐹᕐᔪᒃ. 
 
ᐊᖓᔪᖅᑳ ᓗᐃ ᑕᐹᕐᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᓪᓚᑦᑖᙱᓚᖓ ᐊᑐᐃᓐᓇᐅᓐᓂᕐᒪᖔᖅ 
ᓄᓇᕗᒻᒥ ᐅᕝᕙᓘᓐᓃᑦ ᓯᓚᑖᓐᓂᑦ, ᑭᓯᐊᓂ ᑭᐅᓂᐊᑐᐃᓐᓇᕈᓐᓇᖅᐸᕗᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳ ᑕᐹᕐᔪᒃ. ᐅᖃᕈᒪᓯᒪᔪᖅᑕᖃᙱᒻᒪᑦ. ᑐᑐ ᓱᓕ ᐱᕕᔅᓴᖄᕐᔪᑉᐳᑎᑦ. 
 
ᑐᑐ: ᖁᔭᓐᓇᒦᒃ, ᒪᓕᑉᐳᖅ ᖃᓄᖅ ᑭᐅᔭᐅᓂᐊᕐᒪᖔᕐᒪ, ᖃᑦᑎᐅᓚᐅᖅᐸᑦ ᑐᒃᓯᕋᐅᑏᑦ ᐱᔭᐅᔪᑦ ᑖᒃᓱᒧᖓ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᐊᖓᔪᖅᑳ ᑕᐹᕐᔪᒃ. 
 
ᐊᖓᔪᖅᑳ ᓗᐃ ᑕᐹᕐᔪᒃ (ᑐᓵᔨᒃᑯᑦ): ᐱᓯᒪᑦᑎᖏᓐᓇᑦᑕ ᑐᑭᓯᒋᐊᕈᑎᒃᓴᓂᑦ ᒫᓐᓇᐅᔪᖅ, ᑭᓯᐊᓂ 
ᐅᖃᐅᑎᓛᑐᐃᓐᓇᕈᓐᓇᑦᑎᐊᖅᐸᕋ ᑲᑎᒪᔨ ᖃᔅᓯᐅᓐᓂᕐᒪᖔᑕ. ᖃᑦᑎᐅᓐᓂᕐᒪᖔᑕ ᐊᒻᒪᓗ ᓇᑭᓐᖔᕐᓂᕐᒪᖔᑕ 
ᓄᓇᕗᒻᒥ ᓯᓚᑖᓐᓂᓪᓗ. ᐱᓯᒪᖅᑰᕋᑦᑎᒍ ᐊᒻᒪᓗ ᑐᑭᓯᒋᐊᖅᑎᓛᖅᑐᒍ ᑲᑎᒪᔨ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒋᐊᕋᓗᐊᖅᑎᓪᓗᒍ ᐊᖓᔪᖅᑳ ᑕᒪᑐᒥᖓ, ᑐᒃᓯᕋᐅᑎᓕᐅᖅᑐᖃᕐᓂᕐᒪᖔᖅ 
ᓄᓇᕗᒻᒥ ᖃᐅᔨᔪᒪᒐᔭᖅᐳᖓ ᓱᒻᒪᑦ ᓂᕈᐊᖅᑕᐅᓐᓂᙱᒻᒪᖔᑕ ᓄᓇᕗᒻᒦᓐᖔᖅᑐᑦ ᑕᒪᑐᒥᖓ 
ᐱᓕᕆᐊᖃᕐᓂᐊᕐᓗᑎᒃ. 
 
ᑕᒪᑐᒪ ᐱᓕᕆᐊᖑᓂᖓ ᓄᓇᕗᒻᒦᓐᖔᖓᓕᖅᑎᑦᑎᓂᐅᖅᑰᔨᒻᒪᑦ. ᓂᕈᐊᕐᓂᖅᐸᑕ ᓯᓚᑖᓐᓃᓐᖔᖅᑐᓂᒃ ᓄᓇᕗᑦ, 
ᓇᓗᓇᐃᖅᓯᕕᐅᑦᑎᐊᕈᒪᒐᔭᖅᐳᖓ ᓱᒻᒪᑦ ᑕᐃᒪᐃᓐᓂᕐᒪᖔᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᐊᖓᔪᖅᑳ ᑕᐹᕐᔪᒃ. 
 
ᐊᖓᔪᖅᑳ ᓗᐃ ᑕᐹᕐᔪᒃ (ᑐᓵᔨᒃᑯᑦ): ᑕᒪᓐᓇ ᑲᙳᓇᖅᑑᙱᓚᖅ ᐊᒻᒪᓗ ᐅᖃᐅᑎᔪᓐᓇᑦᑎᐊᖅᐸᒋᑦ ᑭᒃᑯᑦ 
ᑐᒃᓯᕋᐅᑎᓕᐅᓚᐅᕐᒪᖔᑕ, ᑭᓯᐊᓂ ᐅᖃᑐᐃᓐᓇᕈᒪᕗᖓ ᑳᓐᑐᕌᖃᖅᑎᑕᕗᑦ ᐱᓕᕆᖃᑎᖃᓚᐅᕐᒪᑕ 
ᐃᖅᑲᓇᐃᔭᖅᑎᑎᓐᓂᑦ, ᑐᑭᓯᒋᐊᓚᐅᕐᓗᒍ ᑕᒪᓐᓇ, ᑭᐅᔪᓐᓇᑦᑎᐊᕐᓂᐊᖅᐸᕋ ᑲᑎᒪᔨ ᐊᐱᖅᑯᑎᒋᔭᖓᓄᑦ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓱᓕᒃᑲᓐᓂᖅ ᑐᑭᒧᐊᖅᑎ ᐱᓕᕆᐊᖃᖅᐳᖅ ᑐᑭᒧᐊᖅᑎᑕᐅᔪᓕᒫᓂᑦ ᒪᓕᒐᕐᓂᑦ 
ᒥᓂᔅᑕᐅᕝᕕᒻᒧᑦ, ᐊᒻᒪᓗ ᐱᓕᕆᐊᖑᓚᐅᖅᑎᓪᓗᒋᑦ ᐱᓕᕆᔾᔪᓯᐅᔪᓄᑦ ᐊᒻᒪᓗ ᐱᓕᕆᐊᓄᑦ ᐊᑐᕐᓂᓪᓘᑎᖃᕐᓂᕐᒧᑦ  

ᒪᓕᒐᐃᑦ ᐃᖅᑲᓇᐃᔭᖅᑎᓄᑦ. ᖃᐅᔨᔪᒪᑐᐃᓐᓇᖅᐳᖓ ᑕᒪᓐᓇ ᐱᔭᕇᔭᖅᑕᐅᓯᒪᓕᕐᒪᖔᖅ ᐋᒡᒐᓘᓐᓃᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᐊᖓᔪᖅᑳ ᑕᐹᕐᔪᒃ. 
 
ᐊᖓᔪᖅᑳ ᓗᐃ ᑕᐹᕐᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇᐅᔪᖅ ᐱᔭᕇᖅᓯᒪᙱᒻᒪᑕ, 
ᐱᔭᕇᖅᓯᒪᓕᖅᐸᑕ ᐅᖃᐅᓯᕆᓛᖅᐸᕗᑦ ᐊᖓᔪᖅᑳᓄᑦ. ᐅᖃᖅᓯᒪᒻᒪᑦ ᐱᓕᕆᔾᔪᓯᕐᓂᑦ ᐊᒻᒪᓗ ᐅᖃᕋᓱᐊᓚᐅᖅᐳᒍᑦ 
ᐊᑲᐅᙱᓕᐅᕈᑎᐅᒐᔭᕐᒪᑦ ᐅᕝᕙᓘᓐᓃᑦ ᐊᑐᕐᓂᓗᓐᓂᐅᒐᔭᕐᒪᑦ. 
 
ᑕᒪᒃᑯᐊ ᑕᑯᒋᐊᖅᑕᐅᒋᐊᖃᕐᒥᒻᒪᑕ ᐊᒻᒪᓗ ᐊᓯᖏᑦ ᐃᓱᒪᔅᓴᖅᓯᐅᕈᑕᐅᒋᐊᖃᖅᑐᑎᒃ ᓲᕐᓗ ᒐᕙᒪᒃᑯᓐᓄᑦ 
ᐃᖅᑲᓇᐃᔭᖅᑎᓄᑦ ᒪᓕᒐᖅ ᖃᓄᖅ ᓂᕆᐅᒋᔭᐅᒻᒪᖔᑕ ᐃᖅᑲᓇᐃᔭᖅᑏᑦ ᐱᓕᕆᔾᔪᓯᑦ, ᑭᓯᐊᓂ ᑕᒪᒃᑯᐊ 
ᐱᔭᕇᖅᑕᐅᓯᒪᙱᒻᒪᑕ; ᒫᓐᓇᐅᔪᖅ ᐱᓕᕆᐊᖑᕙᓪᓕᐊᕗᑦ. ᑕᐃᒪᐃᒻᒪᑦ ᐅᖃᕈᓐᓇᙱᓚᒍ ᖃᓄᐃᓕᖓᓂᐊᕐᒪᖔᑕ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳ ᑕᐹᕐᔪᒃ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖓᔪᖅᑳ ᖃᐅᔨᒪᕚ ᖃᖓᒃᑯᑦ ᐱᔭᕇᖅᑕᐅᒐᔭᙳᐊᕐᒪᖔᑕ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᐊᖓᔪᖅᑳ ᑕᐹᕐᔪᒃ. 
 
ᐊᖓᔪᖅᑳ ᓗᐃ ᑕᐹᕐᔪᒃ (ᑐᓵᔨᒃᑯᑦ): ᑕᑯᓐᓈᖅᐳᒍᑦ ᑕᒪᑐᒪᓂ ᐅᐱᕐᖔᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳ ᑕᐹᕐᔪᒃ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᒻᒪᑕ ᒪᓕᒐᓕᐅᖅᑏᑦ ᐱᐅᔪᒻᒪᕆᒻᒥᑦ ᓱᓕᔪᒦᑎᑦᑎᓂᕐᒧᑦ ᑲᒥᓴᓇ, ᐊᒻᒪᓗ 
ᖃᐅᔨᔪᒪᕗᖓ ᒥᓂᔅᑕᐅᕝᕕᒃ ᐸᕐᓇᐅᑎᖃᕐᒪᖔᖅ ᐅᖃᖃᑎᖃᓛᕐᓂᐊᕆᐊᖓ ᑖᔅᓱᒥᖓ ᑲᒥᓴᓇᒥ 
ᐱᕙᓪᓕᐊᑎᑕᐅᖁᓪᓗᒋᑦ ᐱᓂᕐᓗᓐᓂᕐᒧᑦ ᒪᓕᒐᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᐊᖓᔪᖅᑳ ᑕᐹᕐᔪᒃ. 
 
ᐊᖓᔪᖅᑳ ᓗᐃ ᑕᐹᕐᔪᒃ (ᑐᓵᔨᒃᑯᑦ): ᐄ, ᑕᒪᓐᓇ ᐅᖃᐅᓯᐅᓯᒪᕗᖅ ᐊᒻᒪᓗ ᐱᓕᕆᐊᕆᔪᒪᓪᓗᑎᒍ. ᕿᓂᖅᐳᑦ 
ᐅᕙᑦᑎᓐᓂᑦ ᐃᑲᔪᖅᑎᔅᓴᓂᒃ. ᐊᐱᖅᑯᑎᖓᓄᑦ, ᐄᒻᒪᕆᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳ ᑕᐹᕐᔪᒃ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᕗᖓ ᐱᕙᓪᓕᐊᑎᑦᑎᒻᒪᑕ ᓄᑖᕐᒥᑦ ᐸᕝᕕᑦᑕᐃᓕᑎᑦᑎᔾᔪᑎᒃᓴᓂᒃ ᐊᒻᒪᓗ 
ᓄᖅᑲᖓᑎᑦᑎᓇᓱᐊᕐᓂᕐᒥᑦ ᐋᓐᓂᖅᑎᕆᖃᑦᑕᖅᑐᓂᒃ ᐃᖅᑲᓇᐃᔭᕐᕕᒻᒥᑦ ᒪᓕᒐᐅᔪᖅ. ᐊᖓᔪᖅᑳ 
ᓇᓗᓇᐃᖅᓯᔪᓐᓇᖅᐹ ᑕᒪᓐᓇ ᖃᓄᐃᓕᖓᓕᕐᒪᖔᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᐊᖓᔪᖅᑳ ᑕᐹᕐᔪᒃ. 

ᐊᖓᔪᖅᑳ ᓗᐃ ᑕᐹᕐᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᒐᖅ ᑎᑎᕋᖅᑕᐅᓯᒪᓕᖅᐳᖅ 
ᐊᖏᕈᑕᐅᒌᖅᓯᒪᙱᑦᑐᖅ. ᐊᖓᔪᖅᑳᑦ ᑐᖏᓕᖏᑕ ᐃᑲᔪᖅᑎᖏᑦ ᒫᓐᓇᐅᔪᖅ ᐱᓕᕆᐊᖃᖅᐳᑦ ᐊᒻᒪᓗ 
ᑐᓂᓯᓛᖅᑐᑎᒃ ᐅᖃᖃᑎᖃᓚᐅᕐᓗᑎᒃ ᐊᖓᔪᖅᑳᑦ ᑐᖏᓕᖏᓐᓂᑦ ᐊᒻᒪᓗ ᐊᖓᔪᖅᑳᑦ ᑐᖏᓕᖏᑕ 
ᐃᑲᔪᖅᑎᖏᓐᓂᑦ, ᖃᐅᔨᓴᒃᑲᓐᓂᓕᕋᔭᖅᑐᑎᒍ ᑲᔪᓯᓚᐅᙱᓂᑦᑎᓐᓂᑦ. 
 
ᐃᖅᑲᐅᒪᒋᐊᖃᕋᑦᑕ ᐃᓚᓕᐅᔾᔨᒋᐊᖓ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ, ᑕᒪᓐᓇ ᐳᐃᒍᓚᖅᓯᒪᒋᐊᖃᔾᔮᖏᓐᓇᑦᑎᒍ. 
ᐃᒻᒪᑕ ᑕᐃᒫᒃ ᐊᑯᓂᐅᓗᖅᑯᑎᕗᖅ, ᑭᐊᓯᓂ ᐱᓕᕆᐊᕆᑦᑎᐊᖅᐸᕗᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳ ᑕᐹᕐᔪᒃ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᖅᑲᐅᒐᒪ ᒪᑐᐃᖅᓯᓂᕐᒧᑦ ᐅᖃᐅᓯᒃᓴᕐᓂᑦ, ᐃᓚᖏᑦ ᑲᑎᒪᔨᕋᓛᑦ 
ᐃᓱᒪᒋᓚᐅᖅᑕᖏᑦ ᑕᑯᒋᐊᖁᓪᓗᒋᑦ ᐅᖃᐅᓯᖃᖃᑦᑕᕐᓂᕐᒧᑦ ᒪᓕᒐᕐᒥᑦ. ᐊᖓᔪᖅᑳ ᓇᓗᓇᐃᖅᓯᔪᓐᓇᖅᐸ ᖃᖓᒃᑯᑦ 
ᑕᐃᒪᐃᑦᑐᒥᑦ ᓴᖅᑮᓂᐊᕐᒪᖔᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᐊᖓᔪᖅᑳ ᑕᐹᕐᔪᒃ. 
 
ᐊᖓᔪᖅᑳ ᓗᐃ ᑕᐹᕐᔪᒃ (ᑐᓵᔨᒃᑯᑦ): ᑐᓴᕋᑖᑕᐃᓐᓇᓚᐅᕋᑦᑎᒍ ᒫᓐᓇᒫᖅ. ᖃᓄᑭᐊᖅ ᑕᐃᔭᐅᑦᑕᖅᐳᖅ ᐃᓄᑦᑎᑐᑦ. 
ᐄ, ᐃᓱᒪᒃᓴᖅᓯᐅᕈᑎᒋᕙᕗᑦ ᐊᒻᒪᓗ ᖃᓄᖅ ᐅᖃᐅᓯᖅ ᐊᑐᖅᑕᐅᓂᐊᕐᒪᖔᖅ ᐃᓱᒪᔅᓴᖅᓯᐅᕈᑎᒋᕙᕗᑦ ᐃᓄᑦᑎᑐᑦ. 
 
ᐃᒻᒪᖃ ᖃᐅᔨᔪᒪᕗᒍᑦ ᓱᕋᐃᒻᒪᖔᑦᑕ ᐃᓄᐃᑦ ᐅᑉᐱᕆᔭᖏᓐᓂᑦ ᑕᒪᒃᑯᓂᖓ ᖃᐅᔨᓴᑦᑎᐊᕆᐊᖃᕐᓂᐊᕋᑦᑕ. 
ᐅᖃᐅᑎᓯᒪᕙᒃᑲ ᐃᖅᑲᓇᐃᔭᖅᑎᒃᑲ ᖃᐅᔨᒪᒋᐊᖁᓪᓗᒋᑦ ᖃᓄᖅ ᐋᖅᑮᒋᐊᕈᓐᓇᕐᒪᖔᑦᑕ ᐃᓄᐃᑦ 
ᖃᐅᔨᒪᔭᑐᖃᖏᓐᓂᑦ. ᑐᕌᖓᓂᖅᓴᐅᒻᒪᑦ ᖃᓪᓗᓈᑦ ᓄᓇᖓᓐᓄᑦ, ᑭᓯᐊᓂ ᖃᐅᔨᒪᕗᒍᑦ ᐱᑕᖃᕆᐊᖃᕐᒪᑦ. 
ᐃᓱᒪᔅᓴᖅᓯᐅᕈᑎᒋᒃᑲᓐᓂᕆᐊᖃᕋᑦᑎᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᕗᖓ ᐊᖓᔪᖅᑳᑉ ᑐᖏᓕᐊ ᓄᑖᐸᓘᒻᒪᑦ. ᖃᐅᔨᒪᕗᖓ ᐊᖓᔪᖅᑳᑉ 
ᑐᖏᓕᐊ ᐊᒻᒪᓗ ᑲᑎᒪᔾᔪᑎᒥᓂᖏᓐᓂᑦ ᑲᑎᒪᔨᕋᓛᖑᐃᓐᓇᕐᓂᐊᖅᑐᑦ ᐊᒻᒪᓗ ᐊᓯᖏᓐᓂᑦ ᑲᑎᒪᓐᓇᐅᔪᓂᑦ 
ᒥᓂᔅᑕᐅᕝᕕᒻᒥᑦ ᐊᒻᒪᓗ ᑲᑎᒪᔨᕋᓛᖑᐃᓐᓇᕐᓂᐊᖅᑐᑦ ᐅᖃᐅᓯᖃᖅᓯᒪᒻᒪᑕ ᑭᖑᓂᑦᑎᓐᓂᑦ. ᑕᐃᒪᐃᒻᒪᑦ 
ᓇᓗᓇᐃᖅᓯᕕᒋᔪᒪᑐᐃᓐᓇᖅᑐᒍ ᐊᖓᔪᖅᑳ ᖃᐅᔨᒋᐊᒃᑲᓐᓂᖁᓪᓗᒍ ᐱᑐᖃᐅᔪᓂᑦ; ᓄᑖᖑᙱᑦᑐᓂᑦ, 
ᐅᖃᐅᓯᐅᓯᒪᒻᒥᒻᒪᑦ ᑭᖑᓂᑦᑎᓐᓂᑦ ᑕᑯᒋᐊᖅᑕᐅᖁᔭᐅᓯᒪᓪᓗᓂᓗ. 
 
ᐅᖃᖅᓯᒪᒐᒪ ᐱᔾᔪᑎᒋᓪᓗᒋᑦ ᒐᕙᒪᑐᖃᒃᑯᑦ ᓴᖅᑮᓯᒪᒻᒪᑕ ᑕᐃᒪᐃᑦᑐᒥᑦ ᒪᓕᒐᕐᒥᑦ. ᐊᔭᐅᖅᓱᑦᑎᐊᕋᔭᖅᐸᕋᓕ 
ᐊᖓᔪᖅᑳ ᐃᒻᒪᖃ ᐱᔪᓐᓇᖅᐸᑦ ᑕᐃᒪᐃᑦᑐᒥᑦ ᒪᓕᒐᕐᒥᑦ ᐊᑐᕐᓗᒍᓗ ᐱᒋᐊᕈᑕᐅᓪᓗᓂ ᓄᓇᕗᒻᒦᓐᖔᓕᖅᑎᑦᑎᔪᓂᑦ 
ᐱᓪᓗᒍ ᓄᓇᓕᐅᔪᖅ ᒥᑭᔫᒻᒪᑦ. 
 
ᖃᐅᔨᒪᕗᖓ ᑭᖑᓂᑦᑎᓐᓂᑦ ᐅᖃᖃᑎᖃᖅᓯᒪᒐᒪ ᑳᐱᖃᑎᖃᖅᑐᖓᓗ ᐅᐊᑦᑎᐊᕈ ᖃᓄᐃᓐᓂᐅᕙᓚᐅᖅᑐᑦ 
ᒥᒃᓵᓄᑦ ᐃᖅᑲᓇᐃᔭᖃᑎᒋᕙᓚᐅᖅᑕᕐᓂᑦ ᒐᕙᒪᒃᑯᓐᓄᑦ 1999-ᒥᓂᑦ ᐊᒻᒪᓗ ᑐᓴᖅᑎᓚᐅᕐᒫᖓ ᑕᐃᒃᓱᒪᑦ 
ᑐᑭᓯᒋᐊᕈᑎᒃᓴᓂᑦ ᑲᒪᓇᖅᑐᒻᒪᕆᐅᔪᓂᑦ. 
 
ᑕᒪᓐᓇ ᐅᑦᑑᑎᒋᑐᐃᓐᓇᖅᐸᕋ, ᐱᑕᖃᕆᐊᖃᕐᒪᑦ ᑕᒪᒃᑯᓂᖓ ᓴᐳᔾᔨᔾᔪᑕᐅᔪᓐᓇᖅᑐᓂᒃ ᐃᖅᑲᓇᐃᔭᖅᑎᑎᓐᓄᑦ. 
ᐱᑕᖃᕆᐊᑐᙱᒻᒪᑦ ᑕᐃᒃᑯᓂᖓ ᐊᖏᔪᖅᑳᓂ ᐊᓪᓚᕝᕕᓐᓂᑦ ᐅᕝᕙᓘᓐᓃᑦ ᑭᓇᑐᐃᓐᓇᕐᒥᑦ ᖁᑦᑎᓂᖅᓴᒥᑦ  

ᐃᓕᕋᓱᑦᑎᑦᑎᔪᒥᑦ ᐃᖅᑲᓇᐃᔭᕐᕕᒻᒥᑦ, ᑕᐃᒪᐃᒃᑲᓐᓂᖁᓇᙱᒃᑲᓗᐊᖅᐳᖅ ᐊᒻᒪᓗ ᐱᑕᖃᕆᐊᖃᓚᐅᖅᓯᒪᙱᓪᓗᓂ, 
ᑭᓯᐊᓂ ᑕᒪᓐᓇ ᐅᖃᐅᓯᐅᖃᑦᑕᕐᒪᑦ ᐅᕝᕙᓘᓐᓃᑦ ᓴᖅᑭᔮᖃᑦᑕᕐᒪᑦ ᑭᓇᑐᐃᓐᓇᖅ ᐊᑲᐅᙱᑦᑐᒦᓕᖅᑐᓂ 
ᐅᖃᐅᓯᖃᕈᓐᓇᕐᓇᓂ ᐊᑭᒋᐊᖅᑕᐅᑦᑕᖅᐱᐊᕐᒪᑕ. 
 
1999-ᒥᓂᑦ ᓄᖅᑲᖅᑎᑕᐅᓪᓗᑎᒃ ᐃᖅᑲᓇᐃᔭᖅᑏᑦ ᑕᒪᒃᑮᓐᓂᑦ ᐃᓚᒋᔭᐅᖃᑕᐅᔪᓂᑦ ᐃᓚᒋᔭᐅᖃᑕᐅᙱᑦᑐᓂᓪᓗ 
ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᒃᑯᓐᓄᑦ. ᑕᑯᒋᐊᕈᓐᓇᖅᐸᑎᑦ ᐊᖏᔪᖅᑲᐅᑎᐅᔪᓂᑦ, ᐊᖓᔪᖅᑳᑦ ᑐᖏᓕᖏᓐᓂᑦ, 
ᐊᒻᒪᓗ ᑎᑎᕋᖅᑎᓄᑦ ᐊᒻᒪᓗ ᑭᒃᑯᑐᐃᓐᓇᕐᓄᑦ ᐊᑯᓐᓂᖓᓃᑦᑐᓄᑦ. 
 
ᑕᐃᒪᐃᓐᓂᕐᒪᑦ ᐱᑕᖃᕆᐊᖃᖅᐳᖅ ᑕᐃᒪᐃᑦᑐᓂᒃ. ᐃᓄᐃᑦ ᐅᖃᖅᑕᐃᓕᓲᖑᒻᒪᑕ 
ᐱᐅᙱᑦᑐᖅᑕᖃᓕᕋᓗᐊᖅᑎᓪᓗᒍ, ᑭᓯᐊᓂ ᖃᑦᑎᓂᒃ ᐊᕐᕌᒍᓂᑦ ᐅᖃᖅᑕᐃᓕᓚᐳᖅᑐᑎᒃ ᑲᑉᐱᐊᓱᑦᑐᑎᒃ 
ᐅᕋᕆᐊᖓ ᑕᑯᓕᕋᐃᒻᒪᑕ ᐃᓕᕋᓱᓕᓲᖑᒻᒪ, ᐃᓱᒪᓪᓗᑎᒃ ᐅᖃᐅᓯᖃᕈᑎᒃ ᐃᖅᑲᓇᐃᔮᖃᕈᓐᓃᕐᓂᐊᖅᑐᒋᓪᓗᑎᒃ, 
ᓯᕗᒨᕆᐊᕈᓐᓇᕋᔭᓚᐅᕋᓗᐊᖅᑐᑎᒃ ᐃᖅᑲᓇᐃᔮᒥᒍᑦ ᐅᓂᒍᑕᐅᓕᖅᐸᒻᒪᑕ ᒐᕙᒪᒃᑯᓐᓄᑦ ᐃᖅᑲᓇᐃᔮᒥᓂᒃ. 
 
ᑕᐃᒃᑯᐊ ᐅᖃᐅᑎᑦᑎᐊᕆᐊᖃᖅᑰᕋᑦᑎᒍ ᐊᑲᐅᓯᓂᐊᕐᒪᑕ, ᐱᔪᓐᓇᕐᓂᖃᖅᐸᑕ ᓴᖅᑭᕐᓗᑎᒃ ᐅᖃᐅᓯᖃᕐᓗᑎᒃ 
ᐊᑐᕐᓂᓗᑦᑐᖃᖅᑎᓪᓗᒍ ᒐᕙᒪᒃᑯᓐᓂᑦ ᐃᖅᑲᓇᐃᔭᖅᑎᓂᑦ, ᓴᐳᔾᔭᐅᖁᓪᓗᒋᑦ. 
 
ᐊᒻᒪᓗ ᐃᓚᖏᑦ ᑲᑎᒪᔩᑦ ᐊᔭᐅᖅᓱᖅᑎᐊᖅᐸᒃᑲ ᒥᓂᔅᑕᐅᕝᕖᑦ ᐱᓕᕆᐊᖃᖁᓪᓗᒋᑦ ᑕᐃᒪᐃᑦᑐᓂᑦ ᒪᓕᒐᕐᒥᑦ 
ᓯᕗᓂᔅᓴᕆᓂᐊᖅᑕᑎᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᓴᑐᐃᓐᓇᖅ, ᖁᔭᓐᓇᒦᒃ ᑐᑐ. ᑭᐅᔪᒪᕖᑦ ᐊᖓᔪᖅᑳ?  
 
ᐊᖓᔪᖅᑳ ᓗᐃ ᑕᐹᕐᔪᒃ (ᑐᓵᔨᒃᑯᑦ): ᒫᓐᓇ ᐊᑲᐅᓈᓕᕐᒪᑦ ᐅᖃᕆᐊᖓ, ᐅᖃᐅᓯᒃᓴᑐᐃᓐᓇᐅᒐᓗᐊᖅ, 
ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᓄᑦ ᒪᓕᒐᖅ. 
 
ᑕᒪᒃᑯᐊ ᐃᓱᒪᒋᑦᑎᐊᕆᐊᖃᕋᑦᑎᒍ ᐅᖃᐅᓯᕆᔭᖏᑦ, ᑲᖐᖐᓱᒃᑯᑎᒃ ᐅᕝᕙᓘᓐᓃᑦ ᖃᐅᔨᒪᔭᖃᕈᑎᒃ 
ᐃᖅᑲᓇᐃᔭᕐᕕᒻᒥᑦ ᐅᖃᕈᒪᓪᓗᖓ, ᐃᒃᓯᕙᐅᑖᖅ, ᖃᐅᔨᓴᕋᓱᐊᖅᐳᒍᑦ ᐊᑲᐅᙱᓕᐅᕈᒻᒥᑦ ᖃᓄᖅ 
ᐱᓕᕆᐊᕆᔪᓐᓇᕐᒪᖔᑦᑎᒍ, ᐊᑐᕐᓂᓗᑉᐸᑦᑐᓂᒃ ᐋᖅᑮᒋᐊᕐᓂᖅ, ᖃᐅᔨᓴᖅᐳᒍᑦ ᑕᒪᒃᑯᓂᖓ. 
 
ᐊᑲᐅᙱᓕᐅᕈᑎᑕᖃᖅᐸᑦ ᐃᖅᑲᓇᐃᔭᖅᑎᐅᖃᑎᒌᒌᓂᑦ ᐅᕝᕙᓘᓐᓃᑦ ᐃᖅᑲᓇᐃᔭᖅᑎᒥᑦ ᐊᖏᔪᖅᑳᖓᓂᓪᓗ, 
ᖃᓄᖅ ᐋᖅᑮᒋᐊᕈᓐᓇᕐᒪᖔᑦᑕ ᐃᖅᑲᓇᐃᔭᕐᕕᒻᒥᑦ. ᑕᒪᒃᑯᓂᖓ ᑕᑯᒋᐊᖅᐳᒍᑦ ᒪᕐᕉᓐᓂᒃ ᐱᔾᔪᑎᖃᖅᑐᑕ, 
ᓯᕗᓪᓕᖅᐹᒥᑦ ᐱᓯᒪᐃᓐᓇᕈᒪᒐᑦᑎᒍ ᐃᖅᑲᓇᐃᔭᖅᑎᕗᑦ ᐊᒻᒪᓗ ᐱᓯᒪᐃᓐᓇᕈᒪᓪᓗᑎᒍ ᐃᓄᐃᑦ ᐃᖅᑲᓇᐃᔭᖅᑏᑦ, 
ᐊᒻᒪᓗ ᐃᓗᐊᓃᑦᑐᓂ ᐊᖏᕈᑦ 23, ᒪᓕᓐᓂᐊᕈᑦᑎᒍ ᐊᒻᒪᓗ ᐃᖅᑲᓇᐃᔭᖅᑎᖁᑎᕗᑦ ᐃᓄᐃᑦ 
ᐊᑲᐅᙱᓕᐅᕈᑎᖃᖅᐸᑕ ᐋᖅᑮᔾᔪᑎᒃᓴᖅᑕᖃᕆᐊᖃᖅᐳᖅ ᒪᓕᑦᑐᓂᒃ ᐃᑉᐱᓐᓂᐊᒋᔭᐅᔪᓂᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳ. ᒪᑉᐱᒐᖅ D-5, ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑎᑲᐃᓐᓇᕈᒪᓪᓗᖓ ᓯᕗᓪᓕᐅᔾᔭᐅᖁᔭᐅᔪᓂᑦ ᐃᖅᑲᓇᐃᔭᖅᑎᓂᑦ ᐊᒻᒪᓗ 
ᐊᖓᔪᖅᑳ ᐅᖃᖅᑲᐅᒻᒪᑦ ᑐᑭᒧᐊᖅᑎᑦᑎᓯᒪᓂᕋᐃᓪᓗᓂ ᐊᖓᔪᖅᑳᓂᑦ ᕿᒥᕈᓂᐊᖅᑐᓂᒃ ᒪᓕᒐᕐᒥᑦ. 

ᖃᐅᔨᔪᒪᕗᖓ ᐅᖃᐅᓯᖃᕈᓐᓇᕐᒪᖔᖔᖅ ᖃᓄᑐᐃᓐᓇᖅ ᑐᑭᒧᐊᕈᑕᐅᔪᓂᒃ, ᑐᑭᒧᐊᕈᑎᓕᐅᓚᐅᖅᐹᑦ ᐊᖓᔪᖅᑳᑦ 
ᒥᓂᔅᑕᐅᕝᕕᒻᒧᑦ ᕿᒥᕐᕈᓂᕐᒧᑦ ᒪᓕᒐᕐᓂᑦ ᐊᒻᒪᓗ ᖃᓄᖅ ᒪᓕᒐᕐᓂᑦ ᐊᓯᔾᔩᓚᐅᕐᒪᖔᖔᑕ ᑕᑯᓂᐊᖅᑕᑎᓐᓂᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᐊᖓᔪᖅᑳ. 
 
ᐊᖓᔪᖅᑳ ᓗᐃ ᑕᐹᕐᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖏᕈᑕᐅᓚᐅᖅᐳᖅ ᐋᒡᒌᓯ 2000-ᒥ, 
ᐃᓱᓕᕝᕕᖃᕐᓂᐊᕐᓗᓂ 2001-ᒥ. 
 
ᖃᓄᐃᓐᓂᐅᓚᐅᖅᑐᒧᑦ ᓱᓕ ᓄᓇᑦᓯᐊᖑᑎᓪᓗᒍ, ᐃᓚᐃᓐᓈᖅᑕᐃᓕᑎᑦᑎᓇᓱᐊᕐᓂᕐᒧᑦ ᒪᓕᒐᖅ ᑐᕌᖓᓚᐳᖅᑐᖅ 
ᑎᑎᕋᖅᑕᐅᒌᖅᓯᒪᔪᒧᑦ. 
 
ᑭᓯᐊᓂ ᓱᓕ ᐃᓗᐊᓂ ᐊᖏᕈᑎᐅᑉ ᐊᖏᕈᑦ 23-ᒥᑦ ᐊᓯᔾᔩᒋᐊᖃᓚᐅᕋᑦᑕ ᒪᓕᒐᕐᒥᑦ 2000-ᒥ ᐱᓪᓗᒍ 
ᖃᑦᑏᓐᓇᐅᓗᐊᓚᐅᕐᒪᑕ, ᐊᖏᕈᑎᖃᖅᓯᒪᕗᒍᑦ 2006 ᐃᓱᓕᕝᕕᐅᓂᐊᕆᐊᖓ ᐱᕕᔅᓴᖃᕐᓂᖏᓐᓄᑦ, ᑭᓯᐊᓂ 
ᑕᒪᓐᓇ ᐃᓱᒪᔅᓴᖅᓯᐅᕈᑎᒋᒃᑲᓂᖅᐸᕗᑦ. 
 
ᐱᔾᔪᑎᒋᓪᓗᒍ ᓯᕗᓪᓕᐅᔾᔨᓂᖅ ᐃᖅᑲᓇᐃᔭᓕᖅᑎᑕᐅᔪᓂᑦ, ᑕᒪᓐᓇ ᐱᓕᕆᐊᕇᓐᓇᖅᐸᕗᑦ. ᐊᑐᕐᓂᐊᕋᑦᑎᒍ 
ᒫᓐᓇᒧᑲᐃᓐᓇᐃᓐᓇᖅ, ᕿᒥᕐᕈᑲᓐᓂᖅᑐᑎᒍ ᐊᒻᒪᓗ ᐃᓱᒪᓕᐅᓛᖅᑐᑕ ᖃᓄᐃᓕᐅᕐᓂᐊᕐᒪᖔᑦᑕ ᐊᕐᕌᒎᓂᐊᖅᑐᒥᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳ. ᑐᑐ. ᐊᐱᖅᓱᑦᑎᓐᓂᐊᖅᐸᓯ ᑰᓕ ᐅᑎᕋᓱᐊᕐᓂᖓᓂ ᐊᑎᖓᓂᑦ 
ᑎᑎᕋᖅᓯᒪᖅᑲᐅᒐᒪ. ᐅᖃᓪᓚᒍᓐᓇᖅᐳᑎᑦ ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓂᓯᓂᐊᕋᒃᑭᑦ ᑎᑎᖅᑲᒥᑦ, ᑭᓯᐊᓂ ᖁᔭᓐᓇᒦᒃ. ᑕᐃᒪᐃᒻᒪᑦ ᐊᖓᔪᖅᑳ ᐅᖃᖅᐹ 
ᐊᓯᔾᔨᖅᑕᐅᑐᐃᓐᓇᖏᓪᓗᓂ ᑎᓕᓯᓯᒪᒻᒪᑕ ᐊᖓᔪᖅᑳᑦ ᑕᒪᑐᒥᖓ ᐱᔾᔪᑎᖃᖅᑐᒥᑦ ᒪᓕᒐᕐᒥᑦ; ᑕᒪᓐᓇ ᓱᓕᕚ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᐊᖓᔪᖅᑳ. 
 
ᐊᖓᔪᖅᑳ ᓗᐃ ᑕᐹᕐᔪᒃ (ᑐᓵᔨᒃᑯᑦ): ᐄ, ᑭᓯᐊᓂ ᕿᒥᕐᕈᒋᐊᖃᖅᐸᕗᑦ ᑖᓐᓇ ᐊᕐᕌᒎᓂᐊᖅᑐᒥᑦ. ᐃᓛᒃᑰᖅᓯᒪᔪᓂᑦ 
ᑎᑎᕋᖅᓯᒪᔪᖃᖅᐳᖅ ᐊᖏᕈᑦ 23-ᒥᑦ ᐃᓄᐃᑦ ᐊᒥᓲᓂᖅᓴᐅᒋᐊᖏᑕ, ᒐᕙᒪᒃᑯᑦ 
ᐃᖅᑲᓴᐃᔭᖅᑎᑦᑎᒋᐊᖃᓕᕋᔭᖅᐳᓪᓕ ᐅᑦᑑᑎᒋᓪᓗᒍ, 85%-ᓂᒃ ᓄᓇᕗᒻᒥ, ᑖᒃᑯᐊᓕ ᐊᑐᖅᑕᐅᒋᐊᖃᓕᕋᔭᖅᑐᑎᒃ 
ᓈᓴᐅᑏᑦ ᒐᕙᒪᒃᑯᓐᓂᑦ. 
 
ᑕᐃᒪᐃᒻᒪᑦ ᕿᒥᕐᕈᓂᐊᖅᐸᕗᑦ ᐃᓗᓕᓕᒫᖏᑦ ᑕᕝᕙᓂ ᐊᕐᕌᒍᒥᑦ ᐊᒻᒪᓗ ᐱᔾᔪᑎᐅᓗᐊᙳᐊᖅᐳᖅ ᑭᒡᒐᑐᖅᑕᐅᓂᕗᑦ 
ᒐᕙᒪᒃᑯᓐᓂᑦ ᐊᒻᒪᓗ ᓇᐅᒃᑯᑦ ᐋᖅᑮᒋᐊᕈᓐᓇᕐᒪᖔᑦᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓕᑕᕆᕙᒃᑲ ᐊᒻᒪᓗ ᑐᑭᓯᓪᓗᒋᑦ ᐱᓇᓱᐊᕐᓂᕗᑦ ᐊᖏᕈᑦ 23-ᒥᑦ ᓄᓇᕗᑖᕐᓂᕐᒧᑦ 
ᐊᖏᕈᒻᒥᑦ, ᐊᒻᒪᓗ ᑕᒪᑐᒧᖓᖃᐃ, ᖃᐅᔨᒪᒐᒪ ᐊᖓᔪᖅᑳ ᐅᖃᖅᓯᒪᒻᒪᑦ ᕿᒥᕐᕈᒻᒪᑕ ᒪᓕᒐᓕᒫᓂᑦ ᑭᓯᐊᓂ 
ᑐᑭᓯᓯᒪᕗᖓ ᐊᑯᓂᑲᓪᓚᐅᓕᕐᒪᑦ ᑕᒪᓐᓇ ᕿᒥᕐᕈᔭᐅᓕᕐᒪᑦ ᒪᕐᕉᓐᓂᒃ ᐅᖃᐅᓯᖃᕐᓂᕐᒧᑦ ᐊᑭᓕᐅᑕᐅᒃᑲᓂᕐᓂᕐᒧᑦ  



ᓯᑕᒻᒥᖅ, ᒫᑦᓯ 17, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    

ᒪᓕᒐᖅ ᐊᑐᖅᑕᐅᓯᒪᔪᖅ. ᖃᐅᔨᔪᒪᑐᐃᓐᓇᖅᐳᖓ ᓱᒻᒪᑦ ᕿᒥᕐᕈᔭᐅᒻᒪᖔᖅ ᐊᒻᒪᓗ ᖃᖓᒃᑯᑦ ᓂᕆᐅᒋᔪᓐᓇᖅᐱᑎᒍ 
ᐱᔭᕇᖅᑕᐅᓛᕆᐊᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᐊᖓᔪᖅᑳ ᑕᐹᕐᔪᒃ. 
 
ᐊᖓᔪᖅᑳ ᓗᐃ ᑕᐹᕐᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᕆᔭᐅᓚᐅᕋᑦᑕ ᕿᒥᕐᕈᖁᔭᐅᓪᓗᑕ ᐊᒻᒪᓗ 
ᐅᖃᐅᔾᔨᒋᐊᕈᑎᓕᐅᕐᓂᐊᖅᑐᑕ. 
 
ᐱᔾᔪᑎᒋᓪᓗᒍ ᒪᕐᕉᓐᓂᒃ ᐅᖃᐅᓯᖃᕐᓂᕐᒧᑦ ᐊᑭᓖᔾᔪᑕᐅᒃᑲᓐᓂᖅᑐᖅ, ᐊᖏᓪᓕᒋᐊᖅᑕᐅᒋᐊᖃᖅᐳᖅ. ᑕᑯᓐᓇᖅᑐᒍ 
ᒪᕐᕌᓐᓂᒃ ᐅᖃᐅᓯᖃᕐᓂᕐᒧᑦ ᐊᑭᓕᐅᑕᐅᔪᑦ ᐅᖃᕈᓐᓇᖅᐳᖓ ᐃᒃᓯᕙᐅᑖᖅ, ᑕᒪᓐᓇ ᖃᐅᔨᒋᐊᕋᓱᐊᕋᑦᑎᒍ 
ᐋᒡᒌᓯᐅᓂᐊᖅᑐᒥᑦ ᐅᖃᐅᓯᕆᔪᓐᓇᖅᑐᑎᒍ ᐊᖓᔪᖅᑳᓄᑦ ᕿᒥᕐᕈᔭᐅᓂᐊᖁᓪᓗᒍ. ᐊᖓᔪᖅᑳᑦ 
ᐅᖃᐅᓯᖃᖃᑦᑕᖅᓯᒪᒻᒪᑕ ᑕᒪᒃᑯᓂᖓ ᒪᕐᕉᓐᓂᒃ ᐅᖃᐅᓯᖃᕐᓂᕐᒧᑦ ᐊᑭᓕᐅᑕᐅᒃᑲᓂᖅᑐᓂᑦ ᐊᒻᒪᓗ ᑎᓕᓯᓯᒪᓪᓗᑎᒃ 
ᕿᒥᕐᕈᖁᔨᓪᓗᑎᒃ ᑖᔅᓱᒥᖓ ᒪᕐᕉᓐᓂᒃ ᐅᖃᐅᓯᖃᕐᓂᕐᒧᑦ ᒪᓕᒐᕐᒥᑦ ᖃᓪᓗᓈᑎᑑᑉᐸᑦ-ᐃᓄᑦᑎᑑᑉᐸᑦ ᐅᕝᕙᓘᓐᓃᑦ 
ᖃᓪᓗᓈᑎᑐᑦ-ᐅᐃᕖᑎᑐᑦ. ᓇᐃᓈᕐᓗᒍ ᑭᐅᔪᓐᓇᖅᐸᕋ ᐅᖃᕐᓗᖓ ᑐᓂᓯᔪᓐᓇᕐᓂᐊᕋᑦᑕ ᐋᒡᒌᓯᐅᓂᐊᖅᑐᒥᑦ 
ᐊᖓᔪᖅᑳᓄᑦ, ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᓯᒪᒐᒪ ᓄᑖᕐᒥᑦ ᐊᖏᕈᑕᐅᓯᒪᙱᑦᑐᒥᑦ ᐅᖃᐅᓯᓕᕆᓂᕐᒧᑦ ᒪᓕᒐᖅᑕᖃᕐᒪᑦ. 
ᖃᐅᔨᔪᒪᑐᐃᓐᓇᖅᐳᖓ ᐊᔾᔨᒋᒻᒪᖔᒍ ᒪᕐᕉᓐᓂᒃ ᐅᖃᐅᓯᖃᕐᓂᕐᒧᑦ ᐊᑭᓕᐅᑕᐅᒃᑲᓂᖅᑐᓂᒃ. ᐊᔾᔨᖏᙱᑉᐸᒍ 
ᐃᒻᒪᖃ ᑐᓂᔭᐅᓂᐊᖅᑐᓂ ᐊᖓᔪᖅᑳᓄᑦ ᑕᒪᑐᒪᓂ ᐅᐱᕐᖔᒥ. 
 
ᖃᖓᒃᑯᑦ ᐊᑐᓕᕐᓂᐊᖅᐸ ᐊᒻᒪᓗ ᑕᒪᓐᓇ ᑕᑯᒋᐊᖅᑕᐅᕙᓪᓕᐊᒻᒪᑦ, ᐅᑎᕐᓗᑎᒃ ᐅᕝᕙᓘᓐᓃᑦ 
ᐊᖏᕈᑎᖃᑐᐃᓐᓇᕐᓗᑎᒃ ᐅᓪᓗᕆᓂᐊᖅᑕᖓᓂᑦ ᑲᔪᓯᕕᔅᓴᖓᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᐊᖓᔪᖅᑳ. 
 
ᐊᖓᔪᖅᑳ ᓗᐃ ᑕᐹᕐᔪᒃ (ᑐᓵᔨᒃᑯᑦ): ᑖᒃᑯᐊ ᒪᕐᕈᐃᓕᖅᑲᖓᒻᒪᑎᒃ, ᐅᖃᐅᓯᓕᕆᓂᕐᒧᑦ ᒪᓕᒐᖅ ᐃᓄᑦᑎᑐᑦ 
ᐅᖃᓪᓚᓐᓂᖅᓴᐅᖃᑦᑕᕐᓗᑎᒃ ᐃᖅᑲᓇᐃᔭᕐᕕᒻᒥ, ᐊᒻᒪᓗ ᐅᖃᖅᓯᒪᒐᑦᑕ ᒐᕙᒪᒃᑯᑦ ᐃᓄᓐᓄᑦ 
ᐅᐸᒐᕐᓂᓂᖅᓴᐅᖁᓪᓗᒋᑦ ᑐᙵᓇᑦᑎᐊᕐᓗᑎᒃ. 
 
ᑕᒪᓐᓇ ᕿᒥᕐᕈᔭᐅᕙᓪᓕᐊᕗᖅ ᑮᓇᐅᔭᓕᕆᔨᒃᑯᓐᓄᑦ ᐊᒻᒪᓗ ᐊᖏᔪᖅᑲᐅᑎᐅᓂᖅᓴᓄᑦ ᒐᕙᒪᒃᑯᓐᓂᑦ. ᑕᒪᓐᓇ 
ᕿᒥᕐᕈᔭᐅᕙᓪᓕᐊᕗᖅ ᐊᐃᑉᐸᖓᓗ ᒪᕐᕉᓐᓂᒃ ᐅᖃᐅᓯᖃᕐᓂᕐᒧᑦ ᐊᑭᓕᐅᑕᐅᒃᑲᓂᖅᑐᑦ ᐊᔾᔨᒋᙱᐊᕐᔪᑦᑐᓂᐅᒃ 
ᐱᓪᓗᒍ ᐊᑐᖅᑕᐅᒻᒪᑦ ᐃᖅᑲᓇᐃᔭᖅᑎᓕᒫᖏᓐᓄᑦ ᒐᕙᒪᒃᑯᑦ ᐊᒻᒪᓗ ᐊᖏᕈᑎᒦᑦᑐᓂ. 
 
ᑖᒃᑯᐊ ᒪᕐᕉᒻᒪᑎᒃ ᐊᔾᔨᒌᙱᑦᑑᒃ, ᐊᔾᔨᒌᙱᒻᒪᑎᒃ. ᐊᐃᑉᐸᖓ ᐃᓄᑦᑎᑑᖅᑐᒧᑦ ᐃᖅᑲᓇᐃᔭᕐᕕᒻᒥᑦ ᐊᒻᒪᓗ ᒪᕐᕉᓐᓂᒃ 
ᐅᖃᐅᓯᖃᕐᓂᕐᒧᑦ ᐊᑭᓖᔾᔪᑕᐊᒃᑲᓂᖅᐸᑦᑐᑦ ᐊᑐᖅᑕᐅᓪᓗᓂ ᐃᖅᑲᓇᐃᔭᖅᑎᓕᒫᓄᑦ ᒐᕙᒪᒃᑯᓐᓂᑦ. ᐊᒻᒪᓗ 
ᑕᒻᒪᖅᑲᐅᒐᒪ ᐅᖃᖅᑎᓪᓗᖓ 2006-ᒥ, ᐋᒡᒌᒌᓯ 2005-ᖑᒋᐊᖃᖅᑎᓪᓗᒍ ᕿᒥᕐᕈᓂᕆᓯᒪᔭᕗᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳ. ᐊᑕᐅᓯᕐᒥᑦ ᐊᐱᖅᑯᑎᖃᖅᑎᑲᓐᓂᕈᓐᓇᖅᐸᒋᑦ ᑭᖑᓪᓕᕐᒥᑦ 
ᐅᖃᓕᒪᔪᖃᕐᓂᐊᕐᒪᑦ, ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕᐅᕝᕕᓐᓂᑦ ᐱᓕᕆᐊᒃᓴᓄᑦ ᐸᕐᓇᐅᑎᓂᑦ, ᐃᓚᖏᑦ ᐅᖃᐅᓯᐅᓯᒪᒻᒪᑕ 2005-
06 ᐱᓕᒻᒪᓴᖅᑕᐅᓂᐊᖅᑐᑎᒃ ᐃᖅᑲᓇᐃᔭᑲᐃᓐᓇᖃᑦᑕᖅᑐᓄᑦ ᐊᑐᐊᒐᐃᑦ ᒪᓕᓪᓗᑎᒃ ᐊᖓᔪᖅᑳᑦ  

ᑎᓕᓯᔾᔪᑎᖏᓐᓂᑦ. ᐊᐱᖅᑯᑎᒐᓕ ᖃᓄᐃᒋᐊᖅᓯᒪᕙᑦ ᐊᖓᔪᖅᑳᑦ ᖃᓄᐃᑦᑐᓂᒃ ᐊᓯᔾᔩᔩᓯᒪᒻᒪᖔᑕ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᐊᖓᔪᖅᑳ. 
 
ᐊᖓᔪᖅᑳ ᓗᐃ ᑕᐹᕐᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᖏᓕᕋ ᑭᐅᑎᓐᓂᐊᕋᒃᑯ ᐊᐱᖅᑯᑎᓐᓄᑦ, ᐅᑉᐱᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐅᑉᐱᒃ. 
 
ᐅᑉᐱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑎᓕᔭᐅᓯᒪᔪᓄᑦ ᐱᔾᔪᑎᒋᓪᓗᒋᑦ ᐃᖅᑲᓇᐃᔭᑲᐃᓐᓇᖃᑦᑕᖅᑐᑦ, 
ᕿᒥᕐᕈᕗᒍᑦ ᐱᔪᓐᓇᖅᑎᑕᐅᔪᓂᑦ ᓇᓗᓇᐃᖅᓯᔪᓂᑦ ᑭᒃᑯᑦ ᐃᖅᑲᓇᐃᔭᖅᑎᑕᐅᔪᓐᓇᕋᔭᕐᒪᖔᑕ.  
 
ᐃᖅᑲᓇᐃᔭᖅᑐᓕᕆᔨᒃᑯᑦ ᕿᒥᕐᕈᖃᑦᑕᖅᐳᑦ ᐊᒥᓱᓂᑦ ᖃᐅᔨᒪᒋᐊᕋᓱᐊᖅᑐᑎᒃ ᓈᒻᒪᒃᑲᓗᐊᕐᒪᖔᑕ ᒐᕙᒪᒃᑯᓐᓄᑦ 
ᒪᕐᕉᒃ ᐊᖏᓂᖅᐹᖑᑉᐸᑎᒃ ᐃᖅᑲᓇᐃᔭᑲᐃᓐᓇᖃᑦᑕᖅᑐᓄ ᑦᒪᓕᒐᕐᓂᑦ ᐊᒻᒪᓗ ᓇᐅᒃᑯᑦ ᐋᖅᑮᒋᐊᕈᓐᓇᕐᒪᖔᑦᑕ. 
 
ᐅᑦᑑᑎᒋᓪᓗᒍ, ᑲᑎᒪᖃᑎᖃᓚᐅᕋᑦᑕ ᔫᓐᓂᐊᒃᑯᓐᓂᑦ ᐃᖅᑲᓇᐃᔭᑲᐃᓐᓇᖃᑦᑕᖅᑐᓂᒃ ᐃᖅᑲᓇᐃᔭᓕᖅᑎᑦᑎᓂᕐᒧᑦ 
ᐊᖏᕈᑎᓕᐅᕈᓐᓇᕐᒪᖔᑦᑕᓗ. ᐋᖅᑮᓂᐊᕐᕙᓗᑉᐳᒍᑦ ᐊᖏᖃᑎᒌᒍᒻᒥᑦ ᑐᑭᓯᐅᒪᖃᑎᒌᓐᓂᕐᒧᑦ, ᓇᓗᓇᐃᖅᓱᐃᔪᒥᑦ 
ᐃᖅᑲᓇᐃᔭᖅᑎᐅᑲᐃᓐᓇᖅᑐᓂᒃ ᐊᒻᒪᓗ ᐃᖅᑲᓇᐃᔭᓕᖅᑎᑕᐅᓂᖏᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᓱᑯᑦᑎᐊᓃᓕᖅᐱᑕ? ᓇᒦᓕᖅᐱᑕ? 
 
ᐃᒃᓯᕙᐅᑕᖅ: D-5. ᑐᑭᒧᐊᖅᑏᑦ, ᒪᑉᐱᒐᖅ D-5. ᑐᑭᒧᐊᖅᑏᑦ. ᐅᖃᓪᓚᒍᓐᓇᖅᓯᕗᑎᑦ, ᑰᓖ. 
 
ᑰᓕ: ᖁᔭᓐᓇᒦᒃ. (ᑐᓵᔨᒃᑯᑦ): ᐳᐃᒍᐃᓐᓇᖃᑦᑕᕋᑦᑕ ᓇᒦᓕᕐᒪᖔᑦᑕ ᐊᑯᓂᐅᓗᐊᖅᑐᖅ ᐅᖃᓪᓚᑦᑐᖃᖅᑎᓪᓗᒍ. 
ᐱᒋᐊᕈᑎᖃᕈᒪᑐᐃᓐᓇᕋᑖᖅᐳᖓ ᒪᓕᒐᕐᓂᑦ. ᒪᓕᒐᓕᐅᖅᑎᐅᓪᓗᑕ ᑐᓴᐃᓐᓇᖃᑦᑕᕋᑦᑕ ᐊᑲᖅᓴᓂᙱᑦᑐᓂᑦ 
ᓄᓇᕗᒻᒥ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᓂᑦ. ᐃᓚᖏᑦ ᑲᙳᓇᖅᑑᕙᑦᑐᑎᒃ ᐊᒻᒪᓗ ᐊᑕᐅᓯᐊᕐᓇᖓ 
ᑲᑎᒪᖃᑎᖃᖅᓯᒪᒐᒪ ᐃᖅᑲᓇᐃᔭᖅᑎᒥᑦ ᑲᙳᓇᖅᑐᓕᕆᓪᓗᖓ. 
 
ᐃᓛᓐᓂᒃᑯᑦ ᓴᖅᑮᕙᓪᓕᐊᓕᓲᖑᒻᒪᑦ ᐸᕝᕕᑕᐅᓂᕐᒧᑦ ᒪᓕᒐᕐᒥᑦ ᐱᔾᔪᑎᖃᖅᑎᓪᓗᒍ, ᐊᖏᕈᑦ 41 ᐊᖏᕈᑎᓂᒃ, 
ᓇᓗᓇᙱᑦᑐᖅ ᐃᖅᑲᓇᐃᔭᖅᑎᓄᑦ ᐊᒻᒪᓗ ᐊᖏᔪᖅᑳᓅᖓᓐᓇᓂ. 
 
ᐱᑕᖃᕐᒪᑦ ᐸᕝᕕᓐᓂᕐᒧᑦ ᐊᒻᒪᓗ ᐋᓐᓂᖅᑎᕆᓂᕐᒧᑦ ᐃᖅᑲᓇᐃᔭᕐᕕᒻᒥᑦ ᐊᑐᐊᒐᕐᒥᑦ. ᐱᒡᒐᓇᖅᑰᔨᒻᒪᑦ. ᑕᒪᓐᓇ 
ᑭᓇᓕᒫᕐᒧᑦ ᐅᖃᐅᓯᕆᓚᐅᖅᓯᒪᙱᓇᒃᑯᑦ ᐱᓪᓗᒍ ᐱᑐᐃᓐᓇᐅᙱᒻᒪᑦ. ᑭᓇᒨᖃᑦᑕᕐᓂᐊᖅᐱᑕᓕ 
ᑕᐃᒪᐃᑦᑐᖃᓕᕋᐃᑉᐸᑦ? ᑎᑎᕋᕈᒪᙱᓇᑦᑎᒍ, ᑲᑎᒪᔨᐅᓪᓗᑕ ᐸᕝᕕᒍᒪᙱᓇᑦᑎᒍ ᐃᖅᑲᓇᐃᔭᖅᑏᑦ 
ᐊᑲᐅᙱᓕᐅᕈᑎᖏᓪᓗ. ᖃᓄᐃᒃᑲᔭᖅᐱᑕ ᑕᐃᒪᐃᑦᑐᖃᓕᕐᓂᖅᐸᑦ? ᖁᔭᓐᓇᒦᒃ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᑰᓕ. ᐊᖓᔪᖅᑳ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): 

ᐊᖓᔪᖅᑳ ᓗᐃ ᑕᐹᕐᔪᒃ (ᑐᓵᔨᒃᑯᑦ): ᐄ. ᐊᑐᐊᒐᖅᑕᖃᖅᐳᒍᑦ ᐃᖅᑲᓇᐃᔭᖅᑏᑦ 
ᐃᖅᑲᓇᐃᔭᖅᑐᓕᕆᔨᒃᑯᓐᓅᕈᓐᓇᖅᑐᑎᒃ. ᐅᐸᒍᑎᒋᐊᖃᖅᐳᒍᑦ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᐱᓪᓗᒍ 
ᐊᑲᐅᙱᓕᐅᕈᑎᑕᖃᓕᕋᐃᒻᒪᑦ ᒥᓂᔅᑕᐅᕝᕕᐅᔪᓂᑦ ᐊᑲᐅᓇᙱᒻᒪᑦ. ᓇᓗᓇᐃᖅᑕᐅᔪᓐᓇᕐᓂᐊᖅᐳᖅ 
ᐃᖅᑲᓇᐃᔭᖅᑐᓕᕆᔨᒧᑦ ᐊᒻᒪᓗ ᐊᖏᓯᓐᓂᑦ ᐱᓕᕆᔨᒧᑦ. 
 
ᐊᐱᖅᑯᑎᖓᓄᓪᓗ ᑲᑎᒪᔨᐅᑉ, ᖃᐅᔨᒪᓪᓚᑦᑖᙱᓚᖓ ᖃᓄᖅ ᑭᐅᒋᐊᖓ, ᑭᓯᐊᓂᓕ ᑭᐅᒃᑲᓂᕐᓂᐊᖅᐸᒋᑦ ᐃᒻᒪᖃ 
ᑐᖏᓕᕋ ᑭᐅᑲᐃᓐᓇᕈᓐᓇᖅᐳᖅ ᐊᐱᖅᑯᒻᒧᑦ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳ ᑕᐹᕐᔪᒃ. ᐅᑉᐱᒃ. 
 
ᐅᑉᐱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖅᑲᓇᐃᔭᖅᑏᑦ ᐸᕝᕕᑕᐅᓱᒋᒍᑎᒃ ᐊᑐᕋᒃᓴᖃᖅᐳᑦ 
ᐋᖅᑭᑦᑕᐅᓯᒪᔪᒥᑦ. ᐃᒻᒪᖃ ᐅᖃᐅᔾᔨᓗᑎᒃ ᐊᖏᔪᖅᑳᒥᓄᑦ. ᐸᕝᕕᑕᐅᓱᒋᒍᑎᒃ ᐊᖏᔪᖅᑳᒥᓄᑦ, 
ᐊᖏᔪᖅᑲᐅᑎᐅᓂᖅᓴᒨᕈᓐᓇᖅᐳᑦ, ᐊᒻᒪᓗ ᓄᓇᕗᒻᒥ ᐃᖅᑲᓇᐃᔭᖅᑎᓄᑦ ᑲᑐᔾᔨᖃᑎᒌᒃᑯᑎᒎᕈᓐᓇᖅᑐᑎᒃ. 
ᑕᒪᑐᒥᖓ ᐋᖅᑭᔅᓯᓯᒪᕗᑦ ᐅᖃᕐᕕᖃᕈᓐᓇᖅᑐᑎᒃ ᐊᑲᖅᓴᖏᓐᓂᕋᖅᑐᑎᒃ. 
 
ᐃᖅᑲᓇᐃᔭᕐᕕᒻᒥᑦ ᑭᒡᒐᑐᖅᑎᓅᕈᓐᓇᖅᐳᑦ ᓄᓇᕗᒻᒥ ᑭᓯᐊᓂ ᐃᖅᑲᓇᐃᔭᖅᑏᑦ ᐅᖃᕈᓐᓇᑦᑎᐊᖅᐳᑦ ᐊᑲᖅᓴᖏᑦᑐᑦ, 
ᐊᑐᖅᑕᐅᔪᓐᓇᖅᑐᓂᒃ ᐱᑕᖃᕇᖅᐳᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᑉᐱᒃ. ᑰᓕ. 
 
ᑰᓕ (ᑐᓵᔨᒃᑯᑦ): ᑕᒪᓐᓇ ᐊᑐᖅᑕᐅᔪᓐᓇᖅᑐᖅ ᓇᓗᓇᐃᖅᓯᒪᑦᑎᐊᕐᒪᑦ, ᑭᓯᐊᓂ ᐊᐱᕆᔪᒪᕗᖓ ᔫᓐᓂᐊᒃᑯᓐᓄᑦ 
ᑭᒡᒐᑐᖅᑎᓂᑦ ᑕᒪᑐᒪ ᒥᒃᓵᓄᑦ. ᓱᖁᑎᒃᓴᓗᐊᖅᑑᔮᙱᒻᒪᑕ ᐊᒻᒪᓗ ᖃᐅᔨᒪᕗᖓ ᖃᓄᖅ ᑭᐅᓂᐊᕐᒪᖔᖅ ᐱᓪᓗᒍ 
ᐱᓕᕆᐊᖃᖅᐸᖏᓐᓇᑦᑕ ᔫᓐᓂᐊᓂᑦ. ᐃᖅᑲᓇᐃᔭᖅᑏᑦ ᐅᖃᐅᓯᖃᓗᐊᕈᓐᓇᖏᒻᒪᑕ ᑕᒪᑐᒥᖓ. 
 
ᓱᒻᒪᑦ ᐃᖅᑲᓇᐃᔭᖃᑎᒌᓗᐊᓐᖏᑉᐸᑦ, ᐱᔾᔪᑎᒋᓗᒍ ᐃᓄᓪᓚᕆᐅᓂᖏ, ᐅᕝᕙᓗ ᐃᓄᓪᓚᕆᐅᖏᓐᓂᖏᑦ? ᓱᒻᒪᑦ 
ᐅᖃᖃᑎᒌᑦᓯᐊᕈᓐᓇᓐᖏᑉᐸᑎᑦ, ᐅᖃᖃᑎᒌᔾᔫᔮᖏᒻᒪᕆᒻᒪᑕ ᑲᒪᔨᖏᓐᓄᑦ.  
 
(ᑐᓵᔨ ᓄᖅᑲᖅᐳᖅ) ᐃᓱᒪᒻᒪᑕ ᐃᓅᒍᕕᑦ ᐱᔪᓐᓇᐅᑎᖃᕐᓂᖅᓴᐅᕗᑎᑦ ᐊᒻᒪᓗ ᐃᑲᔫᓯᐊᕐᓂᖅᓴᐅᕙᑦᑐᑎᒃ. 
ᐃᓚᒋᔭᐅᖃᑕᐅᔫᒐᕕᑦ. 
 
ᐅᑉᐱᕈᓱᒻᒪᑕ ᐃᓚᒋᔭᐅᖃᑕᐅᓂᖅ ᑭᖑᔾᔪᑕᐅᒻᒪᑦ ᐊᑲᐅᙱᓕᐅᕈᑎᓕᒫᓄᑦ ᐋᖅᑮᔾᔪᑕᐅᓪᓗᓂ. 
ᖃᐅᔾᔨᑎᖃᓗᐊᙱᒻᒪᑕ, ᐃᓛᓐᓂᑯᓪᓗ ᐱᔮᕆᖅᑰᔨᕙᑦᑐᑎᒃ, ᐃᓄᓐᓂᑦ ᐃᖅᑲᓇᐃᔭᖅᑎᓂᑦ ᑲᑕᑦᑎᑦᑎᒐᓱᐊᖅᑐᑎᒃ. 
 
ᐃᓚᖓᓐᓂᑦ ᑲᑉᐱᐊᓇᓚᐅᖅᐳᖅ, ᑕᐃᓐᓇ ᐅᕙᓐᓄᑦ ᐅᐸᒍᑎᔪᖅ ᐃᖅᑲᓇᐃᔭᖅᑎᐅᖃᑎᒥᓐᓂᒃ 
ᐊᑲᐅᙱᓕᐅᕈᑎᖃᖅᑐᓂ, ᐅᖃᕈᓐᓇᕐᓇᑎᒃ ᐊᖏᔪᖅᑳᒥᓄᑦ, ᐅᖃᕈᓐᓇᕐᓇᑎᒃ ᐱᔾᔪᑎᖃᖅᑐᑎᒃ ᐃᓄᐃᑦ 
ᐊᓯᖏᓐᓂᑦ (ᖃᓪᓗᓈᓂᑦ ᓲᕐᓗ) ᐱᐅᔅᓴᖏᑦᑐᓂᑦ, ᐊᒻᒪᓗ ᐱᔾᔪᑎᖃᖅᑐᑎᒃ ᐅᑉᐱᕐᓂᕐᒥᑦ, ᑕᒪᒃᑯᓂᖓᒐᓚᒃ 
ᐊᒃᓱᕈᕐᓇᖅᑐᓂᑦ. 
 
ᐃᖅᑲᓇᐃᔭᕐᕕᑦᑎᐊᕙᓐᓂᑦ ᖃᓄᐃᙱᑦᑐᓂᑦ ᓴᖅᑭᔮᖅᑎᑦᑎᒍᓐᓇᖅᑐᒋᒐᒪ. ᑕᒪᓐᓇ 
ᓴᖅᑭᔮᖅᑎᑕᐅᓇᓱᐊᕆᐊᖃᖅᑐᒋᕙᕋ. ᐅᖃᐅᓯᕆᒐᓱᐊᖃᑦᑕᕐᓗᒋᑦ ᐊᑲᐅᙱᓕᐅᕈᑎᐅᔪᑦ ᐋᖅᑭᒐᓱᐊᕐᓗᒋᑦ.  

ᑐᓴᖅᑕᐅᑎᓪᓗᒍᖃᐃ ᐱᓕᕆᖃᑎᒌᓐᓂᕗᑦ. ᐃᓛᓐᓂᒃᑯᑦ ᐃᓱᒪᕙᒃᑲᒪ ᑐᓴᖅᑕᐅᙱᓗᐊᖃᑦᑕᕆᐊᖓ ᑕᒪᓐᓇ 
ᐊᖏᔪᖅᑳᓄᑦ ᐊᒻᒪᓗ ᐃᖅᑲᓇᐃᔭᖅᑎᓄᑦ. 
 
ᐊᒻᒪᓗ ᐅᖃᐅᔾᔨᒋᐊᖅᑎᒃᑰᖅᐸᑦᑐᑎᒃ, ᐆᑦᑐᕋᓱᐊᕈᒪᔾᔪᑎᐅᖅᑰᖅᑐᓂ, ᐅᖃᐅᓯᐅᔪᓂᑦ ᐊᔾᔨᒌᙱᑦᑑᑎᐅᒻᒪᑕ 
ᑭᒃᑯᑐᐃᓐᓇᐃᑦ ᖃᓪᓗᓈᑦ ᐃᓄᐃᓪᓗ ᐱᓕᕆᖃᑕᐅᔪᑦ, ᓱᓕ ᐱᑕᖃᕆᐊᖃᕐᒪᑦ ᑲᑐᔾᔨᖃᑎᒌᑦᑐᓂᒃ ᒥᓂᔅᑕᐅᕝᕕᒻᒥᑦ. 
ᑕᐃᒫᒃ ᐅᖃᕋᓱᐊᖅᐳᖓ. ᓇᓗᓇᐃᖅᓱᖅᓯᒪᔪᑦ, ᐅᖃᖃᑎᒋᔪᒪᒐᔭᕋᒃᑭᑦ ᐅᖃᕐᓗᖓ ᑭᒡᒐᑐᖅᑕᕋ 
ᐊᑭᒋᐊᖅᑕᐅᔾᔮᙱᒻᒪᑦ ᖃᐅᔨᔭᐅᓐᓂᖅᐸᑦ ᖃᓄᐃᓕᐅᖅᑐᒥᓂᐅᓂᖓᓂᑦ. 
 
ᖃᐅᔨᒪᒐᑦᑕ ᐱᑕᖃᔾᔮᖏᒻᒪᑦ, ᓲᕐᓗ ᑲᑎᒪᔨᐅᖃᑎᒃᑲ ᐅᖃᐅᓯᖃᕐᓂᖅᐸᑕ ᐅᕝᕙᓘᓐᓃᑦ ᖃᓄᑐᐃᓐᓇᖅ, 
ᐅᑉᐱᕈᓱᑦᑎᐊᖅᐹᑦ ᐊᑭᒋᐊᖅᑕᐅᔾᔮᙱᓐᓂᖏᓐᓂᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑰᓕ. ᐊᖓᔪᖅᑳ ᑕᐹᕐᔪᒃ. 
 
ᐊᖓᔪᖅᑳ ᓗᐃ ᑕᐹᕐᔪᒃ (ᑐᓵᔨᒃᑯᑦ): ᐄ. ᓇᓗᓇᙱᓚᖅ ᐱᓕᕆᖃᑎᖃᑦᑎᐊᕐᓂᖅᓴᐅᒋᐊᖃᕋᑦᑕ ᓄᓇᕗᒻᒥ 
ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᒃᑯᖏᓐᓂᑦ, ᐱᓕᕆᖃᑎᒋᑦᑎᐊᖅᐸᒃᑲᓗᐊᖅᑐᑎᒍ. ᐊᑲᐅᙱᓕᐅᕈᑎᑕᖃᓕᕋᐃᒻᒪᑦ 
ᐅᖃᐅᓯᖃᕋᕕᑦ ᓱᓕᔪᒥᑦ ᐃᓅᓪᓗᑎᑦ, ᐃᓛᓐᓂᒃᑯᑦ ᐱᒡᒐᓇᖅᑐᒻᒪᕆᐅᕙᒻᒪᑦ ᐊᑲᖅᓴᙱᓐᓂᕋᕆᐊᖓ ᖃᓪᓗᓈᒧᑦ. 
 
ᑕᒪᒃᑯᐊ ᐃᑉᐱᓐᓂᐊᒋᔭᐃᑦ, ᐃᑉᐱᓐᓂᐊᔭᖏᑦ, ᑕᒪᔾᔭᐅᕗᑦ ᐱᔾᔪᑎᐅᔪᑦ ᓱᒻᒪᑦ ᐃᓄᐃᑦ ᐃᖅᑲᓇᐃᔭᖅᑏᑦ 
ᖃᐅᔨᒪᕙᙱᓚᑦ ᓇᒧᙵᕆᐊᖓ. 
 
ᐄ, ᑕᒪᓐᓇ ᕿᒥᕐᕈᔪᓐᓇᖅᐸᕗᑦ, ᑭᓯᐊᓂ ᐊᖏᖃᑎᒋᕙᕋ ᑲᖏᖅᖠᓂᕐᒥᑦ ᐃᖅᑲᓇᐃᔭᖅᑏᑦ 
ᐃᓕᓐᓂᐊᖅᑎᑕᐅᔪᓐᓇᕐᓗᑎᒃ ᑲᑎᒪᓯᓐᓈᑦ, ᐱᓗᐊᖅᑐᒥᑦ ᐃᓄᐃᑦ ᐃᖅᑲᓇᐃᔭᖅᑏᑦ; ᐱᓗᐊᖅᑐᒥᑦ ᐃᓄᐃᑦ 
ᐃᖅᑲᓇᐃᔭᖅᑏᑦ ᐃᓕᓐᓂᐊᖅᑎᑕᐅᓗᑎᒃ ᑲᑎᒪᓯᓐᓈᑦ. ᑕᒪᔾᔭ ᐊᐅᓚᓂᖃᖅᐳᖅ ᐊᑲᖅᓴᖏᑦᑐᖃᖅᑐᒥᓂᐅᑎᓪᓗᒍ. 
ᐃᓄᐃᑦ ᐱᓗᐊᖅᑐᒥᑦ ᖃᐅᔨᒪᒋᐊᖃᕐᒪᑕ ᐱᔪᓐᓇᐅᑎᒥᓐᓂᒃ. 
 
ᐊᖏᖃᑎᒋᕙᕋ ᐊᒻᒪᓗ ᐊᐱᕆᔪᒪᕙᒃᑲ ᐊᖏᔪᖅᑲᐅᑎᒃᑲ ᖃᐅᔨᒋᐊᖁᓪᓗᒋᑦ ᑕᒪᑐᒥᖓ. 
ᐊᑲᐅᙱᓕᐅᕈᑎᑕᖃᕐᓂᖅᐸᑦ ᐃᖅᑲᓇᐃᔭᖅᑎᓄᑦ ᑲᖏᖅᖠᓂᕐᒥᑦ ᐃᓕᓐᓂᐊᖅᑎᑦᑎᖁᓪᓗᒋᑦ ᑲᑎᒪᓯᓐᓈᑦ, 
ᐃᓕᓐᓂᐊᖅᑎᑦᑎᕙᒃᑲᑦᑕ ᐃᖃᓗᓐᓂ ᓄᓇᕗᒻᒥ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓂᑦ. ᑕᒪᓐᓇ ᐊᑐᓕᖅᑕᐅᒋᐊᖃᕐᒪᑦ 
ᐊᓯᖏᓐᓂᑦ ᓄᓇᓕᓐᓂᑦ ᐃᖃᓗᐃᑦ ᐊᓯᐊᓂᑦ ᐊᒻᒪᓗ ᐊᖏᕈᑎᒋᓪᓗᒍ ᐱᓕᕆᐊᕆᓂᐊᕈᒪᓪᓗᒍᓗ. 
 
ᐊᑲᐅᙱᓕᐅᕈᑎᐅᔪᑦ ᓴᖅᑭᐊᕙᑦᑐᑦ ᐊᔾᔨᒌᙱᑦᑐᓂᑦ ᒥᓂᔅᑕᐅᕝᕕᐅᔪᓂᑦ. ᐊᑐᓂᑦ ᒥᓂᔅᑕᐅᕝᕖᑦ ᓇᒻᒥᓂᖅ 
ᐸᕐᓇᐅᑎᖃᕐᒪᑕ ᐊᒻᒪᓗ ᐱᓕᕆᐊᖃᖅᑐᑎᒃ ᓇᒻᒥᓂᖅ. ᐃᖅᑲᓇᐃᔭᖅᑐᓕᕆᔨᒃᑯᑦ ᐃᓛᓐᓂᒃᑯᑦ 
ᐱᓕᓂᕆᖃᑎᖃᖅᐸᑉᐳᑦ ᐊᓯᖏᓐᓂᑦ ᒥᓂᔅᑕᐅᕝᕕᐅᔪᓂᑦ, ᑭᓯᐊᓂᓕ ᐊᑲᐅᙱᓕᐅᕈᑎᑕᖃᓕᕋᐃᒻᒪᑦ ᐊᓯᖏᓐᓂᑦ 
ᒥᓂᔅᑕᐅᕝᕕᐅᔪᓂᑦ, ᐅᑦᑑᑎᒋᓪᓗᒍ ᐋᓐᓂᐊᖅᑐᓕᕆᔨᒃᑯᓐᓂᑦ ᐊᒻᒪᓗ ᐃᓕᓐᓂᐊᖅᑐᓕᕆᔨᒃᑯᓐᓂᑦ ᐊᒻᒪᓗ 
ᐊᔾᔨᒌᙱᑦᑐᓂᑦ ᒥᓂᔅᑕᐅᕝᕕᓐᓂᑦ, ᐅᖃᐅᓯᕆᔭᐃᑦ ᑐᑭᓯᓇᑦᑎᐊᖅᐳᖅ ᐊᒻᒪᓗ ᐱᔾᔪᑎᒋᓪᓗᒍ 
ᐃᓕᓐᓂᐊᖅᑎᑦᑎᖃᑦᑕᕐᓂᖅ ᑲᑎᒪᓯᓐᓈᑦ ᐃᓄᓐᓂᑦ ᐃᓕᖁᓪᓗᒋᑦ ᑭᓲᒻᒪᖔᑕ ᐱᔪᓐᓇᐅᑎᖏᑦ. ᑕᐃᒪᐃᓐᓂᐊᖅᐳᒍᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳ ᑕᐹᕐᔪᒃ. ᑕᑯᓐᓇᖅᑐᒍ ᓯᕿᙳᔭᖅ ᓄᖅᑲᕆᐊᖃᓕᕋᑦᑕ. ᖃᐅᔨᒪᓂᐊᖅᐳᓯᓗ 
ᑰᓕ ᓱᓕ 5-ᒥᓂᔅᓯᖃᕐᒪᑦ ᐊᕝᕙᖓᓂᓪᓗ ᑲᔪᓯᖁᓛᖅᐸᕗᓪᓗ ᖃᐅᑉᐸᑦ. 
 
ᖁᔭᓐᓇᒦᒃ, ᐊᖓᔪᖅᑳ ᐊᒻᒪᓗ ᐃᖅᑲᓇᐃᔭᖅᑎᑎᑦ. ᓄᖅᑲᕆᐊᕈᒪᓕᕋᒪ. 

ᐅᖃᖅᑎ (ᑐᓵᔨᒃᑯᑦ): ᑲᑎᒪᔾᔪᑎᒃᓴᖅ 20. ᐅᓂᒃᑳᖏᑦ ᑲᑎᒪᔨᕋᓛᑦ. ᐃᒃᓯᕙᐅᑕᖅ ᐃᕝᔭᕈᑕᐃᓚᒃ. 
 

ᑲᑎᒪᔾᔪᑎᔅᓴᖅ 20: ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 
  
ᐃᕝᔭᕈᑕᐃᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᑎᒪᔨᕋᓛᓯ ᐃᓱᒪᒃᓴᖅᓯᐅᕈᑎᖃᖅᓯᒪᒻᒪᑕ ᐅᖃᓕᒫᖅᑕᐅᓚᐅᖅᑐᒥᑦ 52 
- 2(2) ᐊᒻᒪᓗ ᒪᓕᒐᒃᓴᖅ 8-ᒥᑦ, ᐊᒻᒪᓗ ᓄᖅᑲᕆᐊᕈᒪᓕᖅᑐᖓ. ᐅᖃᖅᑎ, ᐱᒋᐊᖅᑎᑦᑎᕗᖓ ᑲᑎᒪᔨᕋᓛᑦ 
ᐅᓂᒃᑳᓕᐊᖓ ᐊᖏᕈᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑎ. 
 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐱᒋᐊᖅᑎᑦᑎᔪᖃᕐᒪᑦ, ᑭᓇ ᑭᖑᕝᕖᕙ? ᒪᑉᓴᓚᒃ. 
 

ᑲᑎᒪᔾᔪᑎᒃᓴᖅ 21. ᐱᖓᔪᐊᓂᑦ ᐅᖃᓕᒫᕐᓂᖅ ᒪᓕᒐᒃᓴᓂᑦ. ᑲᑎᒪᔾᔪᑎᒃᓴᖅ 22. ᑲᑎᒪᔾᔪᑎᒃᓴᐃᑦ, ᑎᑎᕋᖅᑏ. 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 

ᑎᑎᕋᖅᑎ: ᑲᑎᒪᔾᔪᑎᒃᓴᐃᑦ ᑕᓪᓕᒥᕐᒧᑦ, ᒫᑦᓯ 18, 2005: 
 

1. ᑐᒃᓯᐊᕐᓂᖅ 
 

2. ᐊᖓᔪᖅᑳᑦ ᐅᖃᐅᓯᒃᓴᖏᑦ 
 

3. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ 
 

4. ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 
 

5. ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᑦ ᒪᓕᒐᓕᐅᕐᕕᒻᒧᑦ 
 

6. ᐅᖃᐅᓯᒃᑯᑦ ᐊᐱᖅᑯᑏᑦ 
 

7. ᑎᑎᖅᑲᑎᒍᑦ ᐊᐱᖅᑯᑏᑦ 
 

8. ᑭᐅᔾᔪᑏᑦ ᑎᑎᖅᑲᑎᒍᑦ ᐊᐱᖅᑯᑎᓄᑦ 
 

9. ᑭᐅᔾᔪᑏᑦ ᒪᑐᐃᖅᓯᓂᕐᒧᑦ ᐅᖃᐅᓯᒃᓴᓄᑦ 
 

10. ᐊᑎᓕᐅᖅᑎᑦᑎᓂᖅ 
 

11. ᐅᓂᒃᑳᓕᐊᖏᑦᖅ ᑲᑎᒪᔨᕋᓛᖑᐃᓐᓇᓂᐊᖅᑐᑦ ᐊᒻᒪᓗ ᑲᑎᒪᔨᕋᓛᖑᑲᐃᓐᓇᖅᑐᑦ 
 

12. ᐅᓂᒃᑳᓕᐊᖏᑦ ᑲᑎᒪᔨᕋᓛᑦ ᕿᒥᕐᕈᓂᕐᒧᑦ ᒪᓕᒐᒃᓴᓂᑦ 
 

13. ᐅᖃᓕᒫᕐᓂᖅ ᑎᑎᖅᑲᓂᒃ 
 

14. ᐱᒋᐊᖅᑎᑕᐅᔪᑦ ᓇᓗᓇᐃᖅᑕᐅᓂᖏᑦ 
 

15. ᐱᒋᐊᖅᑎᑕᐅᔪᑦ ᐅᖃᓕᒫᖅᑕᐅᓂᖏᑦ ᓯᕗᓪᓕᖅᐹᒥᑦ 
 

16. ᐱᒋᐊᖅᑎᑕᐅᔪᑦ 
 

• ᐱᒋᐊᖅᑎᑕᖅ 13 
 

• ᐱᒋᐊᖅᑎᑕᖅ 14 
 



ᓯᑕᒻᒥᖅ, ᒫᑦᓯ 17, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    
 

 

1964

• ᐱᒋᐊᖅᑎᑕᖅ 15, ᐊᒻᒪᓗ  
 

• ᐱᒋᐊᖅᑎᑕᖅ 16 
 

17. ᓯᕗᓪᓕᖅᐹᖓᓂᑦ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 
 

18. ᑭᖑᓪᓕᖓᓂᑦ ᐅᖃᓕᒫᖅᑕᐅᓂᖏᑦ ᒪᓕᒐᔅᓴᐃᑦ 
 

19. ᐃᓱᒪᔅᓴᖅᓯᐅᕐᓂᖏᑦ ᑲᑎᒪᔨᕋᓛᑦ ᒪᓕᒐᒃᓴᓂᑦ ᐊᒻᒪᓗ ᐊᓯᖏᓐᓂᑦ 
 

• ᓴᖅᑭᑕᐅᔪᖅ ᑎᑎᖅᑲᒃ 52 - 2(2) 
 
• ᒪᓕᒐᒃᓴᖅ 8 

 
• ᒪᓕᒐᒃᓴᖅ 9 

 
• ᒪᓕᒐᒃᓴᖅ 10 

 
• ᒪᓕᒐᒃᓴᖅ 11 

 
• ᒪᓕᒐᒃᓴᖅ 12 

 
• ᒪᓕᒐᒃᓴᖅ 13, ᐊᒻᒪᓗ 

 
• ᒪᓕᒐᒃᓴᖅ 14 

 
20. ᐅᓂᒃᑳᖏᑦ ᑲᑎᒪᔨᕋᓛᑐᐃᓐᓇᐃᑦ 
 
21. ᐱᖓᔪᐊᓂᑦ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 
 
22. ᑲᑎᒪᔾᔪᑎᒃᓴᐃᑦ 
 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᑲᔪᓯᓛᕆᕗᒍᑦ ᑕᓪᓕᒥᕐᒥᑦ, ᒫᔅᓯ 18, 2005 10:00 ᐅᓪᓛᒃᑯᑦ. 
 
ᐃᖅᓱᖅᑎ. 
 
>>ᒪᓕᒐᓕᐅᕐᕕᒃ ᒪᑐᓚᐅᖅᐳᖅ 18:07



 

 

 


